
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᒪᓕᒐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒥᒃ 
 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ 
 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 
 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 
 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 
 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  
 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓂᑦ 
 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

ᑭᐊᕆᓐ ᓄᑕᕋᖅ 

(ᑐᓄᓂᖅ) 
 

ᐊᖓᔪᖅᑳᖅ ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ 
 

ᔪᐊᓇ ᖁᐊᓴ 

(ᐊᒡᒍ) 
 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 
 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 
 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐱᖓᑦᓯᖅ, ᐅᑐᐱᕆ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᐅᑐᐱᕆ 25, 2023 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᐊᖓᔪᖅᑳᖅ  ᔪᐃᓕ 

ᖃᐃᕐᓂᖅ, ᒥᐊᓕ ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ 

ᒪᓕᑭ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᐊᖓᔪᖅᑳᖅ ᑖᓂᐅ ᖃᕝᕕᒃ, ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ 

ᓴᒻᒧᖅᑐᖅ, ᔫ ᓴᕕᑲᑖᖅ.  

 

>>ᑲᑎᒪᓯᒋᐊᖅᑐᑦ 13:30:25 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐅᑉᓗᒃᑯᑦ ᑲᑎᒪᔨᐅᖃᑎᒃᑲᑦ. ᑐᒃᕼᐃᐊᕐᓂᒃᑯᑦ ᐊᖕᒪᐃᔪᓐᓇᖅᑮᑦ ᒥᔅ ᖁᐊᓴ?  

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅ ᖁᐊᓴ. ᒥᓂᔅᑕᐃᑦ ᐅᖃᐅᓯᖏᑦ, ᓇᐄᓴᐅᑎᓕᒃ 2, ᐃᓄᓕᕆᔨᒃᑯᑦ ᒥᓂᔅᑕᖓ, 

ᒥᔅ ᓇᑲᓱᒃ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 290 - 6(2): ᕇᐸᑲ ᐅᕿ ᐅᐃᓕᐊᒻᔅ ᐃᓕᓐᓂᐊᖅᑎᓄᑦ ᑮᓇᐅᔭᖅᑖᕈᓐᓇᐅᑎᓕᐊᖓ 

(ᓇᑲᓱᒃ) 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᓄᓇᕗᒻᒥᐅᑦ. 

(ᑐᓵᔨᒃᑯᑦ) ᐅᖃᖅᑏ, ᐅᓪᓗᒥ ᖁᕕᐊᓱᒃᑐᖓ ᓇᖏᖅᓯᔪᓐᓇᕋᒪ ᓴᖅᑭᑎᑦᑎᔪᒪᓪᓗᖓ ᕇᐱᑲ ᐅᕿ ᐅᐃᓕᐊᒻᔅ 

ᑮᓇᐅᔭᖅᑖᕈᑎᒋᔭᐅᔪᓐᓇᖅᑐᖅ ᐃᓕᓴᖅᑎᓄᑦ. 

 

ᑖᓐᓇ ᐊᖏᖅᓯᒪᑦᑎᐊᖅᖢᓂ ᐱᔨᑦᑎᓚᐅᖅᓯᒪᖕᒪᑦ ᐃᓄᖕᓄᑦ ᐊᒻᒪᓗ ᓄᓇᕗᒻᒥᐅᓄᑦ. ᒥᔅ ᐅᐃᓕᐊᒻᔅ 

ᐱᒋᐊᓚᐅᖅᓯᒪᕗᖅ ᐋᓐᓂᐊᓯᐅᖅᑎᐅᓪᓗᓂ ᓇᒡᓕᒍᓱᒃᑲᒥ ᐃᖅᑲᓇᐃᔮᒥᒍᑦ ᑕᒪᓐᓇ ᓴᖅᑭᔮᖅᑎᓚᐅᖅᓯᒪᔭᖓ ᐊᒻᒪᓗ 

ᐃᓄᓕᕆᔨᐅᓂᕐᒧᑦ ᐃᖅᑲᓇᐃᔭᓕᓚᐅᖅᓯᒪᔪᖅ ᖃᐅᔨᒪᓪᓗᓂ ᑕᒃᑯᓂᖓ ᐊᔾᔨᒌᖏᑦᑐᓂᒃ ᐃᓅᓯᒃᑯᑦ 

ᐊᒃᑲᐅᓐᖏᓕᐅᕈᑕᐅᖃᑦᑕᖅᑐᓂᒃ ᐊᒃᑐᐃᓂᖃᖅᑐᓪᓗ ᐃᓄᐃᑦ ᒪᑭᒪᑦᑎᐊᕐᓂᖓᓂᒃ. 

 

ᐃᖅᑲᓇᐃᔮᖓ ᐊᓯᔾᔨᖅᐸᓪᓕᐊᖕᒪᑦ ᐱᓕᕆᐊᒃᓴᖃᓕᓚᐅᖅᐳᖅ ᐊᔾᔨᒌᖏᑦᑐᓂᒃ ᒥᓂᔅᑕᐅᑉ ᑐᖏᓕᖏᑦᑕ 

ᐃᑲᔪᖅᑎᒋᓪᓗᓂᐅᒃ, ᒥᓂᔅᑕᐅᑉ ᑐᖏᓕᕆᓪᓗᓂᐅᒃ, ᒪᓕᒐᓕᐅᖅᑎᐅᓪᓗᓂ ᐊᒻᒪᓗ ᑲᓇᑕᒥ ᐱᕋᔭᒃᑐᕕᓂᕐᓄᑦ 

ᑲᑎᒪᔨᓄᑦ ᐊᒻᒪᓗ ᒥᓂᔅᑕᐅᑉ ᑐᖏᓕᕆᓪᓗᓂᐅᒃ ᓄᓇᕗᒻᒥ. ᐱᔭᒃᓴᖅᑖᕆᓯᒪᖕᒥᔪᑦ ᑖᓐᓇ ᓱᓕᑦᑎᐊᕐᓂᕐᒥᒃ 

ᑐᙵᕕᖃᓚᐅᖅᓯᒪᔪᖅ, ᐃᓕᖅᑯᓯᑐᖃᓂᒃ ᖃᐅᔨᒪᓪᓗᓂ ᐊᒻᒪᓗ ᐅᒃᐱᕆᔭᖏᓐᓂᒃ. 

 

ᐅᓪᓗᒥ ᐃᓕᓴᖅᑎᓄᑦ ᑮᓇᐅᔭᖅᑖᖅᑎᑦᑎᖃᑦᑕᕐᓂᖅ ᐱᒋᐊᖅᑎᑉᐸᕗᑦ, ᐊᑐᕐᓂᐊᖅᖢᑎᒃ 

ᐃᓅᓯᓕᕆᔨᒃᓴᙳᕆᐅᖅᓴᖅᑐᑦ ᓄᓇᕗᒻᒥᐅᓂ. ᐃᓄᓕᕆᔨᒃᑯᑦ ᖁᕕᐊᓱᒃᑐᑦ ᑕᓪᓕᒪᓂᒃ ᓴᖅᑭᑦᑎᑎᔪᓐᓇᕐᒪᑕ 

ᐃᓕᓴᖅᑐᓄᑦ ᐊᑐᖅᑕᐅᔪᓐᓇᕐᓂᐊᖅᑐᓂᒃ ᐊᑐᓂ $10,000 ᐱᓗᑎᒃ ᐃᓄᓕᕆᔨᐅᓂᕐᒥᒃ ᐃᖅᑲᓇᐃᔮᖅᑖᕈᒪᔪᓄᑦ. 

ᐃᓕᓐᓂᐊᕐᓂᖅ ᑮᓇᐅᔭᖅᑎᒍᑦ ᐅᖁᒪᐃᓐᓇᕐᒪᑦ ᑕᒪᓐᓇ ᐃᑲᔪᕐᓂᐅᓂᐊᖅᑐᖅ ᐃᓄᓕᕆᔩᓪᓗ ᐃᖅᑲᓇᐃᔮᑉ 

ᐃᓕᓐᓂᐊᖅᑕᒥᓄᑦ ᓵᓐᖓᓂᖅᓴᐅᖁᓪᓗᑎᒃ ᐃᓱᒪᒋᓪᓗᒋᒃ ᓄᓇᕗᒻᒥᐅᑦ ᒪᑭᒪᑦᑎᐊᕆᐊᖃᓐᓂᖏᓐᓂᒃ. 

 

ᑕᕝᕙ ᐃᑲᔪᖅᐸᕗᑦ ᐃᓄᓕᕆᔨᒃᓴᐃᑦ ᐃᑲᔪᖅᑕᐅᓂᖏᑦ ᐊᒻᒪᓗ ᓯᕗᒧᐊᒃᑎᓐᓂᐊᖅᖢᒋᑦ ᒥᔅ ᐅᐃᓕᐊᒻᔅ 

ᓇᒡᓕᒍᓱᖕᓂᕆᓚᐅᖅᑐᖓᓂᒃ, ᓱᓕᑦᑎᐊᕐᓂᖓᓂᒃ ᐊᖏᖅᓯᒪᑦᑎᐊᕐᓂᖓᓄᓪᓗ. ᐊᑏ, ᑕᐃᒃᑯᐊ ᐃᓕᓴᖅᑏᑦ 

ᑖᒃᑯᓄᖓ ᐱᓇᔪᒡᓕᑦ ᐅᓪᓗᒥ ᖃᐅᒪᓂᖅᓴᒥᒃ ᓇᒡᓕᒍᓱᖕᓇᕐᓂᕐᒥᒡᓗ ᑐᙵᕕᖃᕐᓗᑕ ᓄᓇᕗᒻᒥᐅᑦ 

ᓯᕗᒧᐊᒃᐸᓪᓕᐊᓂᐊᑐᑦ. (ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᐅᖃᖅᑎᑦᑎᔩ. 

>>ᐸᑦᑕᒃᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᐃᑦ ᐅᖃᐅᓯᖏᑦ. ᒪᓕᒐᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 291 - 6(2): ᕇᐸᑲ ᐅᕿ ᐅᐃᓕᐊᒻᔅ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᕿᒃᓵᓚᐅᖅᐳᒍᑦ ᑖᓐᓇ ᑲᔪᓯᔪᑯᓘᒻᒪᑦ ᐃᓐᓇᖅᐳᑦ 

ᑲᒥᓯᓇᐅᑉ ᑐᖏᓕᕆᓚᐅᖅᑕᖓ, ᒪᓕᒐᓕᐅᖅᑎᐅᓚᐅᖅᓱᓂᓗ ᐊᒻᒪᓗ ᐃᖅᑲᓇᐃᔭᖅᑎᑦᑎᐊᕚᓘᓚᐅᖅᓱᓂ, 

ᐸᓂᑯᓗᒐ ᐅᓖᐱᑲ ᐅᕿ ᐅᐃᓕᐊᒻᔅ, ᐊᐃᐳᕈ 14-ᖑᑎᓪᓗᒍ ᑕᕝᕙᓂ ᐊᕐᕌᒍᒥ.  

 

ᐅᕿ ᐅᐃᓕᐊᒻᔅ ᐃᓅᔪᓐᓃᕐᓂᖓ ᐃᒃᐱᒋᔭᐅᒻᒪᕆᓚᐅᖅᑐᖅ ᐃᖅᑲᓇᐃᔭᖅᑎᓄᑦ ᒪᓕᒐᓕᕆᔨᒃᑯᓐᓂᒃ, ᐅᕿ 

ᐃᖅᑲᓇᐃᔭᖅᓯᒪᔪᖅ ᐊᒥᓱᓄᑦ ᐊᕐᕌᒍᓄᑦ. ᐅᕿ ᐃᑲᔪᖅᓯᒪᔪᖅ ᐱᓕᕆᕝᕕᒃᑖᖅᑎᓪᓗᒋᑦ ᓄᓇᕗᑦ 

ᐱᙳᖅᑎᑕᐅᑎᓪᓗᒍ ᑭᖑᓂᐊᒍᓪᓗ ᒥᓂᔅᑕᐅᑉ ᑐᒡᓕᐊᓄᑦ ᐃᑲᔪᖅᑎᙳᓚᐅᖅᓯᒪᔪᖅ ᑭᒃᑯᑐᐃᓐᓇᕐᓂᒃ 

ᐊᑦᑕᕐᓇᖅᑕᐃᓕᒪᓂᕐᒧᑦ ᐊᕐᕌᒍᐃᑦ 7 ᐅᖓᑖᓄᑦ ᐊᒻᒪᓗᑦᑕᐅᖅ ᒥᓂᔅᑕᐅᑉ ᑐᒡᓕᕆᔭᐅᓚᐅᖅᓯᒪᔪᖅ.  

 

ᐅᕿ ᐃᖅᑲᐅᒪᔭᐅᕗᖅ ᒪᓕᒐᓕᕆᔨᒃᑯᓐᓂᒃ ᓂᐱᒋᔭᐅᖃᑦᑕᓚᐅᕐᓂᖓ ᐱᔾᔪᑎᒋᔭᐅᓪᓗᓂ ᐊᒻᒪ 

ᑭᒡᒐᖅᑐᐃᑦᑎᐊᖅᖢᓂ ᐃᓄᐃᑦ ᑕᐅᑐᖅᑰᖅᑕᖏᓐᓂᒃ ᐃᓚᓕᐅᔾᔨᖁᓪᓗᒋᑦ ᒪᓕᒐᓕᕆᔾᔪᑎᓂᒃ, ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ, ᐊᒻᒪ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ.  

 

ᒪᓕᒐᓕᕆᔨᒃᑯᓐᓂᒃ ᐱᓕᕆᖃᑎᖃᖅᑎᓪᓗᒍ, ᐅᕿ ᐱᓕᕆᐊᖃᓪᓗᐊᑕᓚᐅᖅᐳᖅ ᑭᒡᒐᖅᑐᐃᓪᓗᓂ ᓴᓇᔭᐅᑎᓪᓗᒍ 

ᓄᓇᕗᒻᒥ ᐊᕐᓇᐃᑦ ᑎᒍᔭᐅᓯᒪᕝᕕᖓ ᓄᓇᕗᒻᒥᐅᑦ ᐊᕐᓇᐃᑦ ᐱᕋᔭᒃᓯᒪᔪᑦ ᓄᓇᕗᒻᒦᖏᓐᓇᕈᓐᓇᖁᓪᓗᒋᑦ. ᐅᕿ 

ᐊᑑᑎᖃᒻᒪᕆᓚᐅᖅᑐᖅ ᓴᖅᑭᑦᑎᓂᕐᒥᒃ ᐱᕙᓪᓕᐊᑎᑦᑎᓂᕐᒥᒡᓗ ᓄᓇᓕᖕᓂ ᒪᓕᒐᓕᕆᔨᓂᒃ ᐅᐃᒍᑕᐅᓂᖓᓂᒡᓗ 

ᓄᓇᓕᖕᓂ ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑎᒃᓴᓂᒃ ᐊᒻᒪᓗ ᑲᑎᒪᑎᑦᑎᖃᑦᑕᕐᓂᕐᒥᒃ ᑲᒪᒋᔭᐃᓐᓇᕆᓪᓗᓂᒋᓪᓗ.  

 

ᐃᓚᖏᑦ ᐊᑲᐅᙱᓕᐅᕈᑎᕙᒃᑐᑦ ᐋᓐᓂᖅᑎᕆᐅᑎᓂᒃᑯᑦ ᐊᑲᐅᓂᖅᓴᒃᑰᕆᐊᖅᑎᑦᑎᓇᓱᖕᓂᕐᒧᑦ ᐱᖁᔭᖅ 

ᐊᑐᖅᑕᐅᕙᓪᓕᐊᔭᕆᐊᖃᕐᓂᖓᓄᑦ ᐱᓕᕆᕝᕕᖕᒥᓂᒃ ᓯᕗᓕᖅᑎᐅᓚᐅᖅᑐᖅ ᐱᓕᕆᖃᑎᖃᖅᖢᓂ ᐸᓖᓯᒃᑯᓐᓂᒃ, 

ᑖᒃᑯᓇᓂᓗ ᐃᓄᖕᓂᒃ ᐃᖅᑲᓇᐃᔭᖅᑎᑖᕋᓱᒃᑎᑦᑎᕙᒃᖢᓂ ᐸᓖᓯᒃᑯᓪᓗ ᓄᓇᓕᖕᓂ ᐅᖃᖃᑎᒌᒃᑎᓪᓗᒋᑦ 

ᐃᑲᔪᖅᑎᒌᒃᖢᑎᒡᓗ.  

 

ᐅᕿ ᐅᒃᐱᕈᓱᓚᐅᖅᑐᖅ ᐊᑐᐃᓐᓇᐅᔪᓐᓇᖅᑐᓂᒃ ᐃᖅᑲᖅᑐᐃᕕᓕᕆᓂᕐᒧᑦ ᐊᖅᑭᐅᒪᓂᖏᑦ ᑭᐅᔭᐅᑦᑎᐊᕈᓐᓇᕐᓗᑎᒃ 

ᐃᓄᐃᑦ ᐃᓕᖅᑯᓯᖏᓐᓄᓪᓗ ᐱᒻᒪᕆᐅᔪᓂᒃ ᓄᓇᕗᓕᒫᒥ. ᓄᓇᕗᒻᒥ ᐃᖅᑲᖅᑐᐃᕕᓕᕆᓂᖅ 

ᐃᑲᔪᖅᑕᐅᓂᖃᓚᐅᖅᑐᖅ ᐅᕿᐅᑉ ᓯᕗᓕᐅᖅᑎᐅᓂᖓᓄᑦ, ᐊᒃᓱᕈᖅᖢᓂ ᐱᓕᕆᓂᖓᓄᑦ, ᐊᒻᒪᓗ 

ᐱᓕᕆᔪᒪᑦᑎᐊᕐᓂᖓᓄᑦ.  

 

ᐅᖃᖅᑎᑦᑎᔩ, ᐱᒃᑯᒋᔪᒪᓪᓗᒍ ᐅᕿᐅᑉ ᐃᖅᑲᐅᒪᔭᐅᓂᕆᓚᐅᖅᑕᖓ ᐋᖅᑭᒃᓱᐃᕙᓪᓕᐊᓂᕐᒧᑦ ᒪᓕᒐᓕᕆᓂᕐᒧᑦ 

ᓄᓇᕗᒻᒥ, ᖁᕕᐊᓱᒃᐳᖓ ᑐᓴᖅᑎᑦᑎᔪᓐᓇᕋᒪ ᑖᒃᑯᐊ ᒪᓕᒐᓕᕆᔨᒃᑯᑦ ᖁᕕᐊᓲᑎᖃᕐᓂᐊᕐᒪᑕ ᑎᓯᐱᕆ 2023−ᒥ, 

ᑲᑎᑎᑦᑎᓗᑎᒃ ᒪᓕᒐᓕᕆᓂᕐᒧᑦ ᐱᓕᕆᔨᓂᒃ ᐃᓚᒋᔭᐅᔪᓂᒡᓗ ᐅᐃᓕᐊᒻᔅ ᖃᑕᙳᑎᖏᓐᓂᒃ ᐃᖅᑲᐅᒪᖁᓪᓗᒋᑦ 

ᐱᒃᑯᒋᓗᒍᓗ ᐅᐱᒋᓗᒍ ᐅᕿ.  

 

ᑖᓐᓇ ᖁᕕᐊᓲᑎᖃᖅᑎᓪᓗᒋᑦ, ᐱᓕᕆᐊᖑᔪᖅ ᐊᖅᑭᒋᐊᕐᕕᒃ ᒪᒥᓴᕐᕕᖓᓂ, ᑐᕌᖓᓪᓗᐊᑕᖅᑐᖅ ᐃᓐᓇᕐᓄᑦ 

ᐊᑐᖅᑕᐅᖃᑦᑕᖅᑐᑦ ᐱᓕᕆᐊᒃᓴᓕᕆᓂᖅ ᐊᒻᒪ ᐃᓐᓇᐃᑦ ᐃᑲᔪᖅᑕᐅᔭᕆᐊᓖᑦ ᐃᓅᓯᖏᓐᓂᒃ, ᓴᐃᒻᒪᖅᑎᑕᐅᓗᑎᒃ, 

ᐊᒻᒪ ᓇᓗᓇᐃᒃᑯᑕᖅ ᐃᓕᔭᐅᓗᓂ, ᐃᓂᖃᑦᑎᐊᕐᓗᓂ ᐅᕿᒧᑦ ᐅᐱᒋᔭᐅᓂᖓᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᑦᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃ ᐅᖃᐅᓯᒃᓴᖏᑦ. ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ.  

ᐊᖓᔪᖅᑳᑉ ᐅᖃᐅᓯᖓ 292 - 6(2): ᑲᓇᑕᐅᑉ ᓯᕗᓕᖅᑎᖏᑦ ᐃᑲᔪᖅᓱᐃᔪᑦ ᐱᖁᑎᕐᔪᐊᖏᓐᓄᑦ, 

ᐅᑭᐅᖅᑕᖅᑑᓪᓗ ᐸᖅᑭᔭᕆᔭᐅᓂᕆᔭᖓ (ᐊᕿᐊᕈᖅ, ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑰᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ ᑖᒃᑯᐊᓗ 

ᑕᕝᕗᓐᖓᖅᓯᒪᔪᑯᓗᐃᑦ. ᖁᕕᐊᓇᖅ ᐃᓕᓴᕆᔭᐅᔪᓐᓇᓂᐊᕐᒥᒻᒪᑕ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᓯᕗᓕᖅᑎᐅᓪᓗᖓ ᐅᐱᒍᓱᒃᐳᖓ ᐃᒃᓯᕚᖃᑕᐅᔪᓐᓇᕋᒪ ᑲᓇᑕᒥ ᓯᕗᓕᖅᑎᓕᒫᑦ 

ᑲᑎᒪᑎᓪᓗᒋᑦ.  

 

ᐅᖃᖅᑎᑦᑎᔩ, ᔪᓚᐃ 11-ᒥ 12-ᒥᓗ, ᑲᓇᑕᒥ ᓯᕗᓕᖅᑏᑦ ᑲᑎᒪᔨᖏᑦ ᑲᑎᓚᐅᕐᒪᑕ ᐊᕐᕌᒍᑕᒫᖅᓯᐅᑎᒥᒃ 

ᑲᑎᒪᓪᓗᑎᒃ ᑐᕌᒐᖃᖅᖢᑎᒃ ᓴᙱᔪᓂᒃ ᓄᓇᓕᖕᓂᒃ ᐊᒻᒪᓗ ᑮᓇᐅᔭᓕᐅᕋᓱᐊᕐᓂᕐᒧᑦ ᐱᕈᖅᐸᓪᓕᐊᓂᕐᒥᒃ ᑲᓇᑕᒥ.  

 

ᐅᖃᖅᑎᑦᑎᔩ, ᑖᒃᑯᐊ ᐅᓪᓘᒃ ᒪᕐᕉᒃ ᑲᑎᒪᓚᐅᖅᑎᓪᓗᒋᑦ ᐅᖃᐅᓯᖃᓚᐅᕐᒪᑕ ᐃᒡᓗᓕᕆᓂᕐᒥᒃ ᐊᑭᑐᓗᐊᙱᑦᑐᓂᒃ, 

ᐅᑭᐅᖅᑕᖅᑐᓪᓗ ᓇᖕᒥᓂᖃᕐᓂᖏᓐᓂᒃ ᐊᒻᒪᓗ ᓴᐳᔾᔭᐅᓯᒪᓂᖏᓐᓂᒃ ᑕᐅᖅᓰᖃᑦᑕᐅᑎᕝᕕᐅᓲᓂᒃ, 

ᐅᔭᕋᑦᑎᐊᕙᖕᓂᒃ, ᐊᒻᒪᓗ ᓯᓚᐅᑉ ᖃᓄᐃᓐᓂᕆᒐᔪᒃᑕᖓᓂᒃ.  

 

ᑲᑎᒪᓚᐅᖅᑎᓪᓗᒋᑦ, ᑲᓇᑕᒥ ᓯᕗᓕᖅᑏᑦ ᑲᑎᒪᖃᑎᖃᕈᒪᓕᖅᐳᑦ ᑲᓇᑕᐅᑉ ᐊᖓᔪᖅᑳᕐᔪᐊᖓᓂᒃ 

ᓯᕗᒻᒧᐊᒃᐸᓪᓕᐊᖁᓪᓗᒋᑦ ᖃᓄᐃᓕᐅᕈᑎᒃᓴᓄᑦ ᐊᐅᓚᔪᓐᓇᐅᑎᓄᑦ ᐸᕐᓇᐅᑎᒥᒃ ᐱᐅᓯᒋᐊᖅᑎᑦᑎᔪᒥᒃ 

ᑕᐅᖅᓰᖃᑎᒌᖕᓂᕐᒧᑦ ᐊᒻᒪ ᐱᖃᖅᑎᑦᑎᓂᕐᒧᑦ, ᓴᙱᒃᑎᒋᐊᕈᑕᐅᓗᓂ ᓄᓇᓕᖕᓂ ᒪᑭᒪᔾᔪᑎᒃᓴᓄᑦ, ᐊᒻᒪ ᓄᓇᓕᖕᓂ 

ᐊᓐᓇᒍᓐᓇᖅᓯᕚᓪᓕᕈᑕᐅᓗᓂ. ᑕᑯᕙᓪᓕᐊᕗᒍᑦ ᐊᑐᖅᑕᐅᓚᐅᖅᓯᒪᙱᑦᑐᓂᒃ ᐊᑭᓂᒃ ᐅᓄᖅᓯᒋᐊᖅᑐᓂᒃ 

ᐊᑭᑐᔪᓄᑦ ᐱᓕᕆᐊᒃᓴᑦᑎᓐᓄᑦ, ᑮᓇᐅᔭᓂᒡᓗ ᓴᓂᕐᕙᐃᓂᖅ ᐅᕝᕙᓘᓐᓃᑦ ᑭᖑᕙᕆᐊᖅᑎᑦᑎᓂᖅ ᓴᓇᓂᕐᒥᒃ 

ᐊᕗᖓᑲᓪᓚᒃ ᐋᖅᑭᒃᓯᒪᔾᔪᑕᐅᙱᓚᖅ — ᐱᓗᐊᙳᐊᖅᖢᓂ ᓄᓇᕐᔪᐊᕗᑦ ᓱᕋᒃᑎᖅᑕᐅᕙᓪᓕᐊᓂᖓᓄᑦ ᓄᓇᒥ 

ᐃᑭᕐᔪᐊᖅᑐᓄᑦ.  

 

ᐱᒻᒪᕆᐅᕗᖅ ᓇᓗᓇᐃᖅᓯᒋᐊᒃᓴᖅ ᑕᕝᕙᓂ ᐅᖃᖅᑎᑦᑎᔩ, ᓯᕗᓕᖅᑏᑦ ᐃᓛᒃᑰᖅᖢᑎᒃ ᐊᖏᕈᑎᖃᕐᒪᑕ ᓄᓇᓖᑦ 

ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ ᐱᑕᖃᙱᓐᓂᐅᔪᑦ ᑕᑯᔭᐅᔪᑦ ᑲᓇᑕᒥ ᐅᑭᐅᖅᑕᖅᑐᒥ ᐊᒻᒪ ᐅᑭᐅᖅᑕᖅᑐᒥ 

ᓄᓇᓖᑦ ᐊᕕᒃᑐᖅᓯᒪᔪᓂᒃ ᓈᒻᒪᙱᒻᒪᑦ. ᓄᓇᕗᒻᒥ, ᑕᑯᓇᓱᖃᑦᑕᖅᐳᒍᑦ ᑲᓇᑕᒥ ᑮᓇᐅᔭᓕᐅᕈᑕᐅᔪᓂᒃ ᑲᓇᑕᒥ 

ᐱᔭᐅᔾᔭᐃᖅᓯᒪᔪᓄᑦ ᒪᕐᕈᐃᓕᖅᑲᖓᔪᒃᑯᑦ ᐊᐅᓚᔪᓐᓇᐅᑎᒃᑯᑦ, ᓲᕐᓗ ᑐᓴᐅᒪᔪᓕᕆᔾᔪᑎᓄᑦ ᐊᒻᒪ ᐃᖏᕐᕋᔾᔪᑎᓄᑦ.  

 

ᑖᒃᑯᐊ ᑲᒪᒋᔭᖃᕋᔭᖅᑐᑦ ᐅᓇᑕᖅᑐᒃᓴᓂᒃ ᐊᒻᒪ ᐊᑦᑕᕐᓇᖅᑐᒦᑎᑦᑕᐃᓕᓂᕐᒧᑦ ᐱᑕᖃᙱᓐᓂᐅᔪᓂᒃ 

ᐃᑲᔪᖅᓱᐃᓯᓐᓈᕐᓗᑎᒃ ᐅᑭᐅᖅᑕᖅᑐᒥᐅᓂᒃ ᐊᒻᒪ ᑲᑎᙵᖃᑎᖃᕐᓗᑎᒃ ᓄᓇᓕᑦᑎᓐᓂᒃ ᑲᓇᑕᒥᐅᓕᒫᓄᑦ. 

ᐊᐅᔭᐅᓚᐅᖅᑐᖅ ᑲᑎᒪᓚᐅᖅᑐᑦ ᓯᕗᓕᖅᑎᑦ ᓇᓗᓇᐃᖅᓯᔾᔪᑕᐅᓚᐅᖅᐳᖅ ᐅᑭᐅᓂᒃ ᐊᕙᑎᐅᓕᕐᓂᖏᓐᓂᒃ 

ᑕᐃᒪᙵᓂᑦ ᑲᓇᑕᒥ ᓯᕗᓕᖅᑏᑦ ᑲᑎᒪᔨᖏᑦ ᓴᖅᑭᓚᐅᖅᑎᓪᓗᒋᑦ. ᓂᕆᐅᒃᐳᖓ ᐱᓕᕆᖃᑎᒌᓐᓇᕐᓂᐊᕋᓱᒋᓪᓗᒋᑦ 

ᐊᕕᒃᑐᖅᓯᒪᔪᓂᒃ ᐅᑭᐅᖅᑕᖅᑐᒥᓪᓗ ᓯᕗᓕᖅᑎᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓄᑦ, ᒥᔅᑕ 

ᔪᐊᓇᓯ.  

ᐃᑲᔫᓯᐊᖏᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐅᓪᓗᒃᑯᑦ, ᐅᖃᖅᑎᑦᑎᔩ. ᐅᓪᓗᑰᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ 

ᓄᓇᕗᒻᒥᐅᓕᒫᑦ.  

 

ᐅᖃᖅᑎᑦᑎᔩ, ᐅᐱᒍᓱᒃᐳᖓ ᑐᓴᖅᑎᑦᑎᔪᓐᓇᕋᒪ ᐱᓕᕆᕕᒐ ᑮᓇᐅᔭᑎᒍᑦ ᐃᑲᔪᖅᑐᐃᖃᑦᑕᕐᒪᑦ 

ᐱᓕᕆᔨᒻᒪᕆᐅᓂᖕᒧᑦ ᐃᓕᓐᓂᐊᕐᓂᕐᒧᑦ ᐃᑲᔫᑎᓂᒃ ᓄᓇᕗᒻᒥᐅᓄᑦ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᒃᑲᓐᓂᕈᒪᔪᓄᑦ ᓲᕐᓗ 



ᐱᖓᑦᓯᖅ, ᐅᑐᐱᕆ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐅᓚᐅᓯᕆᓂᕐᒥᒃ, ᖃᕆᓴᐅᔭᓕᕆᓂᕐᒥᒃ, ᓄᓇᓕᖕᓂ ᐸᕐᓇᐃᓂᕐᒥᒃ, ᓇᖕᒥᓂᖃᖅᑎᐅᓂᕐᒧᑦ ᐃᓕᓐᓂᐊᕐᓂᕐᒥᒃ, ᐊᒻᒪ 

ᓯᓚᑦᑐᖅᓴᕐᕕᖕᒥ ᐱᓕᕆᐊᒃᓴᑦ ᖃᑦᑎᕆᓂᕐᒧᑦ, ᐱᓕᒻᒪᒃᓴᕐᓂᕐᒧᑦ ᐊᒻᒪ ᐱᑦᑕᐃᓕᑎᑦᑎᓂᕐᒧᑦ ᐊᒻᒪ ᓄᓇᓕᕆᓂᕐᒧᑦ 

ᐊᐅᓚᑦᑎᓂᕐᒥᒃ.  

 

ᑖᓐᓇ ᐃᓕᓐᓂᐊᕈᑎᒃᓴᖅᑖᕐᓂᕐᒧᑦ ᐱᓕᕆᐊᖑᕙᒃᑐᖅ ᐃᑲᔪᖅᓱᐃᔾᔪᑕᐅᕗᖅ ᐃᓕᓐᓂᐊᖅᑎᓄᑦ ᓯᓚᑦᑐᖅᓴᕐᕕᖕᒥ 

ᐃᓕᓐᓂᐊᕈᒪᔪᓄᑦ ᐃᑲᔪᖅᑐᐃᔪᓂᒃ ᑲᑐᔾᔨᓗᑕ ᐱᔭᒃᓴᕆᔭᐅᔪᒥᒃ. ᐃᓕᓐᓂᐊᕈᑎᒃᓴᖅᑖᕐᓂᕐᒧᑦ ᐱᓕᕆᐊᖅ 

ᐃᑲᔪᖅᑐᐃᕗᖅ ᐱᔨᑦᓯᕐᓂᕐᒥᒃ; ᐱᔨᑦᑎᕐᓂᖅ ᐊᑐᐃᓐᓇᐅᑎᑦᑎᓗᓂ ᐃᓚᒌᓄᑦ ᓄᓇᓕᖕᓄᓪᓗ.  

 

(ᑐᓵᔨᑎᒎᕈᓐᓃᖅᑐᖅ) ᐱᓕᕆᔨᒻᒪᕆᐅᓂᖕᒧᑦ ᐃᓕᓐᓂᐊᕐᓂᕐᒧᑦ ᐃᑲᔫᑎᑦ ᐊᐅᓚᑕᐅᕙᒃᐳᑦ ᑐᒃᓯᕋᐅᑎᑎᒍᑦ, 

ᓯᕗᓪᓕᐅᑎᑦᑎᓪᓗᑎᒃ ᓄᓇᕗᒻᒥᐅᓂᒃ ᐃᓄᖕᓂᒃ. ᑲᑎᑦᑐᒋᑦ 25-ᖑᔪᑦ ᐃᓕᓐᓂᐊᖅᑏᑦ ᑮᓇᐅᔭᑎᒍᑦ 

ᐃᑲᔪᖅᑕᐅᓚᐅᖅᑐᑦ ᑕᕝᕘᓇ ᐱᓕᕆᐊᒃᑯᑦ 2022-23-ᒥᑦ 18-ᖑᓪᓗᑎᒃ ᓄᓇᕗᒻᒥ ᐃᓄᐃᑦ ᑲᑎᑦᑐᒋᑦ 

$76,000−ᓂᒃ ᑐᓐᓂᖅᑯᓯᐊᖅᑐᑎᒃ.  

 

ᐅᖃᖅᑎᑦᑎᔩ, ᐱᕕᖃᕈᒪᒋᕗᖓᑦᑕᐅᖅ ᐱᒃᑯᒋᔪᒪᓪᓗᒋᑦ ᑐᓂᔭᐅᓚᐅᖅᑐᑦ 2023-2024−ᒧᑦ ᕿᑎᖕᓂᕐᒧᑦ 

ᐱᙳᐊᖅᑐᓕᕆᓂᖕᒧᓪᓗ ᐃᓕᓐᓂᐊᕈᓯᐊᓂᒃ ᑲᔪᓯᑦᑎᐊᖁᕙᒃᑲᓗ ᐱᓇᓱᐊᖅᑎᓪᓗᒋᑦ ᑐᕌᒐᕆᔭᖏᓐᓂᒃ. ᐅᑯᐊᖑᕗᑦ 

ᑐᓂᔭᐅᓂᐊᖅᑐᑦ:  

 

ᕼᐊᐃᓕ ᕼᐊᓯ – ᖃᒪᓂ'ᑐᐊᖅ, ᒪᐃᔭ ᑐᐊᑎᓐ – ᐃᖃᓗᐃᑦ, ᒫᒃᔅᕕᐅᓪ ᔪᐃ – ᐃᖃᓗᐃᑦ, ᓇᔭ ᐱᐅᔅ – ᐃᖃᓗᐃᑦ, 

ᓵᓇ ᖃᔮᖅ – ᐃᖃᓗᐃᑦ, ᓵᓐ ᑕᐅ – ᐃᖃᓗᐃᑦ, ᑕᐃᕕᑎ ᑲᓛᒃ – ᑲᖏᖅᖠᓂᖅ, ᐹᑯ ᕚᒃᓄ – ᑲᖏᖅᖠᓂᖅ  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐅᐱᒍᓱᒃᐳᖓ ᐱᓕᕆᕝᕕᒋᔭᕋ ᐃᑲᔪᖃᑦᑕᕐᒪᑦ ᓄᓇᕗᒥᐅᓄᑦ 

ᐃᓕᓐᓂᐊᖅᑎᑦᑎᓂᒃᑯᑦ ᐊᒻᒪ ᐱᓕᒻᒪᒃᓴᖅᑎᑦᑎᓂᒃᑯᑦ ᓯᕗᓂᒃᓴᑦᑎᓐᓂ ᐃᑲᔪᕈᓐᓇᖅᓯᖁᓪᓗᒋᑦ ᒪᑭᒪᔾᔪᑎᒃᓴᑦᑎᓐᓄᑦ, 

ᐱᕐᔪᐊᓂᒃ ᐱᓕᕆᐊᒃᓴᖃᓕᖁᓗᒋᑦ ᓄᓇᕘᓕᒫᒥ ᐊᒻᒪ ᓄᓇᓕᕗᑦ ᐱᕚᓪᓕᖅᑎᓪᓗᒋᑦ. ᐅᐱᒋᕙᕗᑦ ᑐᓂᔭᐅᓚᐅᖅᑐᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᔅᑕ ᒪᐃᓐ.  

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ ᑲᑎᒪᔨᐅᖃᑎᒃᑲ.  

 

ᐅᖃᖅᑎᑦᑎᔨ, ᓯᑎᐱᕆ 15, 2023−ᒥ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᐱᓕᕆᖃᑎᖃᖅᖢᑎᒃ ᓄᓇᕗᑦ 

ᑐᙵᕕᒃᑯᓐᓂ, ᐱᒋᐊᖅᑎᑦᑎᓚᐅᖅᐳᑦ ᓄᓇᓕᓕᒫᓂᒃ ᐳᕙᒡᓗᖕᓂᕐᒧᑦ ᖃᐅᔨᓴᖅᑕᐅᔪᓂᒃ ᐸᖕᓂᖅᑑᒥ.  

 

(ᑐᓵᔨᑎᒎᓕᖅᑐᖅ) ᒫᓐᓇ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑲᒪᒋᔭᐅᕙᖕᓂᕐᒧᑦ ᑭᒃᑯᑐᐃᓐᓇᓄᓪᓗ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔨᑦᑎᕋᕐᓂᕆᔭᐅᕙᒃᑐᑦ ᒪᓂᒪᑎᑕᐅᕗᑦ ᐳᕙᒡᓗᖕᓂᕐᒧᑦ ᓄᓇᕘᓕᒫᒥ. ᑖᓐᓇ 

ᐃᓱᒪᖅᓲᑕᐅᓪᓗᓂ ᖃᐅᔨᓴᖅᑕᐅᕝᕕᒃ ᐱᓕᕆᔾᔪᑎᒃᑲᓐᓂᐅᕗᖅ ᐃᑲᔫᑕᐅᓪᓗᓂ ᐊᐅᓚᑦᑎᓂᐊᕐᓗᓂ ᐳᕙᒡᓗᒃᑐᒥᒃ. 

ᖃᐅᔨᓴᕐᕕᒃ ᐊᐅᓚᑦᑐᖅ ᐱᙳᐊᕐᕕᖕᒥ ᖁᔭᓕᔪᒍᑦ ᐱᓕᕆᖃᑎᖃᕐᓂᑦᑎᓐᓂᒃ ᕼᐋᒻᓚᒃᑯᓐᓂᒃ ᐸᖕᓂᖅᑑᒥ. 

ᖁᕕᐊᓱᒃᐳᖓ ᐅᖃᕈᓐᓇᕋᒪ ᐱᓇᓱᐊᕈᓰᒃ ᒪᕐᕉᒃ ᐃᓗᐊᓂ, 280 ᐅᖓᑖᓂ ᐸᓐᓂᖅᑑᕐᒥᐅᑦ ᑕᑯᔭᐅᓚᐅᕐᒪᑕ 

ᖃᐅᔨᓴᖅᑕᐅᒋᐊᓐᖓᖅᖢᑎᒃ. ᖃᐅᔨᓴᖅᑕᐅᓂᖅ ᓈᒻᒪᓈᖅᑐᑦ ᐱᔭᕇᖅᑕᐅᕕᒃᓴᓕᒃ ᑎᓯᐱᕆᒥ.  

 

ᐅᖃᖅᑎᑦᑎᔩ, ᑖᓐᓇ ᓄᓇᓕᓕᒫᒧᑦ ᖃᐅᔨᓴᖅᑕᐅᓂᐅᔪᖅ ᐊᔪᕐᓇᕋᔭᓚᐅᖅᑐᖅ ᑲᑐᔾᔨᖃᑎᒌᓐᓂᒃᑯᑦ 

ᐃᑲᔪᖅᑕᐅᓚᐅᓐᖏᑉᐸᑕ ᓄᓇᓖᑦ, ᐸᖕᓂᖅᑑᒥ ᕼᐋᒻᓚᒃᑯᑦ, ᓄᓇᕗᑦ ᑐᓐᖓᕕᒃᑯᑦ, ᐊᓯᖏᓐᓄᓪᓗ. ᐊᒻᒪᓗ ᓱᓕ, 

ᑲᓇᑕᒥ ᒐᕙᒪᑐᖃᒃᑯᑎᒍᑦ ᐱᓕᕆᔨᐅᖃᑎᕗᑦ, ᓲᕐᓗ ᓄᓇᖃᖅᑳᖅᓯᒪᔪᓄᑦ ᐱᔨᑦᑎᕋᐅᑎᑦ ᑲᓇᑕᒥ, ᐱᕐᔪᐊᖑᓪᓗᓂ 

ᐃᓚᒋᔭᐅᖃᑦᑕᖅᓯᒪᕗᑦ ᐱᓕᕆᐊᖑᕙᓪᓕᐊᔪᒪᔪᒧᑦ ᓴᖅᑭᑕᐅᑎᓪᓗᒍ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐃᑲᔪᖅᓱᖅᑕᐅᓚᐅᖅᐳᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᐊᒻᒪ ᐋᓐᓂᐊᕕᖕᒥ ᐱᖁᑎᒋᔭᐅᓪᓗᑎᒃ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᑦᑕᕐᕕᖓᓂ ᑲᓇᑕᒥ, ᑲᓇᑕᒥ ᖁᐱᕐᕈᐊᕐᔪᓕᕆᔩᑦ ᖃᐅᔨᓴᕐᕕᖓᓂᒃ ᐊᓯᖏᓪᓗ 

ᐋᓐᓂᐊᕕᖕᒥ ᑲᒪᒋᔭᐅᕙᒃᑐᑦ ᐊᒻᒪ ᐋᓐᓂᐊᕕᖕᓂ ᐱᓕᕆᔨᒻᒪᕇᑦ ᑲᓇᑕᓕᒫᒥ.  

ᐅᖃᖅᑎᑦᑎᔩ, ᐳᕙᒡᓗᖕᓂᕐᒧᑦ ᖃᐅᔨᓴᖅᑕᐅᕝᕕᒃ ᐸᖕᓂᖅᑑᒥ ᐆᒃᑑᑎᑐᐃᓐᓇᐅᕗᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐊᒻᒪ ᓄᓇᕗᑦ ᑐᙵᕕᒃᑯᑦ ᐱᓕᕆᖃᑎᒌᒃᖢᑎᒃ ᐳᕙᒡᓗᓕᖅᑕᐃᓕᑎᑦᑎᓂᕐᒧᑦ ᓄᓇᕘᒥ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᐅᔨᓴᖃᑦᑕᕐᓂᐊᖅᐳᑦ ᖃᓄᐃᓕᖓᓕᕐᓂᕆᔭᐅᔪᓂᒃ ᐊᒻᒪ ᐃᓕᑕᐅᔪᓂᒃ 

ᐋᓐᓂᐊᕕᖕᒥ ᐱᐅᓯᕙᓪᓕᐊᖏᓐᓇᕈᓐᓇᕐᓂᐊᕋᑦᑕ ᐱᓕᕆᔾᔪᓯᕐᒧᑦ, ᐃᖏᕐᕋᑦᑎᐊᖅᑐᓄᑦ ᐊᒻᒪ ᐊᑑᑎᖃᑦᑎᐊᖅᑐᓄᑦ. 

(ᑐᓵᔨᑎᒎᕈᓐᓃᖅᑐᖅ) ᒪ'ᓇ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ, ᒥᔅᑕ ᖃᐃᕐᓂᖅ.  

 

ᐊᖓᔪᖅᑳᑉ ᐅᖃᐅᓯᖓ 295 - 6(2): ᐱᔫᒥᓴᖅᑕᐅᓂᖏᑕ ᑐᓂᔭᐅᓲᑦ ᐊᑎᓕᐅᕈᑎᒃᓴᐅᓲᓪᓗ ᑮᓇᐅᔭᒃᓴᓂᒃ 

ᑕᓗᕐᔪᐊᕐᒥ (ᖃᐃᕐᓂᖅ) 

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᕈᓐᓃᖅᑐᖅ) ᐅᓪᓗᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ ᓄᓇᕗᒻᒥᐅᓪᓗ.   

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐱᓕᕆᕝᕕᒃᐳᑦ ᐃᑲᔪᖅᑐᐃᔪᑦ ᓄᓇᓕᖕᓂ ᐱᓕᕆᐊᒃᓴᓂᒃ ᐊᐃᑦᑑᑎᑎᒍᑦ 

ᐃᑲᔫᑎᑎᒍᓪᓗ ᑮᓇᐅᔭᑎᒍᑦ. ᐊᐃᑦᑑᑎᑦ ᐃᑲᔫᑎᓪᓗ ᐊᑐᐊᒐᖏᑦ, ᐃᓄᐃᑦ, ᓄᓇᓕᖕᒥᐅᑦ ᑲᑐᔾᔨᖃᑎᒌᑦ, 

ᕼᐋᒻᒪᓚᑦᑯᓐᓂᓪᓗ ᑎᒥᐅᔪᑦ ᐆᒃᑐᕈᓐᓇᖅᑐᑦ ᑮᓇᐅᔭᑎᒍᑦ ᐃᑲᔪᖅᑕᐅᔾᔪᑎᒃᓴᓂᒃ ᐱᓕᕆᐊᖑᕙᓪᓕᐊᔪᒪᔪᓄᑦ 

ᐱᕚᓪᓕᕈᑎᐅᔪᑦ, ᓄᓇᕗᑦ ᐃᓕᖅᑯᓯᐊᓂᒃ, ᐃᑦᑕᕐᓂᓴᕐᓂᒃ, ᐅᖃᐅᓯᕐᓂᒡᓗ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᐊᕐᕌᒍᑕᒫᑦ ᐱᓕᕆᕝᕕᒋᔭᒃᑲ ᓄᓇᓕᖕᓄᑦ ᐳᓚᕋᖃᑦᑕᖅᐳᑦ ᓄᓇᕗᒻᒥᐅᑦ 

ᖃᐅᔨᒪᖁᓪᓗᒋᑦ ᑖᒃᑯᓂᖓ ᑮᓇᐅᔭᓂᒃ ᐱᓕᕆᐊᒃᓴᓂᒃ. ᑕᒪᑐᒪᓂ ᐊᕐᕌᒍᒥ, ᐱᓕᕆᕝᕕᒋᔭᒃᑲ ᑕᓗᕐᔪᐊᓄᐊᓛᖅᑐᑦ 

ᓄᕕᐱᕆ 20−ᐅᓕᖅᐸᑦ. ᑖᓐᓇ ᐅᓂᒃᑳᕐᓂᖅ ᐊᑐᕐᓂᐊᖅᑐᖅ ᑕᓗᕐᔪᐊᑉ Hᐋᒻᒪᓚᒃᑯᑦ ᑲᑎᒪᕕᖓᓂ 7:00-ᒥ 9:00-

ᒧᑦ ᐅᓐᓄᒃᑯᑦ, ᐊᒻᒪᓗ ᑎᓕᐅᕆᕗᖓ ᓄᓇᓕᖕᒥᐅᓂᒃ ᐃᓚᐅᑦᑎᐊᖁᓪᓗᒋᑦ ᑖᔅᓱᒥᖓ ᐳᓛᕐᓂᕆᓂᐊᖅᑕᑦᑎᓐᓂᒃ.  

 

ᐅᖃᖅᑎᑦᑎᔩ, ᐱᓕᕆᕝᕕᒃᐳᑦ ᐊᑐᐃᓐᓇᐅᓛᕐᒥᔪᖅ ᓄᕕᐱᕆ 21−ᒥ ᐃᑲᔪᖅᑐᐃᓗᑎᒃ ᖃᐃᔪᓂᒃ 

ᑎᑎᕋᖃᑎᖃᕐᓗᑎᒃ ᐱᓇᔫᑎᓂᒃ. ᐊᑐᐃᓐᓇᐅᓛᖅᑐᑦ ᑕᓗᕐᔪᐊᑉ ᕼᐋᒻᒪᓚᖓᑕ ᑲᑎᒪᕕᖓᓂ 9:30-ᒥᑦ 5:00-ᒧᑦ 

ᐅᓐᓄᒃᓴᒃᑯᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᑎᓕᐅᖅᐸᒃᑲ ᓄᓇᕗᒻᒥᐅᓕᒫᑦ ᖃᐅᔨᒋᐊᖁᓪᓗᒋᑦ ᐱᓕᕆᕝᕕᒋᔭᑦᑕ 

ᐊᐃᑦᑑᑎᓕᕆᔨᖏᓐᓄᑦ ᐃᑲᔫᑎᖏᓐᓄᓪᓗ ᐱᓕᕆᕝᕕᖓᓄᑦ chfunds@gov.nu.ca ᐅᕝᕙᓘᓐᓃᑦ ᓄᓇᕗᑦ 

ᒐᕙᒪᒃᑯᑦ ᖃᕆᓴᐅᔭᑎᒍᑦᑎᒃ ᖃᐅᔨᓇᓱᒡᓗᑎᒃ ᖃᓄᖅ ᑖᒃᑯᐊ ᑮᓇᐅᔭᑦ ᐊᑐᐃᓐᓇᐅᑎᑕᐅᔪᑦ ᐊᑐᖅᑕᐅᔪᓐᓇᕐᒪᖔᑕ 

ᐃᑲᔫᑕᐅᓗᑎᒃ ᐱᓕᕆᐊᖑᕙᓪᓕᐊᔪᒪᔪᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃ ᐅᖃᐅᓯᒃᓴᖏᑦ. ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ, ᒥᔅᑕ 

ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᑉ ᐅᖃᐅᓯᖓ 296 - 6(2): ᐅᓂᒃᑳᒃᓴᑦ ᖃᓄᐃᓕᖓᓕᕐᓂᖏᑕ ᐊᕐᕕᓂᓖᑦ ᒥᑦᑕᕐᕕᖕᒥ 

ᐅᑕᖅᑭᕕᒃᓴᓄᑦ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐅᓪᓗᒥ 

ᓇᖏᖅᓯᔪᖓ ᑐᓴᖅᑎᑦᓯᒋᐊᕈᒪᓪᓗᖓ ᓴᓇᔭᐅᓂᖏᓐᓂᒃ ᖃᖓᑕᔫᒃᑯᕕᓐᓂ ᐅᑕᖅᑭᕕᑦᓴᐃᑦ ᑲᖏᖅᖠᓂᕐᒥ, 

ᐃᒡᓗᓕᒑᕐᔪᖕᒥ, ᓇᐅᔮᓂ, ᑎᑭᕋᕐᔪᐊᒥ, ᖁᕐᓗᖅᑑᒥ ᑭᒻᒥᕈᒻᒥᓗ. 

  

mailto:chfunds@gov.nu.ca

ᖁᔭᓐᓇᒦᒃ, ᐃᓚᖓᒍᑦ, ᑲᓇᑕᒥ ᑕᐅᖅᓰᔪᓕᕆᓂᕐᒧᑦ ᑮᓇᐅᔭᐃᑦ, ᓴᓇᕙᓪᓕᐊᓕᕋᑦᑕ ᓈᒻᒪᑦᑐᓂᒃ ᐊᖏᓂᖏᓐᓂᒃ 

ᓱᓇᒃᑯᑎᖃᑦᑎᐊᖅᑐᓂᓪᓗ ᐅᑕᖅᑭᕕᓐᓂᒃ ᐃᓂᒋᔭᐅᒍᓐᓇᖅᑐᓂᒃ ᐊᐅᓪᓚᐸᑦᑐᓄᑦ ᑖᒃᑯᓇᓕᒫᖅ ᓄᓇᓕᓐᓂ.  

 

ᐅᑭᐅᒃᑯᑦ ᑲᑎᒪᑎᓪᓗᑕ, ᒪᓕᒐᓕᐅᕐᕕᒻᒥ ᐊᖏᖅᓯᓚᐅᕐᖓᑕ ᖄᒃᑲᓐᓂᖓᒍᑦ ᑮᓇᐅᔭᓂᒃ ᑕᓪᓕᒪᑦ ᑖᒃᑯᐊ 

ᐱᒻᒪᕆᐅᔪᑦ ᐱᓕᕆᐊᑦ ᓴᓇᔭᐅᒋᐊᕈᓐᓇᖅᓯᖁᓪᓗᒋᑦ, ᖁᕕᐊᑦᑐᖓᓗ ᐅᖃᕈᓐᓇᕋᒪ ᐊᑕᖏᖅᑐᒋᑦ ᐱᖓᓲᔪᖅᑐᑦ 

ᐱᓕᕆᐊᑦ ᑲᔪᓯᒍᔾᔭᐅᑦᓯᐊᓕᕐᖓᑕ. ᐃᓂᒃᓴᓂᒃ ᐅᐸᓗᖓᐃᔭᐃᓂᖅ ᐱᔭᕇᖅᑕᐅᓯᒪᓕᖅᑐᖅ; ᑐᙵᕕᖏᓪᓗ 

ᐱᒋᐊᖅᑕᐅᓯᒪᓕᖅᑐᑎᒃ; ᐃᓘᓐᓇᑎᒐᓚᓪᓗ ᐃᓪᓗᕐᔪᐊᒃᓴᐃᑦ ᒪᑐᔭᐅᓯᒪᑲᐃᓐᓇᕐᓂᐊᖅᑐᑦ ᐅᑭᐅᖑᓂᖓᓂ.  

 

ᐅᖃᖅᑎᑦᑎᔩ, ᖁᕕᐊᓇᕐᓂᖅᐹᖅ ᐱᔨᑦᓯᕋᖅᑐᓂ ᒥᓂᔅᑕᐅᓂᕐᒧᑦ ᑕᑯᓪᓗᓂ ᐊᕐᕌᒍᕋᓴᕐᓂᒃ ᐸᕐᓇᑕᐅᓯᒪᔪᓂᒃ 

ᐱᔭᕇᖅᑕᐅᕙᓪᓕᐊᑎᓪᓗᒋᑦ ᐱᖁᑎᓂᒃ ᐊᑭᑐᔫᑎᓂᒃ.  

 

ᖁᕕᐊᓚᐅᖅᑐᖓ ᑕᑯᒋᐊᖅᑕᒍᓐᓇᓚᐅᕋᒃᑭᑦ ᐃᓪᓗᓕᐅᕐᕕᐅᔪᑦ ᑲᖏᖅᖠᓂᕐᒥᒃ ᑭᒻᒥᕈᒻᒥᓗ ᐅᑭᐊᑦᓵᖅ, 

ᓇᓗᖏᑦᑐᖓᓗ ᒪᓕᒐᓕᐅᖅᑎᐅᖃᑎᒃᑲ − ᐱᓗᐊᖅᑐᒥᒃ ᒪᓕᒐᓕᐅᖅᑏᑦ ᑭᒡᒐᖅᑐᐃᔪᑦ ᑖᒃᑯᓂᖓ ᐱᖓᓲᔪᖅᑐᓂᒃ 

ᓄᓇᓕᓐᓂᒃ − ᑕᐃᒫᑦᓴᐃᓐᓇᖅ ᖁᕕᐊᓱᑦᑐᑦ ᑕᑯᒋᐊᒥᒃ ᐃᓪᓗᕐᔪᐊᑦ ᒪᑭᑉᐸᓪᓕᐊᓂᖏᓐᓂᒃ.  

 

ᐃᓚᖏᑦ ᒪᓕᒐᓕᐅᖅᑏᑦ: ᐄᓛᒃ, ᐄᓛᒃ! 

 

ᐊᓪᓛᑦ, ᐅᖃᖅᑎᑦᑎᔩ, ᓴᓇᔭᐅᓂᖏᑦ ᖁᕐᓗᖅᑑᒥ ᑭᒻᒥᕈᒻᒥᓗ ᑲᔪᓯᓂᖃᑦᓯᐊᖅᑐᒻᒪᕆᐅᓂᖏᓐᓄᑦ 

ᓄᑦᑎᖅᑕᐅᒋᐊᖃᓕᖅᑐᑦ ᑮᓇᐅᔭᐃᑦ ᐊᕐᕌᒎᓛᖅᑐᒧᑦ ᒫᓐᓇᐅᔪᖅ ᐊᕐᕌᒍᒧᑦ ᑳᓐᑐᕌᑖᖅᓯᒪᔪᑦ ᑲᔪᓯᒍᓐᓇᕐᓂᐊᕐᖓᑕ 

ᓴᓇᔭᒥᓂᒃ. ᑕᒡᒐᑐᖅ ᒪᓕᒐᓕᐅᖅᑎᐅᖃᑎᒃᑲ ᐃᑲᔪᖅᓱᐃᒍᓐᓇᕐᓂᐊᖅᑯᑦ ᑕᒪᑐᒧᖓ ᑕᕝᕙᓂ ᑲᑎᒪᓂᑦᑎᓐᓂ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖁᕐᓗᖅᑐᕐᒧᑦ, ᒥᔅᑕ 

ᐊᓇᕕᓗᒃ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 397 - 6(2): ᓂᕈᐊᖅᑐᓄᑦ ᑕᑯᒃᓴᕈᖅᓯᒪᔪᑦ ᖁᕐᓗᖅᑑᕐᒥ (ᐊᓇᕕᓗᒃ)  

 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ. ᒪᓕᒐᓕᐅᖅᑎᐅᖃᑎᒃᑲ ᐅᓪᓗᖃᑦᑎᐊᓂᐊᖅᑯᑦ ᓄᓇᕗᒻᒥᐅᑕᐃᓪᓗ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᐃᓕᓴᖅᓯᔪᒪᓪᓗᖓ ᐱᒃᑯᒋᔪᒪᓪᓗᒍᓗ ᕋᐃᔭᓐ ᓂᕕᖔᓗᒃ, 

ᓂᕈᐊᖅᑕᐅᓵᓚᐅᖅᑐᖅ ᒪᐃᔭᒋᔭᐅᔪᖅ ᖁᕐᓗᖅᑐᕐᒥᐅᓄᑦ, ᖁᔭᒋᓪᓗᒍᓗ ᓴᐃᒪᓐ ᑯᓕᒃᑖᓇ, ᒪᐃᔭᐅᓚᐅᖅᑐᖅ, 

ᐃᑲᔪᑦᑎᐊᓚᐅᕐᓂᖓᓄᑦ ᕼᐋᒻᓚᒋᔭᐅᔪᒥᒃ ᖁᕐᓗᖅᑐᕐᒥᐅᓄᑦ. 

 

ᖁᕕᐊᒋᔪᒪᕙᒃᑲᑦᑕᐅᖅ ᓄᑖᑦ ᑲᑎᒪᔩᑦ: 

 

• ᓘᕆ ᕉᑎᒃ 

• ᓛᓴᓇ ᑕᐃᐸᓇ 

• ᓘᓯ ᑕᐃᐸᓇ 

• ᔫᑎ ᐋᓪᑐᓴᓐ 

• ᐲᑕ ᑕᒃᑐᒐᓐ 

• ᑮᓴ ᐅᐊᔅᑦᕗᑦ 

• ᓈᑕᓐ ᒪᒡᒪᓐᒥ 

• ᐋᓐᔨᓪ ᑯᓕᒃᑖᓇ 

ᖃᓄᐃᙱᑦᑎᐊᖁᕙᔅᓯ ᓂᕆᐅᒃᐳᖓᓗ ᐱᓕᕆᖃᑎᒋᓂᐊᕋᒃᑭᑦ ᐱᐅᓯᑎᑕᐅᒋᐊᕐᓂᖓ ᓄᓇᓕᑦᑕ. 

ᐅᐱᒋᒃᑲᓐᓂᖅᐸᒋᑦ.  

 

ᐊᒻᒪᓗᑦᑕᐅᖅ, ᐅᖃᖅᑎᑦᑎᔩ, ᐃᓕᓴᕆᔪᒪᕙᒃᑲ ᖁᕕᐊᒋᓗᒋᓪᓗ ᓂᕈᐊᖅᑕᐅᓵᖅᑐᑦ ᐃᓕᓐᓂᐊᕐᑐᓕᕆᔨᒃᑯᑦ 

ᑲᑎᒪᔨᖏᑦ ᖁᕐᓗᖅᑐᕐᒥ ᐃᓕᓐᓂᐊᕐᑐᓕᕆᔨᒃᑯᓐᓄᑦ: 

 

• ᓈᑕᓐ ᒪᒡᒪᓐᒥ 

• ᐋᓐᔨᓪ ᑯᓕᒃᑖᓇ 

• ᐹᐳᕋ ᐆᓪᓴᓐ 

• ᑖᓖᓐ ᒥᑐᐃᑦᑐᖅ 

 

ᖃᓄᐃᖏᑎᐊᖁᕙᒃᑲ ᐊᒻᒪᓗ ᐅᐱᒍᓱᒃᐳᖓ ᐊᑎᕐᒥᓂᒃ ᑐᓂᓯᓯᒪᒻᒪᑕ ᐃᑲᔪᕐᓂᐊᕐᓗᑎᒃ ᐃᓕᓐᓂᐊᕐᓂᕐᒧᑦ 

ᑭᖑᕚᕆᓂᐊᖅᑕᑎᓐᓄᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ  

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 398 - 6(2): ᓂᕈᐊᖅᑐᓄᑦ ᓴᖅᑭᑦᑐᕕᓃᑦ ᑲᖏᖅᑐᒑᐱᖕᒥ (ᕿᓕᖅᑎ)  

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᖏᖅᓯᔾᔪᑎᖃᕐᒥᔪᖓᑦᑕᐅᖅ ᐃᓕᓴᖅᓯᒍᒪᓪᓗᖓ ᓄᓇᓕᖕᓂ ᑭᒡᒐᑐᖅᑕᓐᓂ 

ᑕᑉᐱᑲᓂ ᑲᖏᖅᑐᒑᐱᒻᒥ. ᑖᒃᑯᐊ ᓂᕈᐊᕋᔅᓴᐅᓂᕐᒧᑦ ᒪᑐᐃᖓᑎᑦᑎᓪᓗᒋᑦ ᐃᓕᔭᐅᑐᐃᓐᓇᓚᐅᖅᑐᐃᑦ ᕼᐋᒻᒪᒃᑯᑦ 

ᒪᐃᔭᐅᓂᐊᓕᖅᑐᖅ ᑖᓐᓇ ᓚᐃᒥᑭ ᐸᓪᓗᖅ, ᐊᒻᒪᓗ ᐃᓕᑐᐃᓐᓇᕆᓪᓗᑎᑦᑕᐅᖅ ᓂᕈᐊᕐᓂᒃᑰᕋᑎ ᒍᐊᑕᓐ ᑲᐅᑐᒃ, 

ᒨᓴ ᐸᓖᑦᑐᖅ, ᐊᒻᒪᓗ ᓈᑕᓇᐃ ᐋᐸᒃ.  

 

ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᑕᑉᐱᑲᓂ ᑲᖏᖅᑐᒑᐱᒻᒥ ᐃᓕᔭᐅᑐᐃᓐᓇᕐᒥᔪᖅ ᑐᓂᓯᔪᑑᓯᒪᔪᖅ 

ᔩᓇ ᐸᓂᓗᒃ ᐊᒻᒪᓗ ᐃᒥᐊᓗᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᓕᔭᐅᑐᐃᓐᓇᕐᒥᔪᑦᑕᐅᖅ ᓰᓚ ᐃᓄᒃ.  

 

ᑲᔪᖏᖅᓴᐃᑲᓐᓂᕈᒪᕗᖓᓕ ᑕᒪᓐᓇ ᑲᑎᒪᔨᐅᓂᖅ ᐱᒻᒪᕆᐅᒐᓗᐊᕐᒪᑦ ᓄᓇᓕᖕᓂ, ᐊᑏ ᐊᑎᖅᓯᓐᓂᒃ 

ᒪᑐᐃᖓᒃᑲᓂᖅᑎᓪᓗᒋᑦ ᑕᒪᒃᑯᐊ ᐃᓂᔅᓴᐅᔪᐃᑦ ᐃᓄᑖᖅᑐᕆᐊᖃᕐᒪᑕ. ᑲᔪᖏᖅᓴᖃᔅᓯ ᐱᓇᓱᐊᖁᓪᓗᓯ 

ᐱᒻᒪᕆᐅᒻᒪᑦ ᐃᖏᕐᕋᔾᔪᑎᒋᔭᐅᖃᑦᑕᕐᒪᑕ ᑲᑎᒪᔨᖃᕐᓂᖅ ᑎᒦᑦ ᑲᑎᒪᔨᐅᓂᕐᒥᒃ ᐃᓂᖃᖅᑎᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐊᓯᐊᓄᑦ ᓵᓚᐅᖏᓂᓐᓂ, ᐅᖃᕈᒪᔪᖓ ᒪᕐᕉᒃ ᒪᓕᒐᓕᐅᖅᑏᒃ ᒪᓕᒐᓕᐅᕐᕕᒻᒦᔾᔮᖏᑦᑑᒃ 

ᐅᓪᓗᒥ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ, ᐊᒻᒪᓗ ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᓯᒪᐃᓚᒃ. ᐅᓪᓗᒥ 

ᑕᕝᕙᓃᔾᔮᖏᒻᒪᑎᒃ.   

 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᒻᒧᑦ, ᒥᔅᑕ ᓚᐃᑦᓯᑑᓐ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 399 - 6(2): ᐃᓕᓐᓂᐊᖅᑎᕗᑦ ᐊᒻᒪ ᐱᓕᒻᒪᒃᓴᖅᑕᑦ ᐃᖅᑲᓇᐃᔮᓄᑦ 

(ᓚᐃᑦᓯᑑᓐ)  

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓂᑯᕕᑦᑐᖓ ᑕᐃᒫᒃᑲᓐᓂᖅ ᑲᔪᖅᓴᐃᑲᓐᓂᕋᓱᐊᕈᒪᓪᓗᖓ 

ᒐᕙᒪᒃᑯᑦ ᒪᒃᑯᑦᑐᓂᒃ ᐃᑲᔪᖅᓱᐃᒃᑲᓐᓂᕋᓱᐊᖁᓪᓗᒋ. 

ᐅᖃᖅᑎ, ᖃᐅᔨᒪᔪᐃᓐᓇᑦᑎᐊᖑᒐᑦᑕ ᑐᓴᖃᑦᑕᖅᑐᑕᓗ ᒪᒃᑯᑐᖁᑎᕗᒡᒎᖅ ᓯᕗᓂᔅᓴᕆᒐᑦᑎᒍ ᓄᓇᕗᒻᒥ, 

ᖃᐅᔨᒪᑦᑎᐊᕋᓱᒋᐊᖃᖅᑐᒍᑦ ᐱᓕᕆᔾᔪᑎᓕᒫᑦᑎᖓᖏᓐᓂᒃ ᐊᑐᐃᓐᓇᖃᕋᓗᐊᕐᒪᖔᑕ ᐊᒻᒪ ᖃᕿᒪᑦᑎᐊᖅᑐᒥᒃ 

ᓯᕗᓂᖃᖁᓪᓗᒋᑦ. 

 

ᐊᓂᒍᖅᓯᒪᔪᓂᒃ ᐊᑐᓕᖁᔨᓕᐅᖃᑦᑕᖅᓯᒪᒐᒪ ᓄᓇᕗᑦ ᒐᕙᒪᖓ ᐱᐅᓯᕚᓪᓕᖅᑎᑦᑎᖁᓪᓗᒍ ᒪᒃᑯᑦᑐᓄᑦ ᑐᕌᖓᔪᓂᒃ, 

ᐃᓅᓱᑦᑐᓄᑦ. 

 

ᐅᖃᖅᑎ, ᑖᒃᑯᐊ ᐊᐅᔭᒃᑯᑦᑕᐅᖅ ᐃᖅᑲᓇᐃᔭᖅᑎᑦᑎᓂᐅᕙᑦᑐᖅ ᐃᓕᓐᓂᐊᖅᑎᓂᒃ ᑖᓐᓇ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᔮᓐᓄᐊᓕᒥᑦ ᐱᒋᐊᖃᑦᑕᖁᓪᓗᒋᑦ ᐊᐅᔭᒃᑯᑦ ᐃᖅᑲᓇᐃᔭᖃᑎᑦᑎᓂᐅᓛᖅᑐᓂᒃ, 

ᐊᐲᖅᓱᖅᑕᐅᖃᑦᑕᓛᕐᖓᑕ ᒫᑦᓯᒥ ᓄᖅᑲᖓᑲᐃᓐᓇᓕᕋᐃᑉᐸᑕ ᐃᓕᓐᓂᐊᖅᑏᑦ, ᐊᒻᒪᓗᑦᑕᐅᖅ ᖃᐅᔨᖅᑕᐅᓂᖏᑦ 

ᐱᔭᕇᖅᑕᐅᒌᑐᐊᕋᐃᑉᐸᑕ ᐃᖅᑲᓇᐃᔭᕆᐊᑦᑕᐅᒋᒍᓐᓇᖃᑦᑕᓛᕐᖓᑕ. 

 

ᐊᒻᒪᑦᑕᐅᖅ ᐃᓕᓐᓂᐊᖅᑎᐅᓚᖅᓯᒪᒐᒪ ᖃᐅᔨᒪᒐᒪ ᐊᐅᔭᒃᑯᑦ ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑎᑕᐅᓂᖏᑦ 

ᖄᖏᐅᑎᑦᑎᓪᓗᒋᑦ ᐊᑦᑐᖅᓯᓂᐅᓴᒻᒪᑕ ᐃᓕᓐᓂᐊᕐᓂᕆᓛᖅᑕᖏᑦ.  

 

ᐊᒻᒪ ᑮᓇᐅᔭᖏᑦ ᐊᖏᓪᓕᒋᐊᖅᑕᐅᖁᑦᑕᕋᓗᐊᖃᒃᑲ ᐊᐅᔭᒃᑯᑦ ᐃᓕᓐᓂᐊᖅᑎᓂᑦ 

ᐃᖅᑲᓇᐃᔭᖅᑎᑦᑎᒍᑕᐅᖃᑦᑕᖅᑐᐃᑦ ᓄᓇᕗᑦ ᒐᕙᒪᒃᑯᖓ, ᐃᖅᑲᓇᐃᔭᖅᑎᑦᑎᖃᑦᑕᖅᑑᒐᓗᐊᖅ ᑭᓯᐊᓂ 

ᐊᑕᖏᖅᐸᖏᒻᒪᑕ ᒪᒃᑯᑦᑐᐃᑦ. 

 

ᑕᒫᓂᖃᐃ 300−ᒥᑦ ᐱᔭᕇᖅᑐᖃᖅᐸᑦᑕᖅᑐᖅ ᖁᑦᑎᓂᖅᐹᒥᒃ ᐃᓕᓴᔪᓂᒃ, ᐊᒻᒪᓗ 400 ᐊᑎᓕᐅᖅᓯᒪᓲᖑᑎᓪᓗᒋᑦ 

ᖁᑦᑎᓂᖅᓴᒥᑦ ᐃᓕᓐᓂᐊᓂᕐᒧᑦ.  

 

ᒐᕙᒪᕗᑦᑕᐅᖅ ᐊᖏᓪᓕᕆᐊᕆᖁᕙᕋ ᐃᓕᓐᓂᐊᖅᑎᓄᑦ ᐃᖅᑲᓇᐃᔭᖅᑎᑦᑎᒍᓐᓇᕐᓂᐅᕙᑦᑐᓂᒃ, ᐃᓕᓐᓂᐊᖅᑏᑦ 

ᖁᑦᑎᓂᖅᓴᒥᒃ ᐃᓕᓴᔪᓕᒫᑦ ᐃᖅᑲᓇᐃᔮᖃᕈᓐᓇᑦᑎᐊᖅᐸᖏᓪᓚᕆᒻᒪᑦ, ᓂᐅᕕᕐᕕᕈᓘᔭᐃᑦ ᐊᓯᐊᓂᒃ.  

 

ᓄᓇᕗᑦ ᒐᕙᒪᖓ ᖁᑦᑎᓂᖅᓴᓂᒃ ᐃᓕᓴᔪᓂᒃ ᐃᖅᑲᓇᐃᔭᕆᐅᖅᓴᑎᑦᑎᖃᑦᑕᕆᐊᓕᐅᒐᓗᐊᑦ, 

ᐃᓱᒪᖅᓴᖅᓯᐅᕆᐊᖃᓚᖏᓐᓂᖏᓐᓂᒃ ᓱᒋᐊᔅᓴᖅ ᐃᓕᓐᓂᐊᕇᖅᓯᒪᓕᖅᑲᑕ.  

 

ᑲᔪᖏᖅᓴᖅᑲᕋᑦᑕᐅᖅ ᒐᕙᒪᕗᑦ ᑲᑎᑦᑎᖁᓪᓗᒍ ᐃᑲᔫᑎᒋᕙᑦᑕᖏᓐᓂᑦ ᐊᐅᔭᒃᑯᑦ ᐃᓕᓐᓂᐊᖅᑎᓄᑦ 

ᐃᖅᑲᓇᐃᔭᕈᑕᐅᖃᑦᑕᖅᑐᓂᒃ, ᐊᒻᒪᑦᑕᐅᖅ ᐃᖅᑲᓇᐃᔭᕆᐅᖅᓴᓂᐅᖃᑦᑕᖅᑐᓂᒃ, ᐊᑕᐅᑦᑎᒧᑦ ᐊᐅᓚᑕᐅᓕᕐᓗᑎᒃ 

ᐱᔭᕇᖅᑎᓪᓗᒋᑦ ᐃᖅᑲᓇᐃᔭᑦᑎᐊᕈᓐᓇᓂᖅᓴᐅᓛᕐᖓᑕ. 

 

ᑕᐃᒫᒃ ᑕᕝᕙ ᓇᒻᒪᓈᓕᖅᑲᑦ ᐊᐱᖅᓱᕈᑎᒋᓂᐊᕋᒃᑯ ᒥᓂᔅᑕᒧᑦ ᖃᐅᔨᒪᑎᑦᑎᒍᒪᔪᖓ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎᖓ ᐊᐃᕕᓕᒻᒧᑦ, ᒥᔅᑐ ᒪᓕᑭ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 400 - 6(2): ᓂᕈᐊᕐᓂᒃᑯᑦ ᑕᑯᒃᓴᕈᖅᑐᕕᓃᑦ ᓂᕈᐊᖅᑕᐅᕝᕕᖕᓂ (ᒪᓕᑭ)  

 

ᒪᓕᑭ: ᖁᔭᓐᓇᒦᒃ. (ᑐᓵᔨᑎᒍᑦ) ᐅᐱᒍᓱᒍᒪᒻᒥᒐᒪᑦᑕᐅᖅ ᑕᐃᒃᑯᐊ ᓂᕈᐊᖅᑕᐅᓚᐅᖅᑐᐃᑦ ᐅᕙᖓ 

ᓂᕈᐊᖅᑕᐅᕕᒋᓯᒪᔭᖓᓂᒃ, ᓱᓪᓕᕐᒥ, ᒪᐃᔪ ᐃᓕᔭᐅᑐᐃᓐᓇᓚᐅᕐᒥᔪᖅ ᖁᑉᐹᐱᑦ ᓂᖏᐅᑦᓯᐊᖅ, ᐊᒻᒪ ᑲᑎᒪᔩᑦᑕᐅᖅ 

ᐃᓕᔭᐅᑐᐃᓐᓇᓚᐅᕐᒥᔪᑦ ᓘᓯ ᓇᑦᑎᖅ, ᐅᐃᓕ ᓇᑯᓛᖅ, ᒫᓕ ᐊᖑᑎᐊᓗᒃ, ᑯᕆᑦᓴ ᓵᑉ. 

 

ᐊᒻᒪ ᐃᓕᓐᓂᐊᖅᑐᓕᕆᔨᒃᑯᓄᑦᑕᐅᖅ ᑲᑎᒪᔨᖏᓐᓄᑦ ᐃᓕᔭᐅᑐᐃᓐᓇᓚᐅᕐᒥᔪᖅ ᐅᐃᐅᔾ ᓇᑯᓛᖅ, ᑭᓪᓛᐱᒃ 

ᓇᑯᓛᖅ, ᔨᐅᕆ ᐸᓐᓂᐅᖅ, ᐊᒪᐅᔭᖅ ᐃᑦᑐᖅ, ᐋᑯᐊᓛᖅ ᐋᑲᕚᒃ ᐅᑦᑐᑭ, ᐅᐃᓕ ᓇᑯᓛᖅ, ᐊᒻᒪ ᓘᓯ ᓇᑦᓯᖅ. 

 

ᓇᐅᔮᕐᓄᑦ, ᒪᐃᔭᑐᐊᕐᒧᑦ ᓂᕈᐊᕋᓱᓚᐅᕐᖓᑕ, ᕼᐃᐅᕆ ᑎᒍᒥᐊᖅ ᓂᕈᐊᖅᑕᐅᓚᐅᖅᑐᖅ. ᐊᒻᒪ ᑲᑎᒪᔨᓄᑦ 

ᐃᓕᔭᐅᑐᐃᓐᓇᓚᐅᖅᑐᑦ ᐲᑕ ᒪᓐᓂᒃ, ᔮᓂ ᒑᕐᔅ, ᐲᑕ ᒫᑉᓴᓛᖅ, ᕙᐃᕕ ᑲᑐᖅᑲᖅ, ᕉᔅ ᑯᐸ, ᒥᓯᐅᓪ ᐊᑯᐊᕐᔪᒃ. 

 



ᐱᖓᑦᓯᖅ, ᐅᑐᐱᕆ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᓕᔭᐅᑐᐃᓐᓇᓚᐅᕐᒥᔪᐃᑦᑕᐅᖅ, ᔨᒥ ᓂᙶᖅ, ᒫᑕ ᐃᒍᑉᑕᖅ, ᔮᓂ ᒑᕐᔅ, ᓖᐊᓐ ᐅᐊᖕ. 

 

ᐃᒥᐊᓗᓕᕆᔨᒃᑯᓐᓄᑦ, ᐊᐃᕇᓐ ᑲᑐᖅᑲᖅ, ᔮᓂ ᒑᕐᔅ, ᓖᓴ ᑕᒍᕐᓈᖅ, ᐊᒻᒪ ᑳᓇ ᑲᑐᖅᑲᖅ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓇᑦᓯᓕᖅ ᒪᓕᒐᓕᐅᖅᑎᖓ, ᒥᔅᑐ ᖂᑭᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 401 - 6(2): ᓇᓪᓕᐅᓐᓂᖅᓯᐅᕐᓂᖃᑦᑎᐊᕆᑦ ᔭᐃᒥᓯ ᐃᑦᑐᓘᒃ (ᖂᑭᐊᖅ)  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐅᖃᑦᑎᐊᕈᒪᒐᒪ ᐃᑉᐸᔅᓴᖅ ᐅᖃᐅᓯᕆᓚᐅᖅᑕᕋ 

ᐅᖃᑦᑎᐊᕈᒪᒐᒃᑯ.  

 

ᐅᓪᓗᒥ ᔭᐃᒻᔅ ᐃᑦᑐᓘᑉ ᓇᓪᓕᐅᑎᕕᒋᒻᒪᒍ ᐃᑉᐸᔅᓴᐅᙱᑦᑐᖅ. ᑕᐃᒪᓕ ᐅᖃᖅᑎ, ᒫᓐᓇ ᐅᓪᓗᒥ 

ᓇᓪᓕᐅᑎᑦᑎᖁᕙᕋ ᔭᐃᒻᔅ ᐃᑦᑐᓗᒃ. ᐊᒻᒪᓗ ᐅᖃᖅᑎ, ᐅᖃᓚᐅᕋᒪ ᐊᒥᓱᐊᖅᑎᑦᑐᖓ ᐅᕙᓂ ᐅᖃᖃᑦᑕᖅᓯᒪᒐᒪ, 

ᒥᔅᑐ ᐃᑦᑐᓗᖑᓇ ᐊᔭᐅᕆᔨᑦᑎᐊᕙᓪᓚᕆᐊᓘᒻᒪᑦ ᓂᕈᐊᖅᑕᐅᓯᒪᖃᑦᑕᖅᓯᒪᓪᓗᓂ. ᐊᒻᒪᑦᑕᐅᖅ 

ᒪᓕᔅᓱᐊᕈᒪᐃᓐᓇᓲᕆᒐᒃᑯᑦᑕᐅᖅ ᐊᑐᖅᓯᒪᔭᖏᑦ, ᒪᓕᒐᓕᐅᖅᑎᐅᖃᑎᓕᒫᑦᑎᐊᒃᑲ ᐃᓕᓴᖅᓯᖁᕙᒃᑲ 

ᐅᓪᓗᑦᑎᐊᕙᓕᐊᓘᑎᓪᓗᑕ ᐊᒃᑲ/ᐊᖓ (Uncle James) ᔭᐃᒻᔅ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᒡᒍᒧᑦ, ᒥᔅ ᖁᐊᓴ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 402 - 6(2): ᐃᓕᓴᖅᓯᓂᖅ ᒪᓕᑭᓵᖅ ᑕᓂᔅ ᒪᓕᑭ ᐊᒻᒪᓗ ᔪᐊᑭᒻ ᓄᑕᕋᑭᑦᑐᖅ 

(ᖁᐊᓴ)  

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᓪᓗᒃᑯᑦ ᑲᑎᒪᔨᐅᖃᑎᒃᑲ, ᓄᓇᖅᑲᑎᑲᓗ ᐃᒡᓗᓕᖕᒥᐅᑦ.  

 

ᐅᖃᖅᑎᑦᑎᔨ, ᐅᓪᓗᒥ ᓂᕕᑦᑐᖓ ᐃᓕᓴᖅᓯᔪᒪᓪᓗᖓ, ᖁᔭᒋᔪᒪᓪᓗᒍᓗ ᐃᓐᓇᐅᓂᖅᐹᖑᖃᑕᐅᓕᖅᑐᖅ, ᑕᐃᒪᙵᑦ 

ᓱᖅᑯᐃᓱᓕᕋᒪ ᐃᖅᑲᐅᒪᒐᒃᑯ. ᑖᓐᓇ ᐊᑭᓕᖅᓱᖅᑕᐅᓇᓂ ᐱᓇᓱᐊᕈᓯᑕᒫᑦᑎᐊᖅ ᑐᒃᓯᐊᕐᕕᐅᑉ ᒪᔪᕋᐅᑎᖏᓐᓂᒃ 

ᓴᓗᒻᒪᖅᓴᐃᖃᑦᑕᕐᒪᑦ ᐅᑭᐅᒃᑯᑦ. ᑕᐃᒪ ᒫᓐᓇ ᑕᐃᒪᓐᓇᐅᓂᐊᖅᑐᒃᓴᐅᓕᕐᒥᖕᒪᑦ. 

 

ᑖᓐᓇ 89-ᓂᒃ ᐅᑭᐅᖃᖅᑐᒃᓴᐅᓕᖅᑐᖅ, ᐱᓇᓱᕈᐊᓯᑕᒫᑦᑎᐊᖅ ᑕᐃᒪᓐᓇᐃᓕᐅᖅᐸᒃᑐᖅ ᐃᓄᑑᓪᓗᓂ. ᑎᐊᓇᔅ 

ᒪᓕᑭ, ᖃᐅᔨᒪᔭᐅᔪᖅ ᑕᐃᔭᐅᒡᒍᓪᓗᓂ ᒪᓕᑭᓵᕐᒥᒃ, ᑖᓐᓇ ᖁᔭᒋᔪᒪᕙᕋ. 

 

ᐊᒻᒪᑦᑕᐅᖅ ᒪᒃᑯᖕᓂᖅᓴᒥᒃ ᐱᑕᖃᕐᒥᖕᒪᑦ ᐊᖑᑎᒥᒃ ᓄᓇᓕᑦᑎᒍᑦ ᐱᓱᑲᑕᐃᓐᓇᐅᔭᖅᑐᖅ ᐊᑦᑕᕐᕕᒃᓴᒥ 

ᑎᒍᒥᐊᖅᖢᓂᒋᑦ ᒪᓂᕋᕐᒨᖅᑐᓂᒃ ᐊᑦᑕᑯᓂᒃ, ᐃᒃᓯᓐᓇᖅᑕᐅᓂᑯᓂᒃ ᐊᕝᕗᖅᐸᒃᖢᓂ. ᑖᓐᓇᓕ ᖃᓄᖅ 

ᐅᑭᐅᖃᖅᑎᒋᖕᒪᖔᑦ ᖃᐅᔨᒪᙱᓐᓇᒃᑯ, ᑭᓯᐊᓂ ᔪᐊᑭ ᓄᑕᕆᑭᑦᑐᖅ. ᖁᔭᒋᔪᒪᕙᕋᑦᑕᐅᖅ. ᑖᒃᑯᐊ 

ᑎᓕᔭᐅᓯᒪᔮᖏᖦᖢᑎᒃ ᐃᒻᒥᖕᓂᒃ ᑕᐃᒪᓐᓇ ᐱᓕᕆᖃᑦᑕᕐᒪᑎᒃ. 

 

ᐃᓕᓴᖅᓯᒃᑲᓐᓂᖃᑦᑕᕈᑦᑕ ᑕᒪᒃᑯᓂᖓ ᖁᔭᒋᒃᑲᓐᓂᖃᑦᑕᕐᓗᑎᒍᓪᓗ ᓇᖕᒥᓂᖅ ᐱᓕᕆᖃᑦᑕᖅᑐᐃᑦ 

ᖁᕕᐊᓇᒃᑲᓐᓂᖅᕋᔭᖅᐳᖅ. ᑖᒃᑯᐊ ᖁᔭᒋᒃᑲᓐᓂᖃᑎᒋᔪᒪᕙᒃᓯ ᑖᒃᑯᖕᓂᖓ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐸᓐᓂᖅᑑᖅ ᒪᓕᒐᓕᐅᖅᑎ, ᐸᓐᓂᖅᑑᕐᒧᑦ, ᒪᓕᒐᓕᐅᖅᑎ ᒥᔅ 

ᓇᑲᓱᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 403 - 6(2): ᐳᕙᒡᓗᒃᑐᓄᑦ ᖃᐅᔨᓴᐅᑎᐅᔪᓄᑦ ᐸᖕᓂᖅᑑᕐᒥ ᑕᑯᒃᓴᕈᖅᑕᖅ 

(ᓇᑲᓱᒃ)  

ᐊᖏᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᖁᔭᓐᓇᒦᕈᒪᒻᒥᒐᒪᑦᑕᐅᖅ ᑕᐃᒃᑯᐊ ᐸᓐᓂᖅᑑᕐᒥ ᒫᓐᓇ 

ᐱᓕᕆᓯᒪᖃᑦᑕᖅᑐᐃᑦ ᐳᕙᓪᓗᓇᕐᒧᑦ ᖃᐅᔨᓴᕐᓂᖃᖅᑎᓪᓗᒋᑦ, ᖁᔭᓐᓇᒦᕈᒪᒻᒥᒐᒃᑭᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐊᒻᒪ ᓄᓇᕗᑦ ᑐᙵᕕᒃᑯᑦ ᑕᒪᔅᓱᒥᖓ ᑲᔪᓯᑎᑦᑎᓯᒪᒻᒪᑕ ᐸᓐᓂᐊᖅᑑᕐᒥᐅᑕᐃᑦ ᐃᑲᔪᐅᖅᑕᐅᖁᓪᓗᒋᑦ. 

 



ᐱᖓᑦᓯᖅ, ᐅᑐᐱᕆ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂ ᖁᔭᓐᓇᒦᕈᒪᓗᐊᙳᐊᕐᒥᔭᒃᑲ ᐸᓐᓂᖅᑑᕐᒥᐅᑕᐃᑦ ᐊᔅᓱᐊᓗᒃ ᑕᕝᕘᓇ ᑐᙵᓱᑦᑐᑎᒃ, ᑐᙵᓱᑎᑦᑎᓪᓗ, 

ᐊᒻᒪᓗ ᐊᙶᑦᑎᐊᖃᑦᑕᕐᖓᑕ ᖃᐅᔨᓴᖅᑕᐅᓂᖃᕈᒪᑎᓪᓗᒋᑦ. ᑕᒪᓐᓇ ᑲᔪᖏᖅᓴᐃᒋᐊᒃᑲᓐᓂᖅᑯᖓᓗ ᑕᐃᒫᒃ 

ᑲᔪᓯᑐᐃᓐᓇᕆᔅᓯ ᖃᐅᔨᓴᖅᑕᐅᒋᐊᖃᖅᑎᓪᓗᓯ, ᑕᒪᓐᓇ ᐱᑕᖃᕈᓐᓃᖅᑎᑦᑕᐃᓐᓇᕆᐊᖃᕋᓗᐊᕋᑦᑎᒍ 

ᐳᕙᓪᓗᓇᖅᑐᖅ ᓯᐊᒻᒪᓗᐊᓚᐅᖅᑎᓐᓇᒍᓗ ᑕᒪᒃᑯᐊ ᓄᓇᓕᓐᓂᒃ ᐱᔾᔭᐃᓯᒪᔾᔪᑎᔅᓴᑲᓐᓂᕐᓂᒃ 

ᕿᐱᓗᑦᑕᐃᓕᒪᖃᑦᑕᕐᓗᑕ ᐊᑲᐅᓂᖅᓴᐅᒻᒪᑦ ᑕᒪᒃᑯᐊ ᓯᐊᒻᒪᖁᓇᒋᑦ. 

 

ᑕᐃᒫᒃ ᖁᔭᓐᓇᒦᕈᒪᕗᖓ, ᕼᐊᒻᒪᓚᒃᑯᓪᓗ ᓇᔪᒐᖃᖅᑎᑦᑎᓯᒪᖃᑦᑕᓚᐅᕐᖓᑕ ᐅᓪᓗᒥᒧᑦ, ᐊᒻᒪᓗ ᑕᐃᒃᑯᐊ ᑕᑉᐹᓂ 

ᐱᓕᕆᖃᑦᑕᖅᑐᐃᑦ ᖁᔭᓐᓇᒦᖅᑕᒃᑲ ᓄᓇᓕᓐᓄᑦ ᐊᔅᓱᐊᓗᒃ ᐃᑲᔪᖅᓯᒪᒻᒪᑕ ᒫᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᑦᑑᑦᓯᐊᕐᒧᑦ, ᒥᔅ ᒍᕌᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 404 - 6(2): ᐊᕐᕌᒍᑕᒫᖅᓯᐅᑎᓄᑦ ᑲᑎᒪᕐᔪᐊᕐᓂᖅ ᐃᖃᓗᒃᑑᑦᑎᐊᒥ (ᒍᕌᔅ)  

 

ᐊᖏᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑲᑎᒪᔩ, ᐃᖃᓗᑦᑑᑦᓯᐊᕐᒥᓗ.  

 

ᐊᕐᕌᒍᑕᒫᖅᓯᐅᑏᑦ ᓇᓪᓕᖅᓯᒪᓕᕐᒥᒻᒪᑦ, ᐃᖃᓗᑦᑑᑦᓯᐊᖅ ᑐᙵᕕᒋᔭᐅᓯᒪᒻᒪᑦ, ᐱᓇᓱᐊᕈᓯᐅᓚᐅᖅᑐᖅ ᕿᑎᕐᒥᐅᓂᒃ 

ᐃᖃᓗᑦᑑᑦᓯᐊᕐᒥ ᑲᑎᓚᐅᖅᑐᐃᑦ. ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐊᕐᕌᒍᑕᒫᖅᓯᐅᑎᖏᓐᓂᒃ ᑖᒃᑯᐊ 

ᐅᖃᐅᓯᖃᓚᐅᖅᑐᐃᑦ ᐃᓄᖕᓄᑦ ᐃᒃᐱᒋᔭᐅᔪᐃᑦ ᕿᑎᕐᒥᐅᑕᓂᒃ. 

 

ᒫᓐᓇᓗ ᐃᖃᓗᑦᑑᑦᓯᐊᖅ, ᓄᓇᕗᑦ ᑐᙵᕕᒃᑯᑦ ᐊᕐᕌᒍᑕᒫᖅᓯᐅᑦ ᐃᑉᐸᒃᓴᖅ ᐱᒋᐊᓚᐅᖅᑐᐃᑦ ᑲᑎᒪᓂᕆᔭᖓᑦ, 

ᑲᑎᒪᔨᖏᑦ ᑖᒃᑯᐊ ᐊᕐᕌᒍᑕᒫᖅᓯᐅᑎᒥᒃ ᓂᕆᑎᑕᐅᓛᖅᑐᐃᑦ, ᐃᖃᓗᑦᑑᑦᓯᐊᖅ, ᐅᓐᓄᒃ 6-ᒧᐊᖅᐸᑦ 

ᑐᙵᓱᑎᑦᑎᓂᐊᖅᑐᐃᑦ ᐃᖃᓗᑦᑑᑦᓯᐊᕐᒥᐅᑦ ᐃᓕᓐᓂᐊᕐᕕᒻᒥ ᐃᓕᓐᓂᐊᕐᕕᐊᓗᒻᒥ.  

 

ᑕᐃᑲᓃᓐᓂᖅ ᐊᔪᕋᒪ ᑖᒃᑯᐊ ᐊᓗᑭ ᑰᑦᑎᖅ ᐊᒻᒪ ᐃᖅᑲᓇᐃᔭᖅᑎᖏᑦ, ᑖᒃᑯᐊ ᑐᙵᓱᑦᑎᑦᑐᒪᕙᒃᑲ ᑭᒡᒐᖅᑐᖅᖢᒋᑦ 

ᐃᖃᓗᑦᑑᑦᓯᐊᕐᒥᐅᑦ, ᑐᙵᓱᑦᑎᑕᐅᓂᐊᖅᑐᐃᑦ ᐃᖃᓗᑦᑑᑦᓯᐊᕐᒥ ᐱᒻᒪᕆᖕᓂᒃ ᐅᖃᐅᓯᖃᖅᑎᓪᓗᒋᑦ 

ᓄᓇᕗᒻᒥᐅᑕᓄᑦ.  

 

ᑖᒃᑯᐊ ᑭᒡᒐᖅᑐᐃᔨᐅᔪᐃᑦ ᕿᑎᕐᒥᐅᑕᓂᒃ ᓄᓇᕗᑦ ᑐᙵᕕᒃᑯᑦ ᑲᑎᒪᔨᖏᓐᓄᑦ, ᐊᒻᒪ ᐊᕕᑦᑐᖅᓯᒪᔪᐃᑦ ᐃᓄᐃᑦ 

ᑲᑐᔾᔨᖃᑎᒌᑦ ᑖᒃᑯᐊ ᑐᓴᕈᒪᓂᐊᕐᒥᔭᒃᑲ, ᑲᑎᒪᔾᔪᑎᒋᔭᓯ ᐊᒻᒪ ᐱᓕᕆᖃᑎᒌᓐᓂᕆᔭᕗᑦ ᐃᓄᐃᑦ ᐱᔾᔪᑎᒋᓗᒋᑦ. 

ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖁᑦᓯᒃᑐᒧᑦ, ᑕᐃᕕᑎ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 405 - 6(2): ᐃᓕᓴᖅᓯᓂᕋ ᒋᓚᓐ ᐅᐃᓕᐊᒻᔅᒥᒃ (ᐊᕿᐊᕈᖅ, ᑕ)  

 

ᐊᖏᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᖃᖅᑎᑦᑎᔨ ᐃᓕᓴᖅᓯᒍᒪᒐᒪ ᑕᕝᕙᓂ 

ᐃᒡᓗᕐᔪᐊᒦᑦᑐᒥᒃ, ᑖᓐᓇ ᐊᒃᓱᒻᒪᕆᐊᓗᒃ ᓄᓇᕗᒻᒥ ᐃᑲᔪᖅᓯᒪᒻᒪᑦ ᐊᔾᔨᒌᙱᑦᑐᖅᑎᒍᑦ, ᐸᓖᓯᐅᓪᓗᓂ ᑕᕝᕗᖓ 

ᓄᓇᑦᓯᐊᕐᒨᓚᐅᖅᓯᒪᓪᓗᓂ ᐊᒻᒪᓗ ᐆᒪᓕᕆᔨᐅᑦᓲᔭᓚᐅᖅᓯᒪᓪᓗᓂ ᐃᒃᐱᐊᕐᔪᒥᐅᑕᐅᔅᓲᔭᖅᓱᓂ, 

ᐃᒃᐱᐊᕐᔪᒥᐅᑕᐅᓕᒫᓄᑦ ᒫᓐᓇᒧᑦ ᓱᓕ ᓂᖓᐅᕌᓗᒋᔭᐅᒻᒪᑦ.  

 

ᑖᓐᓇ ᓂᖓᐅᕌᓗᒃ ᑕᒫᓂᑐᐊᐃᓐᓅᒻᒪᑦ ᐅᐱᒋᔪᒪᓪᓗᒍ, ᐊᒻᒪ ᖁᔭᓐᓇᒦᕈᒪᓪᓗᒍ ᐱᓕᕆᓯᒪᕐᔪᐊᕐᒪᑦ 

ᐊᔾᔨᒌᙱᑦᑑᑎᓂᒃ ᑕᒪᒃᑯᓂᐊ ᓂᕐᔪᑎᓕᕆᓂᕈᔪᒻᒧᑦ, ᑕᕝᕗᖓᕋᒥ ᐃᓄᐃᑦ ᐃᓕᖅᑯᓯᖏᓂᒡᓗ ᐊᒻᒪᓗ 

ᐱᓕᕆᖃᑦᑕᖅᑕᖏᓐᓂᒃ ᐱᖃᑕᐅᑦᑎᐊᑲᐅᑎᒋᓯᒪᓪᓗᓂ, ᐃᓄᒃᑎᑑᑦᑎᐊᒃᑳᓘᓪᓗᓂ ᐅᕙᓐᓂᓪᓘᓃᑦ 

ᐃᓄᒃᑎᑑᒃᑲᐅᓂᖅᓴᐅᒻᒪᑦ ᖃᐅᔨᒪᓂᐊᖅᐳᓯ.  

 

ᑕᐃᒪᓐᓇᐃᑎᓪᓗᒍ ᐅᐱᒋᓪᓗᒍ, ᑕᕝᕙᓂᓗ ᓄᓇᕗᑦ ᑐᙵᕕᒃᑯᓐᓂᒃ ᐊᑯᓂᕈᓗᒃ ᑕᒪᒃᑯᓂᖓ ᓂᕐᔪᑎᓕᕆᓂᕐᒧᑦ 

ᐱᓕᕆᔨᐅᓚᐅᖅᓯᒪᒻᒪᑦ, ᑖᒃᑯᐊ ᒫᓐᓇ ᓄᓇᕗᒻᒥ ᒪᓕᒐᐃᑦ, ᐊᒻᒪᓗ ᐊᑐᐊᒐᐃᑦ ᐱᓕᕆᐊᕆᔭᐅᑎᓪᓗᒋᑦ 

ᑐᙵᕕᒃᑯᓃᖔᖅᓱᓂ ᐱᓕᕆᕐᔪᐊᖃᑕᐅᓚᐅᖅᓯᒪᒻᒪᑦ.  



ᐱᖓᑦᓯᖅ, ᐅᑐᐱᕆ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓐᓇᓕ ᑕᒡᕙ ᓄᓇᕗᒻᒥᐅᑕᐃ ᖃᓄᖅ ᐱᓕᕆᔪᒪᔭᖏᓐᓂᑦ ᐊᑐᐊᒐᖃᐅᑦᑎᐊᓕᕐᒪᑕ, ᑕᐃᒪᓐᓇᐃᑎᓪᓗᒍ, ᑖᓐᓇ 

ᒋᓚᓐ ᐅᐃᓕᐊᒪᔅ, ᓂᖓᐅᕌᓗᑉᐳᑦ, ᓂᖓᐅᕌᓗᒐ, ᐊᔅᓱᐊᓗᒃ ᖁᔭᓐᓇᒦᕈᒪᓪᓗᒍ ᐅᐱᒋᔪᒪᓪᓗᒍᓗ 

ᑕᐃᒪᓐᓇᐃᑎᓪᓗᒍ. 

 

ᐊᒻᒪᓗ ᑕᐃᓐᓇ ᐸᓂᑯᓗᒐ ᖃᓂᒻᒪᓚᐅᖅᑎᓪᓗᒍ ᑖᓐᓇ ᐃᓄᑑᔾᔪᑎᕈᔫᔭᐃᓐᓇᓚᐅᕐᒪᑦ ᐱᔾᔪᑎᒋᓪᓗᒍ 

ᓄᕙᓐᓇᕐᔪᐊᖅᑎᓪᓗᒍ ᓈᒻᒪᓈᖅᑐᑯᓘᓚᐅᖅᓯᒻᒪᑦ ᐃᓄᑑᓪᓗᓂ ᐸᖅᑭᔅᓲᔭᖃᑦᑕᓚᐅᕐᒪᐅᒃ ᐋᓐᓂᐊᖅᑐᑯᓘᑎᓪᓗᒍ 

ᓴᓂᕌᓃᖏᓐᓇᑦᑎᐊᖅᓱᓂ. 

 

ᖁᔭᒋᓯᒪᕙᕗᑦ ᐃᓚᒌᑎᒍᑦ ᑖᓐᓇ ᐸᖅᑭᑦᑎᐊᖏᓐᓇᖃᑦᑕᓚᐅᕐᒪᑦ ᑕᕝᕙᓂ ᑕᐃᒪᐃᓐᓇᐃᑎᓪᓗᒍ, ᐃᒻᒥᓂᒃ 

ᖁᔭᓈᖅᓯᒪᕈᔪᒻᒪᕆᑦᓱᓂ ᑖᔅᓱᒥᖓᑐᐊᖅ ᐱᓕᕆᓕᓚᐅᕐᒪᑦ. ᒫᓐᓇ ᑕᖃᐃᖅᓯᑐᐊᐃᓐᓅᓕᕐᒪᑦ, 

ᐃᖅᑲᐅᒪᑦᑎᐊᖃᑦᑕᖅᐸᕗᑦ ᐊᐃᑉᐸᐃᓪᓗ, ᐊᒻᒪᓗ ᐃᕝᕕᑦ, ᑭᓯᐊᓂ ᑕᖃᐃᖅᓯᑦᑎᐊᕆᑦ ᐊᒻᒪᓗ ᐃᒻᒥᓂᒃ 

ᐅᐱᒋᖃᑦᑕᕆᖅ ᑕᕝᕙᓂ ᐱᓕᕆᖃᑦᑕᖅᓯᒪᔭᓐᓃᕕᑦ ᐃᖅᑲᐅᒪᑎᓪᓗᑕ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑐ ᖃᕝᕕᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 406 - 6(2): ᐱᔨᑦᑎᕐᓂᖅ ᒪᓕᒐᓕᐅᖅᑎᐅᓪᓗᓂ ᓄᓇᕘᑉ ᒪᓕᒐᓕᐅᕐᕕᐊᓂᒃ 

(ᖃᕝᕕᒃ)  

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒫᓐᓇ ᐊᑐᐃᓐᓇᐅᔫᔭᕐᒪᑦ ᒪᓕᒐᓕᐅᖅᑎᓪᓗᖓ, ᑲᑎᒪᔨᐅᓪᓗᖓ 

ᒪᓕᒐᓕᐅᕐᕕᒻᒧᑦ. ᒪᕐᕉᒃ ᐊᕐᕉᒍ ᐊᑦᑑᕝᕙ 25, 2021. ᓂᕈᐊᖅᑕᐅᓚᐅᖅᓯᒪᒐᑦᑕ ᒪᓕᒐᓕᐅᕐᕕᒻᒧᑦ, ᒫᓐᓇ ᓱᓕ 730 

ᐅᑉᓗᐃᑦ ᓱᓕ ᒪᓕᒐᓕᐅᖅᑎᐅᓂᐊᖅᑐᒍᑦ ᐱᕙᓪᓕᐊᖅᑎᑦᑎᓇᓱᓐᓂᕐᒧᑦ ᐱᔪᒪᔭᑉᑎᓐᓂᒃ ᑐᙵᕕᒋᔭᕗᑦ 

ᒪᓕᒐᓕᐅᕐᓂᕐᒧᑦ. 

 

ᑕᒪᒃᑯᐊ ᕿᒥᕐᕈᓗᒃᑖᖅᖢᒋᑦ ᒥᓂᔅᑕᐅᔪᐃᑦ ᑕᒡᕙᓂ ᐃᓚᖏᑦ ᑐᒡᓕᖓᓂᒃ, ᐃᓚᖏᑦ 6 ᐊᕐᕌᒍᐃᑦ, ᐃᓚᖏᑦ ᖁᓕᑦ 

ᐅᑭᐅᑦ ᒥᓂᔅᑐ ᒪᓕᒐᓕᐅᖅᑎᐅᓕᖅᑐᐃᑦ. ᑕᒪᒃᑯᐊ ᖃᐅᔨᒪᓂᖃᑦᑎᐊᖅᑐᐃᑦ ᒪᓕᒐᓕᐅᖅᑏᑦ ᓄᓇᕗᒻᒧᑦ. 

 

ᑕᒪᓐᓇ ᓱᓕ ᓇᖕᒥᓂᖅ ᐃᓕᒃᐸᓪᓕᐊᔪᖓ ᑖᒃᑯᐊ ᐊᑐᓂ, ᐃᓕᑉᓯ. ᒪᓕᒐᓕᐅᖅᑎᒧᑦ ᐆᑦᑐᕋᒪ, ᒪᓕᒐᓕᐅᖅᑎᒧᑦ 

ᖃᐅᔨᒪᓚᐅᙱᑦᑎᐊᕋᒪ ᓂᕈᐊᖅᑕᐅᓯᒪᓂᕐᒧᑦ. ᑕᒪᓐᓇ ᐃᓕᑉᐸᓪᓕᐊᔾᔪᑎᒋᒐᒃᑯ ᐃᓕᑉᓯᓐᓂᒃ ᑲᑎᒪᔨᐅᖃᑎᒋᔭᑉᓯ, 

ᐊᒻᒪ ᓄᓇᕗᒻᒥᐅᑦ ᖁᔭᓐᓇᒦᕈᒪᔭᒃᑲ ᑭᒡᒐᖅᑐᐃᔨᒋᔭᒃᑲ ᑕᓯᐅᔭᕐᔪᐊᕐᒥ. ᑕᒪᒃᑯᐊ ᐱᒻᒪᕆᒃᑐᒍᑦ ᐊᒃᓱᕈᖅᑐᒍᑦ ᑖᒃᑯᐊ 

ᐃᓱᒫᓗᑎᒋᔭᐅᔪᑦ ᓄᓇᕗᒥᐅᓄᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎᑦ ᐅᖃᐅᓯᖏᑦ. ᐊᕐᕕᐊᑦ ᑲᓇᖕᓇᖓᓄᑦ [ᐅᐊᖕᓇᖓᓄᑦ] ᑎᑭᕋᕐᔪᐊᒧᓪᓗ 

ᒪᓕᒐᓕᐅᖅᑎ, ᒥᔅᑕ ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 407 - 6(2): ᐱᓕᕆᖃᑎᖐᖕᓂᕆᓲᕗᑦ ᑭᕙᓪᓕᖅ ᐃᓄᐃᑦ 

ᑲᑐᔾᔨᖃᑎᒌᖏᓐᓂᒃ (ᒪᐃᓐ)  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. ᒪ’ᓈᕈᐊᖅᖢᖓ ᐅᑉᓗᒥ ᓂᑯᕕᑦᑐᖓ ᐅᑯᐊ ᒪᓕᒐᓕᐅᖅᑎᐅᓂᕋ 

ᐊᑐᖅᖢᒍ ᐊᕐᕕᐊᑦ ᐅᐊᖕᓇᖓᓂᒃ ᐊᒻᒪ ᑎᑭᕋᕐᔪᐊᕐᒥᓪᓗ ᑭᒡᒐᖅᑐᐃᑉᓗᖓ ᐅᑯᐊ ᐃᓄᐃᑦ 

ᑎᒥᖁᑎᖏᓐᓂᖔᖅᓯᒪᔪᑦ ᐱᓕᕆᖃᑎᒋᑉᓗᒋᑦ ᐃᑲᔪᕐᓂᖃᓪᓚᕆᒃᑕᕐᒪᑦ ᐅᕙᒻᓄᑦ ᐊᒻᒪ ᑭᒡᒐᖅᑐᖅᑕᒃᑲᓄᑦ. 

 

ᒪ’ᓈᕈᐊᖅᖢᒋᑦ ᑲᑎᒪᔨᒋᔭᐅᔪᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᐊᕐᕕᐊᓂᒃ ᑭᒡᒐᖅᑐᐃᔪᖅ ᑑᓂ 

ᐅᓗᐊᓗᐊᖅ, ᐃᓕᓐᓂᐊᖃᑎᕕᓂ’ᔪᐊᕋ ᓱᓐᓂᓱᐃᑦᑐᖅ. 

 

ᐊᒻᒪ ᑎᑭᕋᕐᔪᐊᕐᒥ ᑭᒡᒐᖅᑐᐃᑉᓗᓂ ᒐᐃ ᐃᓄᐊᐱᒃ. ᑕᒪᕐᒥᒃ ᑖᒃᑯᐊ ᑕᑯᑉᓗᒋᑦ ᑑᓂᓗ ᒐᐃᓗ ᖃᓄᖅ 

ᐊᔾᔨᒌᐸᓗᒃᑐᒥᒃ ᑕᐅᑐᖅᑰᒐᖃᖅᑑᔭᕋᑉᑕ ᓯᕗᒻᒧᐊᒃᐸᓪᓕᐊᔭᕆᐊᓖᑦ ᐊ’ᔭᕈᕆᐊᓖᑦ ᐋᖅᑭᒃᑕᐅᔭᕆᐊᓖᑦ ᑎᑭᕋᕐᔪᐊᕐᒥ 

ᐊᕐᕕᐊᓂᓗ. ᐱᓕᕆᐊᖑᓃᑦ ᒫᓐᓇᐅᔪᖅ ᑎᑭᕋᕐᔪᐊᒥ ᐊᕐᕕᐊᓂᓗ ᑕᑯᕋᓐᓂᓪᓚᕆᖕᒪᑕ ᐃᓄᐃᑦ ᑭᕙᓪᓕᕐᒥ, 



ᐱᖓᑦᓯᖅ, ᐅᑐᐱᕆ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

12 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐋᖅᑭᑎᕙᓪᓕᐊᒐᐃᑦ ᑕᑯᕋᓐᓂᓪᓚᕆᖕᒪᑕ ᐃᑲᔪᖅᑐᕐᓇᓪᓚᕆᖕᒪᑕᓗ 

ᒪ’ᓈᕈᐊᖅᖢᒋᑦ ᒪᓕᒐᓕᐅᖅᑎᐅᓂᕋ ᐊᑐᖅᖢᒍ. 

 

ᐊᒻᒪ ᐅᑯᐊᑦᑕᐅᖅ ᐳᐃᒍᕆᐊᖃᖏᓐᓇᒃᑭᑦ ᐊᑕᐅᖄ ᐊᕐᕕᐊᕐᒥᐅᑕᐅᖕᒪᑕ ᑕᐃᕙᑦ ᖁᒃᓱᒃ ᐃᑰᒃ, ᐃᒃᓯᕙᐅᑕᐅᑉ 

ᑐᒡᓕᐊ ᐊᒻᒪ ᑯᓄ ᑕᑦᑐᐃᓂ ᐃᒃᓯᕙᐅᑕᕆᔭᐅᔪᖅ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ. 

 

ᑖᒃᑯᐊᑦᑕᐅᖅ ᒪᓕᒐᓕᐅᖅᑎᐅᓂᕋ ᐊᑐᖅᖢᒍ ᐱᓕᕆᖃᑎᒌᑦᓯᐊᖅᑕᕋᑉᑕ ᒪ’ᓈᖅᓯᒪᕙᑉᓯ ᐊᒻᒪ ᓯᕗᓂᒃᓴᒥ ᓱᓕ 

ᐱᐅᔪᓂᒃ ᐃᑲᔫᑕᐅᓂᐊᖅᑐᓂᒃ ᓴᖅᑮᔫᓪᓗᐊᕐᓂᐊᕋᑉᑕ ᐱᓕᕆᖃᑎᒌᖕᓂᒃᑯᑦ ᒪ’ᓈᕈᐊᖅᖢᒋᑦ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᖏᑦᑕ ᑭᒡᒐᖅᑐᐃᔨᓗᒃᑖᖏᑦ ᓂᑯᕕᑦᑐᖓ ᐅᖃᖅᑎᑦᓯᔩ. ᒪ’ᓇ. 

 

>>ᐸᑦᑕᑐᖅᑐᖅ 

 

ᐅᖃᖅᑎ (ᑐᓵᔨᒃᑯᑦ): ᑲᑎᒪᔾᔪᑎ 4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᕐᓄᑦ. ᒥᓂᔅᑕ ᐃᖅᑲᓇᐃᔭᖅᑐᓂᕆᓂᕐᒧᑦ ᒥᔅ 

ᓇᑲᓱᒃ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 554 - 6(2): ᒪᓕᑦᑎᐊᖅᑐᓕᕆᓂᕐᒧᑦ ᐱᓕᕆᔨᖓ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᓯᔨ. (ᑐᓵᔨᒃᑯᑦ) ᐅᑐᐱᕆ 23, 2023 ᐊᐱᖅᑯᑎᖃᓚᐅᖅᑐᖅ 

ᔮᓂᑦ ᐳᕉᔅᑐ ᐃᓄᐃᑦ ᓯᓈᓄᑦ ᒪᓕᒐᓕᐅᖅᑎᐅᔪᖅ, ᐊᐱᕆᓚᐅᕐᒪᑦ ᑖᒃᑯᐊ ethics officer−ᒧᑦ ᐊᐱᖅᑯᑎᖃᓚᐅᕐᒪᑦ 

ᐅᑉᓗᒥ ᑕᕝᕙ ᑭᐅᔾᔪᑎ ᑎᑎᕋᖅᓯᒪᔪᖅ. ᑕᒪᓐᓇ ᐱᓕᕆᐊᖑᔪᖅ ᐃᖅᑲᖅᑐᐃᔨᓕᕆᔨᒃᑯᑦ ᓯᓚᑖᓂ, ᑖᒃᑯᐊ 

ᓯᑕᒪᐅᓪᓗᑎᒃ ᐅᖃᓪᓚᖁᔭᐅᓯᒪᔪᑦ ᔭᓐᓄᐊᕆ 2023-ᒧᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅ ᓇᑲᓱᒃ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 550 - 6(2): ᑎᑎᕋᕐᕕᐅᖏᑦᑐᒥᒃ ᐅᖓᓯᒃᑐᒦᖦᖢᑎᒃ ᐃᖅᑲᓇᐃᔭᓲᑦ 

ᐊᑐᐊᒐᖓ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᓯᔨ. ᐅᓪᓗᒥ ᓂᑯᕕᒃᑭᕗᖓ ᑖᒃᑯᐊ ᑭᐅᔾᔪᑎᑦ ᔫ ᓴᕕᑲᑖᕐᒧᑦ, 

ᒪᓕᒐᓕᐅᖅᑎ ᐊᕐᕕᐊᕐᓄᑦ. 

  

ᑖᒃᑯᐊ 2022/2023 50-ᐅᓚᐅᖅᑐᑦ ᓄᓇᕗᑦ ᓯᓚᑖᓂ ᐱᓕᕆᔪᐃᑦ, ᐊᑕᐅᓯᖅ ᐃᓅᓪᓗᓂ ᑕᓪᓕᒪᑦ 50-ᐅᔪᐃᑦ 

ᑖᒃᑯᐊ ᐊᖓᔪᖅᑳᖑᔪᐃᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᑲᑎᒪᔾᔪᑎ 5. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ. ᑲᑎᒪᔨ ᐸᖕᓂᖅᑑᒧᑦ 

ᒪᓕᒐᓕᐅᖅᑎ, ᒥᔅ ᓇᑲᓱᒃ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᓯᔨ. (ᑐᓵᔨᒃᑯᑦ) ᐅᓪᓗᒥ ᓂᑯᕕᑦᑐᖓ ᑖᒃᑯᐊ ᐃᓚᒌᑦ ᐅᐃᓕᐊᒻᔅ 

ᑐᙵᓱᒋᑦᑎ. 

 

ᒍᓕᓐ ᐅᐃᓕᐊᒻᔅ ᐃᕐᓂᖓ ᕘᔾᔪᓪ ᐅᑯᐊᖓᓗ ᓲᓕ ᐅᐃᓕᐊᒻᔅ. ᑖᒃᑯᐊ ᐅᕇᐱᑲ ᐅᕿ ᐅᐃᓕᐊᒻᔅ ᐃᓕᓐᓂᐊᖅᑐᒧᑦ 

ᐊᐃᑦᑑᓯᐊᒃᓴᕐᒧᑦ ᑖᔅᓱᒪ ᐅᕇᐱᑲᐅᑉ ᐃᓅᓯᖓ ᐃᖅᑲᐅᒪᓪᓗᒍ.  

 

ᑖᒃᑯᐊ ᐃᓕᓐᓂᐊᖅᑐᓄᑦ ᐃᑲᔫᓯᐊᒃᓴᐅᓂᐊᖅᑐᖅ ᐃᓅᓯᓕᕆᓂᕐᒧᑦ ᐃᓕᓐᓂᐊᖅᑐᒧᑦ, ᑕᒪᒃᑯᐊ ᐃᓕᓐᓂᐊᕐᓂᕐᒧᑦ 

ᐱᓪᓚᕆᐊᓘᖕᒪᑦ ᐃᓕᓐᓂᐊᖅᑕᒥᖕᓂ ᑲᒪᑦᑎᐊᖁᓪᓗᒋᑦ ᐃᑲᔫᑕᐅᓇᓱᒃᑐᖅ ᓄᓇᕗᒻᒥᐅᑕᐅᔪᑦ ᐱᔾᔪᑎᒋᓪᓗᒋᑦ. 



ᐱᖓᑦᓯᖅ, ᐅᑐᐱᕆ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᓐᓇ ᐃᓕᓐᓂᐊᕐᓂᖅ ᐃᑲᔪᖅᑐᕐᓗᒍ ᑖᒃᑯᐊ ᐅᕇᐱᑲ ᖃᐅᔨᒪᔭᐅᓚᐅᕐᒪᑦ ᐱᓕᕆᔪᓐᓇᕐᓂᖓᓄᑦ 

ᓇᒡᓕᒍᓱᖕᓂᖓᓄᑦ ᐊᒻᒪ ᐱᔨᑦᓯᕋᕐᓂᖓᓄᑦ, ᑐᙵᓱᒋᑦᑎ ᑕᕝᕗᖓ. 

 

>>ᐸᑦᑕᑐᖅᑐᖅ 

 

ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦᑎ ᑲᑎᒪᕝᕕᔅᓯᓐᓄᑦ. ᑲᑎᒪᔾᔪᑎ 5. ᐃᓕᑕᖅᓯᓂᖅ ᐳᓛᕆᐊᖅᓯᓚᔪᓂᒃ. ᑲᑎᒪᔾᔪᑎ 

6. ᐅᖃᐅᓯᒃᑯᑦ ᐊᐱᖅᑯᑎᑦ.  

 

ᐱᒋᐊᖏᓐᓂᑦᑎᓐᓂ ᐅᖃᕈᒪᕗᖓ ᒪᕐᕉᖕᓂᒃ. ᐅᐱᒋᖃᑦᑕᐅᑎᑦᑎᐊᕐᓗᓯ ᒪᓕᒐᐃᑦ ᑲᑎᒪᕝᕕᐅᑉ ᐃᓗᐊᓂ 

ᑐᙵᕕᒋᑦᑎᐊᕐᓗᒋᑦ ᐊᒻᒪᓗ ᐊᐃᑉᐸᖓ, ᐅᖃᖅᑕᓯ ᓇᐃᓈᕆᐊᕐᔫᒥᖃᑦᑕᕐᓗᒋᑦ ᓯᕗᓂᐊᓂ ᐅᖃᓪᓚᖕᓂᕆᖃᑦᑕᖅᑕᓯ 

ᐊᐱᖅᓱᕐᓇᐅᑎᓪᓗᒍ. ᑭᐅᔾᔪᑎᔅᓯᓐᓂᓗ ᑭᐅᓇᓱᕋᔮᖏᓪᓗᓯ ᐅᖃᐅᓯᖏᓪᓗ ᓇᐃᒡᓕᒋᐊᕐᓗᒋᑦ. ᖁᔭᓐᓇᒦᒃ. 

 

ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃ−ᑕᓯᓗᖕᒧᑦ ᒪᓕᒐᓕᐅᖅᑎ ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 565 - 6(2): ᐃᖅᑲᓇᐃᔭᑎᖏᑕ ᐅᓄᕐᓂᖏᑦ ᓄᓇᓯᐅᑎᓕᕆᔨᒃᑯᑦ ᐊᕕᒃᓯᒪᓂᐊᓂᒃ (Hᐃᒃᔅ) 

 

ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ ᐊᐱᖅᑯᑎᒋᓚᐅᖅᑕᕋ ᒥᓂᔅᑕᒧᑦ ᐱᕙᓪᓕᐊᔪᓕᕆᔨᒃᑯᓄᑦ 

ᐃᖏᕐᕋᔪᓕᕆᔨᒃᑯᓐᓄᓪᓗ ᐃᑉᐸᒃᓴᖅ ᑲᔪᓯᒋᐊᕐᓂᐊᕋᒃᑯ. 

 

ᐅᖃᐅᓯᖃᕐᓂᐊᖅᑐᖓ ᓄᓇᓯᐅᓯᕆᔨᒃᑯᑦ ᐊᖓᔪᖅᑳᒃᑯᕕᖓ ᐅᖅᓱᖅᑑᕐᒥ. ᐱᒋᐊᕐᕕᒋᔪᒪᓪᓗᒍ ᖃᓄᐃᓕᖓᕙᑦ 

ᑕᐃᒃᑯᐊ, ᖃᔅᓯᓂᒃ ᐃᖅᑲᓇᐃᔭᖅᑎᖃᖅᐸᑦ ᑕᐃᑲᓂ ᑎᑎᕋᕐᕕᖕᒥ? ᐊᒻᒪᓗ ᐃᖅᑲᓇᐃᔭᖅᕕᖓᓂ ᐃᖅᑲᓇᐃᔮᖑᔪᑦ 

ᖃᔅᓯᓂᒃ ᐃᓐᓄᒃᑕᐅᓯᒪᕙᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔨ, ᓄᓇᓯᐅᓯᕆᔨᒃᑯᑦ ᐱᓕᕆᕕᖓ 

ᐱᖓᓲᖕᒪᑕ ᐅᖅᓱᖅᑑᕐᒥ ᑕᐃᒃᑯᐊ ᐃᖅᑲᓇᐃᔭᖅᑑᒃ ᒪᕐᕉᒃ, ᐃᓐᓄᒃᓯᒪᓪᓗᑎᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᑖᒃᑯᐊ ᐊᔾᔨᒌᖏᑦᑐᑦ ᐃᓂᐅᔪᑦ ᐃᖅᑲᓇᐃᔮᑦ ᐅᖅᓱᖅᑑᕐᒦᑦᑐᑦ 

ᓄᓇᓯᐅᓯᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ ᐅᖅᓱᖅᑑᑉ ᐃᓗᐊᓃᓪᓚᕆᒃᐹᑦ? ᑕᐃᑲᓃᖏᑉᐸᑕ ᓇᓂ 

ᐃᖅᑲᓇᐃᔭᖅᐸᑦ. 

 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔨ, ᐅᖃᖅᑎ ᑖᒃᑯᐊ ᒪᕐᕉᒃ ᐃᓐᓄᒃᓯᒪᔫᒃ 

ᐅᖅᓱᖅᑑᒦᑦᑑᒃ. ᑕᐃᑲᓂᓗ ᐅᖅᓱᖅᑑᒥ ᐃᖅᑲᓇᐃᔭᖅᑎᑖᕆᔭᐅᓂᑰᓪᓗᑎᒃ. ᐱᖓᔪᖓ ᑕᐃᓐᓇ ᖃᐅᔨᒋᐊᕐᓂᐊᖅᐸᕋ 

ᓇᓃᒻᒪᖔᑦ. ᖃᓄᐃᓕᖓᖕᒪᖔᑦ ᐊᒻᒪᓗᑦᑕᐅᖅ ᓇᓗᓇᐃᖅᓯᑦᑎᐊᕈᒪᓪᓗᖓ ᐅᖅᓱᖅᑑᒥ ᐱᖓᓲᔪᑦ ᐃᖅᑲᓇᐃᔮᑦ 

ᑕᐃᑲᓃᖏᓐᓇᕐᓂᐊᖅᑐᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᑐᒡᓕᐊᓂᒃ ᑭᖑᓪᓕᖅᐹᒥᓗ ᐊᐱᖅᑯᑎ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᓄᓇᓯᐅᓯᕆᔨᒃᑯᓐᓄᑦ ᐃᖅᑲᓇᐃᔭᖅᑐᑦ ᐅᖅᓱᖅᑑᕐᒥ 

ᐊᖓᔪᖅᑳᖃᕐᕕᖕᒦᓯᒪᖕᒪᑕ ᐊᕐᕌᒍᓄᑦ ᐅᓄᑲᓪᓚᒃᑐᓄᑦ. ᒪᕐᕉᖕᓂᒃ ᐊᐱᖅᑯᑏᖕᓂᒃ ᒥᓂᔅᑕᐅᑉ ᑭᐅᓂᐊᕐᒪᖔᒋᑦ 

ᑕᒪᕐᒥᒃ ᖃᐅᔨᒪᖏᒃᑲᓗᐊᖅᑐᖓ.  



ᐱᖓᑦᓯᖅ, ᐅᑐᐱᕆ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓪᓕᖅᐹᒥᒃ ᐊᐱᖅᑯᑎᒋᓂᐊᖅᑕᕋ ᓄᓇᓯᐅᓯᕆᔨᒃᑯᑦ ᑐᓴᒐᒃᓴᖓ ᖃᕋᓴᐅᔭᒃᑯᑦ ᐱᑐᒍᓐᓇᖅᐹ ᓄᓇᓕᓕᒫᖑᔪᑦ 

ᓄᓇᕗᒥ, ᐊᒻᒪᓗᑦᑕᐅᖅ ᖃᓄᖅ ᑭᐅᑲᐅᑎᒋᔪᓐᓇᖅᐸᑦ ᓄᓇᓯᐅᑎᓄᑦ ᐊᖁᑦᑐᓐᓇᐅᑎᑖᕋᓱᒃᑎᓪᓗᒋᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔨ, ᐅᖃᖅᑎ, ᑕᒻᒪᖅᑲᐅᒐᒪ. 

 

ᑖᒃᑯᐊ ᐱᖓᓱᑦ ᐃᖅᑲᓇᐃᔮᒃᓴᐃᑦ ᐅᖅᓱᖅᑑᕐᒥᐅᑕᓂᒃ ᐃᖅᑲᓇᐃᔭᖅᑏᒃ ᓄᓇᑖᖃᑕᐅᓯᒪᔪᑦ ᐃᓚᖓ 

ᓄᓇᑖᖃᑕᐅᓯᒪᖏᑦᑐᖅ.  

ᓄᓇᓯᐅᓯᕆᔨᒃᑯᑦ ᑐᓴᒐᒃᓴᓕᕆᔨᖁᑎᖓᑦ ᑕᐃᓐᓇ ᖃᕋᓴᐅᔭᖅ ᐊᑐᖅᑕᐅᖃᑦᑕᖅᑐᖅ. ᐊᑐᑦᑎᐊᖅᑐᖅ 

ᑐᓴᒐᒃᓴᕈᔪᖕᓄᑦ ᐊᒻᒪᓗ ᖃᕋᓴᐅᔭᒃᑯᑦ ᐊᑐᑦᑎᐊᖃᑦᑕᖅᑐᖅ ᑎᒍᓯᖃᑦᑕᖅᑐᖅ ᓄᓇᓯᐅᓯᕆᔨᒃᑯᓐᓄᑦ.  

 

ᑖᒃᑯᐊ ᐱᓕᕆᕕᖓ, ᐊᒃᓱᕈᖅᖢᑎᒃ ᐱᓕᕆᖃᑦᑕᖅᓯᒪᔪᑦ ᓯᕗᒧᐊᑦᑎᐊᒃᑲᓐᓂᖁᓪᓗᒋᑦ ᐱᕚᓪᓕᖁᓪᓗᒋᓪᓗ ᑕᐃᒃᑯᐊ 

ᓚᐃᓴᓐᓯᑖᖃᑦᑕᖅᑐᑦ ᐊᖁᑦᑐᓐᓇᐅᑎᓂᒃ ᑐᓂᓯᐅᖅᑲᐃᖃᑦᑕᕋᓱᒃᑐᖅ. 

 

ᖁᕕᐊᓱᒃᑐᖓ ᐅᖃᕆᐊᒃᓴᖅ 24-ᖑᔪᑦ 25-ᓂ ᓄᓇᓕᖕᓂ ᐅᓪᓗᒥᐅᔪᖅ ᒐᕙᒪᒃᑯᓐᓂᒃ ᐃᖅᑲᓇᐃᔭᖅᑎᑦ 

ᑐᖅᑲᖅᑕᕐᕕᒃ ᖃᕋᓴᐅᔭᒃᑯᑦ ᑎᑎᕋᖅᖢᑎᒃ ᐊᐅᓪᓚᖅᑎᑦᑎᖃᑦᑕᖅᑐᑦ ᑕᐃᑯᖓ ᕿᓚᒥᕈᓗᒃ ᑐᓂᔭᐅᖃᑦᑕᖅᑐᑦ, 

ᑕᐃᑯᖓᕇᖃᑦᑕᖅᑐᑦ. 

ᐅᑕᖅᑭᑯᑖᖃᑦᑕᓚᐅᖅᓯᒪᔫᒐᓗᐊᑦ ᐅᑕᖅᑭᖃᑦᑕᖏᓐᓂᖅᓴᐅᓕᖅᑐᑦ. ᑕᐃᒪᓕ ᐅᑕᖅᑭᔅᓲᔭᓕᕐᓂᕈᔅᓯ ᐊᐱᕆᔪᓐᓇᖅᑐᓯ 

ᑕᐃᒃᑯᐊ ᐊᖁᑦᑐᓐᓇᐅᑏᑦ ᐱᔭᐅᓵᓕᔪᒪᓐᓂᖅᐸᑕ. ᑖᒃᑯᐊ ᓱᑲᓕᖅᐹᓪᓕᓪᓚᕆᖕᒪᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᖁᕐᓗᖅᑐᕐᒧᑦ ᒪᓕᒐᓕᐅᖅᑎ. ᒥᔅᑕ ᐊᓇᕕᓗᒃ. 

 

ᐊᐱᖅᑯᑦ 566 - 6(2): ᑐᒃᑐᓂᒃ ᑲᒪᒋᔭᖃᕐᓂᐅᓲᑦ ᕿᑎᕐᒥᐅᑦ ᐊᒡᒍᖅᓯᒪᓂᐊᓂᕐ (ᐊᓇᕕᓗᒃ) 

 

ᐊᓇᕕᓗᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ, ᐊᐱᖅᑯᑎᒋᓂᐊᖅᑕᒃᑲ ᑐᕌᕐᓂᐊᖅᑐᑦ ᐅᓪᓗᒥ ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ. ᒥᓂᔅᑕ ᖃᐅᔨᒪᖕᒪᑦ 

ᓴᖅᑭᑦᑎᖃᑦᑕᖅᓯᒪᒐᒪ ᐅᓄᑲᓪᓚᒃᑐᓂᒃ ᒪᓕᒐᓕᐅᕐᕕᖕᒥ ᑐᒃᑐᓕᕆᓂᕐᒥᒃ ᕿᑎᕐᒥᐅᓂ ᐱᔾᔪᑎᒋᓪᓗᒍ. 

 

ᔫᓂᑎᓪᓗᒍ ᐊᕐᕌᒍᕆᔭᑦᑎᓐᓂ ᐱᓕᕆᕕᕗᑦ ᑐᓴᖅᑎᑦᑎᓚᐅᕐᒪᑕ ᐅᐊᓕᓂᕐᒥᐅᓄᑦ ᑐᒃᑐᒐᓱᖕᓂᖅ ᒪᑐᔭᐅᓂᖓᓂᒃ 

ᖁᕐᓗᕐᑐᕐᒥᐅᑦ ᖃᓂᒋᔮᓃᑦᑐᑦ. ᑖᒃᑯᐊ ᖁᕐᓗᖅᑐᕐᒥᐅᑦ ᑐᒃᑐᖃᑦᑕᕐᒪᑕ ᑕᐃᑲᙵᑦ ᐃᓗᐃᑦᑑᓈᖅᓯᒪᔪᒃᑯᑦ ᑐᒃᑐᒐᒃᓂᒃ 

ᑐᓂᔭᐅᖃᑦᑕᖅᑎᓪᓗᒋᑦ. ᑖᒃᑯᐊᒎᖅ ᑐᓴᖅᑎᑦᑎᓚᐅᕐᒪᑕ ᒪᑐᔭᐅᓂᖓᓂᒃ ᑐᒃᑐᒡᕕᐅᔭᕆᐊᖃᕈᓐᓃᖅᖢᑎᒃ ᑐᒃᑐᖏᑦ 

ᐅᓄᖅᓯᒋᐊᖅᑕᐅᒃᑲᓐᓂᕋᓱᖁᓪᓗᒋᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᓄᐃᓕᐅᓕᕐᒪᖔᑕ ᐊᐅᓚᑦᑎᔨᐅᖃᑎᒌᖑᔪᑦ ᑲᑐᔾᔨᓪᓗᑎᒃ ᐃᑲᔪᖅᑐᐃᑎᓪᓗᒋᑦ 

ᑐᒃᑐᓕᕆᓂᕐᒥ ᐅᐊᓕᓂᖕᒥ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔨ, ᖁᔭᓐᓇᒦᖅᐸᕋᓗ ᑖᓐᓇ ᐊᐱᖅᓱᕐᒪᑦ.  

 

ᑕᐃᒃᑯᐊ ᑲᑎᒪᖃᑎᖃᖅᓯᒪᔪᑦ ᓄᓇᑦᑎᐊᕐᒥᐅᑦ ᑖᒃᑯᐊ ᑐᒃᑐᓕᕆᔨᖏᑦ ᐊᒻᒪᓗ ᓇᐃᓴᐃᓚᐅᖅᖢᑎᒡᓗ ᑐᒃᑐᓂᒃ 

ᓄᕐᕕᐅᕐᕕᒋᔭᖏᓐᓂᓗ ᑕᐃᒃᑯᐊ ᐅᐊᓕᓂᖕᒥᐅᑦ ᑐᒃᑐᖁᑎᖏᓐᓂᒃ. ᓈᓴᖅᑕᐅᓚᐅᖅᑎᓪᓗᒋᑦ ᑖᒃᑯᐊ ᑐᒃᑐᑦ 

ᓱᕐᕋᓗᐊᕌᓗᖏᑦᑐᑦ ᐅᓄᕐᓂᕆᔭᖏᑦ. 

ᐅᖃᖅᑎ, ᓄᓇᑦᑎᐊᕐᒥᐅᑦ ᒐᕙᒪᒃᑯᖏᑦ ᑕᐃᒃᑯᐊ ᖃᐅᔨᓴᖅᑎᓂᒃ ᓯᕗᒃᑲᖅᑕᖅᑎᐅᖕᒪᑕ ᑖᒃᑯᓂᖓ ᓇᐃᓴᐅᓚᐅᖅᑐᑦ 

2021-ᖑᑎᓪᓗᒍ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᒥᒃ ᐃᓚᒋᐊᕈᑎ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒃ ᑭᐅᖕᒪᑦ. ᐊᐃᑉᐹᖑᑎᓪᓗᒍ ᑲᑎᒪᑎᓪᓗᒋᑦ ᒪᓕᒐᓕᐅᕐᕕᖕᒥ, 

ᒥᓂᔅᑕ ᑐᓴᖅᑎᑦᑎᓚᐅᕐᒪᑦ ᐱᓕᕆᕕᖓᒎᖅ ᐸᕐᓇᒃᓯᒪᖕᒪᑦ ᓈᓴᐃᓂᒃᓴᕐᒥᖕᓂᒃ ᑕᐅᕙᓂ ᐅᐊᓕᓂᕐᒥᐅᑦ 

ᑐᒃᑐᖁᑎᒋᔭᖏᓐᓂᒃ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᖓ ᓇᐃᓴᐃᓂᐊᕐᒪᖔᑕ ᖃᖓᓗ ᐃᖅᑲᓇᐃᖅᑕᐅᓂᐊᕐᒪᖔᑕ, 

ᓴᖅᑭᑕᐅᓂᐊᕐᒪᖔᑕᓗ ᓇᐃᓴᖅᑕᐅᔪᕕᓃᑦ ᒪᓕᒐᓕᐅᕐᕕᐅᑉ ᐃᓗᐊᓂ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔨ, ᓱᖅᑯᐃᑦᑎᐊᕈᒃᑯ ᓯᕗᓪᓕᕐᒥ ᐊᐱᖅᑯᑎᒐᔭᖓ 

ᑕᐃᒃᑯᓂᖓ bluenose ᑐᒃᑐᖓᓄᑦ ᒫᓐᓇ ᐊᐱᖅᓱᓕᕐᒪᑦ. Dolphin union−ᑯᑦ ᑐᒃᑐᖁᑎᖏᑦ ᐅᐊᓕᓂᕐᒥᐅᑦ 

ᐃᑉᐸᒃᓴᖅ, ᐃᑉᐸᒃᓴᐅᖅᑰᖅᑐᖅ ᐊᒃᑐᐸ 23, 2023-ᖑᑎᓪᓗᒍ ᐱᓕᕆᕕᕗᑦ ᐱᒋᐊᖅᑎᑦᑎᓚᐅᖅᑐᑦ ᑐᒃᑐᓂᒃ 

ᓇᐃᓴᐅᕙᓪᓕᐊᓂᕐᒥᒃ ᑕᐃᕙᓂ. 

 

ᐅᖃᖅᑎ, ᓇᐃᓴᐃᓂᖅ ᓈᓴᐃᓂᖅ ᐱᒋᐊᖅᓯᒪᓕᖅᑐᖅ ᒫᓐᓇ. ᐅᓂᒃᑳᖏᑦ ᑕᐃᒃᑯᐊ ᓈᓴᐅᓯᖅᓱᐃᓂᕐᒧᑦ 

ᖁᖓᓯᕈᓕᖅᓱᐃᓂᕐᒧᑦ ᑭᖑᕙᕆᐊᖅᑕᐅᓯᒪᖕᒪᑦ ᒫᔅᓯ 24-ᒧᑦ ᐊᕐᕌᒍᐊᓄ ᐊᕐᕌᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥᒡᓗ ᐊᐱᖅᑯᑎᒋᔭᖓ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᔫᓂ 22-ᖑᑎᓪᓗᒍ, ᒥᓂᔅᑕᐅᓚᐅᖅᓯᒪᔪᖅ 

ᓯᕗᓪᓕᕐᒥᒃ ᑖᒃᑯᐊ ᑲᑎᒪᖃᑎᖃᓚᐅᖅᓯᒪᖕᒪᑦ ᐊᐅᓚᑦᑎᔨᐅᖃᑎᒌᖑᔪᓂᒃ ᑕᐱᕆᔭᐅᔪᓂᒃ ᑐᒃᑐᓕᕆᓪᓗᑎᒃ ᑕᐅᕙᓂ 

ᓄᓇᕘᒻᒥ ᐊᒻᒪ ᓄᓇᑦᑎᐊᕐᒥ ᐅᐊᓕᓂᕐᒥᐅᑦ ᑐᑦᑐᖁᑎᖏᓐᓂᒃ.  

 

ᐱᓕᕆᕕᒃ ᑐᓴᖅᑎᑦᑎᓚᐅᖅᑐᖅ ᑖᒃᑯᐊᒎᖅ ᑐᒑᒐᒃᓴᓕᐊᕆᔭᖏᑦ ᑲᑎᒪᑎᓪᓗᒋᑦ ᐃᒪᓐᓇ ᐱᐅᖅᓱᐊᕐᓂᕐᒧᑦ 

ᐃᑲᔪᖅᑐᐃᖁᓪᓗᒋᑦ ᐅᑎᕐᔫᒥᑎᑕᐅᖁᓪᓗᒋᓪᓗ ᑕᒪᒃᑯᐊ ᑐᒃᑐᑦ ᓄᓇᕘᒥ ᓄᓇᑦᑎᐊᕐᒥᓪᓗ ᑐᒃᑐᑕᐅᒐᓱᖃᑦᑕᖅᑐᑦ 

ᖁᖏᐊᕐᒥ ᐊᒻᒪ ᑎᔾᔭᓕᐅᑉ ᑐᑦᑐᖁᑎᒋᔭᖏᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑭᓱᓂᑦ ᐱᓕᕆᐊᖃᖅᓯᒪᓕᕐᒪᖔᑦ ᐊᕐᕌᒍᑦ ᐊᓂᒍᕋᑖᖅᑐᒥᒃ ᑖᓐᓇ ᐱᓪᓗᒍ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᒪᒥᐊᑉᐳᖓ, ᐅᖃᖅᑏ. ᖁᔭᓐᓇᒦᒃ, ᐅᖃᖅᑏ. ᐊᒻᒪ ᖁᔭᓐᓇᒦᕆᕙᕋ 

ᑖᓐᓇ ᑲᑎᒪᔨ ᐊᐱᖅᓱᕐᒪᑦ. 

 

ᒪᐃᒥᑦ ᓯᑎᐱᓯᕆ 2023-ᒧᑦ ᑎᑭᖦᖢᒍ ᐊᕙᑎᓕᕆᔨᒃᑯᑦ ᐱᓕᕆᕕᖓᑦ ᐃᖅᑲᓇᐃᔭᖅᑎᖏᑦ ᑐᓴᕋᓱᐊᓚᐅᖅᑐᑦ 

ᐊᒃᑐᖅᑕᐅᓯᒪᔪᓂᒃ ᓄᓇᓕᖕᓂ ᓄᓇᑦᑎᐊᕐᒥ ᐊᖑᓇᓱᒃᑐᓕᕆᔨᒃᑯᓐᓂᓪᓗ ᑐᓴᕋᓱᐊᓚᐅᖅᑐᑦ ᕿᑎᕐᒥᐅᓪᓗ 

ᐆᒪᔪᓕᕆᔨᖏᑦ ᑲᑎᒪᔨᖏᓐᓂᒃ ᑲᑎᒪᖃᑎᖃᓚᐅᖅᑐᑦ ᑖᒃᑯᐊ ᐅᖃᐅᓯᐅᔪᒪᓪᓗᑎᒃ ᐅᐊᓕᓂᕐᒥᐅᑦ ᑐᑦᑐᖁᑎᒋᔭᖏᑦ 

ᑎᔾᔭᐅᓕᐅᓪᓗᑎᒃ ᐱᖁᑎᒋᔭᖏᑦ ᐅᖃᐅᕆᔭᐅᓂᐊᕐᓗᑎᒃ. ᐋᑦᑑᕝᕙ 23-ᖑᑎᓪᓗᒍ 2020-ᒥ ᐱᒋᐊᓚᐅᖅᑐᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᓯᓈᓄᑦ, ᒥᔅ ᐳᕉᔅᑐ. 

 



ᐱᖓᑦᓯᖅ, ᐅᑐᐱᕆ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 567 - 6(2): ᒐᕙᒪᑐᖃᒃᑯᓐᓂᒃ ᐱᔪᓐᓇᐅᑎᑦ ᓄᓇᕘᒻᒨᕆᓂᖅ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊ ᐃᑉᐸᒃᓴᖅ ᐅᓪᓗᒥᓗ ᓯᕗᓕᖅᑎ ᐊᕿᐊᕈᖅ, ᓯᕗᓕᖅᑎ 

ᐊᕿᐊᕈᖅ ᐅᐱᒍᓱᓚᐅᕐᒪᑦ ᐅᕙᓐᓂᒃ ᐊᐱᖅᓲᑎᒋᔭᓐᓂᒃ ᒥᓂᔅᑕᒧᑦ ᓵᑦᑎᓐᓃᑦᑐᒧᑦ ᒫᓐᓇᐅᔪᖅ ᒫᓐᓇ. 

ᐊᐱᖅᓲᑎᒋᓗᒋᑦ ᖁᕕᐊᒋᓂᐊᕐᒪᒍ ᓇᖕᒥᓂᖅ ᐊᐱᖅᓱᕐᓂᐊᕋᒃᑯᑦ. 

 

ᒫᓐᓇᐅᔪᖅ ᒐᕙᒪᒃᑯᑦ ᑎᓕᔭᐅᓯᒪᔾᔪᑎᒋᔭᖏᑦ ᐱᓕᕆᐊᒃᓴᖏᓐᓂᒃ ᓯᐊᒻᒪᖅᑎᕆᓂᖅ ᑖᓐᓇ ᑭᖑᓪᓕᕐᒥᒃ 

ᐱᓕᕆᐊᒃᓴᐅᓂᐊᕐᒪᑦ ᓄᓇᕗᒻᒥ. 

 

ᐅᖃᖅᑏ, ᒫᓐᓇᕋᑖᖑᓚᐅᖅᑐᖅ ᐅᐱᕐᖔᒃᑯᑦ ᑲᑎᒪᕐᔪᐊᖅᑎᓪᓗᒋᑦ ᓯᕗᓕᖅᑎ ᑐᓴᖅᑎᑦᑎᓚᐅᕐᒪᑦ 

ᑲᑎᒪᖃᑎᖃᓚᐅᕐᒪᒎᖅ ᓯᕗᓕᖅᑎᕐᔪᐊᕐᒥᒃ ᑲᓇᑕᒥ ᓯᐊᒻᒪᖅᑎᕆᓂᕐᒧᑦ ᑎᒍᓯᕙᓪᓕᐊᓂᕐᒧᖏᓛᒃ ᐱᓕᕆᐊᒃᓴᓂᒃ 

ᐅᖃᐅᓯᖃᖅᑎᓪᓗᒋᑦ ᓄᓇᕗᒻᒧᑦ ᑐᓂᔭᐅᖔᖁᓪᓗᒋᑦ ᐃᒪᓕᕆᓂᕐᒧᑦ ᓄᓇᓕᕆᓂᕐᓗ. ᑖᒃᑯᐊ ᐱᖓᓲᖕᒪᑕ 

ᑎᒍᓯᕙᓪᓕᐊᓂᕐᒧᑦ ᓴᙱᓐᓂᕐᓄᑦ ᐱᖓᓱᓄᑦ ᑲᒪᒋᔭᐅᖕᒪᑕ ᓄᓇᕗᑦ ᑐᙵᕕᒃᑯᑦ ᐊᒻᒪ ᓄᓇᕘᑦ ᒐᕙᒪᒃᑯᖏᓪᓗ. 

 

ᓯᕗᓕᖅᑎ ᐅᓂᒃᑳᕈᓐᓇᖅᐹ ᑐᓴᖅᑎᑦᑎᓗᓂ ᓇᓗᓇᐃᖅᓯᒪᑦᑎᐊᖅᑐᓂᒃ ᖃᓄᐃᑦᑐᓂᒃ ᐱᔭᕇᖅᓯᒪᙱᑦᑐᓂᒃ 

ᐋᖅᑭᒃᓯᒋᐊᕆᐊᖃᖅᐸᑦ ᑭᖑᓪᓕᖅᐹᒥᒃ ᑎᒍᓯᕙᓪᓕᐊᓂᕐᒧᑦ ᐱᓕᕆᐊᒃᓴᓂ ᓴᙱᓐᓂᕐᓂᓪᓗ 

ᐊᑎᓕᐅᓚᐅᖏᓐᓂᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᑖᓐᓇ 

ᒪᓕᒐᓕᐅᖅᑎᐅᖃᑎᒋᔭᕋ ᑕᐃᒪᓐᓇ ᐊᐱᖅᓱᕐᒪᑦ, ᐊᐱᕆᑦᑎᐊᕐᒪᑦ. ᐊᐱᕆᑦᑎᐊᕐᒪᑦ ᑖᓐᓇ ᑕᐃᒪᙵᑦ 

ᐱᒻᒪᕆᐊᓗᖕᒥᑦ ᐱᔾᔪᑎᖃᖅᖢᓂ ᐊᐱᖅᓱᕐᒪᑦ. ᒫᓐᓇ ᐋᔩᖃᑎᒌᓐᓂᖅ ᑎᒍᓯᕙᓪᓕᐊᓂᖅ ᑕᒪᒃᑯᓂᖓ 

ᓴᙱᓐᓂᐅᔪᓂᑦ ᐱᓕᕆᔾᔪᑎᓂᒃ ᐊᖏᖃᑎᖃᑦᑎᐊᖅᑐᖓ.  

 

ᐄ, ᓴᙱᔫᓂᖏᑦ ᓄᓇᕗᑦ ᑐᙵᕕᒃᑯᑦ ᑎᒥᖁᑎᖓ ᓴᙱᔫᓪᓗᑎᒃ ᐊᒻᒪ ᒐᕙᒪᑐᖃᒃᑯᓃᖓᖅᑐᑦ ᑕᐃᒃᑯᐊ 

ᐱᓕᕆᕗᑦ ᐋᔩᖃᑎᖃᖅᑎᓪᓗᑕ ᐊᖏᖃᑎᒌᒍᑎᒃᓴᒥᒃ ᑎᒍᓯᕙᓪᓕᐊᓂᕐᒧᑦ ᓴᙱᓂᕐᓂᒃ ᑕᒪᒃᑯᐊ ᐊᖑᒻᒪᑎᔪᒍ 

ᑕᒪᒃᑯᓂᖓ ᐊᖏᖃᑎᒌᒍᑎᒃᓴᓕᐊᖑᔪᒪᔪᓂᒃ. ᑖᒃᑯᐊᓕ ᐃᑉᐱᓐᓇᓪᓚᕆᖕᒪᑕ ᓱᓕ ᐋᔩᕈᑎᒋᔭᐅᖕᒪᑕ ᑖᒃᑯᐊ 

ᓴᖅᑭᑦᑎᔪᓐᓇᖏᓐᓇᒪ ᐃᓗᐊᓃᒃᑐᓂ. 

 

ᑭᓯᐊᓂ ᐅᒃᐱᕈᓱᒃᑐᖓ ᑖᒃᑯᐊ ᐋᔩᕐᓃᑦ ᑲᔪᓯᑎᓪᓗᒋᑦ ᑕᐃᒪᓐᓇ ᑲᒪᒋᔭᒃᓴᖏᑦ ᓄᓇᕗᒻᒥᐅᑦ ᑎᒍᔭᒃᓴᖏᑦ 

ᓄᓇᕗᒻᒥᐅᓄᑦ ᐃᓱᒪᓕᐅᖃᑦᑕᕐᓂᐊᕐᒪᑕ ᐃᓗᐊᓃᑦᑐᑦ. ᑕᐃᒪᓐᓇ ᑐᓴᐅᒪᑎᑦᑎᖃᑦᑕᕐᓂᐊᖅᐳᖓ 

ᒪᓕᒐᓕᐅᖅᑎᐅᖃᑎᒋᔭᓐᓂᒃ ᓇᒻᒪᒃᓯᔭᕌᖓᑦ ᐋᔩᕐᓂᖅ ᑕᒪᒃᑯᐊ ᐃᖅᑲᓇᐃᔭᖅᑕᐅᔭᕌᖓᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑎᑦ, ᒥᔅ ᐴᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᖓ ᑖᒃᑯᐊ ᐅᓄᖅᑐᐊᓗᐃᑦ ᐊᕐᕌᒍᑦ ᖁᓖᓪᓘᓐᓃᑦ 

ᐊᓂᒍᖅᓯᒪᑎᓪᓗᒋᑦ ᑖᒃᓱᒥᖓ ᕿᓚᓈᖅᓯᒪᓕᕐᒪᑕ ᑕᑯᔪᒪᓪᓗᑎᒃ ᐊᖏᖃᑎᒌᒍᑎᒥᒃ ᑕᑯᔪᒪᓪᓗᑎᒃ.  

 

ᓯᕗᓕᖅᑎᒃ ᖃᐅᔨᒪᖕᒪᑦ ᒫᓐᓇ ᐱᓕᕆᐊᒃᓴᓂᑦ ᐸᕐᓇᐅᑎᖏᓐᓂᒃ ᐅᖃᖅᓯᒪᖕᒪᑕ ᑎᒍᓯᕙᓪᓕᐊᓂᖅ ᐱᓕᕆᐊᒃᓴᓂᒃ 

ᒐᕙᒪᑐᖃᒃᑯᓐᓃᖔᖅᑐᓂᒃ ᐋᔩᕈᑎᒋᔭᐅᔪᖅ ᑖᓐᓇ ᐊᒃᑐᖅᑕᐅᓯᒪᖕᒪᑕ ᑕᐃᒃᑯᓄᖓ ᓄᓇᖃᖅᑳᖅᓯᒪᔪᓄᑦ 

ᑲᑐᔾᔨᖃᑎᒌᓄᑦ.  

 

ᖃᓄᐃᑦᑐᓄᑦ ᑎᒥᐅᔪᑦ ᐃᓚᐅᓯᒪᕙᑦ ᓇᓗᓇᐃᖅᓯᔪᓐᓇᖅᐸᓪᓘ ᖃᓄᖅ ᐃᓚᐅᓐᓂᕐᒪᖔᑕ ᓄᓇᕘᑦ ᒐᕙᒪᒃᑯᖏᑦ, 

ᑖᒃᑯᓂᖓ ᐃᓱᒫᓘᑎᓂᑦ ᐋᖅᑭᒃᓱᐃᑎᓪᓗᒋᑦ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒥ, ᐸᐅᓗᓯ ᐊᕿᐊᕈᖅ. 

 



ᐱᖓᑦᓯᖅ, ᐅᑐᐱᕆ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᑖᓐᓇ ᐊᑭᑦᑎᐊᓃᑦᑐᖅ. 

ᑎᑎᕋᖅᓯᒪᓂᖓ 35 ᑖᓐᓇ ᐱᖕᒪᕆᐊᓘᖕᒪᑦ, ᑐᓴᕋᓱᐊᕐᓂᖅ ᖃᐅᔨᒐᓱᐊᕐᓂᖅ ᐃᓄᖁᑎᒋᔭᖏᓐᓄᑦ ᑖᓐᓇ 

ᐊᑑᑎᒌᓪᓚᒃᑕᕗᑦ ᑖᓐᓇ ᐊᒃᓱᐊᓗᒃ ᐊᑑᑎᒋᖃᑦᑕᕋᑦᑎᒍ ᐱᕐᔪᐊᕆᓪᓗᒍ ᐋᔩᖅᑎᓪᓗᑕ. ᐱᓗᐊᖅᑐᒥᒃ 

ᑎᒍᓯᕙᓪᓕᐊᓂᕐᒧᑦ ᐱᓕᕆᐊᒃᓴᓂᒃ ᓄᓇᖃᖅᑳᖅᓯᒪᔪᑦ ᐊᒃᑐᖅᑕᐅᓂᐊᖅᑎᓪᓗᒋᑦ ᑎᒥᖁᑎᒋᔭᖏᑦ.  

 

ᑕᕝᕙ ᑖᒃᑯᐊ ᑐᓴᒐᒃᓴᑦ ᐱᓯᒪᔭᒃᑲ 13-ᖑᖕᒪᑕ ᐊᔾᔨᒌᖏᑦᑐᑦ ᓄᓇᖃᖅᑳᖅᓯᒪᔪᑦ ᑐᓴᕋᓱᐊᕐᕕᐅᔭᕆᐊᖃᖅᑐᑦ 

ᐱᓗᐊᙳᐊᖅᑐᒥᒃ ᐊᓪᓚᐃᑦ ᑕᓇᐃᖑᔪᑦ ᑖᒃᑯᐊ ᑕᐃᒃᑯᐊᓪᓚᕆᒃ ᑐᒃᓯᕋᕐᕕᐅᖏᓐᓇᕋᓱᖃᑦᑕᖅᑐᑦ ᑕᒪᓐᓇ 

ᐱᓕᕆᔭᐅᑎᓪᓗᒍ ᓄᓇᕗᓪᓗ ᐊᖏᕈᑎᒋᔭᖓᑦ. ᑖᒃᑯᐊ ᐃᓱᒫᓗᖕᓇᖅᑐᖃᕐᒪᑕ ᐱᔾᔪᑎᑕᖃᕐᒪᑦ ᓄᓇ ᑖᒃᑯᐊ 

ᑭᒡᓕᖓᑦ ᓄᓇᐃᑦ ᐊᓪᓚᐃᓪᓗ ᐊᑦᑐᖅᑕᐅᖃᑦᑕᖅᑐᖅ ᑕᒃᑯᐊ ᐃᓄᐃᓪᓗ ᐊᑐᖃᑦᑕᕐᓂᕆᔭᖏᑦ ᐊᓪᓚᐃᑦ.  

 

ᑖᒃᑯᐊ 13-ᖑᖕᒪᑕ ᑕᒪᒃᑯᐊ ᑎᒥᐅᔪᑦ ᐊᔾᔨᒌᙱᑦᑐᑦ ᐱᓕᕆᖃᑕᐅᔪᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅᐹᒥᒃ ᑐᒡᓕᐊᓂᓗ ᐊᐱᖅᑯᑏᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᒻᒪᖃ 13-ᕌᓗᓐᓂᒃ ᐱᓕᕆᖃᑎᖃᖅᑎᓪᓗᓯ ᓲᕐᓗ ᐅᓄᖅᑐᐊᓗᖕᓂ 

ᓲᕐᓗ ᐸᕝᕕᓇᒐᓚᖕᒪᑦ. ᑕᒪᒃᑯᐊ ᑐᓴᒐᒃᓴᐃᑦ ᑐᓂᔭᐅᔪᑦ ᒐᕙᒪᒃᑯᓐᓂᑦ ᑎᒍᓯᕙᓪᓕᐊᓂᖅ ᐱᓕᕆᐊᒃᓴᓂᑦ 

ᓄᓇᕗᒻᒥᐅᔪᑦ ᖃᓂᓐᓂᖅᓴᐅᓕᕐᓂᐊᕐᒪᑕ ᐃᓱᓕᐅᕈᑕᐅᖃᑦᑕᕐᓂᐊᖅᑐᓄᑦ ᐅᕙᒃᑎᓐᓄᑦ ᐊᒃᓱᐊᓂᖃᖅᑐᓂᒃ.  

 

ᑖᒃᑯᐊ ᑭᖑᓪᓕᖅᐹᒥᒃ ᐃᓱᒪᓕᐅᖃᑦᑕᕐᓗᑎᒃ ᓄᓇᓕᕆᓂᕐᒧᑦ ᓄᓇᒥᐅᑕᓂᒡᓗ ᐋᑐᕚᒥᐅᓄᑦ 

ᐃᓱᒪᓕᐅᕈᑕᐅᙱᓪᓗᑕ. ᑎᒍᓯᕙᓪᓕᐊᓂᖅ ᐱᓕᕆᐊᒃᓴᓂᒃ ᓄᓇᕗᒻᒥᐅᓄᑦ ᐊᑲᐅᓂᖅᓴᐅᓂᐊᕐᒪᑦ ᑎᒍᓯᑎᓪᓗᒋᑦ 

ᐊᕙᑎᑦᑎᓐᓂᒃ ᑲᒪᑦᑎᐊᕐᓂᖅᓴᐅᓕᕈᓐᓇᕐᓂᐊᕋᑦᑕ, ᐊᕙᑎᑦᑎᓐᓂᒃ ᐸᖅᑭᑦᑎᐊᕐᓗᑕ.  

 

ᒥᓂᔅᑕ ᐃᖅᑲᐅᒪᔪᒃᓴᐅᖕᒪᑦ ᒫᓐᓇᕋᑖᖑᓚᐅᖅᑐᖅ ᐊᐱᖅᓲᑎᖃᓚᐅᕋᒪ ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ 

ᖃᓄᐃᓕᖓᓕᕐᒪᖔᑕ ᓄᓇᐅᑉ ᐊᑐᖅᑕᐅᓂᖓᓄᑦ ᐸᕐᓇᐅᑎᒋᔭᖓ ᓄᓇᕗᒻᒥ. ᑖᒃᑯᐊ ᕿᒥᕐᕈᓇᒃᑕᐅᖕᒪᑕ 

ᐱᖓᓱᓄᑦ ᑎᒥᐅᔪᓄᑦ ᐋᔩᖅᑐᓄᑦ ᑎᒍᓯᕙᓪᓕᐊᓂᕐᒧᑦ ᐱᓕᕆᐊᒃᓴᓂᑦ. 

 

ᑖᓐᓇ ᒥᓂᔅᑕ ᓯᕗᓕᖅᑎ ᓇᓗᓇᐃᖅᓯᒻᒪᖔᑕ ᑕᐃᒃᑯᐊ ᕿᒥᕐᕈᓇᒃᑕᐅᑎᓪᓗᒋᑦ ᑖᒃᑯᐊ ᓄᓇᐃᑦ 

ᐊᑐᖅᑕᐅᓂᖏᓐᓄᑦ, ᑭᓱᓂᑦ ᐊᒃᑐᐃᓂᖃᕐᓂᐊᖅᐸᑦ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈ: ᖁᔭᓐᓇᒦᒃ, ᐅᖃᖅᑏ. ᐄ, ᑖᐃᒃᑯᐊ ᐅᕙᓐᓄᑦ ᓄᓇᕗᒻᒥᐅᑎᒍᑦ 

ᐊᖏᖃᑎᒌᖃᑦᑕᕆᐊᖃᓕᕋᑦᑕ ᐃᓱᒪᓕᐅᕈᑎᖃᕐᓗᑕᓪᓗ ᓄᓇᕗᒻᒧᑦ ᐊᑐᕐᓂᐊᖅᑐᓂᒃ. ᐊᒻᒪᓗ 

ᑭᖑᓪᓕᖅᐹᑦᑎᐊᖑᓪᓗᑕ ᑲᓇᑕᒥ ᓴᙱᓂᕐᓂᒃ ᑎᒍᓯᕙᓪᓕᐊᓂᖅ ᑭᖑᓪᓕᖅᐹᑦᑎᐊᖑᒐᑦᑕ, ᒫᓐᓇ ᐋᔩᖃᑎᒌᓐᓂᖅ 

ᑕᒪᒃᑯᐊ ᐱᔭᕇᕈᒪᓪᓗᑎᒃᑯᑦ.  

 

ᐊᒻᒪᓗ ᐅᖃᖅᑏ, ᓄᓇᐃᑦ ᐊᑐᖅᑕᐅᓂᖏᓐᓄᑦ ᐸᕐᓇᐅᑏᑦ ᓯᕗᒃᑲᖅᑕᖅᑎᖃᖅᖢᑕ ᒪᓕᒐᓕᐅᖅᑎᐅᖃᑎᓐᓂᒃ 

ᐊᒻᒪᓗ ᒥᓂᔅᑕᐃᑦ ᑲᑎᒪᔨᖏᑦ. ᑖᒃᑯᐊ ᒪᕐᕈᐃᓕᖓᖕᒪᑎᒃ ᐊᑕᐅᑦᑎᒃᑰᐸᓗᒃᖢᑎᒃ ᐊᒻᒪᓗ ᒫᓐᓇ 

ᓇᓗᓇᐃᖅᓯᔪᓐᓇᖅᑐᖓ ᐋᔩᕈᑎᒋᕙᓪᓕᐊᒐᑦᑎᒃᑯᑦ. ᐊᒻᒪᓗ ᐱᐅᔪᓂᒃ ᑕᑯᓂᐊᕈᒥᓇᖅᑐᖓ ᑕᑯᓂᐊᕈᓇᖅᑐᖓ 

ᒫᓐᓇᕈᓘᓂᐊᖅᑐᖅ. 

 

ᑭᐅᒋᐊᕐᓗᒍ ᒪᓕᒐᓕᐅᖅᑎᐅᑉ ᐊᐱᖅᑯᑎᒋᖅᑲᐅᔭᖓ, ᑖᒃᑯᐊ ᒪᕐᕈᐃᓕᖓᖕᒪᑎᒃ ᓄᓇᐃᑦ ᐊᑐᖅᑕᐅᓂᖏᓐᓄᑦ 

ᐸᕐᓇᐅᑏᑦ ᐊᒻᒪᓗ ᓴᙱᓂᕐᓂᖅ ᑎᒍᓯᕙᓪᓕᐊᓂᖅ. ᑖᒃᑯᐊ ᐊᑕᐅᑦᑎᒃᑰᖅᖢᑎᒃ ᒫᓐᓇ ᑲᒪᖏᔭᐅᔪᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒡᒍᒧᑦ ᒪᓕᒐᓕᐅᖅᑎ, ᒥᔅ ᖁᐊᓴ. 

 

ᐊᐱᖅᑯᑦ 568 - 6(2): ᐃᒡᓗᓕᐅᑉ ᐃᓕᓐᓂᐊᕐᕕᐊᓂ ᐃᒪᖃᐅᑖᖅ ᐃᕐᖓᖅᑐᖅ ᐅᖅᓱᖃᐅᑖᓄᓪᓗ (ᖁᐊᓴ) 



ᐱᖓᑦᓯᖅ, ᐅᑐᐱᕆ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᐱᖅᑯᑎᒋᔪᒪᔭᒃᑲ ᑖᒃᑯᐊ ᑐᕌᖅᑎᓐᓂᐊᕋᒃᑭᑦ 

ᐃᓕᓐᓂᐊᕐᓂᓕᕆᔨᒧᑦ. ᐃᖅᑲᐅᒪᒐᓗᐊᖅᖢᖓ ᑕᖅᑭᐅᓚᐅᖅᑐᒥᒃ ᑎᑎᖅᑲᖅᑖᓚᐅᕐᓂᓐᓂᒃ ᑖᔅᓱᒪᓐᖓᑦ ᑭᓯᐊᓂ 

ᓄᖅᑲᖓᑎᓪᓗᒍ, ᑭᒡᒐᖅᑐᖅᑕᒃᑲ ᑐᓴᖃᑎᒋᔪᒪᒧᑦ ᑐᓴᖁᒧᓪᓗ ᑖᔅᓱᒥᖓ ᐊᐱᖅᑯᑎᖃᕐᓂᐊᖅᑐᖓ. 

 

ᐅᖃᖅᑎᑦᑎᔩ, ᑭᒡᒐᖅᑐᖅᑕᒃᑲ ᐅᖃᖅᓯᒪᓕᕐᒪᑦ ᐅᖃᖃᑦᑕᖅᓯᒪᓕᕐᒪᑕ ᑖᒃᑯᐊ ᐊᖓᔪᖅᑳᖑᔪᑦ ᐊᑕᒍᒃᑖᓗᒃ 

ᓴᓪᓕᖅᐹᖅ ᐃᓕᓐᓂᐊᕐᕕᐅᑉ ᐃᒡᓗᓕᖕᒦᑦᑑᑉ ᐃᒪᖃᐅᑖ ᐃᕐᖓᕐᓂᖓᓂᒃ. ᐊᒻᒪ ᐃᒥᖅᑕᖅᑕᐅᔭᕌᖓᒥᒃ 

ᑕᑕᑕᐅᖏᓪᓗᓂ ᑭᓯᐊᓂᐅᔭᖃᑦᑕᕐᒪᑦ ᐃᒪᐃᕈᑎᓵᓕᖃᑦᑕᖅᑐᖅ.  

 

ᒥᓂᔅᑕᐅᑉ ᐅᖃᐅᑎᔪᓐᓇᖅᐹᑎᒎᑦ ᑖᔅᓱᒥᖓ ᑐᓴᐅᒪᖕᒪᖔᕐᒥᓂᒃ ᐊᒻᒪ ᖃᓄᖅ ᐱᓕᕆᐊᖑᕙᓪᓕᐊᕙ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᒪᓕᒐᓕᐅᖅᑎ ᑖᓐᓇ 

ᐊᐱᖅᑯᑎᒋᖕᒪᒍ ᐊᑕᒍᒃᑖᓘᑉ ᐃᓕᓐᓂᐊᕐᕕᒃ ᓴᓪᓕᖅᐹᖅ.  

 

ᐅᖃᖅᑏ, ᓯᕗᓪᓕᖅᐹᒥᒃ ᖁᔭᓐᓇᒦᕈᒪᓪᓗᒍ ᑖᓐᓇ ᒪᓕᒐᓕᐅᖅᑎᐅᖃᑎᒐ ᐃᓱᒫᓘᑎᒥᓂᒃ ᓇᓗᓇᐃᖅᓯᔪᓐᓇᕐᒪᑦ 

ᐊᒻᒪᓗ ᐊᒥᑦᑐᕐᒧᑦ ᒪᓕᒐᓕᐅᖅᑎ ᐊᑕᐅᓯᐊᕐᓇᓂᑦᑕᐅᖅ ᐃᓱᒫᓘᑎᒋᔭᒥᓂᒃ ᓇᓗᓇᐃᖅᓯᖃᑦᑕᓯᒪᖕᒪᑦ 

ᐃᓕᓐᓂᐊᕐᕕᖁᑎᓂ ᐱᓪᓗᒍ. 

 

ᑖᒃᑯᐊ ᑭᒡᒐᖅᑐᖅᖢᒋᑦ ᑕᒪᒃᑯᐊ ᖃᓄᐃᓕᖓᓕᕐᒪᖔᑦ ᐊᐱᖅᑯᑎᒋᓚᐅᕋᒃᑭᑦ ᐊᒻᒪᓗ ᖃᓄᐃᓕᖓᓕᕐᒪᖔᑦ 

ᐃᓕᓐᓂᐊᕐᕕᒃ ᑖᒃᑯᐊ ᐅᖃᐅᓯᕆᔪᒪᓪᓗᒋᑦ ᑭᓱᓕᕆᔭᐅᓂᐊᕐᒪᖔᖏᓪᓗ. 

 

ᑕᐃᓐᓇ ᐃᒪᖃᐅᑦ ᑖᓐᓇ ᐊᐱᖅᑯᑎᒋᔭᐅᓵᖅᑐᖅ ᐱᓪᓗᒍ ᐃᓕᓐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔭᖃᑎᖃᖅᑐᑦ 

ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᐱᓕᕆᕕᐊᓂᒃ. ᖃᐅᔨᓴᐃᓪᓗᑎᒃ ᐃᒡᓗᒃ ᖃᓄᐃᓕᖓᒻᒪᖔᑦ, ᖃᓄᑎᒋᓗ 

ᐱᐅᖕᒪᖔᑦ ᐱᐅᙱᒻᒪᖔᓪᓗ, ᐃᓘᓐᓇᖓ ᑕᑯᓐᓇᖅᖢᒍ. 

 

ᑕᒪᓐᓇ ᓯᕗᒧᐊᒃᐸᓪᓕᐊᓂᐊᕈᓇᖅᑐᖅ ᓅᕖᕝᕙ 2023-ᒥ ᐊᒻᒪᓗ ᑖᓐᓇᐅᖅᑲᐅᑎᓪᓗᒍ ᓄᑕᐅᓂᖅᓴᓂᒃ ᑐᓴᒐᒃᓴᓂᒃ 

ᐱᓂᐊᖅᑐᒃᓴᐅᔪᒍᑦ ᖃᑦᑖᓗᒃ ᑕᐃᓐᓇ ᐱᔾᔪᑎᒋᓪᓗᒍ ᐃᕐᖓᖅᑐᖅ ᐊᒻᒪᓗ ᐊᓯᔾᔨᖅᑕᐅᓗᓂ. 

 

ᒫᓐᓇ ᑕᐃᒪᐃᒃᑲᓗᐊᖅᑎᓪᓗᒍ ᒫᓐᓇ ᐊᑐᑲᐃᓐᓇᕐᓂᐊᖅᑐᒥᒃ ᐋᖅᑭᒃᓯᓯᒪᔪᒍᑦ ᕼᐋᒻᒪᓚᒃᑯᑦ ᓇᑉᐸᐃᓐᓇᑯᓗᐊᓄᑦ 

ᑎᑭᖦᖢᒍ ᐃᒻᒪᒃᑕᐅᕙᒃᖢᓂ ᑕᐃᓐᓇ ᐃᓕᓐᓂᐊᕐᕕᒃ ᐃᕐᖓᕐᓂᖓ ᐱᔾᔪᑎᒋᓪᓗᒍ. ᒫᓐᓇ ᐊᑐᑲᐃᓐᓇᕐᓂᐊᕐᓂᖓ 

ᐊᒻᒪᓗ ᐊᕗᖓᐅᔨᓯᒪᔪᓂᒃ ᐋᖅᑭᒃᓯᒪᔪᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᒥᓂᔅᑕ ᑖᔅᒥᖓ ᑐᑭᓯᓇᖅᓯᑎᑦᑎᒃᑲᓐᓂᕐᒪᑦ. ᑭᒡᒐᖅᑐᖅᑕᒃᑲ 

ᑕᐅᑐᒃᑐᑦ ᑐᑭᓯᕚᓪᓕᒃᑲᓐᓂᖅᑐᒃᓴᐅᒥᖕᒪᑕ. 

 

ᐅᖃᖅᑎᑦᑎᔩ, ᐊᖏᔪᖅᑳᖑᔪᐃᑦ ᐃᓕᓐᓂᐊᖅᑐᓄᑦ ᐃᒪᖃᐅᑎᓂᒃ ᓇᒃᓴᖃᑦᑕᖁᔭᐅᓚᐅᕐᒪᑕ ᑕᐃᓐᓇᖃᐃ 

ᖃᑦᑕᕆᔭᐅᔪᖅ ᑕᐃᑲᓂ ᐃᒪᖓ ᐋᓐᓂᐊᓕᕐᓇᕐᓗᓂᓘᓐᓃᑦ ᐱᙱᒃᑲᓗᐊᖅᐳᖅ.  

 

ᒥᓂᔅᑕ ᓇᓗᓇᐃᖅᓯᒃᑲᓐᓂᕈᓐᓇᐹ ᐊᖓᔪᖅᑳᖑᔪᑦ ᑐᓴᐅᒪᒃᑲᓐᓂᕐᓂᐊᕐᓂᕐᒪᑕ ᑕᒪᓐᓇ ᐃᒪᑭᒃᓴᖃᑦᑕᕐᓂᖅ ᐊᒻᒪ 

ᑕᐃᓐᓇ ᖃᑦᑕᖅ ᐃᕐᖓᖅᑐᖅ ᐋᓐᓂᐊᓕᕐᓇᖏᒃᑲᓗᐊᕐᒪᖔᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐃᓕᓐᓂᐊᕐᓂᓕᕆᔨᒃᑯᓐᓂᒃ, ᒥᔅᑕ ᒍᕌᔅ. 

 



ᐱᖓᑦᓯᖅ, ᐅᑐᐱᕆ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ 

ᐃᒥᐅᑉ ᒥᒃᓵᓄᑦ ᐊᒻᒪᓗ ᐃᒥᕐᓂᒃ ᓇᒃᓴᖃᑦᑕᖁᔭᐅᓂᖏᑦ ᕿᑐᕐᖓᖏᑦ. ᓯᕗᓪᓕᐅᔾᔨᓯᒪᐃᓐᓇᐅᔭᖅᑐᒍᑦ ᑕᐃᒃᑯᐊ 

ᐱᖁᑎᕐᔪᐊᕗᑦ ᐃᖏᕐᕋᑦᑎᐊᖁᓪᓗᒋᑦ ᐃᓕᓐᓂᐊᕐᕖᑦ ᐱᓪᓗᒋᑦ. 

 

ᐊᒻᒪ ᑐᑭᓯᐅᒪᓂᕋ ᒪᓕᒃᓗᒍ ᐊᒻᒪᓗ ᐃᒥᕐᓂᒃ ᓇᒃᓴᖃᑦᑕᖁᔭᐅᓂᖏᑦ ᐅᔾᔨᖅᓱᖅᑎᐊᕋᓱᒧᑦ ᑕᐃᒪᓐᓇ 

ᐋᖅᑭᒃᓯᓯᒪᔪᒍᑦ. ᐊᒻᒪᓗ ᑕᐃᒃᑯᓇᖓᑦ ᓇᒃᓴᖅᑕᒥᖕᓂᒃ ᑭᓯᐊᓂ ᐃᒥᖃᑦᑕᖁᔭᐅᑲᐃᓐᓇᖅᑐᑦ. ᐊᒻᒪᓗ 

ᐅᖃᒃᑲᓐᓂᕈᒪᓪᓗᖓ ᐃᒥᖅ ᖃᐅᑕᒫᑦᑎᐊᖅ ᐊᑐᖃᑦᑕᕋᑦᑎᒃᑯᑦ ᓇᓂᓕᒫᖅ, ᖃᓄᐃᑦᑐᖃᖅᐸᑦ 

ᐋᖅᑭᑦᑕᐅᔪᖃᕆᐊᖃᖅᐸᓪᓗ ᐃᓕᓐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔭᖃᑎᖃᖃᑦᑕᖅᑐᑦ ᓲᕐᓗ ᐆᒃᑑᑎᒋᓗᒍ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑏᑦ ᐱᓕᕆᕕᖏᓐᓂᒃ. ᒫᓐᓇᔅᓴᐅᑎᒋᑦ ᐱᓕᕆᐊᕆᔭᐅᖃᑦᑕᖁᓪᓗᒋᑦ ᑕᒪᒃᑯᐊ 

ᐊᑲᐅᙱᓕᐅᕈᑏᑦ. 

 

ᐊᑦᑕᕐᓇᙱᑦᑐᖅ ᑕᐃᓐᓇ ᐃᓕᓐᓂᐊᕐᕕᖕᒥ ᐃᒥᖅ, ᓄᑖᓂᒃ ᑎᓴᒪᑦ ᑕᒪᒃᑮᒃ ᑖᒃᑯᐊᒃ ᒪᓕᒐᓕᐅᖅᑏᑦ 

ᐅᖃᐅᑎᔪᓐᓇᖅᑕᒃᑲ. ᑕᐃᒃᑯᐊᓗ ᐃᓕᓴᕐᕕᖕᓂ ᐊᖓᔪᖅᑳᑦ ᐊᓯᖏᑦ... 

 

ᐊᑦᑕᕐᓇᙱᑦᑐᖅ ᑕᐃᓐᓇ ᐃᒥᖅ ᐃᓕᓐᓂᐊᕐᕕᖕᒥᑦ, ᓄᑖᓂᒃ ᑐᓴᕈᒪ ᑕᒪᒃᑮᒃ ᑖᒃᑯᐊᒃ ᒪᓕᒐᓕᐅᖅᑏᒃ 

ᐅᖃᐅᑎᔪᓐᓇᖅᑕᒃᑲ. ᑕᐃᒃᑯᐊ ᐃᓕᓴᕐᕕᖕᓂᒃ ᐊᖏᔪᖅᑳᑦ ᐊᓯᖏᓪᓗ ᖃᐅᔨᒃᑲᖅᑕᐅᓂᐊᕆᓪᓗᑎᒃ 

ᖃᓄᐃᓕᖓᓕᕐᒪᖔᑦ, ᐊᒻᒪᓗ ᑕᐃᒃᑯᐊ ᐃᓕᓐᓂᐊᖅᑐᖁᑎᓖᑦ ᐃᒥᖅ ᐱᔾᔪᑎᒋᓪᓗᒍ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔨ. ᖁᔭᓐᓇᒦᒡᓗ ᒥᓂᔅᑐ ᑕᒪᑐᒥᖓ ᐅᖃᑦᑎᐊᕐᒪᑦ ᖁᔭᒋᕙᒋ. ᖁᔭᒋᕙᔅᓯ 

ᐱᓕᕆᔨᓯᓗ. 

 

ᐅᖃᖅᑎᑦᑎᔨ, ᐋᓐᓂᐊᖃᖅᑕᐃᓕᓂᖅ, ᐊᒻᒪ ᐱᕐᕈᓗᐊᕿᑦᑕᐃᓕᓂᖅ ᐃᓕᓐᓂᐊᖅᑐᖁᑎᑦᑎᓐᓄᑦ ᐱᒻᒪᕆᐅᖕᒪᑦ. 

ᑖᔅᓱᒧᖓᑐᐊᖅ ᖃᑦᑕᖃᕐᓂᕐᒧᑦ ᐊᑲᐅᙱᓕᐅᕈᑎᒥᒃ ᐱᑕᖃᕐᓂᖓᓂᒃ ᑕᐃᑲᓂ ᐅᓇ ᐅᖃᐅᓯᕆᔪᒪᖕᒥᒐᒃᑯ, 

ᐊᐱᖅᑯᑎᒋᔪᒪᖕᒥᒐᒃᑯ ᐃᓕᓐᓂᐊᕐᕕᐅᑉ ᐅᖅᓱᐊᓗᖃᕐᕕᖓ ᑕᒡᕗᖓ ᐃᓯᖅᑕᕐᕕᖕᒧᑦ ᖃᓂᑦᑐᓪᓚᑯᓘᖕᒪᑦ.  

 

ᐅᑕᖅᑭᓪᓗᑎᒃ ᐃᓕᓐᓂᐊᖅᑐᑦ ᑕᕝᕙᓂ ᐅᖅᓱᐊᓗᖃᐅᓯᕝᕕᖕᒥᒃ ᐱᙳᐊᑲᑕᓕᖃᑦᑕᕐᒪᑕ, ᖃᕐᕕᑲᓇᓕᖅᐸᒃᖢᑎᒡᓗ. 

ᑖᓐᓇ ᐃᓱᒫᓘᑕᐅᖕᒥᖕᒪᑦ ᐋᓐᓂᐊᖃᖅᑕᐃᓕᓂᕐᒧᑦ ᐊᒻᒪ ᐱᕐᕈᓗᐊᕿᑦᑕᐃᓕᓂᕐᒧᑦ,  

 

ᒥᓂᔅᑐ ᐅᖃᐅᑎᔪᓐᓇᖅᐹᑎᒍᑦ ᐊᒻᒪ ᑖᒃᑯᐊ ᐱᓕᕆᖃᑎᒋᔭᖏᑦ ᓄᓇᓕᖕᓄᑦ ᒐᕙᒪᓕᕆᔨᒃᑯᓐᓄᓪᓗ. ᑖᓐᓇ 

ᓴᓪᓕᖅᐹ ᐊᑦᑕᒍᑦᑖᓗᒃ ᐃᓕᓐᓂᐊᕐᕕᒃ ᐅᓗᕆᐊᓐᓃᒃᑲᓐᓂᕈᓐᓇᕆᐊᒃᓴᖓᓂᒃ ᐃᓕᓐᓂᐊᖅᑐᓄᑦ?. ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᓱᕈᓰᑦ ᐊᑦᑕᕐᓇᔾᔭᐃᖅᑕᐅᓯᒪᓂᖏᑦᑕ ᒥᒃᓵᓄᑦ ᐊᐱᖅᑯᑦ, ᒥᔅ ᒍᕌᔅ. 

 

ᐊᖏᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᒻᒪᓗ ᖁᔭᓐᓇᒦᒃᑲᓐᓂᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ ᐃᓕᓐᓂᐊᕐᕕᖕᒥᒃ ᐊᑦᑕᕐᓇᔾᔭᐃᖅᓯᒪᔭᕆᐊᖃᕐᓂᖅ ᐱᔪᑎᒋᓪᓗᒍ, ᐊᑦᑕᕐᓇᕆᐊᖃᙱᓐᓂᓪᓗ 

ᐃᓕᓐᓂᐊᕐᕖᑦ. 

 

ᐅᖃᖅᑎ, ᐱᓕᕆᔨᕗᑦ ᐱᓕᕆᖃᑎᖃᖃᑦᑕᖅᑐᑦ ᓄᓇᓕᖕᓂᒃ ᒐᕙᒪᒃᑯᑦ ᐱᔨᑦᑎᖅᑎᓂᒃ, ᐄ ᒪᓐᓇ 

ᐃᖅᑲᓇᐃᔭᖃᑎᒋᔭᕗᑦ, ᐊᒻᒪᓗ ᐄ, ᐅᖃᕈᓐᓇᖅᑐᖓ ᑕᒪᒃᑯᐊ ᐃᓱᒫᓘᑎᒋᔭᐅᔪᑦ ᑕᒪᒃᑮᖕᓄᒃ ᒪᓕᒐᓕᐅᖅᑏᓂᒡᓗ 

ᐱᓕᕆᐊᕆᓂᐊᖅᐸᕗᑦ ᓴᓇᔭᐅᒃᑲᓐᓂᕆᐊᖃᕐᓂᖏᑦ ᑕᐃᒪᓐᓇ ᐃᓕᓐᓂᐊᕐᕕᑦ. 

 

ᓯᕗᓪᓕᖅᐹᖅ ᐊᐱᖅᑯᑎᕆᔭᐅᙵᖅᑲᐅᑎᓪᓗᒍ ᑭᐅᖅᑲᐅᒐᒪ ᑖᓐᓇ ᐃᓕᓐᓂᐊᕐᕕᓕᒫᒃ ᐃᓗᓕᒫᖏᑦ 

ᖃᐅᔨᓴᖅᑕᐅᓂᐊᖅᑐᑦ, ᐊᒻᒪᓗ ᓄᓇᓕᖕᓂᒃ ᒐᕙᒪᑯᓐᓂᓪᓗ ᐱᔨᑦᑎᖅᑏᑦ ᐃᖅᑲᓇᐃᔭᖅᑎᖏᑦ ᑕᐃᑯᙵᐅᓂᐊᖅᑐᑦ 

ᖃᐅᔨᓴᐃᔭᖅᑐᕐᓗᑎᒃ ᐃᓕᓐᓂᐊᕐᕕᖕᒥ ᓴᓪᓕᖅᐹᒥᒃ ᖃᐅᔨᓴᐃᕆᐊᖅᑐᕐᓗᑎᒃ. 

 



ᐱᖓᑦᓯᖅ, ᐅᑐᐱᕆ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᑕᐃᒃᑯᐊ ᐅᓂᒃᑳ ᐱᔭᕇᖅᑕᐅᒃᐸᑕ ᑐᑭᓯᒃᑲᓐᓂᕐᓂᐊᖅᑐᒍᑦ ᖃᓄᐃᓕᐅᕆᐊᖃᕐᓂᐊᒻᒪᖔᑦᑕ 

ᐊᑦᑕᓇᙱᑦᑑᓂᐊᕐᒪᑦ ᓴᓪᓕᖅᐹᖅ ᐃᓕᓐᓂᐊᕐᕕᖕᒥᒃ ᐱᔾᔪᑎᒋᓪᓗᒍ, ᐊᒻᒪᓗ ᑮᓇᐅᔭᓂᒃ ᓴᖅᑭᑦᑎᓗᑕ ᑕᐃᒃᑯᐊ 

ᐃᖅᑲᓇᐃᔮᖑᔭᕆᐊᓖᑦ ᐃᖅᑲᓇᐃᔮᕆᔭᐅᓂᐊᕐᒪᑦ. 

 

ᑕᐃᒃᑯᐊ ᐊᑐᖅᑕᐅᖏᓐᓇᖃᑦᑕᖅᑐᓄᑦ ᓄᑕᐅᔪᓐᓃᖅᐸᓪᓕᐊᔪᓄᑦ ᐊᑐᕐᓗᒋᑦ, ᐊᒻᒪᓗ ᐅᖃᒃᑲᓐᓂᕈᓐᓇᖅᑐᖓ 

ᐊᑐᑲᐃᓐᓇᕐᓂᐊᖅᑐᒥᒃ ᐋᖅᑭᒃᓯᓯᒪᔪᒍᑦ ᒫᓐᓇᐅᔪᖅ ᐅᖅᓱᐊᓗᖃᐅᑎᖃᕐᕕᒃ ᑕᐃᓐᓇ ᐱᓪᓗᒍ, ᐊᒻᒪᓗ 

ᐊᑐᐃᓐᓇᕐᓂᐊᖅᑐᒥᒃ ᑭᖑᓂᐊᓂᒃ ᐋᖅᑭᒃᓯᓂᐊᖅᑐᒍ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᑎᓕᖕᒧᑦ ᒪᓕᒐᓕᐅᖅᑎ, ᒥᔅᑐ ᖂᑭᐊᖅ. 

 

ᐊᐱᖅᑯᑦ 569 - 6(2): ᓂᕿᐅᓯᐊᖃᑦᑕᖅᑐᑦ ᐃᑲᔪᖅᑕᐅᔾᔪᑎᑦ ᐱᔨᑦᑎᕐᓂᖏᓐᓄᑦ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐅᓇ ᐊᐱᖅᑯᑎᒐ ᑐᕌᖅᑎᑦᑐᒪᔭᕋ ᐃᒡᓗᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

ᐅᖃᖅᑎ, ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᓂᐊᕐᒪᑕ ᓄᓇᑦᑎᓐᓂ ᒥᑭᓐᓂᖅᓴᓂᒃ ᐃᖅᑲᓇᐃᔮᒃᓴᓂᒃ 

ᓄᐃᑦᑐᖃᕋᔪᙱᒻᒪᑦ ᐊᒻᒪᓗ ᐊᒥᓱᑦ ᓂᖃᐃᓱᖃᑦᑕᕆᐊᖃᖅᖢᑎᒃ ᓂᕿᑖᕐᓂᐊᕐᒪᑕ ᐊᑭᓕᒃᓴᐃᔭᕐᓗᑎᒡᓗ. 

ᑕᒪᓐᓇᐅᑎᓪᓗ ᓱᓖᓛᒃ ᓂᖀᑦ ᐊᑭᑦᑐᖅᐸᓪᓕᐊᑐᐃᓐᓇᖅᐳᑦ, ᐊᒥᓱᓪᓗ ᐊᒃᓱᕈᓕᖅᖢᑎᒃ.  

 

ᒥᓂᔅᑕᖃᐃ ᓇᓗᓇᐃᔭᐃᔪᓐᓇᖅᐳᑦ ᑕᐃᒃᑯᐊ ᓂᖃᐃᓱᕆᔭᐅᖃᑦᑕᖅᑐᑦ ᐅᓄᕐᓂᖏᑦ ᑕᖅᑭᑕᒫᖅ 

ᐋᖅᑭᒋᐊᖅᑕᐅᔪᓐᓇᕐᒪᖔᖏᑦ ᐊᑭᑦᑐᖅᐸᓪᓕᐊᓂᕐᒧᑦ ᐊᖑᑎᑦᑎᓪᓗᒋᑦ. ᐊᒻᒪᓗ ᖃᖓ 

ᐊᑭᑦᑐᖅᑎᑕᐅᒃᑲᓐᓂᕐᓂᐊᖅᐸᑦ ᐊᖑᒻᒪᑎᔾᔫᒥᓂᐊᕐᒪᑕ ᑕᐃᒃᑯᐊ ᓂᖃᐃᓱᖅᐸᑦᑐᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓ, ᒥᔅ ᓇᑲᓱᒃ. 

 

ᐊᖏᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑕᒃᑯᐊ ᒫᓐᓇᒫᖅ 

(ᑐᓵᔨᑎᒍᑦ) ᐄ, ᑐᑭᓯᑦᑎᐊᖅᖢᒍ ᑕᒪᓐᓇ ᐃᓱᒫᓗᑎᒋᔭᐅᔪᖅ, ᐱᓗᐊᕐᓗᒋᑦ ᑕᒪᒃᑯᐊ ᐊᑭᑦᑐᖅᐸᓪᓕᐊᔪᑦ ᒫᓐᓇᐅᔪᖅ 

ᐊᑐᖅᑕᕗᑦ ᐊᑭᑦᑐᕆᐊᓚᐅᖅᓯᒪᔭᕗᑦ ᒫᓐᓇᕈᓘᓚᐅᖅᑐᖅ ᐃᑲᔪᒃᑲᓂᕈᒪᓪᓗᒋᑦ ᑕᐃᒃᑯᐊ ᓂᖃᐃᓲᑎᑖᖃᑦᑕᖅᑐᑦ 

ᐃᓚᔮᕇᑦ. 

 

ᐊᑭᑦᑐᕆᐊᓵᓚᐅᖅᑐᑦ, ᐊᒻᒪᓗ ᖃᐅᔨᒪᓪᓗᖓ ᐊᑯᓂᕈᓗ ᑕᒪᓐᓇ ᐱᓕᕆᐊᕆᔭᕆᐊᖃᓚᐅᕋᑦᑎᒃᑯᑦ, ᐊᒻᒪᓗ 

ᕿᒥᕐᕈᓇᓚᐅᖅᖢᑎᒃᑯᑦ. 2015−ᒥ ᐊᑭᑦᑐᕆᐊᓚᐅᕐᒪᑦ 35%−ᒥᒃ ᐃᓚᔭᐅᒃᑲᓐᓂᓚᐅᖅᑐᖅ ᑕᒪᑐᒪᓂ ᐊᕐᕌᒍᒥ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑐ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᓂᕈᐊᖅᑎᒪ ᐃᓚᖓᑦ ᓂᖃᐃᓲᑎᑕᕋᓱᓚᐅᕋᓗᐊᖅᑎᓪᓗᒍ 

ᐋᒃᑳᖅᑕᐅᖏᓐᓇᓚᐅᖅᑐᖅ ᐱᖓᓱᓄᑦ, ᑎᓴᒪᓄᓪᓘᓐᓃᑦ, ᑕᖅᑭᓄᑦ ᓇᓗᓇᐅᒃᑯᑕᖃᙱᓐᓂᖓ ᐱᔾᔪᑎᒋᓪᓗᒍ.  

 

ᐊᑯᓂᐊᓗᒃ ᐅᑕᖅᑭᖃᑦᑕᕋᑦᑕ ᑭᓇᐅᓂᑦᑎᓐᓂᒃ ᓇᓗᓇᐃᒃᑯᑕᖅᑖᕋᓱᒃᖢᑕ, ᐸᐃᑉᐹᓪᓗ ᒪᑯᐊ ᐊᑯᓂᐊᓗᒃ 

ᐱᓕᕆᐊᕆᔭᐅᕆᐊᖃᖅᑕᖅᖢᑎᒃ. ᖃᓄᖅ ᑕᐃᒪ ᐊᒃᓱᕈᕋᓗᐊᖅᑎᓪᓗᑎᒃ ᐃᖕᒥᓂᒃ ᒪᑭᑕᕋᓱᓗᖕᓂᐊᖅᐸᑦ 

ᐃᑲᔪᖅᑕᐅᒍᓐᓇᖏᑎᓪᓗᒋᑦ ᐋᒃᑳᖅᑕᐅᖃᑦᑕᖅᑎᓪᓗᒋᓪᓗ? ᑕᐃᒫᒃ ᐃᓚᐃᓐᓈᕆᔭᐅᕗᖅ, ᐃᑲᔪᖅᑕᐅᑐᐃᓐᓇᒧᑦ 

ᐊᓯᒥᓄᑦ ᓂᕿᑖᕈᓐᓇᖅᓯᓚᐅᖅᓯᒪᔪᖅ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᓄᐃᒻᒪᑦ ᐃᓄᓕᕆᔩᑦ ᐃᑲᔪᖅᑕᐅᔪᒪᔪᓂᒃ ᐋᒃᑳᖃᑦᑕᕐᒪᖔᖏᑦ 

ᐃᑲᔪᖔᕈᓐᓇᕋᓗᐊᖅᖢᓂᒋᑦ ᐸᐃᑉᐹᓕᕆᓂᕐᒥᒃ ᐃᑲᔫᓯᐊᖃᑦᑕᕈᓐᓇᕐᓂᐊᕐᒪᑕ ᒪᑭᑕᑦᑎᐊᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎ. 

 



ᐱᖓᑦᓯᖅ, ᐅᑐᐱᕆ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓ, ᒥᔅ ᓇᑲᓱᒃ. 

 

ᐊᖏᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. (ᑐᓵᔨᑎᒍᑦ) 

ᑐᓴᐅᒪᙱᓐᓇᒪ ᐋᒡᒑᖅᑕᒥᓂᐅᔪᒥᒃ ᑎᓴᒪᓄᑦ, ᑕᓪᓕᒪᓄᑦ ᑕᖅᑭᓄᑦ, ᑮᓇᐅᔾᔭᔅᓴᓯᒪᓗᐊᕐᓂᑰᑉᐸᑦ ᑭᓯᐊᓂ 

ᑕᐃᒪᐃᒃᑲᔭᖅᑑᔮᖅᑐᖅ.  

 

ᑕᒪᒃᑯᐊᓕ ᑭᓇᐅᒻᒪᖔᖅᐱᑦ ᓇᓗᓇᐃᖅᑐᕈᑎᖃᙱᑦᑐᐃᑦ, ᑕᐃᒃᑯᐊ ᒐᕙᒪᒃᑯᑦ ᐃᖅᑲᓇᐃᔭᖅᑎᖓᓄᑦ ᒐᕙᒪᒃᑯᑦ 

ᑐᑦᑕᕐᕕᖓᓄᑦ ᐃᖅᑲᓇᐃᔭᖅᑎᖓᓅᖁᔭᕋᓗᐊᒃᑲ ᓇᓗᓇᐃᒃᑯᑕᑖᕈᓐᓇᓛᕐᖓᑕ ᑭᓇᐅᒻᒪᖔᑕ. ᑕᐃᒪᐃᖁᕋᔭᖅᑕᕋᓕ 

ᑕᐃᔅᓱᒪ ᐅᖃᐅᓯᕆᕋᑖᖅᑕᖓ ᒪᓕᒐᓕᐅᖅᑎᐅᑉ.  

 

ᐊᒻᒪ ᓂᖃᐃᓲᑎᔅᓴᑖᕈᓐᓇᖃᑦᑕᓂᙱᑉᐸᑦ ᑕᖅᑮᓐᓂᒃ ᒪᕐᕉᓗᐊᖅᑑᓐᓄᒃ ᑭᓇᐅᒻᒪᖔᖅ ᓇᓗᓇᐃᕈᑎᖃᙱᓐᓂᖓ 

ᐱᔾᔪᑎᒋᓪᓗᒍ ᐊᓪᓚᕝᕕᕗᑦ ᖃᐅᔨᒃᑲᖅᑕᐅᖃᑦᑕᖁᔭᕗᑦ, ᐊᖏᔪᖅᑳᖃᕐᕕᖓ, ᐊᒻᒪᓗ ᐅᕙᖓᓘᓐᓃᑦ 

ᖃᐅᔨᒃᑲᖅᑕᐅᖃᑦᑕᕈᒪᔪᖓ ᕿᒥᕐᕈᓕᖅᑭᖃᑦᑕᖁᔭᐅᓲᖑᒐᑦᑕ ᑕᐃᒪᐃᑦᑐᓂᒃ. 

 

ᑕᐃᒃᑯᐊ ᐃᑲᔪᖅᓯᑕᐅᒃᑲᓐᓂᕈᒪᕙᒻᒪᑦ ᓄᓇᓖᑦ ᖃᐅᔨᒪᔭᒃᑲ, ᒐᕙᒪᒃᑯᓪᓗ ᑐᑦᑕᕐᕕᓕᕆᔨᖏᑦ ᑭᓇᐅᒻᒪᖔᑕ 

ᓇᓗᓇᐃᒃᑯᑕᑖᖅᑎᑦᑎᔨᐅᓲᖑᒐᓗᐊᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑐ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᓂᕈᐊᖅᑎᒋᓯᒪᔭᒃᑲ ᐊᒥᓱᑦ ᐅᓪᓗᒐᓛᓗᓐᓂᒃ 

ᐅᑕᖅᑭᒋᐊᖃᖅᐸᑦᑐᐃᑦ ᐃᑲᔫᓯᐊᔅᓴᖏᑦ ᐴᖅᑕᐅᓯᐊᖑᓪᓗᑎᒃ, ᐃᓛᒃᑯᑦ ᐴᖅᑕᐅᔪᖃᙱᑦᑎᐊᒻᒪᕆᓲᑦ, 

ᐃᖃᓗᑦᑑᑦᑎᐊᕐᒥᒃ ᐊᓪᓚᕝᕕᖓᓄᑦ ᐅᖄᓚᒋᐊᖃᓲᑦ. ᐊᒻᒪᓗᑦᑕᐅᖅ ᐊᑯᓂᐊᓗᒃ ᐃᑲᔪᖅᑎᒥᒃ 

ᕿᓂᕆᐊᖃᓲᖑᒋᓪᓗᑎᒃ ᖃᐅᔨᒐᓱᑐᐃᓐᓇᖅᑐᑎᒃ ᓱᒻᒪ ᑭᖑᕙᕐᒪᖔᑕ, ᐱᑎᑕᐅᙱᒻᒪᖔᑕᓘᓐᓃᑦ.  

 

ᒥᓂᔅᑐ ᐅᖃᐅᔾᔨᒍᓐᓇᖅᑲ ᖃᐅᔨᒪᒻᒪᖔᕐᒥᓂᒃ ᑕᒪᒃᑯᓂᖓ ᐱᓇᓵᖃᑦᑕᖅᑐᓂᒃ ᐃᑲᔫᓯᐊᖏᓐᓂᒃ 

ᓂᕿᑖᕈᑎᔅᓴᖏᓐᓂᒃ ᕿᑎᕐᒥᐅᓂᒃ? ᐊᒻᒪᓗ ᑐᓴᐅᒪᑉᐸᒋᑦ ᖃᓄᐃᓕᐅᖅᑲ ᐋᖅᑭᒋᐊᕋᓱᑦᑐᓂᐅᒃ?. ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓ, ᒥᔅ ᓇᑲᓱᒃ. 

 

ᐊᖏᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᒃᑲᓐᓂᕐᖓᑦ. 

(ᑐᓵᔨᑎᒍᑦ) ᐃᓚᖓ ᑕᕝᕙ ᐃᓱᒫᓗᓇᖅᓯᒪᔪᖅ, ᐅᕙᑦᑎᓐᓄᓕᓛᒃ ᓴᖅᑭᓕᖅᑭᑦᑖᓯᒪᔪᖅ 

ᑎᑎᕋᖅᓯᒪᔪᖅᑕᖃᑦᑎᐊᖏᓐᓂᒃ ᑕᐃᒃᑯᐊ ᐃᑲᔪᖅᑕᐅᒋᐊᖅᑐᖅᑑᒐᓗᐊᑦ ᓇᓗᓇᐃᒃᑯᑕᖃᑦᑎᐊᑎᓐᓇᒋᑦ 

ᓇᓕᐊᓐᓂᓪᓗ ᑮᓇᐅᔭᒃᑯᕕᒻᒧᑦ ᐴᖅᓯᒋᐊᖃᓛᕐᒪᖓᑖ ᓇᓗᓇᓲᖑᒻᒪᑕ.  

 

ᑕᐃᒫᒃ ᐴᖅᑕᐅᑦᑕᐅᑎᒋᓲᖑᙱᓚᑦ ᐃᓛᓂᒃᑯᑦ ᐅᓪᓗᖓᓂᒃ ᐱᕕᒋᒋᐊᓕᖓᓂᒃ, ᐃᓚᖏᑦ ᐅᓪᓗᓂᒃ 

ᐊᑕᐅᓯᐅᙱᑦᑐᒥᒃ ᐅᑕᖅᑭᒋᐊᖃᓲᖑᒻᒪᑕ ᐴᖅᑕᐅᔅᓰᓪᓗᑎᒃ. ᐋᖅᑭᒋᐊᕋᓱᐊᖅᓯᒪᒻᒥᔭᕋᓗᐊᕗᑦᑕᐅᖅ, ᐊᒻᒪᓗᑦᑕᐅᖅ 

ᐃᓄᓕᕆᔨᑯᓐᓄᑦ ᐱᓕᕆᐊᖑᒍᓐᓇᑎᓪᓗᒍ ᖃᓄᖅ ᐱᐅᓯᕚᓪᓕᖅᑎᒍᓐᓇᕐᒪᖔᑎᒍᑦ ᐱᐅᓯᒋᐊᕋᓱᓲᕗᑦ ᐊᒻᒪ ᑕᒪᒃᑯᐊ 

ᑎᑎᕋᖅᑕᐅᓯᒪᔪᐃᑦ ᑐᔅᓯᕌᖑᓲᑦ ᐱᔭᐅᖏᓐᓇᕆᐊᓲᖑᒻᒪᑕ. 

 

ᑮᓇᐅᔭᒃᑯᕕᓕᕆᔪᐃᓪᓗ ᑕᐃᒃᑯᐊ ᑐᑭᓯᒃᑲᓐᓂᕈᑎᔅᓴᖏᑦ ᐊᑯᓂᐅᓂᖅᓴᕐᓕ ᓴᖅᑭᕋᓱᓲᖑᒻᒪᑕ. ᖁᔭᓐᓇᒦᒃ, 

ᐅᖃᖅᑎᑦᑎᔨ 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᓯᓂᖅ ᐅᐊᓐᓇᖓᓄᑦ ᐃᓪᓗᓕᒑᕐᔪᒧᓪᓗ, ᒥᔅᑐ ᓴᒻᒧᖅᑐᖅ. 

 

ᐊᐱᖅᑯᑦ 570 - 6(2): ᑐᐊᐸᓕᕆᓂᖅ ᑲᒪᒋᔭᐅᓂᖓᓄᑦ (ᓴᒻᒧᖅᑐᖅ) 

ᓴᒻᒧᖅᑐᖅ ᖁᔭᓐᓇᒦᒃ, ᐅᖃᖅᑎᑦᓯᔨ. (ᑐᓵᔨᑎᒍᑦ) ᐅᖃᖅᑎ, ᐊᐱᖅᑯᑎᒃᑲ ᑐᕌᖅᑎᖑᓱᒃᑲᒃᑭᑦ ᓄᓇᓕᓐᓂ ᒐᕙᒪᒃᑯᑦ 

ᐱᔨᑦᑎᕋᖅᑎᒃᑯᑦ ᒥᓂᔅᑕᖓᓄᑦ, ᐱᔾᔪᑎᖃᖅᑐᑎᓪᓗ ᑐᐊᐸᐃᑦ ᐅᔭᕋᓛᑦ ᐊᐅᓚᑕᐅᓂᖏᓐᓂᒃ. 

 

ᒥᓂᔅᑐ ᑕᐃᒪ ᖃᐅᔨᒪᑦᑎᐊᕐᖓᑦ ᓄᓇᕗᒻᒥ ᓄᓇᓖᑦ ᐊᒥᓱᑦ ᓈᒻᒪᑦᑐᓂᒃ ᑐᐊᐸᓂᒃ ᐅᔭᕋᓛᓂᒃ ᐱᒋᐊᖃᓲᖑᒻᒪᑕ 

ᐃᓪᓗᓕᐅᖅᑎᑦᑎᓂᐊᕈᑎᒃ, ᐊᒻᒪᑦᑕᐅᖅ ᐊᓯᖏᓐᓂᓪᓗ ᐊᖏᕐᕋᔅᓴᓂᒃ, ᐊᓯᖏᓐᓂᒃ ᐱᖁᑎᔅᓴᓂᒃ ᓴᓇᓂᐊᖃᑕ.  

 

ᐅᖃᖅᑎ, ᒥᓂᔅᑐ ᑕᐃᒪ ᖃᐅᔨᒪᒻᒪᑦ, ᖃᐅᔨᒪᒻᒪᓂᓛᒃ ᐃᓱᒫᓗᑦᑐᖃᖃᑦᑕᖅᓯᒪᒻᒥᒻᒪᑕ ᕼᐊᒻᒪᓚᒃᑯᖏᓐᓂᒃ 

ᐃᓪᓗᓕᒑᕐᔫᑉ, ᓄᓇᓕᖓ ᐅᔭᕋᓛᖃᑦᑎᐊᖏᓐᓂᐊᓂᒃ, ᑐᐊᐸᔅᓴᖃᑦᑎᐊᖏᓐᓂᖓᓂᒃ ᓇᓂᓯᒋᐊᖃᓕᕐᖓᑕᒎᖅ 

ᐅᔭᕋᓛᖅᑕᕕᔅᓴᒥᒃ. 

 

ᐅᖃᖅᑎ, ᒥᓂᔅᑕᐅᑉ ᑐᑭᓯᒃᑲᓐᓂᕈᑎᔅᓴᐃᑦ ᖃᐃᓯᒪᔭᖏᑦ ᐅᖃᖅᓯᒪᒻᒪᑕ ᐃᓪᓗᓕᒑᕐᔫᒡᒎᖅ ᕼᐊᒻᒪᓚᒃᑯᖏᑦ 

ᑐᔅᓯᕋᐅᑎᓕᐅᕋᑖᖅᑐᒥᓂᐅᔪᐃᑦ ᐱᓕᕆᕕᖓᑕ ᓄᑖᖁᑎᖓᓄᑦ, ᑐᐊᐸᓕᐅᕐᓂᕐᒧᑦ, ᓯᖁᓪᓗᐃᓂᕐᒧᑦ 

ᐱᓕᕆᓂᕆᔭᖓᓂᒃ. 

 

ᒥᓂᔅᑐ ᓇᓗᓇᐃᖅᔪᓐᓇᓕᖅᑲ ᐅᓪᓗᒥ ᖃᓄᐃᓕᖓᓕᕐᒪᖔᖅ ᐱᓕᕆᕕᖓᑕ ᕿᒥᕐᕈᓂᕆᔭᖓ ᕼᐊᒻᒪᓚᐃᑦ 

ᑐᔅᓯᕋᐅᑎᖏᓐᓂᒃ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᓄᓇᓕᓐᓂᑦ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓄᑦ, ᒥᔅᑐ ᔪᐊᓇᓯ. 

 

ᐊᖏᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ 

ᑕᐃᒫᒃ. ᐄ ᑖᓐᓇ ᐊᔪᐃᓐᓈᕆᒻᒪᒍᐃᓛᒃ ᖃᐅᔨᒪᒐᒃᑯ, ᑖᓐᓇ ᖃᐅᔨᓯᒪᓪᓚᕆᑦᑕᕗᑦ.  

 

ᐱᓕᕆᕕᕗᑦ ᖃᐅᔨᒪᔪᑦ ᐱᒻᒪᕆᐊᓘᒻᒪᑦ ᑐᐊᐸᔅᓴᖃᕆᐊᖃᕐᓂᖏᑦ ᕼᐊᒻᒪᓚᐃᑦ, ᐃᓪᓗᓕᐅᕐᓂᐊᖃᑕᓘᓐᓃᑦ 

ᑭᓱᑐᐃᓐᓇᕐᓂᒃ ᐱᖁᑎᓂᒃ ᐊᖏᔪᓂᒃ ᓇᑉᐸᖅᑎᕆᓂᐊᖅᑲᑕ. ᖃᖓᑕᓲᒃᑯᕕᐅᓪᓗ ᖄᖏᑦᑕᐅᖅ 

ᐅᔭᕋᓛᖃᕆᐊᖃᓲᖑᒥᒻᒪᑕ ᐊᑐᕆᐊᓪᓗ, ᕼᐊᒻᒪᓚᒃᑯᑦ ᐊᐅᓚᑕᖏᓐᓄᑦ ᐃᓚᒋᔭᓪᓚᕆᐅᓲᖑᒻᒪᑦ. 

 

ᐱᓕᕆᕕᒐ ᖃᐅᔨᓴᖅᓯᒪᔪᖅ ᕼᐊᒻᒪᓚᖓᓂᒃ, ᓄᓇᖓᓂ ᖃᓄᑎᒋᒃ ᑐᐊᐸᔅᓴᖃᕆᐊᖃᕐᒪᖔᑕ ᖃᐅᔨᓴᖅᑐᑎᒃ, 

ᐊᒻᒪᓗᑦᑕᐅᖅ ᐊᑐᐃᓐᓇᕆᔭᖏᑦ ᓄᖑᓐᓇᓱᐊᕋᔭᕐᒪᖔᑕ ᖃᐅᔨᒐᓱᑦᑐᑕ. ᑕᐃᒪ ᑳᓐᑐᕌᒃ−ᓂᒃ ᐱᒐᓱᐊᕋᔅᓴᓂᒃ 

ᓴᖅᑭᖅᓯᓚᐅᖅᓯᒪᒐᑦᑕ, ᐱᖓᓱᑦ ᕼᐊᒻᒪᓚᐃᑦ ᑐᔅᓯᕋᐅᑎᓚᐅᖅᓯᒪᔪᖅ, ᖃᒪᓂ’ᑐᐊᖅ, ᐃᓪᓗᓕᒑᕐᔪᒃ, ᐊᒻᒪᓗ 

ᑭᙵᐃᑦ.  

 

ᐱᓕᕆᕕᒐᓗᑦᑕᐅᖅ ᕿᒥᕐᕈᔪᖅ ᓱᓕ ᑕᐃᒃᑯᓇᙵᑦ ᑐᔅᓯᕋᐅᑎᓂᒃ, ᐊᒻᒪ ᐊᖏᖅᑕᐃ ᖃᐅᔨᒃᑲᖅᑕᐅᓛᖅᑐᐃᑦ ᐊᒻᒪ 

ᓱᓇᒃᑯᑖᓂᒃ ᑎᑭᕝᕕᐅᓗᑎᒃ ᐊᐅᔭᐅᓕᖅᑲᑦ ᐊᕐᕌᒍᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑐ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒥᓂᔅᑐ ᑕᐃᒪ ᐃᖅᑲᐅᒪᒻᒪᑦ ᐅᖃᐅᓯᕆᓚᐅᖅᓯᒪᒻᒥᒐᒃᑯ ᑐᐊᐸᔅᓴᐃᑦ 

ᐊᐅᓚᑕᐅᒋᐊᖃᕐᓂᖏᓐᓄᑦ ᐅᐱᕐᖔᒃᑯᑦ ᐃᔅᓯᕙᓂᖃᖅᑎᓪᓗᒍ ᒪᓕᒐᓕᐅᕐᕕᒃ. ᑕᐃᔅᓱᒪᓂ ᒪᓕᒐᓕᐅᖅᑎ, ᒥᓂᔅᑐ 

ᖃᐅᔨᒃᑲᐃᓚᐅᖅᓯᒪᔪᖅ ᐱᓕᕆᕕᖓᒎᖅ ᑐᐊᐸᖃᕐᕕᔅᓴᓂᒃ ᖃᐅᔨᓴᕐᖓᑕ ᓄᓇᓕᓐᓂᒃ ᖃᑦᑎᒻᒪᕆᓐᓂᑭᐊᖅ ᐊᐅᔭᖅ, 

ᖃᐅᔨᓴᖃᑦᑕᙳᓱᒻᒪᑕᒎᖅ ᕿᙳᒻᒥᒐᖅᑎᑦᑎᖃᑦᑕᕐᓗᑎᓪᓗ ᑐᐊᐸᑦᑕᕕᔅᓴᓂᒃ. 

 

ᐅᖃᖅᑎ, ᑖᓐᓇ ᐱᒻᒪᕆᐊᓗᒃ ᐱᓕᕆᐊᖑᔪᖅ ᐃᑲᔪᖅᓯᓪᓚᕆᒃᑲᒃᑯ, ᒥᓂᔅᑐ ᓇᓗᓇᐅᖅᓯᒍᓐᓇᓕᖅᑲᓕ 

ᓇᓕᐊᓐᓃᑦᑐᐃᑦ ᑐᐊᐸᑦᑕᕐᕕᒃ, ᐅᔭᕋᓛᑦᑕᕐᕖᑦ ᖃᐅᔨᓴᖅᑕᐅᒌᕐᓂᕐᒪᖓᑖ ᒫᓐᓇ ᐊᐅᔭᐅᓚᐅᖅᑐᖅ? ᐊᒻᒪᓗᑦᑕᐅᖅ 

ᐊᖏᕈᓐᓇᖅᑲ ᑖᒃᑯᐊ ᖃᐅᔨᔭᒥᓃᑦ ᒪᐃᔭᓄᑦ, ᒪᓕᒐᓕᐅᑎᓄᓪᓗ ᑐᓂᒍᓐᓇᕐᓂᐊᕐᓂᕋᕐᓗᒋᑦ 

ᐊᑦᑐᖅᑕᐅᓯᒪᔪᓃᖔᖅᑐᓄᑦ ᓄᓇᓕᓐᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ ᒥᓂᔅᑕᖓᑦ, ᒥᓂᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒫᒃᑲᓐᓂᖏᓛᒃ ᐱᓕᕆᕕᖓ 

ᕿᙳᒻᒥᒐᐅᔭᖅᓯᒪᔪᖅ ᓄᓇᓕᓐᓂ ᖃᐅᔨᓴᖅᓯᒪᔪᖅ ᖃᐅᔨᑦᑎᐊᕋᓱᒃᑐᑕ ᓇᓕᐊᒃ ᓄᓇᓕᒃ ᑐᐊᐸᓕᕆᓂᕐᒥᒃ 

ᐃᑲᔪᖅᑕᐅᒋᐊᖃᕐᒪᖔᑕ.  

 

ᑕᕝᕘᓇ ᖃᐅᔨᓴᕐᓂᒃᑯᑦ ᖃᐅᔨᓚᐅᖅᑐᒍᑦ 8-ᖑᒻᒪᑦ ᑕᓪᓕᒻᒪᑦ ᐱᖓᓱᓪᓗ, ᓯᖁᓪᓗᐃᑎᑖᕆᐊᓖ, ᓯᖁᓪᓗᐃᑎᓖᑦ. 6 

ᐊᕐᕕᓂᓖᓪᓗᑦᑕᐅᖅ ᓯᖁᓪᓗᐃᑎᖃᕐᓇᑎᒃ ᑐᐊᐸᓕᐅᕈᑎᓂᒃ ᓄᓇᓕᕆᔾᔪᑎᔅᓴᖏᓐᓂᒃ. ᐄ, ᐱᒋᐊᓖᓄᑯᐊ 

ᐊᒥᓱᑲᓪᓚᐅᔪᐃᑦ, ᑖᒃᑯᐊ ᐱᓕᕆᐊᕆᕙᓪᓕᐊᖑᔮᕐᔪᒐᓱᑦᑕᕋᓗᐊᕗᑦ. ᕿᒥᕐᕈᓯᓐᓈᖅᑐᑎᒍᓪᓗ ᑖᓐᓇ 

ᐊᐅᓚᑦᑎᔾᔪᑎᒋᕙᑦᑕᕗᑦ. 

 

ᐊᕐᕌᒎᓂᐊᖅᑐᒧᑦ ᐊᕐᕌᒍᑦ ᐅᖓᑎᒃᑲᓐᓂᐊᓄᓪᓘᓐᓃᑦ ᐱᒍᓐᓇᖅᓯᓛᑐᐃᓐᓇᕆᐊᓕᐅᒐᓗᐊᑦ. ᑲᔪᖏᖅᓴᐃᕗᒍᑦᑕᐅᖅ 

ᓄᓇᓕᓐᓂ ᐊᓯᖏᓐᓂᒃ ᑐᔅᓯᕋᐅᑎᓕᐅᖃᑦᑕᖁᔨᓪᓗᑕᑦᑕᐅᖅ ᑕᕝᕗᖓ ᑐᕌᖓᔪᓂᒃ. 

 

ᑖᒃᑯᐊᖏᓛᒃ ᐱᐅᓪᓚᕆᒻᒪᑕ ᕼᐋᒻᒪᓚᒃᑯᓐᓄᑦ ᑐᔅᓯᕋᕐᕕᐅᔪᓐᓇᖅᑐᐃᑦ ᑮᓇᐅᔭᓂᒃ ᐊᒻᒪ ᐅᑕᖅᑭᓂᐊᖅᑯᖓ 

ᖃᓄᐃᓕᓛᕐᒪᖔᑕ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᑦᑕᐅᖅ ᑕᐃᒪ ᖃᐅᔨᒪᒻᒥᒻᒪᑦ ᓄᓇᕗᒻᒥ ᐸᕐᓇᐃᔨᒃᑯᑦ 

ᒫᓐᓇᕈᓗᒃ ᑐᓂᓯᕋᑖᔪᒻᒪᑕ ᑐᔅᓯᕋᐅᑎᖏᓐᓂᒃ. ᓄᑖᒧᑦ ᓄᓇᕗᒻᒥ ᓄᓇᐅᑉ ᐊᑐᖅᑕᐅᓂᔅᓴᖓᓄᑦ ᐸᕐᓇᐅᑎᓂᒃ, 

ᒐᕙᒪᑐᖃᒃᑯᑦ ᐅᑭᐅᖅᑕᖅᑐᓕᕆᔨᖓᓄᑦ. ᐊᒻᒪᓗᑦᑕᐅᖅ ᓄᓇᕗᑦ ᒐᕙᒪᖓᑕ ᐊᕙᑎᓕᕆᔨᒃᑯᖏᓐᓄᑦ ᐊᒻᒪᓗ 

ᑐᙵᕕᒃᑯᑦ ᐊᖏᔪᖅᑳᖓᓄᑦ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ, ᖃᓄᑎᒋᑦ ᑖᒃᑯᐊ ᑐᔅᓯᕌᖑᔪᑦ ᓄᓇᐅᑉ ᐊᑐᖅᑕᐅᓂᖏᓐᓄᑦ ᐸᕐᓇᐅᑎᔅᓴᐃᑦ 

ᐊᑦᑐᖅᓯᓛᕐᒪᖔᑕ ᓄᓇᕘᑦ ᒐᕙᒪᖓᑕ ᕼᐋᒻᒪᓚᐃᓪᓗ ᓇᓗᓇᐃᖅᑐᐃᔪᔾᔨᒐᓱᓪᓗᑎᒃ ᓄᑖᓂᒃ 

ᑐᐊᐸᑦᑎᕕᔅᓴᐅᒐᔭᖅᑐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ ᒥᓂᔅᑕᖓ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᓐᓇ ᑎᑎᕋᕆᐊᕐᖓᐅᑎᖓ ᓱᓕ 

ᐱᓕᕆᐊᖑᒻᒪᑦ ᓄᓇᐅᑉ ᐊᑐᖅᑕᐅᓂᖓᓄᑦ ᐸᕐᓇᐅᑎᔅᓴᖅ ᐱᓕᕆᕗᑦ ᐊᓯᖏᓐᓂᒃ ᐱᓕᕆᕕᐅᔪᓂᒃ 

ᐊᑦᑐᖅᑕᐅᓂᐊᕐᒥᔪᓂᒃᑕᐅᖅ ᐱᓕᕆᖃᑎᖃᕋᓱᐊᖅᑐᒍᑦ.  

 

ᖃᓄᖅ ᑲᔪᓯᒋᐊᓛᕐᒪᖔᑦᑕ ᖃᐅᔨᒐᓱᐊᖅᑐᑕ, ᑲᑐᔾᔨᖃᑎᖃᖅᑐᖓ ᕼᐋᒻᒪᓚᓂᒃ ᐊᑕᐅᑦᑎᒃᑰᖃᑎᖃᕐᓗᑕ 

ᕼᐋᒻᒪᓚᓂᒃ. ᖃᐅᔨᒪᑦᑎᐊᕋᓱᓐᓂᐊᖅᑐᒍᑦ ᑖᔅᓱᒥᖓ ᐊᒻᒪᑦᑕᐅᖅ ᕼᐋᒻᒪᓚᓄᑦᑕᐅᖅ ᖃᐅᔨᒋᐊᖃᑦᑕᕐᓗᑕ ᑖᓐᓇ 

ᐱᓕᕆᐊᖑᑎᓪᓗᒍ ᓄᓇᐅᑉ ᐊᑐᖅᑕᐅᓂᔅᓴᖓᓄᑦ ᐸᕐᓇᐅᑎ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏ. ᐅᖅᑯᕐᒥᐅᑦ ᒪᓕᒐᓕᐅᖅᑎᖓ, ᒥᔅᑕ ᕿᓕᖅᑎ. 

 

ᐊᐱᖅᑯᑦ 571 - 6(2): ᓄᓇᓕᐅᔪᓂᒃ ᐃᓐᓇᑐᖃᕗᑦ ᑲᒪᒋᔭᐅᓂᕆᔭᖏᓐᓄᑦ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏᑦᑎᔩ. ᒫᓐᓇ ᐊᐱᖅᓱᕈᒪᓪᓗᒍ ᓇᖏᖅᓯᔾᔪᑎᒋᒋᕙᕋ ᑖᓐᓇ ᒥᓂᔅᑕᐅᔪᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ.  

 

ᐅᖃᖅᑏ, ᐱᔾᔪᑎᒋᓪᓗᒍ ᑕᒪᒃᑯᐊ ᓄᓇᓕᓐᓂ ᐱᕈᖅᐸᓪᓕᐊᓂᐅᔪᖅᑕᐅᖅ ᐊᖏᓪᓕᕙᓪᓕᐊᖏᓐᓇᕐᒪᑦ 

ᐃᓐᓇᕈᖅᐸᓪᓕᐊᖏᓐᓇᑐᓪᓗ ᐱᔾᔪᑎᒋᓪᓗᒋᑦ. ᐃᑲᔪᖅᑕᐅᔭᕆᐊᓖᓪᓗ ᐱᒡᒐᓕᖅᐸᓪᓕᐊᓂᖏᑦ ᐱᔾᔪᑎᒋᓪᓗᒋᑦ. 

ᐊᔪᐃᓐᓇᕆᐊᒃᑲᓐᓂᕈᒪᓪᓗᖓ ᐊᐱᖅᓱᑲᓐᓂᕈᒪᓪᓗᒍ ᑖᓐᓇ ᒥᓂᔅᑕ.  

ᐅᖃᕈᓐᓇᖅᐹ ᓇᓗᓇᐃᖅᓯᓗᓂ ᓱᓇᓂ ᐸᕐᓈᖃᖅᓯᒪᒻᒪᖔᑕ ᐱᓕᕆᕕᖓᓐᓂ ᐱᓗᐊᖅᑐᒥᒃ ᓄᓇᕗᑦ 

ᓯᓚᑦᑐᓴᕐᕕᖏᓐᓂᒃ ᓄᓇᓕᕋᓛᖑᓂᖅᓴᓂᒃ. ᐃᓕᓐᓂᐊᑎᑦᑎᓂᕐᒥᒃ, ᐸᖅᑭᔨᐅᒋᐅᖅᓴᑎᑦᑎᓂᕐᒥᒃ ᐃᓐᓇᕐᓄᑦ. ᑖᓐᓇ 

ᐊᑐᕐᓗᒍ ᓯᓚᑦᑐᓴᕐᕕᒃ ᑖᒃᑯᓄᖓ ᐱᓗᐊᖅᑐᖅ ᐅᕙᖓ ᑭᒡᒐᑐᖅᑕᖏᓐᓄᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐃᓐᓇᑐᖃᖁᑎᑉᐳᑦ ᐋᓐᓂᐊᖃᖅᑎᓐᓇᒋᑦ ᐱᒻᒪᕆᐅᔪᒥᒃ 

ᐊᖏᕐᕋᖅᓯᒪᐃᓐᓇᖃᑦᑕᖁᒐᓗᐊᕋᑦᑎᒍ, ᐊᖏᕐᕋᒥᓂᓗ ᓄᓇᒥᓃᖏᓐᓇᕐᓗᑎᒃ. ᐱᓕᒻᒪᔅᓴᐃᒐᓱᑐᐃᓐᓇᖏᑦᑐᑎᒃ 

ᐃᑲᔪᖃᑦᑕᕈᓐᓇᖅᑐᓂᒃ ᓄᓇᓕᓐᓂ ᐊᐅᓪᓚᖃᑦᑕᕐᓂᐊᖏᒻᒪᑕ. ᒐᕙᒪᕗᑦ ᐊᖏᔪᐊᓗᓐᓂᒃ ᐸᖅᑭᕕᔅᓴᓂᒃ 

ᓴᓇᒐᓱᖔᖅᑐᑦ ᑲᖏᖅᓯᓂᕐᒥ, ᐃᖃᓗᑦᑑᑦᑎᐊ ᐊᒻᒪ ᑲᖏᖅᓯᓂᕐᒥᒃ. 

 

ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑳ ᓱᒻᒪᑦ ᑲᒪᕕᔅᓴᓂᒃ ᐸᖅᑭᕕᔅᓴᓂᒃ ᓴᓇᒐᓱᖔᕐᖓᑕ ᐊᕕᑦᑐᖅᓯᒪᔪᓂᒃ 

ᓄᓇᓕᓐᓂᖔᖅ ᐃᑲᔪᕈᓐᓇᖅᑐᓂᒃ ᓴᖅᑭᖅᑎᕆᒐᓱᖔᕐᓗᑎᒃ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇᖅᐸᕋᓗ ᒪᓕᒐᓕᐅᖅᑎ ᐊᐱᖅᓱᕐᒪᑦ. ᑖᓐᓇ ᐊᐱᖅᓲᑦ 

ᒪᕐᕈᐃᓕᖓᓪᓗᓂ ᑐᑭᓯᐅᒪᒐᒃᑯ, ᐃᓚᖓᒍᑦ ᐃᓕᓐᓂᐊᖅᑐᓕᕆᓂᕐᒧᑦ ᑐᕌᖓᓗᕿᓚᐅᖅᖢᓂ ᐊᒻᒪᓗ 

ᐱᖁᑎᕐᔪᐊᓕᕆᓂᕐᒧᑦ. ᑭᐅᑦᓯᐊᓂᓗᓂᐊᕋᓗᐊᖅᐸᕋ. 

 

ᐄ, ᑖᑉᑯᐊ ᐃᓐᓇᐅᓯᕝᕕᐊᓂᐊᖅᑐᑦ ᓄᓇᓕᖕᓂ ᐱᖓᓱᓂᒃ ᓇᓗᓇᐃᔭᖅᑕᐅᓯᒪᔪᓂᒃ, ᑖᒃᑯᐊ ᓇᓗᓇᐃᖅᑕᐅᓯᒪ’ᒪᑕ 

ᓴᓇᔭᐅᒍᒫᕐᓂᐊᕐᓂᖓ ᒥᒃᓵᓄᑦ. ᑲᖏᖅᖠᓂᕐᒥᒃ ᑕᐃᓐᓇ ᓴᓇᔭᐅᕙᓪᓕᐊᔪᖅ ᐱᐊᓂᓕᖅᑐᖅ. ᑖᒃᑯᐊᓗ 

ᐃᖃᓗᒃᑑᑦᓯᐊᕐᒥᓗ ᐃᖃᓗᓐᓂ ᓇᓗᓇᐃᔭᖅᑕᐅᓯᒪᔪᑦ ᐱᓕᕆᐊᖑᕙᑉᓕᐊᑉᓗᑎᒃ. ᑕᕝᕙᓂ ᑲᑎᒪᓐᓂᕆᔭᑉᑎᓐᓂᒃ 

ᑮᓇᐅᔭᓂᒃ ᑐᒃᓯᕋᖅᓯᒪᓪᓗᑕᓪᓗ ᑐᕌᖓᓂᐊᖅᑐᓂᒃ. 

 

ᑭᓯᐊᓂ ᑐᑭᓯᐅᒪᔪᒍᑦ ᑖᒃᑯᐊ ᓄᓇᓕᐊᓛᖑᓂᖅᓴᑦ ᓄᓇᓕᓗᒃᑕᑦ, ᐊᑐᐃᓐᓇᖅᑕᖃᕐᓂᖅᓴᐅᑉᐸᑕ ᐃᓄᑐᖃᕐᓄᑦ 

ᑐᕌᖓᔪᓂᒃ. ᖃᐅᔨᒪᔪᒍᑦ ᐅᑯᐊ ᐃᓐᓇᐅᓯᕐᕕᓐᓄᑦ ᐃᑎᕐᓇᓵᓂᖅᓴᐅᓂᖅᓴᐅᔫᓗᐊᕐᒪᑕ ᐃᓄᑐᖃᐃᑦ. 

ᐊᑐᐊᓯᓗᐊᑐᐊᕐᒥᒃ ᐱᓕᕆᐊᖃᖏᑦᑐᒍᑦ ᐊᔾᔨᒋᖏᑦᑐᒃᑯᑦ ᐱᓕᕆᐊᖃᖅᑐᒍᑦ. ᑖᒃᑯᐊ ᓇᖕᒥᓂᖅ (ᑐᓵᔨᑎᒎᓕᖅᑐᖅ) 

ᖃᓪᓗᓇᑎᑐᑦ ᐅᖃᑲᐃᓐᓇᖔᕐᓂᐊᕋᒪ. 

 

ᑖᓐᓇ ᐊᑕᐅᓯᐊᕐᓇᓂ ᐅᖃᐅᓯᐅᓯᒪᓕᕐᖓᑦ ᐸᖅᑭᔭᐅᒋᐊᖃᕐᓂᖏᑦ ᐃᑲᔪᖅᓰᓪᓚᕆᒃᑲᓗᐊᖅᑐᒍᑦ ᐊᕐᕋᒥᓗ 

ᐃᑲᔪᖅᑕᐅᒍᓐᓇᕐᓂᐅᖃᑦᑕᖅᑐᑦ ᐊᒥᓱᕈᕆᐊᖁᓪᓚᕆᑦᑕᕋᓗᐊᕗᑦ. ᐊᒥᓱᕈᖅᐸᓪᓕᐊᑐᐃᓐᓇᕐᖓᑕᐃᓛᒃ ᐊᖏᕐᕋᒥᒃ 

ᐃᑲᔪᖅᑕᐅᔭᕆᐊᓖᑦ, ᐃᖅᑲᓇᐃᔭᖅᑎᕗᓪᓗ ᐊᒥᓱᕈᖅᐸᓪᓕᐊᑐᐃᓐᓇᖅᑐᑎᒃ. ᐃᓛᓐᓂᒃᑯ 

ᐋᓐᓂᐊᖅᑕᐃᓕᓕᕆᔨᒃᑯᓂᓛᒃ ᑐᑭᓯᓯᒪᓲᑦ ᐊᑯᓂ ᐸᖅᑭᔭᐅᕕᔅᓴᑐᐊᓂᒃ ᐱᓕᕆᐊᖃᕆᐊᖃᕐᖏᓇᑦᑕ. 

ᓄᓇᓕᓐᓂᒃᑕᐅᖅ ᐱᒋᐊᖅᑎᑕᐅᓯᒪᔪᓂᒃᑕᐅᖅ ᐃᑲᔪᖃᑦᑕᕆᐊᖃᕐᒥᒐᑦᑕ.  

 

ᐋᓐᓂᐊᖅᑕᐃᓕᓕᕆᔨᒃᑯᑎᒍᑦ ᒐᕙᒪᓕᕆᔨᒃᑯᓪᓗ ᐃᓐᓇᑐᖃᓕᕆᓂᕐᒧᑦ ᐸᕐᓇᐅᑎᖓᑦᑕᐅᖅ 

ᐃᓱᒪᒋᖃᓯᐅᑎᒋᐊᖃᖅᐸᒻᒥᒐᑦᑎᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᕐᒥ ᐃᓚᒋᐊᕈᑦ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ, ᐅᓇ ᐱᐅᑦᑎᐊᖅᑐᖅ ᑕᒪᒃᑯᓂᖓ ᐃᓐᓇᕐᓄᑦ ᐊᖏᕐᕋᔅᓴᐅᒐᔭᖅᑐᓂᒃ 

ᐃᑲᔫᑎᔅᓴᓄᑦ ᓇᒧᑦ ᑕᐃᒍᖅᑲᐅᔪᑦ ᐱᖓᓱᑦ ᐱᓗᐊᖑᐊᖅᑐᑦ. 

 

ᑭᓯᐊᓂᒃᑕᐅᖅ ᐅᕙᖓ ᑕᑯᓐᓇᖅᑕᖓᒍᑦ ᐊᐅᓪᓚᖃᑦᑕᓛᕐᒪᑕ, ᐊᐅᓪᓚᖃᑦᑕᓛᕐᒪᑦ ᓴᓇᒋᐊᑐᐃᓐᓇᖅᑕ ᑕᒪᒃᑯᐊ 

ᓄᓇᓕᕋᓛᕐᒥᐅᑕᐃᑦ. ᑖᓐᓇ ᐱᔾᔪᑎᖏᓪᓗᒍ ᑕᑯᓐᓇᕈᑎᒋᒐᒃᑯ ᑕᐃᒪᓐᓇ ᐊᐅᓪᓚᑲᓐᓂᖃᑦᑕᕐᓂᐊᕐᒪᑕ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ, ᑕᒪᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᓄᓇᓕᖕᓂ ᐃᓐᓇᐃᑦ ᑖᒃᑯᐊ 

ᐱᔨᑦᓯᕋᖅᑕᐅᔪᓐᓇᖁᓪᓗᒋᑦ ᐱᔭᕆᐊᖃᖅᑕᖏᓐᓂᒃ ᐊᖏᕐᕋᖅᓯᒪᓗᑎᒃ ᐊᐅᓪᓚᖅᑎᑕᐅᖏᓪᓗᑎᒃ. ᑕᒪᒃᑯᐊ 

ᓴᖅᑭᔮᖅᑎᑕᐅᒃᑲᓐᓂᕆᐊᓖᑦ ᐃᑲᔪᓯᐊᖑᔪᐃᑦ ᓄᓇᕗᒻᒧᑦ ᐃᓕᓐᓂᐊᕐᓂᖅ ᐃᓕᓐᓂᐊᕐᓂᕐᒧᑦ ᐃᖅᑲᓇᐃᔭᕐᓂᖅ 

ᐊᑐᐃᓐᓇᐅᑎᓪᓗᒍ. ᑕᒪᒃᑯᐊ ᐱᐅᔪᒥᒃ ᒪᒥᓴᕐᓂᕐᒥᒃᒃ ᐊᖏᕐᕋᖅᓯᒪᓗᑎᒃ. 

 

ᐅᖃᖅᑏ, ᒥᓂᔅᑕ ᓱᓇ ᐊᑐᐃᓐᓇᐅᒻᒪᖔᑦ ᓴᖅᑭᑕᐅᔪᐃᑦ ᐃᖅᑲᓇᐃᔭᑦᑎᑦᓯᓂᕐᒧᑦ ᓄᓇᕗᒻᒥᐅᑕᓂᒃ 

ᐋᓐᓂᐊᖃᕐᓇᖏᑦᑐᓕᕆᓂᐅᑉ ᒥᒃᓵᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐊᔾᔨᒋᖏᑦᑐᐃᑦ ᐃᓕᓐᓂᐊᕈᑎᐅᒍᓐᓇᖅᑐᐃᑦ 

ᐊᑐᐃᓐᓇᐅᔪᐃᑦ ᐅᕙᒍᑦ ᓯᓚᑦᑐᓴᕐᕕᒃᑯᑦ ᓴᖅᑭᑦᑎᖃᑦᑕᖅᑕᖓᑦ. ᑖᒃᑯᐊ ᓇᔭᙳᐊᕐᒧᑦ ᑖᒃᑯᐊ ᓇᔭᙳᐊᖑᖅᓴᓂᕐᒧᑦ 

ᑕᓪᓕᒪᓄᑦ ᐊᕐᕌᒍᓄᑦ ᐃᓕᓐᓂᐊᕐᓂᐅᔪᖅ, ᑲᔪᓯᔪᑦ. LPN, ᑖᒃᑯᐊ ᑲᖏᖅᖠᓂᕐᒥᒃ ᓯᓚᑦᑐᓴᕐᕕᒃᑯᑦ ᐊᖏᕐᕋᒥ  

ᑲᒪᒋᔭᐅᖃᑦᑕᖅᑐᐃᑦ ᐃᓐᓇᐃᑦ ᓄᓇᓕᖕᓂ ᐱᔾᔪᑎᒋᓪᓗᒋᑦ.  

 

ᑖᒃᑯᐊ ᐱᑕᖃᕐᒥᔪᖅ ᐃᓕᓐᓂᐊᑎᑦᓯᔭᐅᔪᓐᓇᖅᑐᑦ ᓯᓚᑦᑐᓴᕐᕕᖕᒥᒃ ᓄᓇᓕᖕᓂᒃ. ᑖᒃᑯᐊ ᖃᕆᑕᐅᔭᒃᑯᑦ 

ᐃᓕᓐᓂᐊᑎᑦᓯᔾᔪᑕᐅᔪᐃᑦ ᐃᖅᑲᓇᐃᔭᖅᑎᐅᔪᓄᑦ ᐱᖓᓱᓄᑦ ᓄᓇᓕᖕᓄᑦ ᐱᔨᑦᓯᕋᖃᑦᑕᖅᑐᓂᒃ. ᑖᒃᑯᐊ ᖃᓄᖅ 

ᐊᐅᓪᓛᕐᓂᖃᓚᐅᕐᒪᖔᑦ ᑐᑭᓯᓇᓱᖕᓂᐊᖅᑕᕗᑦ ᑕᒪᓐᓇ ᓄᑖᖅ ᐃᓕᓐᓂᐊᑎᑦᓯᔾᔪᑕᐅᔪᓐᓇᖅᑕᖅ ᑖᒃᑯᐊᑦᑕᐅᖅ 

ᐱᖓᓱᓂᒃ ᐊᒡᕕᓂᓕ ᐃᒡᓗᓕᒃ, ᐸᓐᓂᖅᑑᖅ, ᐃᖃᓗᒃᑑᑦᓯᐊᕐᒥ ᑖᒃᑯᐊ ᐃᓕᓐᓂᐊᖅᑐᐃᑦ, ᑖᒃᑯᐊ 

ᐊᑐᐃᓐᓇᐅᓯᕙᓪᓕᐊᔪᐃᑦ ᓄᓇᕗᒻᒥᐅᑕᓄᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑭᒡᓕᐊᓂᒃ ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑖᓐᓇ ᓇᓗᓇᐃᖅᑕᐃᑦ. ᑕᐃᒪᓕ ᑕᒪᓐᓇ ᐱᔭᕇᓚᐅᖅᑎᓪᓗᒍ 

ᐃᓱᓕᓐᓂᖃᓚᐅᖅᑎᓪᓗᒍ ᖃᐅᔨᓴᕐᓂᐅᔪᑦ ᐃᖏᕐᕋᓂᕆᒐᔭᖅᑕᖓ ᖃᓄᐃᒻᒪᖔ. ᑕᐃᒪ ᐃᑉᐸᔅᓴᖅ 

ᒪᓕᒐᓕᐅᖅᑎᐅᖃᑎᒐ ᑐᓄᓂᕐᒧᑦ ᐊᐱᖅᓱᑎᓪᓗᒍ ᑭᐅᔾᔪᑎᒋᓚᐅᖅᑕᓐᓂᒃ ᐃᓕᓐᓂᐊᑎᑦᑎᓂᖅ ᐅᖃᐅᓯᕆᕋᑖᕐᒥᔭᐃᑦ 

ᐊᒻᒪᓗ ᑮᓇᐅᔭᐃᓪᓗ $60-ᒥᓕᐊᓐ ᑕᒫᓂ ᑮᓇᐅᔭᖅᑕᖃᕐᓂᐊᕐᓂᖓᓃᓛᒃ ᐱᕙᓪᓕᐊᔾᔪᑎᔅᓴᐅᓂᐊᖅᑐᓄᑦ 

ᓴᖅᑮᔾᔪᑎᒋᓂᐊᖅᑐᓂᒃ.  

 

ᑕᒪᓐᓇ ᐄᑯᓘᒐᓗᐊᖅᑐᓂ ᑭᓯᐊᓂ ᑖᓐᓇ ᐅᖃᐅᓯᕆᕋᑖᖅᑕᐃᑦ ᖃᐅᔨᓴᕐᓂᖅ ᐱᓕᕆᐊᕆᔭᐅᔪᖅ ᒫᓐᓇ 

ᕿᒥᕐᕈᓚᐅᖅᑎᓪᓗᓯᐅᒃ ᑐᑭᓯᓚᐅᖅᑎᓪᓗᓯ. ᐅᖃᐅᓯᔪᓐᓇᖅᐱᙶ ᑕᕝᕗᖓ ᕿᑭᖅᑕᕐᔪᐊᕐᒧᑦ ᑲᖏᖅᑐᒑᐱᒻᒧᓪᓗ 

ᓄᓇᓕᕋᓛᖑᓂᖅᓴᓄᑦ ᐃᖏᕐᕋᓯᑎᒋᐊᕈᓐᓇᕈᔅᓯ ᑕᑯᓐᓇᕈᓐᓇᕋᔭᕐᒪᖔᖅᐱᒋᑦ ᐃᓕᓐᓂᐊᑎᑦᑎᓂᒥᒃ 

ᓯᓚᑦᑐᓴᕐᕕᖏᑎᒍᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐊᖏᖅᐳᖓ ᑕᒪᓐᓇ ᑕᑯᒋᐊᒃᑲᓂᖅᑑᓗᐊᖅᖢᒍ ᑖᓐᓇ 

ᐃᓕᓐᓂᐊᕈᑕᐅᓂᐊᖅᑐᖅ, ᓇᓕᐊᓐᓄᑦ ᓄᓇᓕᖕᓄᑦ ᑐᕌᖓᑎᑕᐅᓂᐊᕐᒪᖔᑦ. ᓄᓇᓕᓗᒃᑖᑦ ᐃᑲᔪᖅᑐᕐᓇᕋᓗᐊᕐᒪᑕ, 

ᒥᑭᑦᑑᒐᓗᐊᖅᐸᑦ ᐆᒃᑑᑎᒋᓗᒍ ᕿᑭᖅᑕᕐᔪᐊᖅ, ᐊᖏᔫᒐᓗᐊᖅᐸᑕ ᐃᖃᓗᐃᑦ.  

 

ᑕᒪᕐᒥᒃᓯᐊᒥᐊᖅ ᐃᑲᔪᖅᑐᕐᓇᖅᑑᒐᓗᐃᑦ, ᐃᓄᑐᖃᐃᓪᓗ ᐊᖏᕐᕋᕆᔭᕐᒥᓂᒃ ᐃᓚᒋᔭᐃᑕ ᖃᓂᒋᔮᓃᑐᐊᕐᒪᑕ 

ᑐᑭᓯᐅᒪᔪᒍᑦ. ᑖᑉᑯᐊ ᐅᖃᐅᓯᕆᓚᐅᖅᑕᖏᑦ ᒪᓕᒐᓕᐅᖅᑎᐅᑉ ᒪᓕᒐᓕᐅᖅᑎᐅᖃᑎᒪ ᑐᑭᖃᑦᓯᐊᖅᑐᑦ. ᐊᒻᒪ ᑖᓐᓇ 

ᓂᕆᐅᓇᓪᓚᕆᓕᖅᑐᖅ ᐃᓄᑐᖃᕐᓄᑦ ᐸᕐᓇᐅᒐᖅ, ᒐᕙᒪᓕᕆᔨᒃᑯᑦ ᐱᓕᕆᐊᕆᔭᖓᑦ. 

ᐋᓐᓂᐊᖅᑕᐃᓕᑦᑎᑦᓯᔨᑯᓐᓄᐃᓐᓇᐅᖏᑦᑐᖅ ᐃᓚᒋᔭᐅᓂᐊᖅᑐᒎᒐᓗᐊᖅ ᑕᐃᑲᓂ ᐃᓗᐊᓂ ᐱᙳᖅᓯᒪᓕᖅᐸᑦ. 

ᑭᓯᐊᓂ ᐊᔾᔨᒋᙱᑦᑐᑦ ᒐᕙᒪᒃᑯᓐᓂᒃ ᐊᕕᖅᑐᖅᓯᒪᓂᐅᑉ ᐃᓚᒋᔭᐅᓂᐊᕐᒪᑕ, ᐃᓛᒃ ᓂᕆᐅᓐᓇᕐᒪᑦ ᑕᒪᓐᓇ.  

 

ᐃᑲᔫᑕᐅᓂᐊᕐᓂᖓ ᐃᓄᑐᖃᓄᑦ ᓄᓇᕗᒻᒥᐅᑕᓄᑦ ᓂᕆᐅᓇᖅᑐᖅ ᐊᒻᒪᓗ ᖁᕕᐊᓇᖅᑐᓂᒃ 

ᓴᖅᑭᖅᑐᖃᕈᒫᕐᓂᖓᓂᒃ ᑕᐃᑰᓇ ᓂᕆᐅᓇᖅᖢᓂᓪᓗ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᔫ ᓴᕕᑲᑖᖅ. 



ᐱᖓᑦᓯᖅ, ᐅᑐᐱᕆ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 572 - 6(2): ᓄᓇᕘᑉ ᐱᖁᔭᓕᕆᔨᕐᔪᐊᖓᑕ ᓴᖅᑭᑖ ᐃᒻᒥᒃᑯᑦ ᒪᓕᒐᒃᓴᖅ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᐸᑉᓯ. (ᑐᓵᔨᑎᒎᓕᖅᑐᖅ) ᒥᓂᔅᑕ ᐅᔭᕋᑦᑕᕆᐊᓕᕆᓂᕐᒧᑦ, 

ᐃᑉᐸᒃᓴᖅ ᐊᐱᕆᓚᐅᕐᒥᔪᖓ ᑖᒃᑯᐊ ᒪᓕᒐᓕᐅᖅᑏᑦ ᓄᓇᕗᒻᒧᑦ ᐋᑐᕚᒥ. ᑖᒃᑯᐊ ᐱᕚᓪᓕᕈᑎᒃᓴᐅᔪᐃᑦ 

ᐅᔭᕋᑦᑕᕆᐊᓄᑦ ᒫᔅᓯ 10, 2023, ᒪᓕᒐᒃᓴᖅ C-26 ᓄᓇᕗᒻᒥᐅᑦ ᑭᒡᒐᖅᑐᖅᖢᒋᑦ. ᑖᒃᑯᐊ ᑭᒡᒐᖅᑐᖅᖢᓯ 

ᐱᓕᕆᓇᓱᒃᑐᖓ ᐆᒪᔪᐃᑦ ᐅᕙᑎᓗ, ᑮᓇᐅᔭᓕᐅᕈᒪᔪᓂᒃ ᓴᐳᒻᒥᓗᒍ. ᒪᓕᒐᒃᓴᖅ C-26, ᓄᓇᕗᑦ ᓄᓇᖏᑦ 

ᐱᔾᔪᑎᒋᓪᓗᒋᑦ, ᑖᓐᓇ ᐃᖕᒥᓂᒃ ᓴᖅᑭᑕᖓ.  

 

ᑖᒃᑯᐊ ᓄᓇᕗᒻᒥ ᓄᓇᕗᑦ ᐱᖁᔭᖏᑦ ᑖᒃᑯᐊ ᓯᓚᕐᔪᐊᕐᒥ ᐊᔪᙱᔾᔪᑎᒋᔭᐅᔪᐃᑦ ᓄᓇᖃᖅᑳᖅᑐᐃᑦ ᐱᔾᔪᑎᒋᓗᒋᑦ. 

ᑖᓐᓇ ᖄᖏᖅᐸᑦ, ᑮᓇᐅᔭᖃᕆᐊᖃᕋᔭᖅᑐᐃᑦ ᑖᒃᑯᐊ ᐊᖏᖅᑕᐅᔪᓐᓇᕐᓗᑎᒃ ᓯᕗᓂᐊᓂ ᐃᓄᐃᑦ ᓄᓇᖏᓐᓂᒃ 

ᓴᓇᓂᐊᕈᑎᒃ. ᑕᒪᓐᓇ ᓯᖁᒥᓯᒪᖕᒪᑦ ᐋᖅᑭᒍᒪᒐᒃᑯ. 

 

ᑖᓐᓇ ᒥᓂᔅᑕ ᐊᕙᑎᓕᕆᓂᕐᒧᑦ ᐃᑲᔪᓚᐅᖏᒻᒪᑦ ᑖᔅᓱᒥᖓ ᓈᒻᒪᖏᓐᓂᕋᕐᓂᕆᔭᖓᓂᒃ. ᒫᓐᓇ ᓄᓇᕗᒻᒥ 

ᐊᑐᖅᑕᕗᑦ ᓈᒻᒪᖕᒪᑦ, ᐅᔭᕋᒃᑕᕆᐊᓕᕆᓂᕐᒧᑦ ᒥᓂᔅᑕ ᑖᓐᓇ ᐊᖏᖅᐸ ᐅᕝᕙᓘᓐᓃᑦ ᐋᒃᑳᖅᐸ? ᐊᑐᕚᒥ 

ᑭᒡᒐᖅᑐᐃᔨᐅᔪᖅ ᓯᖁᒥᓯᓂᕋᐃᑎᓪᓗᒍ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᑲᒪᒋᔭᑲᖅᑐᖅ ᐅᔭᕋᖕᓂᐊᕐᓂᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔨ. ᐊᖏᖃᑎᒋᖏᖕᒥᔭᕋ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᕐᒥᒃ ᐃᓚᒋᐊᕈᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᐄᓛᒃ, ᐃᓱᒪᑦᑎᐊᑦ ᐊᔾᔨᒌᒥᒃ ᐃᓱᒪᖃᑦᑕᖅᑐᐃᑦ. 

 

ᒥᓂᔅᑕ ᐅᔭᕋᒃᑕᕆᐊᓕᕆᓂᕐᒧᑦ, ᑕᒪᓐᓇ ᐅᔭᕋᒃᑕᕆᐊᓕᕆᓂᖅ ᓄᓇᕗᒧᑦ ᐊᑯᓂ ᑕᒫᓂᓗ ᑭᕙᓪᓕᕐᒥᓗ, ᑕᒪᓐᓇ 

ᐃᖅᑲᓇᐃᔭᕐᓂᕐᒧᑦ ᐱᐅᔪᖅ. ᒥᓂᔅᑕ ᐃᓱᒪᒋᔭᖓᓂᒃ ᐅᔭᕋᒃᑕᕆᐊᑦ ᐱᐅᕙ ᐅᕝᕙᓘᓐᓃᑦ ᐱᐅᙱᓚᖅ 

ᓄᓇᕗᒥᐅᑕᓄᑦ? 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᑲᒪᒋᔭᖃᖅᑐᖅ ᐅᔭᕋᖕᓂᐊᕐᓂᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔨ. ᐅᔭᕋᖕᓂᐊᕐᓂᖅ ᑐᙵᓱᒃᑎᑕᕗᑦ 

ᓄᓇᕗᒧᑦ ᑕᒪᒃᑯᐊ ᐱᕚᓪᓕᕈᑎᒋᓯᒪᔭᕗᑦ ᐊᕙᑎᕗᑦ ᐃᓱᒪᒋᓗᒍ, ᓂᕐᔪᑏᓪᓗ, ᑖᒃᑯᐊ ᓄᓇᕗᒻᒥᐅᑦ 

ᐃᓚᐅᔪᓐᓇᖅᓯᒪᖕᒪᑕ ᐱᕚᓪᓕᕈᑕᐅᔪᓄᑦ. 

 

ᐃᓄᐃᑦ ᑕᑯᓯᒪᔪᑦ ᖃᓄᑐᐃᓐᓇᖅ ᐃᑲᔪᖅᑐᐃᔪᒍᑦ. ᑖᒃᑯᐊ ᐱᕙᓪᓕᐊᔪᓕᕆᓂᕐᒧᑦ ᐅᔭᕋᖕᓂᐊᕐᓂᖅ ᓄᓇᕗᑦ 

ᑮᓇᐅᔭᓕᐅᕈᓐᓇᕐᓂᖓ ᖁᕝᕙᖅᓯᒪᖕᒪᑦ ᐅᔭᕋᖕᓂᐊᕐᓂᒃᑯᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᐊᐃᑉᐹᓂᒃ ᑭᖑᓪᓕᖅᐹᒥᓗ ᐊᐱᖅᑯᑎ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᒥᓂᔅᑕ ᐱᐅᕙ ᐅᕝᕙᓘᓐᓃᑦ ᐱᐅᙱᓚᖅ? ᐱᐅᓂᕋᖅᑑᔭᕐᒪᒍ ᑕᒪᓐᓇ 

ᐱᐅᔪᖅ. ᐅᖃᐅᓯᕆᔭᖓ ᐅᔭᕋᖕᓂᐊᕐᓂᖅ ᑕᒪᒃᑯᐊ ᓴᕕᒃᓴᐃᑦ ᐱᐅᓱᖓᖅᐸᑦ ᐊᐅᓪᓛᑦᑎᐊᕐᓗᑎᒃ ᐊᕙᑎᓗ 

ᑲᒪᒋᑦᑎᐊᕐᓗᒍ ᐃᓱᒪᒋᓗᒍ, ᑖᒃᑯᐊᓗ ᓈᓚᖕᓂᖃᕆᐊᖃᖅᑎᓪᓗᒋᑦ ᐊᑐᕐᓗᒋᑦ. 

 

ᐅᖃᖅᑎ, ᑕᒪᓐᓇ ᐅᔭᕋᖕᓂᐊᕐᓂᕐᒧᑦ ᒥᓂᔅᑕ ᖃᓄᖅ ᐃᓱᒪᖕᒪᖔᑦ ᓄᓇᕗᑦ ᒪᑐᐃᖓᕙ? ᐅᔭᕋᖕᓂᐊᕈᒪᔪᓄᑦ 

ᓴᕕᕋᔭᒃᓴᓄᑦ ᐊᕙᑎᓕᕆᓂᕐᒧᑦ ᐋᖅᑭᒃᓯᒪᔪᑦ ᓄᓇᕗᒥ ᐊᕙᑎᓕᕆᔨᒃᑯᑦ ᐋᒃᑳᓚᐅᕐᒪᑕ ᑐᒡᓕᐊᓂᒃ 



ᐱᖓᑦᓯᖅ, ᐅᑐᐱᕆ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᔭᐅᔪᒪᓂᐅᔪᒥᒃ ᓄᓘᔮᖕᓂ ᐹᕙᓐᓛᒃᑯᑦ ᑭᓯᐊᓂ ᒥᓂᔅᑕ ᖃᓄᖅ ᒪᑐᐃᖓᑎᒋᕙ ᓄᓇᕗᒻᒥ 

ᐅᔭᕋᖕᓂᐊᕐᓂᓕᕆᓂᕐᒧᑦ? ᑖᒃᑯᐊ ᐋᖅᑭᐅᒪᑦᑎᐊᖅᑐᒥᑦ ᑲᒪᑦᑎᐊᑐᐊᖅᐸᑕ ᑕᒪᓐᓇ ᒥᓂᔅᑕᐅᑉ ᖃᓄᖅ ᐃᓱᒪᒋᕙᐅᒃ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᑲᒪᒋᔭᖃᖅᑐᖅ ᐅᔭᕋᖕᓂᐊᕐᓂᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔨ. ᑖᓐᓇ ᒪᓕᒐᓕᐅᖅᑎᐅᖃᑎᒋᔭᕐᒪ 

ᐅᖃᐅᓯᕆᔭᖓ ᑕᒪᓐᓇ ᓲᖃᐃᒻᒪ ᐃᑲᔪᖅᑐᑦᑎᐊᖅᑕᕋ. 

 

ᐅᖃᐅᓯᕆᔭᖏᓪᓗ ᐅᔭᕋᖕᓂᐊᕐᓂᖅ ᐱᔾᔪᑎᒋᓗᒍ, ᐅᖃᕋᓱᒃᑐᖓ ᐱᐅᔪᖅ ᓄᓇᕗᒧᑦ ᐱᕚᓪᓕᖅᑎᑦᑎᓂᖃᕐᒪᑦ 

ᒐᕙᒪᕗᑦ ᒪᑐᐃᖓᔪᖅ ᑖᒃᑯᐊ ᐅᔭᕋᖕᓂᐊᖅᑏᑦ ᐸᕐᓇᐅᑎᒋᓯᒪᔭᑦᑎᓐᓄᑦ ᐊᑕᔪᑦ ᓄᑖᙳᖅᑎᓐᓂᐊᕐᒥᔭᕗᑦ 

ᒐᕙᒪᐅᓪᓗᑕ. 

 

ᑕᒪᓐᓇ ᐅᔭᕋᖕᓂᐊᕐᓂᖅ ᓄᓇᕗᒥ ᐊᑐᐃᓐᓇᐅᔪᖅ ᑕᒪᒃᑯᐊ ᐃᓱᒪᒋᑦᓯᐊᕐᓗᒍ ᐱᓕᕆᑦᑎᐊᕐᓗᑕ ᑖᒃᑯᐊᓗ 

ᓇᖕᒪᒃᑕᐅᖕᒪᑕ ᓇᖕᒥᓂᕆᔭᐅᔪᑦ ᐱᓕᕆᑦᑎᐊᕈᓐᓇᖅᑐᑦ ᐊᕙᑎᓕᕆᓂᕐᒥᒃ ᑕᒪᒃᑯᐊᓗ ᐋᖅᑭᒃᓯᒪᔪᑦ ᐃᓄᐃᑦ 

ᐊᖏᕈᑎᖓᑕ ᐃᓗᐊᓂ ᐊᕙᑎᓕᕆᓂᕐᒧᑦ ᓴᖅᑭᑕᐅᓯᒪᔪᑦ ᐊᐅᓪᓛᑦᑎᐊᕐᒪᑕ. ᒫᓐᓇ ᓄᓇ ᐸᕐᓇᒃᑕᐅᓂᖓᓄᑦ 

ᓄᓇᐅᑉ ᐊᑐᖅᑕᐅᓂᒃᓴᖓᓄᑦ ᐸᕐᓇᐅᑎ, ᓄᓇᓕᕆᓂᖅ ᐱᔭᕇᖅᐸᓪᓕᐊᓕᖅᑑᒐᓗᐊᖅ. 

 

ᐊᑎᓕᐅᖃᑕᐅᓯᒪᒐᑦᑕ ᑖᔅᓱᒧᖓ. ᑖᒃᑯᐊ ᐱᓕᕆᖃᑎᒋᓂᐊᖅᑕᕗᑦ ᒐᕙᒪᐅᓗᑕ ᑕᒪᓐᓇ ᐊᑐᕐᓗᑎᒃ ᐅᔭᕋᒃᑕᕆᐊᑦ 

ᐊᒻᒪ ᐊᕙᑎ ᓴᐳᒻᒥᔭᐅᔭᕆᐊᖃᖅᑎᓪᓗᒍ ᑕᒪᓐᓇ ᐱᓕᕆᐊᑎᒌᒋᐊᖃᕐᒪᑕ ᑖᒃᑯᐊ ᒪᕐᕉᒃ, ᐱᓕᕆᖃᑎᒋᔪᒪᔭᑉᓯ, 

ᖁᔭᓐᓇᒦᒃ ᐊᑐᐃᓐᓇᐅᑎᑕᐅᒐᒪ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᒪᓕᑭ. 

 

ᐊᐱᖅᑯᑦ 573 - 6(2): ᓄᓇᓕᖕᓂ ᐱᖁᑎᕐᔪᐊᕆᔭᐅᔪᓄᑦ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) ᑖᒃᑯᐊ ᓄᓇᓕᖕᓂ ᐱᔨᑦᓯᕋᖅᑎᑦ ᒐᕙᒪᒃᑯᓐᓄᑦ ᓄᓇᕗᑦ ᓄᓇᓕᖕᓄᑦ 

ᐱᔨᑦᓯᕋᖅᑐᑦ ᑕᒪᒃᑯᐊ ᐱᒻᒪᕇᑦ ᓄᓇᓖᑦ ᐊᑭᑐᔫᑎᓂᒃ ᐊᒥᒐᖅᓯᕐᒪᑕ ᐱᙳᐊᕐᕕᐅᔪᐃᑦ ᐊᓐᓇᑭᑦᑕᕐᕖᓪᓗ.  

 

ᐅᖃᖅᑏ, ᑕᒪᒃᑯᐊ ᑭᒡᒐᖅᑐᖅᑕᕗᑦ ᑲᑎᕝᕕᐅᖃᑦᑕᕐᒪᑕ ᐱᒻᒪᕆᐅᔪᓄᑦ. ᐅᖃᖅᑏ, ᒥᓂᔅᑐ ᐃᖅᑲᐅᒪᓂᐊᖅᑐᒥᒃ 

ᑎᑎᕋᓚᐅᕋᒪ ᐃᓱᒫᓘᑎᖃᖅᖢᖓ ᑕᒪᓐᓇ ᐱᒻᒪᕆᐅᓂᖓᓂᒃ ᓴᕕᒐᐅᔭᓕᕆᓂᖅ ᐱᔾᔪᑎᒋᔭᐅᔪᐃᑦ ᓴᓪᓕᕐᒥ 

ᓯᐊᕐᕆᔮᕐᕕᖓᓂ. ᐊᒻᒪ ᖁᕕᐊᓱᓚᐅᖅᑐᖓ ᒥᓂᔅᑐ ᑭᐅᖕᒪᑦ $40,000 ᐊᖏᖅᑕᐅᓚᐅᖅᑐᖅ ᑖᔅᓱᒧᖓ 

ᐱᓕᕆᐊᖑᓂᐊᖅᑐᒧᑦ ᒥᓂᔅᑐ, ᑖᒃᑯᐊ ᑮᓇᐅᔭᖅ ᕼᐋᒻᓚᑦᑯᓐᓄᐊᖅᓯᒪᕙ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓄᑦ ᒐᕙᒪᒃᑯᓐᓄᓪᓗ ᐱᔨᑦᓯᖅᑎᑯᓐᓄᑦ ᒥᓂᔅᑕᒋᔭᐅᔪᖅ, ᒥᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᒃᑕᐅ ᑖᓐᓇ ᑲᑎᒪᔨᐅᔪᖅ ᐊᐱᖅᓱᕐᒪᑦ.  

 

ᐅᖃᖅᑏ, ᑖᒃᑯᐊ ᐱᓕᕆᕕᕗᑦ ᐃᓕᓴᖅᓯᔪᒍᑦ ᑕᒪᒃᑯᐊ ᐱᙳᐊᕐᕕᐅᔪᑦ ᓄᓇᓕᖕᓂ ᓯᐊᕐᕆᔮᕐᕖᓪᓗ ᑕᒪᒃᑯᐊ 

ᐊᒃᓱᐊᓗᒃ ᐱᒻᒪᕆᐅᖕᒪᑕ ᓄᓇᓕᖕᓄᑦ, ᐃᓚᒋᔭᐅᓪᓚᕆᒃᖢᑎᒡᓗ ᓄᓇᓕᖕᓂ ᖃᓄᐃᓕᐅᕈᓘᔭᖅᑐᖃᖅᑎᓪᓗᒍ 

ᐃᑲᔪᖅᑐᕋᓱᖃᑦᑕᖅᑕᕗᑦ ᕼᐋᒻᒪᓚᐅᔪᑦ ᑕᒪᒃᑯᓂᖓ ᑲᒪᓇᓱᒃᑎᓪᓗᒋᑦ ᒪᑐᐃᙶᖏᓐᓇᖅᑎᑦᑎᓇᓱᒃᑎᓪᓗᒋᑦ 

ᑕᒪᒃᑯᓂᖓ ᑭᓯᐊᓂ ᐅᖃᖅᑏ ᑖᒃᑯᐊ $40,000-ᓂᒃ ᐊᖏᖅᑕᐅᓯᒪᓕᕐᒪᑕ ᓴᓪᓕᕐᒥᐅᑕᑦ 2023-2024-ᒥ 

ᐱᔭᕇᖅᑕᐅᓂᐊᕐᒪᑦ ᓯᐊᕐᕆᔮᕐᕕᖓ.  

 

ᖃᐅᔨᒪᖏᑦᑐᖓ ᕼᐋᒻᒪᓚᒃᑯᓐᓄᑦ ᑮᓇᐅᔭᐃᑦ ᑐᓂᔭᐅᓐᓂᕐᒪᖔᑕ ᕼᐋᒻᒪᓚᒃᑯᓐᓄᑦ ᑐᓴᒐᒃᓴᓂᒃ ᐱᓯᒪᖏᑦᑐᖓ 

ᑖᒃᑯᓇᙵᑦ, ᑭᓯᐊᓂ ᑲᑎᒪᔨᐅᔪᖅ ᑐᓴᖅᑎᑦᑐᓐᓇᕐᓂᐊᖅᑕᕋ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥ ᐱᒋᐊᕈᑏᑦ, ᒥᔅᑐ ᒪᓕᑭ. 



ᐱᖓᑦᓯᖅ, ᐅᑐᐱᕆ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ ᐊᒻᒪ ᒥᓂᔅᑐ ᑭᐅᒐᖕᓂ. ᑖᓐᓇ ᓂᕆᐅᒋᓂᐊᖅᐸᕋ ᑐᓴᕈᒪᒐᒃᑯ ᓄᓇᓕᖕᓄᑦ 

ᑐᓂᔭᐅᓯᒪᒐᓗᐊᖔᑦ. (ᑐᓵᔨᑎᒍᑦ) ᒥᓂᔅᑕ ᐃᖅᑲᐅᒪᖕᒪᑦ ᓇᐅᔮᑦ ᐱᙳᐊᕐᕕᖓᑦ ᐃᑯᐊᓪᓚᓚᐅᖅᓯᒪᖕᒪᑦ ᐊᒃᑑᐸ 

2022−ᖑᑎᓪᓗᒍ ᐊᕐᕌᓂ. ᒥᓂᔅᑕ ᐃᖅᑲᐅᒪᔪᒃᓴᐅᖕᒪᑦ ᑕᐃᔅᓱᒪᓂ ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓂᒃ 

ᓴᖅᑭᑦᑎᓚᐅᖅᓯᒪᒐᒪ ᒪᓕᒐᓕᐅᕐᕕᖕᒥ ᓄᑖᒥᒃ ᐱᙳᐊᕐᕕᒃᑖᕆᐊᖃᕐᒪᑕ ᓄᓇᓕᖕᓂ. 

 

ᑭᒡᒍᓯᖓᓂᒃ ᑕᐃᒃᑯᓄᖓ ᐊᑎᓕᐅᖅᓯᒪᔪᓄᑦ ᑐᒃᓯᕋᐅᑎᓄᑦ ᒥᓂᔅᑕ ᐅᖃᓚᐅᖅᓯᒪᖕᒪᑦ ᐃᒪᓐᓇ, ᓄᓇᓕᖕᓂ 

ᐱᙳᐊᕐᕕᖓ ᓇᐅᔮᓂ ᑖᒃᑯᐊ ᕼᐋᒻᒪᓚᒃᑯᓐᓄᑦ ᓇᖕᒥᓂᕆᔭᐅᓚᐅᕐᒪᑦ ᐃᒡᓗ. ᑕᐃᒪᐃᓐᓂᖓᓄᑦ 

ᓇᓪᓕᐅᒃᑯᒫᖃᓚᐅᖅᑐᑦ ᓄᓇᕘᑉ ᑲᑐᔾᔨᖃᑎᒌᖏᓐᓂᒃ ᓄᓇᓖᑦ ᒐᕙᒪᒃᑯᖏᑕ ᓇᓪᓕᐅᒃᑯᒫᓕᕆᔨᒃᑯᖏᓐᓄᑦ. 

ᕼᐋᒻᒪᓚᒃᑯᑦ ᐊᐅᓚᔾᔭᐃᒃᐸᑕ ᑎᒍᓯᓇᓱᖕᓂᕐᒥᒃ ᐊᑭᓕᐅᑎᒃᓴᒥᒃ ᓇᓪᓕᐅᒃᑯᒫᓂᒃ. ᐱᓕᕆᕕᖓᑦ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐃᑲᔪᖅᑐᐃᓂᐊᖅᑐᖅ ᓄᓇᓖᑦ ᐊᒡᓚᒡᕕᖓᑕ ᑎᑎᕋᕐᕕᖓᓂᒃ ᑕᒪᓐᓇ ᑭᖑᕝᕕᕈᑎᒃᓴᖅ 

ᓴᓇᔭᐅᕙᓪᓕᐊᖁᓪᓗ ᑎᑎᖅᑲᑎᒍᑦ.  

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᖃᓄᐃᓕᖓᓕᕐᒪᖔᑦ ᑕᒪᓐᓇ ᐅᓪᓗᒥᐅᔪᖅ? ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᓯᖅᑎᑯᓐᓄᑦ, ᒥᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᖅᐸᕋᓗ ᑲᑎᒪᔨ ᑖᔅᓱᒥᖓ 

ᐊᐱᖅᓱᕐᒪᑦ. ᑖᔅᓱᒥᖓ ᐅᖃᖅᑏ, ᓇᐅᔮᑦ ᑕᐃᒃᑯᐊ ᐱᙳᐊᕐᕕᖓᑦ ᐊᒃᓱᓗᒃ ᐊᓯᐅᔨᔭᐅᖕᒪᑦ ᐊᐃᑦᑖᖑᓚᐅᖅᓯᒪᔪᖅ 

ᐃᑯᐊᓪᓚᒃᑎᓪᓗᒍ.  

 

ᐅᖃᖅᑏ, ᑕᐃᓐᓇ ᐱᔾᔪᑎᒋᓪᓗᒍ ᓇᓃᓕᕐᒪᖔᑦ ᑕᒪᑐᒧᖓ ᐱᓕᕆᐊᖃᕐᓂᖅ, ᓱᖅᑯᐃᖅᓯᓯᒪᔪᖓ ᐃᒪᓐᓇ, 

ᐱᓕᕆᕕᕗᑦ ᑐᑭᒧᐊᒃᑎᑦᑎᓇᓱᒃᑐᖅ ᐃᖅᑲᓇᐃᔭᖃᑎᖃᕋᓱᒃᖢᑎᒡᓗ ᐊᖓᔪᖅᑳᖃᕐᕕᖓᓂ ᕼᐋᒻᒪᓚᒃᑯᑦ 

ᑎᑎᕋᕐᕕᖓᓐᓂᒃ, ᑖᓐᓇ ᓇᓪᓕᐅᒃᑯᒫᖃᖅᑎᑕᐅᓚᐅᕐᒪᑦ ᓯᐊᕐᕆᔮᕐᕕᒃ ᓄᓇᓖᑦ ᒐᕙᒪᐅᔪᑦ ᑲᑐᔾᔨᖃᑎᒌᖏᑦᑎᒍᑦ 

ᓇᓪᓕᐅᒃᑯᒫᓕᕆᔨᖏᑎᒍᑦ. ᐅᖃᖅᑏ, ᐅᒃᐱᕈᓱᒃᑐᖓ ᕼᐋᒻᒪᓚᒃᑯᑦ ᓯᕗᒧᐊᒍᑎᖃᕈᒪᖕᒪᑕ ᑖᔅᓱᒥᖓ ᐱᕚᓪᓕᖁᓪᓗᒍ 

ᑭᓯᐊᓂᓕ ᓄᑖᖅ ᑖᓐᓇ ᐱᓪᓗᒍ ᓂᕈᐊᕋᑖᕐᒪᑕ ᒫᓐᓇᕋᑖᖑᔪᖅ ᓄᓇᓖᑦ ᒐᕙᒪᖏᓐᓂᒃ ᓱᖅᑯᐃᖅᓯᔪᖓ.  

 

ᐃᒻᒪᖄ ᐊᓯᔾᔨᕐᒪᑕ ᑲᑎᒪᔨᖏᑦ ᐊᒻᒪ ᑎᑎᕋᖅᑎᖓᑦ ᑕᐃᓇ ᐊᓯᔾᔨᕐᒥᖕᒪᑦ ᑐᓴᐅᒪᑎᓐᓇᓱᑦᑎᐊᕐᓂᐊᖅᑕᕗᑦ ᑖᒃᑯᐊ 

ᐱᓪᓗᑎᒍ, ᐅᖃᕈᓐᓇᖅᑐᖓ ᑕᐃᒪᓐᓇ ᐱᓕᕆᓇᓱᒃᑐᒍᑦ ᐊᒃᓱᕈᖅᖢᑕ ᓄᓇᓕᐅᔪᑦ ᐃᑲᔪᕋᓱᒃᑕᕗᑦ. 

ᓇᓪᓕᐅᒃᑯᒫᓕᕆᔨᒃᑯᓐᓂᑦ ᑖᒃᑯᐊ ᑮᓇᐅᔭᐃᑦ ᐱᔭᐅᖁᓪᓗᒋᑦ ᕼᐋᒪᓚᒃᑯᑦ ᑎᑎᕋᕐᕕᒃᑖᕈᒫᖅᑐᑦ ᕼᐋᒪᓚᒃᑯᑦ 

ᑎᑎᕋᕐᕕᖓᓂ ᓇᐅᔮᓂ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥᓗ ᐊᐱᖅᑯᑎᒋᔭᐃᑦ, ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ. ᑖᓐᓇ ᐅᖃᕐᒪᑦ, ᕼᐋᒻᓚ ᑎᑎᕋᕐᕕᒃᑖᕈᒪᖏᑦᑐᑦ ᓇᐅᔮᑦ, ᐱᙳᐊᕐᕕᒃᑖᕈᒪᔪᑦ, 

ᑖᔅᓱᒥᖓ ᓇᓗᓇᐃᖅᓯᒋᐊᕐᓂᐊᖅᐳᖓ.  

 

(ᑐᓵᔨᑎᒍᑦ) ᐅᖃᖅᑏ ᐱᒻᒪᕆᐅᖕᒪᑦ ᑕᒪᒃᑯᐊ ᐃᒡᓗᕐᔪᐊᑦ ᓄᓇᓕᖕᓂ ᐊᖑᒻᒪᑎᑎᑕᐅᑦᑎᐊᕆᐊᖃᕐᒪᑕ ᒪᓕᒐᖅᑎᒍᑦ 

ᐃᒡᓗᐃᑦ ᒪᓕᒐᖏᓐᓄᑦ ᐊᒻᒪᓗᑦᑕᐅᖅ ᖃᐅᔨᓴᖅᑕᐅᖃᑦᑕᕐᓗᑎᒃ ᐃᑯᐊᓪᓚᔾᔭᐃᖅᓯᒪᒐᓗᐊᕐᒪᖔᑕ ᐅᐊᔭᖏᑦ. 2023-

2024 ᐊᑐᕈᒫᖅᑐᓂ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᑦ ᐅᖃᖅᓯᒪᖕᒪᑕ ᑲᑎᓪᓗᒋᑦ 25.0 ᐃᖅᑲᓇᐃᔮᓂᒃ 

ᐱᑕᖃᕐᒪᑕ ᐊᑦᑕᕐᓇᕐᔭᐃᖅᓯᒪᓂᕐᒧᑦ ᐱᓕᕆᕕᖓᓐᓂ ᑕᐃᑲᓂ ᐱᖁᑎᕐᔪᐊᓕᕆᕕᖕᒥ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐅᓪᓗᒥ ᖃᔅᓰᑦ ᐃᖅᑲᓇᐃᔮᑦ ᐃᓐᓄᒃᓯᒪᙱᓚᑦ ᒫᓐᓇᐅᔪᖅ? ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄᑦ, ᒥᔅᑐ ᔪᐊᓇᓯ. 

 



ᐱᖓᑦᓯᖅ, ᐅᑐᐱᕆ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

29 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᐅᖃᖅᑎ. ᑖᓐᓇ ᒪᓕᒐᓕᐅᖅᑎᐅᖃᑎᒐ ᓴᓂᑭᓗᐊᕐᒧᑦ 

ᑕᒻᒪᕈᑎᒋᓕᕋᑖᕋᒃᑯ ᕼᐋᒪᓚᑦᑖᕋᓱᐊᖅᑎᓪᓗᒋᑦ ᑕᐅᓇᓂ ᓴᓂᑭᓗᐊᕐᒥ ᐊᒻᒪᓗ ᑕᐃᓐᓇ ᐱᙳᐊᕐᕕᒃᑖᖑᒐᓱᐊᖅᑐᖅ 

ᓇᐅᔮᓂ ᑲᔪᓯᒋᐊᕈᑎᒋᔭᐅᒐᓱᐊᖅᑎᓪᓗᒍ ᑭᓯᐊᓂ ᐅᖃᖅᑏ ᒪᒥᐊᓇᖅ.  

 

(ᑐᓵᔨᑎᒍᑦ) ᐱᔾᔪᑎᒋᓪᓗᒋᑦ ᐃᖅᑲᓇᐃᔭᖅᑎᑖᕆᔭᐅᖃᑦᑕᖅᑐᑦ ᓇᓂᔪᓐᓇᕈᒃᑯ. ᑎᑎᕈᖅᓯᒪᔪᖅ ᑖᓐᓇ, 

ᐅᖃᕈᓐᓇᖅᑐᖓ ᐃᖅᑲᓇᐃᔭᖅᑎᑖᕋᓱᖃᑦᑕᖅᑐᒍᑦ ᐃᓐᓄᒃᓯᒪᖏᑦᑐᑦ ᐃᓐᓄᒃᑕᐅᖁᓪᓗᒋᑦ ᐃᖅᑲᓇᐃᔮᑦ. 

ᐃᓐᓄᒃᓯᒪᔪᓪᓗ ᑕᒪᒃᑯᐊ ᐃᖅᑲᓇᐃᔮᒃᓴᖃᖅᖢᑎᒃ ᑲᒪᑦᑎᐊᕆᐊᖃᖅᖢᑎᒡᓗ ᑕᒪᒃᑯᓂᖓ ᐱᓕᕆᔭᕆᐊᖃᖅᑕᖓᓂᒃ 

ᑖᒃᑯᐊ.  

 

ᐅᖃᖅᑏ, ᐱᓗᒋᑦ ᖃᐅᔨᓴᐃᖃᑦᑕᖅᑐᑦ ᑖᒃᑯᐊ ᐱᓕᕆᕕᑦᑎᓐᓂᙶᖅᑐᑦ ᐃᒡᓗᕐᔪᐊᕐᒥᒃ ᓇᑉᐸᖅᑎᖅᑕᐅᑎᓪᓗᒋᑦ 

ᐊᒻᒪᓗᑦᑕᐅᖅ ᖃᐅᔨᓴᐃᖃᑦᑕᕐᒥᔪᑦ ᐃᒡᓗᕐᔪᐊᖁᑎᒋᔭᒋᓐᓂᒃ ᐊᑐᖅᑕᐅᔪᓂᒃ ᐊᑯᓚᐃᑦᑐᒃᑯᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᒪᓂᕋᔭᖕᒧᑦ ᒪᓕᒐᓕᐅᖅᑎ, ᒥᔅᑐ ᓚᐃᑦᓯᑑᓐ. 

 

ᐊᐱᖅᑯᑦ 574 - 6(2): ᐃᓕᓐᓂᐊᖅᑎᓄᑦ ᐱᓕᒻᒪᒃᓴᖅᑕᐅᓲᓄᓪᓗ ᐃᖅᑲᓇᐃᔮᒃᓴᓄᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᐱᖅᑯᑎᒋᓂᐊᖅᑕᕋ ᐅᓪᓗᒥ ᒥᓂᔅᑕᖓᓐᓄᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ. ᒥᓂᔅᑕ ᖃᐅᔨᒪᖕᒪᑦ ᑖᒃᑯᓂᖓ ᓴᙱᓂᒃᑯᑦ ᐊᔭᐅᖅᑐᐃᖃᑦᑕᖅᓯᒪᒐᒪ ᐃᓕᓐᓂᐊᖅᑏᑦ 

ᐱᓕᒻᒪᒃᓴᖁᓪᓗᒋᑦ ᐃᓕᓐᓂᐊᓕᒻᒪᒃᓴᖁᓪᓗᒋᑦ ᑖᒃᑯᐊ ᐅᖃᐅᓯᕆᓂᐊᖅᑕᒃᑲ ᐅᓪᓗᒥ. 

 

ᒥᓂᔅᑕ ᐃᖅᑲᐅᒪᔪᒃᓴᐅᖕᒪᑦ ᑖᒃᑯᐊ ᐅᖃᐅᓯᕆᖃᑦᑕᖅᓯᒪᒐᒃᑭᑦ ᐅᓄᖅᑐᐃᖅᓱᖅᖢᖓ ᐃᓕᓐᓂᐊᖅᑐᑦ 

ᐃᖅᑲᓇᐃᔭᓕᒻᒪᒃᓴᖁᓪᓗᒋᑦ ᑕᐃᒪᓐᓇ ᐃᓕᓐᓂᐊᓚᐅᕐᓗᑎᒃ ᐃᖅᑲᓇᐃᔭᕈᓐᓇᖅᓯᓂᐊᕐᒪᑕ. ᑖᒃᑯᐊ ᒪᓕᒐᓕᐅᖅᑎᐅᑉ 

ᐅᖃᐅᓯᖏᑎᒍᑦ ᐅᖃᐅᓯᖃᖅᑲᐅᒐᒪ ᐊᑐᓕᖁᔭᐅᔪᓂᒃ ᐅᖃᐅᓯᖃᖅᑲᐅᔪᖓ ᑖᒃᑯᐊ ᐃᓚᖏᓐᓂ. 

 

ᒥᓂᔅᑕ ᐊᐱᕆᔪᒪᓪᓗᒍ ᒪᓕᒐᓕᐅᕐᕕᖕᒧᑦ ᐅᓂᒃᑳᕈᓐᓇᕐᒪᖔᑦ ᖃᓄᐃᓕᖓᓕᕐᒪᖔᑦ ᐃᖅᑲᓇᐃᔭᖅᑐᓕᕆᔨᒃᑯᑦ 

ᖃᓄᖅ ᑖᒃᑯᓂᖓ ᐃᖅᑲᓇᐃᔭᖃᑦᑕᖅᓯᒪᖕᒪᖔᑕ ᑐᕋᒐᒃᓴᖏᓐᓄᑦ ᑎᑭᒐᓱᐊᖅᑎᓪᓗᒋᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᒃᑯᓂᖓ ᐊᐱᕆᒋᐊᕋᕕᑦ. (ᑐᓵᔨᑎᒍᑦ) 

ᐊᐅᔭᒃᑯᑦ ᐃᖅᑲᓇᐃᔭᖃᑦᑕᖅᑐᑦ ᑕᐃᒃᑯᐊ ᐃᓕᓐᓂᐊᖃᑦᑕᖅᑐᑦ ᐃᖅᑲᓇᐃᔭᖅᑎᑕᐅᖃᑦᑕᖅᑐᑦ ᖃᐅᔨᒪᔪᒃᓴᐅᖕᒪᑦ 

ᑲᑎᒪᔨᐅᔪᑦ ᐱᐅᒋᔭᐅᓪᓚᕆᒃᖢᑎᒡᓗ. ᑖᓐᓇ ᓄᓇᕗᒻᒥᐅᓂ ᐃᖅᑲᓇᐃᔭᓕᒻᒪᒃᓴᖃᖅᑐᖅ, ᐅᖃᐅᓯᖃᖃᑦᑕᕋᑦᑕ 

ᖃᓄᖅ ᐱᐅᓯᒋᐊᕈᓐᓇᕐᒪᖔᑦᑎᒍ ᑕᒪᓐᓇ. ᐱᓗᐊᖅᑐᒥᒃ ᐃᖅᑲᓇᐃᔭᓕᖁᓪᓗᒋᑦ ᒐᕙᒪᒃᑯᓐᓂ ᐃᓕᓐᓂᐊᓚᐅᖅᑐᑦ. 

ᑮᓇᐅᔭᐃᑦ ᑮᓇᐅᔭᖅᑐᕈᑎᖏᑦ ᐅᓄᖅᓯᒋᐊᖅᑕᐅᔭᕆᐊᖃᖅᑐᑦ ᑖᓐᓇ ᐱᐅᒋᔭᐅᓪᓚᕆᖕᒪᑦ.  

 

ᑮᓇᐅᔭᐃᑦ ᐅᓄᖅᓯᒋᐊᖅᑕᐅᓚᐅᖅᑐᑦ ᐱᔾᔪᑎᒋᓪᓗᒍ ᑕᒪᓐᓇ, ᐊᖑᒻᒪᑎᑦᑎᐊᖁᓪᓗᒍ ᐃᓕᓐᓂᐊᕈᑎᒃᓴᓂᒃ 

ᐊᔾᔨᒌᖏᑦᑐᓂᒃ ᓇᓖᕌᕈᑎᓂᒃ ᐊᑐᖅᑕᐅᔪᓐᓇᖅᑐᓂᒃ ᕿᒥᕐᕈᓇᓕᖅᑐᒍᑦ. ᖃᓄᖅ ᐱᔨᔅᓯᕈᓐᓇᕐᒪᖔᑕ ᐊᒻᒪ 

ᓯᕕᑐᔪᒧᑦ ᐱᓕᕆᔭᐅᔪᓐᓇᕐᒪᖔᖅ ᐃᓱᒪᒃᓴᖅᓯᐅᖅᑐᒍᑦ ᐊᐅᔭᑐᐃᓐᓇᒃᑰᖏᑦᑐᖅ ᒪᓕᒐᓕᐅᖅᑏᑦ ᐅᖃᓯᖓ 

ᒪᓕᒡᓗᒋᑦ ᑖᒃᑯᐊ ᐅᖃᐅᓯᕆᖅᑲᐅᔭᕗᑦ ᒫᓐᓇ ᐅᖃᐅᓯᕆᕙᓪᓕᐊᔭᕗᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒃᑕᐅᖅ ᒥᓂᔅᑕ ᑭᐅᖕᒪᑦ. ᐅᑭᐅᒃᑯᑦ ᑲᑎᒪᕐᔪᐊᖅᑎᓪᓗᑕ 

ᐊᒃᓱᐊᓗᒃ ᖁᕕᐊᓱᒫᐅᕋᒪ ᐃᑲᔪᖅᑐᐃᔭᕆᐊᒃᓴᖅ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᑮᓇᐅᔭᖅᑐᕈᑎᒃᓴᕆᓂᐊᖅᑕᖏᑦ 

ᐃᓕᓐᓂᐊᖅᑐᑦ ᐊᐅᔭᒃᑯᑦ ᐃᖅᑲᓇᐃᔭᖃᑦᑕᖅᑕᖏᑦ. ᐊᑭᑦᑐᕆᐊᕈᑎᑦ ᑖᒃᑯᐊ ᑭᖑᓂᑦᑎᓐᓂ ᐊᑐᖅᑕᐅᓂᑯᓂᒃ 

ᐊᑐᖅᖢᑎᒃ ᐊᑭᑐᕆᐊᖅᑎᑦᑎᓚᐅᖅᑐᑦ. 

ᑖᒃᑯᐊ ᐱᓕᕆᕕᖕᓂ ᐊᓯᐊᓃᓚᐅᖅᑑᒐᓗᐊᑦ ᐃᖅᑲᓇᐃᔭᑦᑐᓕᕆᔨᒃᑯᓐᓄᑦ ᓄᒃᑎᖅᑕᐅᓪᓗᓂ. ᓱᓕ 

ᐱᐅᓯᒋᐊᖅᑕᐅᔪᓐᓇᕐᒪᑦ ᑮᓇᐅᔭᖅᑐᕈᑎᒃᓴᖏᑦ ᐊᖑᒻᒪᑎᓕᕐᓂᐊᕐᒪᑕ ᐃᓕᓐᓂᐊᕐᕕᐊᓗᖕᒥ ᐱᔭᕇᖅᐸᓪᓕᐊᔪᑦ ᐊᒻᒪ 

ᖁᕝᕙᓯᖕᓂᖅᓴᒥ ᐃᓕᓐᓂᐊᖅᑐᑦ. ᐅᖃᖅᑏ ᐊᐱᖅᑯᑎᒃᓴᓐᓅᕐᓂᐊᓕᖅᑐᖓ. 

 

2021 ᒪᓕᒐᓕᐅᕐᕕᖕᒥ ᓴᖅᑭᑕᐅᓚᐅᖅᓯᒪᖕᒪᑦ ᔫᓐ 20, 2022-ᒥ ᐅᓂᒃᑳᖅ ᑖᓐᓇ ᓴᖅᑭᑕᐅᓚᐅᕐᒪᑦ ᐅᖃᖅᓯᒪᔪᖅ 

ᑖᒃᑯᐊ ᓯᕗᓕᖅᑎᒃᓴᒃᑯᓐᓄᑦ ᐱᓕᕆᔭᐅᖃᑦᑕᖅᑐᑦ ᑎᓴᒪᐅᔪᑦ 16-ᖑᔪᓂ ᐃᖅᑲᓇᐃᔮᓂ ᐃᓐᓄᒃᓯᓚᐅᖅᑐᑦ. 

ᓱᕐᕋᒃᓯᒪᖏᑦᑐᑦ 2019-2020-ᒧᑦ ᑖᒃᑯᐊ ᐊᖃᖅᓯᒪᔪᑦ ᑎᓴᒪᐃᒡᒎᖅ 16-ᖑᔪᑦ ᐃᖅᑲᓇᐃᔭᓕᒻᒪᒃᓴᖅᖢᑎᒃ 

ᐃᓐᓄᒃᑕᐅᓯᒪᔪᑦ.  

 

ᒥᓂᔅᑕ ᐊᐱᕆᔪᒪᔭᕋ ᑐᓂᓯᔪᓐᓇᕐᒪᖔᑦ ᒪᓕᒐᓕᐅᕐᕕᖕᒧᑦ ᐅᓪᓗᒥ ᖃᓄᐃᓕᖓᖕᒪᖔᑦ ᐊᑐᖅᑕᐅᓂᕆᔭᖅ 

ᓯᕗᓕᖅᑎᒃᓴᓂᒃ ᐃᓕᓐᓂᐊᖅᑐᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑲᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᖅᑯᑎᖃᕋᕕᑦ. ᓯᕗᓕᖅᑎᔅᓴᖅ 

ᐱᓕᕆᐊᒃᓴᐅᔪᓐᓇᖅᑐᑦ ᒫᓐᓇ ᕿᒥᕐᕈᕙᓪᓕᐊᔭᕗᑦ ᖃᓄᒃᑲᓐᓂᖅ ᐋᖅᑭᒋᐊᖃᖅᑐᓴᐅᒪᖔᖅ, ᑖᒃᑯᐊ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᐅᔪᑦ ᐃᓕᓐᓂᐊᒃᑲᓐᓂᕈᒪᑎᓪᓗᒋᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᔾᔨᒌᖏᑦᑐᓂᒃ ᒫᓐᓇ 

ᐱᓕᕆᖃᑦᑕᕐᖓᑕ ᐃᓕᓐᓂᐊᑎᑦᓯᓂᕐᒧᑦ ᑐᕌᖓᔪᓂᒃ, ᑖᒃᑯᐊ ᐃᓗᓕᓕᒫᖏᑦ ᒫᓐᓇ ᕿᒥᕐᕈᕙᓪᓕᐊᒐᑦᑎᒍ 

ᖃᓄᒃᑲᓐᓂᖅ ᐋᖅᑭᒋᐊᖅᑐᔅᓴᐅᒻᒪᖔᑕ ᐅᑉᕙᓗ ᐃᖅᑲᓇᐃᔭᖅᑎᓄᑦ ᖃᓄᖅ ᑭᙴᒪᒋᔭᐅᔪᓂᒃ ᐊᑦᑐᐊᔪᓐᓇᓂᖅᓴᓂᒃ 

ᖃᓄᐃᑦᑐᓂᒃ ᑖᔅᓱᒥᖓ ᕿᒥᕐᕈᕙᓪᓕᐊᒐᑦᑕ. 

 

ᑖᒃᑯᐊ ᐊᔾᔨᒌᖏᑦᑑᑕᐅᒻᒪᑕ ᐊᐅᓚᓂᕆᖃᑦᑕᖅᑕᖏᑦ, ᑕᐃᒃᑯᐊᓗ ᓯᕗᓕᖅᑎᔅᓴᒧᑦ ᐃᓂᓐᐊᖅᓯᒪᔪᐃᑦ ᑖᒃᑯᐊᑦᑕᐅ 

ᒫᓐᓇ ᐊᒥᓱᕈᖅᐸᓪᓕᐊᓯᒪᒻᒪᑦᑕᐅᖅ ᒫᓐᓇ. ᑖᒃᑯᐊ ᑮᓇᐅᔭᐃᑦ 16 ᑎᓕᔭᐅᓂᒃᑯᑦ ᐃᖅᑲᓇᐃᔭᖅᑎᑦ ᒫᓐᓇ 2023-

2024-ᒧᑦ ᐋᖅᑭᔅᓯᒪᔪᑦ ᑖᒃᑯᐊᓗ ᑮᓇᐅᔭᐃᑦ 60% ᒫᓐᓇ ᐃᓂᑖᖅᓯᒪᔪᐃᑦ, ᑖᒃᑯᐊᓗ ᒫᓐᓇ ᑕᐃᒪᐃᓕᖓᔪᑦ ᑖᒃᑯᐊ 

2023-2024-ᒧᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥᓗ ᐊᐃᖅᑯᑎᑦ, ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᒻᒪ ᖁᔭᓐᓇᒦᖅᐸᕋ ᑭᐅᖕᒪᑦ ᑖᔅᓲᒥᖓ ᐊᒃᓱᐊᓗᒃ ᖁᕕᐊᓱᒃᑐᖓ. 

ᑐᓴᖅᑐᖓ ᐃᖅᑲᓇᐃᔭᖅᑐᓕᕆᔨᒃᑯᑦ ᕿᒥᕐᕈᓇᖕᒪᑕ ᐊᔾᔨᒌᖏᑦᑐᓂᒃ ᑖᒃᑯᐊ ᐱᐅᓯᒋᐊᖅᑕᐅᖁᓪᓗᒋᑦ 

ᓯᕗᓕᖅᑎᒃᓴᒃᑯᓐᓄᑦ ᐃᓕᓐᓂᐊᖅᑕᐅᖃᑦᑕᖅᑐᑦ. ᖃᐅᔨᒪᑦᑎᐊᖏᑦᑐᖓ ᑐᓴᕋᓗᐊᕐᓂᕐᒪᖔᑕ ᖃᔅᓯᐅᖕᒪᖔᑕ 

ᓇᐃᓴᖅᓯᒪᖕᒪᖔᒋᑦ ᖃᐅᒃᐸᑦ ᖃᐅᔨᒋᐊᕐᓂᐊᖅᐳᖓ ᑲᑎᒪᔾᔪᑎᕕᓃᑦ ᑎᑎᕋᖅᓯᒪᓂᖏᓐᓂᒃ.  

 

ᐊᐱᖅᑯᑎᓐᓄᐊᕐᓗᖓ ᐊᐃᑉᐸᖓᓄᑦ, ᓄᓇᑦᑎᐊᕐᒥᐅᑦ ᒐᕙᒪᒃᑯᖏᑦ ᒪᕐᕉᖕᓂᒃ ᐊᑭᖃᖏᑦᑐᓂᒃ ᓲᕐᓗ 

ᐃᑲᔪᖅᑐᐃᖃᑦᑕᕐᒪᑕ ᐊᐅᔭᒃᑯᓪᓗ ᐃᓕᓐᓂᐊᖅᑎᑦ ᐃᖅᑲᓇᐃᔭᓕᒻᒪᒃᓴᖅᑐᑦ ᐊᒻᒪᓗᑦᑕᐅᖅ 

ᐃᖅᑲᓇᐃᔭᕆᐅᖅᓴᖃᑦᑕᖅᑐᑦ ᐃᓕᓐᓂᐊᓚᐅᖅᖢᑎᒃ ᐃᓕᓐᓂᐊᓚᐅᖅᖢᑎᒃ ᐃᖅᑲᓇᐃᔭᓕᒻᒪᒃᓴᖃᑦᑕᖅᑐᑦ ᑕᐃᒃᑯᐊ 

ᐃᓕᓐᓂᐊᕐᓂᕐᒥᖕᓂᒃ ᐱᔭᕇᖅᓯᓯᒪᔪᑦ ᖁᕝᕙᓯᖕᓂᖅᓴᒥᑦ. 

 

ᐅᖃᖅᑏ, 2019-ᒥ ᐅᓂᒃᑳᓕᐊᖓ ᑕᐃᒃᑯᐊ ᑎᑎᕋᕐᕕᖓᓐᓂᒃ ᑕᒻᒪᖅᓯᒪᔪᖅᓯᐅᖅᑎᒃᑯᑦ ᐃᓇᑐᖃᐃᑦ ᐃᓐᓇᐃᑦ 

ᐃᓛᒃ ᐃᓕᓐᓂᐊᕕᒋᖃᑦᑕᖅᑕᖓ ᐃᓚᑰᓂᖃᕐᒪᑕ ᓲᕐᓗ ᖁᕝᕙᓯᖕᓂᖅᓴᒥᒃ ᐃᓕᓐᓂᐊᓚᐅᖅᑎᓪᓗᒋᑦ ᑖᒃᑯᐊ ᓄᓇᕘᑉ 

ᒐᕙᒪᒃᑯᖓᓐᓂᒃ ᐃᑲᔪᖅᑐᐃᖃᑦᑕᖅᓯᒪᖏᒻᒪᑕ ᐃᖅᑲᓇᐃᔭᓕᒻᒪᒃᓴᖅᑎᓪᓗᒋᑦ ᐃᓕᓐᓂᐊᓚᐅᖅᑐᑦ. 

 

ᑕᒪᒃᑯᐊ ᐊᐅᔭᒃᑯᑦ ᐃᓕᓐᓂᐊᖃᑦᑕᖅᑐᑦ ᐃᖅᑲᓇᐃᔭᓕᒻᒪᒃᓴᖅᑕᐅᖃᑦᑕᖅᐸᑕ ᐊᒃᓱᐊᓗᒃ ᑕᒻᒪᖅᓯᒪᔪᖅᓯᐅᖅᑎᒃᑯᑦ 

ᐊᑐᓕᖁᔭᓕᐊᖓᓂᒃ ᐊᖑᒻᒪᑎᓕᕈᓐᓇᕐᒪᑦ ᐃᖅᑲᓇᐃᔭᓕᖅᑎᑕᐅᔪᓐᓇᕐᓗᑎᒃ ᖁᕝᕙᓯᖕᓂᖅᓴᒥᒃ ᐃᓕᓐᓂᐊᖅᑎᕕᓃᑦ.  

 

ᓲᕐᓗ ᐃᓄᐃᑦ ᐃᖅᑲᓇᐃᔭᖅᑕᖓᓂᒃ ᒐᕙᒪᒃᑯᓐᓄᑦ ᐃᖅᑲᓇᐃᔭᕐᓂᖓ ᓈᒻᒪᖃᑦᑕᖁᓪᓗᒋᑦ, ᑖᓐᓇ ᐊᐱᕆᔪᒪᔭᕋ 

ᒥᓂᔅᑕ ᓴᓇᔪᓐᓇᕐᒪᖔᑦ ᓄᑖᒥᒃ ᐃᓕᓐᓂᐊᖅᑎᓄᑦ ᐃᓕᓐᓂᐊᓚᐅᖅᑐᑦ ᑕᐃᒃᑯᐊ ᐱᔭᕇᖅᓯᓯᒪᔪᑦ 

ᐃᖅᑲᓇᐃᔭᓕᒻᒪᒃᓴᖅᑎᑕᐅᔪᓐᓇᕐᒪᖔᑕ ᑖᒃᑯᐊ ᐅᓄᖏᑦᑐᑯᓗᖕᓂᒃ ᑭᒡᓕᖃᖅᑎᑦᑎᖕᒪᑦ ᓄᓇᕘᑉ ᒐᕙᒪᒃᑯᖏᓐᓄᑦ 

ᑭᓯᐊᓂ ᐃᓕᓐᓂᐊᖅᑎᐅᔪᓄᑦ ᑖᒃᑯᓄᖓ ᐊᓯᖏᓐᓄᑦ ᐃᓕᓐᓂᐊᕐᓂᕐᒥᖕᓂᒃ ᐱᔭᕇᖅᓯᓯᒪᔪᓄᑦ 

ᐊᑐᖅᑕᐅᔪᓐᓇᖏᒻᒪᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᒃᑲᓐᓂᕐᖓᑦ. ᑖᒃᑯᐊ 

ᐊᔾᔨᒌᖏᓐᓂᖃᕐᖓᑎᒃ ᐅᖃᐅᓯᕆᔭᖏᑦ ᐊᒻᒪᓗ ᕿᒥᕐᕈᓂᖃᖅᐸᓪᓕᐊᑎᓪᓗᑕ ᑖᒃᑯᐊ ᓯᕗᓕᐅᖅᑎᔅᓵᒃ 

ᐊᐅᓚᓂᐅᖃᑦᑕᖅᑐᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᑐᐊᕐᓄᑦ ᑐᕌᖓᓂᖓ. ᑖᒃᑯᐊ ᐃᓗᓕᒫᖏᑦ ᒫᓐᓇ 

ᕿᒥᕐᕈᕙᓪᓕᐊᒐᑦᑎᒍ ᐊᒻᒪᓗ ᑖᓐᓇ ᐃᓕᓐᓂᐊᖅᑎᐅᔪᓄᑦ ᐃᖅᑲᓇᐃᔭᑲᐃᓐᓇᕈᓐᓇᖅᑐᓄᑦ ᐅᐱᕐᖔᒃᑯᑐᐊᖅ 

ᐊᑐᖅᑕᐅᖃᑦᑕᕐᓂᖓ ᑖᓐᓇᑦᑕᐅᖅ ᖃᓄᒃᑲᓐᓂᖅ ᐋᖅᑭᒋᐊᕆᐊᖃᕐᒪᖔᖅ ᕿᒥᕐᕈᓯᓐᓈᙳᓱᒻᒥᒐᑦᑎᒍ.  

 

ᑖᒃᑯᐊ ᖃᓄᖅ ᓄᓇᑦᑎᐊᖅ ᐊᐅᓚᓂᕆᕙᑦᑕᖏᓐᓂᑦᑎᒍ ᐱᒐᔭᕐᒪᖔᑦ ᖃᐅᔨᒪᖏᑦᑐᒍᑦ ᑭᓯᐊᓂ ᑖᒃᑯᐊ 

ᐊᑦᑐᖅᑕᐅᕕᐅᑎᖃᑦᑕᕐᓂᖏᑦ ᑕᑯᓐᓇᖅᑐᑎᒍ ᖃᓄᖅᑑᕈᑎᔅᓴᒃᑲᓐᓂᕐᓂᒃ ᐅᖃᐅᓯᖃᖅᐸᓪᓕᐊᔪᒍᑦ ᑖᒃᑯᐊ 

ᐃᓱᒪᒋᒋᐊᒃᑲᓐᓂᕈᓐᓇᖅᑕᕗᑦ ᐅᖃᐅᓯᕆᔭᖏᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᐊᑎᖁᑎᖃᕈᓐᓃᕋᒪ. ᐊᐱᖅᓱᕐᓇᖅ ᐃᓱᓕᑉᐳᖅ. ᑲᑎᒪᔾᔪᑎᒃᓴᖅ 7. ᑎᑎᖅᑲᑎᒍᑦ 

ᐊᐱᖅᑯᑏᑦ. ᓈᓴᐅᑎᓕᒃ 8. ᑎᑎᖅᑲᑎᒍᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. 9. ᒪᑐᐃᖅᓯᔾᔪᑎᓄᑦ ᑭᐅᔾᔪᑏᑦ. 10. 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. 11. ᐊᑎᓕᐅᖅᓯᒪᔪᑦ ᑐᒃᓯᕋᐅᑎᓄᑦ ᑭᐅᔾᔪᑏᑦ. 12. ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᑦ ᕿᒥᕐᕈᓇᓚᐅᖅᑎᓪᓗᒍ ᒪᓕᒐᒃᓴᑦ ᐊᓯᖏᓐᓂᒡᓗ. 13. ᑎᑎᖅᑲᑦ 

ᓴᖅᑭᑕᐅᓂᖏᑦ. ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᖅᑎ ᒥᓂᔅᑕᖓ ᒥᔅᑐ ᔪᐊᓇᓯ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᖅ 173 - 6(2): 2018-19 ᓄᓇᕘᒥ ᓵᓚᒃᓴᕋᓲᑕᐅᓲᓄᑦ ᑮᓇᐅᔭᑦ ᐅᓂᒃᑳᖏᑦ 

(ᔪᐊᓇᓯ) 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᕕᐊᓱᒃᑐᖓ ᓴᖅᑭᑎᑦᑎᒍᓐᓇᕋᒪ 2018-

2019 ᓄᓇᕗᒻᒥ ᐃᒪᖃᑦᑕᖅᑐᓄᑦ ᑮᓇᐅᔭᐃᑦ ᐅᓂᒃᑳᖏᓐᓂᒃ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): 14. ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐃᔾᔪᑏᑦ. 15. ᐱᖁᔨᕗᖔᓕᐅᕐᓂᐊᕐᓂᕐᒧᑦ 

ᖃᐅᔨᒃᑲᐃᔾᔪᑏᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᑯᓪᓗᒋᑦ ᒪᓕᒐᒃᓴᑦ. 16. ᐱᖁᔨᕗᖔᕈᑎᑦ. 17. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 18 ᑐᒡᓕᐊᓄᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 19. ᑲᑎᒪᑐᐃᓐᓇᕐᓂᖅ 

ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᒪᓕᒐᒃᓴᓂᒃ ᐊᓯᖏᓐᓂᒡᓗ. ᒪᓕᒐᒃᓴᖅ 31, 32, 33, 35 ᐊᒻᒪᓗ 36 ᐊᒻᒪᓗ 

ᑎᑎᖅᑲᑦ ᓴᖅᑭᑕᐅᓂᖏᑦ 1-6(2), 73-6(2), 120-6(2), ᐊᒻᒪᓗ 163−6(2) ᒥᔅᑐ ᕼᐃᒃᔅ ᐃᒃᑭᕙᐅᑕᕆᔭᐅᓗᓂ.  

 

ᐊᒻᒪᓗ ᐱᒋᐊᓚᐅᖏᓐᓂᑦᑎᓐᓂ ᑲᑎᒪᑐᐃᓐᓇᕐᓂᕐᒧᑦ, 20 ᒥᓂᑦᔅ ᓄᖅᑲᖓᓚᐅᑲᖕᓂᐊᖅᑐᒍᑦ.  

 

ᐃᖅᓱᖅᑏ. 

 

>>ᓄᖅᑲᖓᑲᐃᓐᓇᖅᑐᑦ 15:34ᒥ 16:00ᒧᑦ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᔪᐊᔾ ᕼᐃᒃᔅ)(ᑐᓵᔨᑎᒍᑦ): ᑲᑎᒪᓂᖅ ᐱᒋᐊᕐᓂᐊᓕᕐᒥᖕᒪᑦ. ᑲᑎᒪᑐᐃᓐᓇᕐᓂᕐᒥᒃ ᐅᑯᐊ 

ᑲᒪᒋᓂᐊᖅᑕᕗᑦ ᒪᓕᒐᒃᓴᖅ 31, 32, 33, 35, 36−ᓗ ᐊᒻᒪ ᑎᑎᖅᑲᑦ ᓴᖅᑭᑕᐅᓂᖏᑦ 1-6(2), 73-6(2), 

120−6(2) ᐊᒻᒪᓗ 163−6(2). ᖃᓄᐃᓕᖓᔪᒪᕕᓯ? ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ. (ᑐᓵᔨᒃᑯᑦ) ᕿᒥᕐᕈᓇᐃᓐᓇᕈᒪᔭᕗᑦ ᒪᓕᒐᒃᓴᖅ 31 2025 ᐊᑭᑐᔪᖅᑐᕈᑎᒃᓴᐃᑦ 

ᑮᓇᐅᔭᖅᑐᕈᑏᑦ, ᐃᒡᓗᓕᕆᔨᕐᔪᐊᒃᑯᓐᓄᑦ ᐊᒻᒪᓗ ᑭᖑᓂᑦᑎᐊᖓᒍᑦ ᐃᖏᕐᕋᔾᔪᑎᓕᕆᔨᒃᑯᑦ ᐱᕙᓪᓕᐊᔪᓕᕆᔨᒃᑯᓪᓗ. 



ᐱᖓᑦᓯᖅ, ᐅᑐᐱᕆ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᖅᐱᓯ ᑖᓐᓇ ᓯᕗᓪᓕᖅᐹᖑᖁᓪᓗᒍ ᒪᓕᒐᒃᓴᖅ 31, ᒥᔅᑕ ᑯᓱᒐᖅ 

ᑕᐃᑲᓃᖃᑎᖃᕈᒪᕖᑦ? 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᖅᐱᓯ ᑖᓐᓇ ᒥᓂᔅᑕ ᑕᒫᓃᖃᑎᒋᖁᓪᓗᒍ?  

 

ᒪᓕᒐᓕᐅᖅᑎ ᐃᓚᖏᑦ: ᐊᖏᖅᑐᑦ. 

 

ᒪᓕᒐᒃᓴᖅ 31 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2024-2025 - ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᑦ - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᑏ. ᐊᑐᐃᓐᓇᐅᓕᕈᕕᑦ, ᑭᒃᑰᖕᒪᖔᑕ ᑖᒃᑯᐊ ᓇᓗᓇᐃᑲᐃᓐᓇᒃᑭᑦ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᓕᖅᐱᓐᓂ ᒥᔅᑕ ᔪᐊᓂ ᐸᓪᓗᖅ 

ᐊᖓᔪᖅᑳᖑᖃᑕᐅᔪᖅ ᐃᒃᓯᕙᐅᑕᐅᖃᑕᐅᓪᓗᓂ ᐊᒻᒪᓗ ᑕᓕᖅᐱᓐᓂ ᐅᐃᕋᓐ ᑕᕗᕉ ᐊᖓᔪᖅᑳᖑᖃᑎᒋᔭᖓ ᐊᒻᒪᓗ 

ᐊᐅᓚᑦᑎᔨᒻᒪᕆᐅᓪᓗᓂ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐃᑉᐸᒃᓴᖅ ᐃᒡᓗᓕᕆᔨᕐᔪᐊᒃᑯᑦ ᐊᑕᐅᓯᑯᓗᖕᒥᒃ ᒪᒃᐱᖅᑐᒐᖃᕐᒪᑦ 

ᑐᒃᓯᕌᕆᔭᐅᔪᖅ $82,669,000. ᐊᑎᖁᑎᓐᓂ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᐱᖅᑯᑎᒃᓴᖃᕋᒪ, ᐊᐱᖅᑯᑎᒋᔭᐅᖃᑦᑕᓚᐅᖅᑐᓂᒃ ᐃᑉᐸᒃᓴᖅ 

ᑭᒡᒍᑎᒃᓴᖏᓪᓗ ᐅᖃᐅᓯᕐᖓᐅᑎᒋᔭᐅᓚᐅᖅᑐᓂᒃ. 

 

ᐃᒃᓯᕙᐅᑕᖅ, ᐅᓇ ᒪᑐᐃᖅᓯᔾᔪᑎ ᒪᒃᐱᖅᑐᒐᖅ. “ᓄᓇᕗᑦ ᒐᕙᒪᒃᑯᖏᑦ ᐃᒡᓗᖁᑎᖏᑦ $70 ᒥᓕᐊᖑᓚᐅᖅᑐᑦ 

ᐃᓚᖓᖅᑕᐅᓂᐊᕐᒪᑕᒎᖅ $40 ᒥᓕᐊᓐᓄᑦ 2024/25.” ᖃᓄᐃᒻᒪᓄᑯᐊ ᑭᒃᑯᑐᐃᓐᓇᕐᓄᑦ ᐊᑐᖅᑐᐊᒐᒃᓴᐃᑦ 

ᐃᓚᙵᖅᑕᐅᖦᖤᖅᐸᑦ.  

 

ᒥᔅᑕ ᓚᐃᑦᓯᑑᓐ ᐊᐱᖅᑯᑎᖃᖃᑦᑕᓚᐅᕐᒪᑦ ᖃᔅᓯᑦ ᓄᑕᐅᖏᑦᑐᑦ ᓄᑖᒧᑦ ᓄᒃᑎᖅᑕᐅᓗᑎᒃ $280 ᒥᓕᐊᖑᓚᐅᕐᒪᑕ. 

ᖃᓄᐃᒻᒪᓄᑯᐊ, ᓇᓗᓇᐃᔭᐃᑲᐃᓐᓇᕆᑦ ᖃᓄᐃᒻᒪᑦ ᑖᒃᑯᐊ ᐃᓚᙵᖅᑕᐅᖕᒪᖔᖏᑦ $30 ᒥᓕᐊᓐᓂᒃ 

ᑮᓇᐅᔭᑯᔅᓱᐊᓗᖃᖅᑎᓪᓗᒋᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒪᐃᑉᐳᖅ ᑕᐃᒃᑯᐊ ᑐᒃᓯᕌᕆᔭᐅᔪᑦ 

ᓈᒻᒪᖕᓂᐊᕐᒪᑕ ᐃᒡᓗᓕᐅᕋᓱᒃᑎᓪᓗᑕ ᑕᒪᑐᒪᓂ ᐊᕐᕌᒍᒥ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᓈᒻᒪᒃᑐᓂᒃ 

ᑮᓇᐅᔭᖃᕐᒪᖔᖏᓐᓂᒃ ᐱᓕᕆᐊᒃᓴᐃᑦ ᑕᐃᒃᑯᐊ ᐱᓕᕆᐊᕆᔪᓐᓇᖁᓪᓗᒋᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒃᓯᕙᐅᑖᖅ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᖃᐅᔨᒪᔪᒃᓴᐅᕗᖅ ᐄ, ᐃᒡᓗᓕᐅᕈᒥᓇᖅᑐᖅ 1,000-ᓂᒃ ᐃᒡᓗᓂᒃ ᑭᓯᐊᓂ ᑕᐃᒪᐃᑦᑐᓐᓇᖏᑦᑐᒍᑦ. ᑳᓐᑐᕌᒃᑏᑦ 

ᑕᐃᒃᑯᐊ ᑕᐃᒪᐃᑦᑐᓕᕆᔪᓐᓇᖅᑐᑦ ᐊᒥᒐᕐᒪᑕ, ᐊᒻᒪ ᒫᓐᓇᐅᔪᖅ ᐃᒡᓗᑦ ᑕᐃᒃᑯᐊ ᐃᒡᓗᓕᐊᕆᓂᐊᖅᑕᕗᑦ ᐱᓪᓗᒋᑦ 

ᑕᐃᒃᑯᐊ ᐊᑐᕈᓐᓇᖅᑕᓕᒫᕗᑦ ᓴᓇᕐᕈᑏᑦ ᐊᑐᖅᑕᐃᓐᓇᐸᓗᐊᓗᒋᓂᐊᖅᑕᕗᑦ ᐅᓄᒃᑲᓐᓂᖅᑐᓂᒃ 

ᓴᓇᔭᐅᒃᑲᓐᓂᖁᔨᔫᒐᓗᐊᑦ ᑭᓯᐊᓂ ᐅᓪᓗᒥᒧᑦ ᑎᑭᖦᖢᓂ ᑕᐃᒪᐃᓕᖓᔪᒍᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ.  ᓄᓇᕗᑦ ᒐᕙᒪᒃᑯᑦ ᐱᔭᒃᓴᖅᑖᕆᓯᒪᔭᖏᑦᑕ ᐃᓗᐊᓂ 1,000-ᓂᒃ 

ᐃᒡᓗᓕᐅᕈᒪᔪᑦ. ᓯᕗᓪᓕᖅᐹᖅ ᐊᐅᔭᖓᓂ 2022-ᒥ ᓴᓇᔪᖃᓚᐅᖏᖦᖢᓂ. ᓴᓇᔭᐅᒋᐊᓕᓚᐅᖅᖢᑎᒡᓗ ᐃᓚᖏᑦ 

ᑕᒪᑐᒪᓂ ᐊᕐᕌᒍᒥ 182-ᓂᒃ ᓴᓇᔪᒪᔪᑦ ᑕᐃᒪ 182-ᓂᒃ ᐱᖓᓱᑦ ᐊᕐᕌᒍᑦ ᐃᓗᐊᓂ. 182-ᓂᒃ ᐅᓄᓛᖑᓂᐊᖅᐸᑕ 

ᐊᐅᔭᖅ ᓴᓇᔭᐅᔪᑦ. ᑕᐃᒪᓕ ᑕᐃᒪᓐᓇ ᐅᓄᖅᑎᒋᔪᓂᒃ ᓴᓇᔪᓐᓇᔾᔮᖏᑦᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑐ ᑯᓱᒐᖅ. 

 

ᐊᖏᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐱᐅᒋᔭᕋ ᒪᓕᒐᓕᐅᖅᑎᐅᖃᑎᒻᒪ ᑭᐅᔾᔪᓯᖏᑦ 

ᑕᐃᒫᒃ ᑐᑭᖃᖅᑑᔮᕐᒪᑦ ᑕᐅᕗᖓᓕᒫᖅ. 

 

ᐋᒃᑲ. ᑕᒪᑐᒧᖓ ᐃᓪᓗᓕᐅᕐᓇᕐᒧᑦ ᑐᔅᓯᕋᖅᐳᒍᑦ ᑮᓇᐅᔭᓂᒃ, ᑖᒃᑯᐊ ᐊᒥᓲᓂᖏᑦ. ᓂᕆᐅᒍᒪᒐᓗᐊᖅᐳᒍᑦ 

ᐊᕐᕌᒎᓂᐊᖅᑐᖅ ᐊᓂᒍᖅᐸᑦ, ᐅᕝᕙᓘᓐᓃᑦ ᐊᕐᕌᒍ ᐊᓂᒍᖅᐸᑦ, ᐃᓪᓗᓕᐅᕈᒪᓂᖅᓴᐅᓕᕋᔭᕋᑦᑕ ᐊᒻᒪ 

ᐃᓪᓗᓕᐅᒃᑲᓐᓂᕈᓐᓇᕐᓗᑕ. 

 

ᑮᓇᐅᔭᐃᑦ ᐱᓪᓗᒋᑦ ᑕᒫᓂ ᐊᕐᕌᒍᒥ, ᑖᒃᑯᐊ ᐊᒥᓲᓂᖏᑦ, ᐃᓪᓗᓕᐅᕈᓐᓇᕐᓂᐊᕋᑦᑕ ᓴᓇᓂᐊᖅᑕᑎᓐᓂᒃ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒡᓗᓕᐅᖅᑕᐅᓚᐅᙱᑦᑐᓂᒃᑯᐊ ᐊᕐᕌᓂ ᐃᒡᓗᓕᐅᕐᓇᐅᑎᒡᓗᒍ 

62, 66−ᓘᓐᓃᑦ ᓄᖅᑲᖅᑎᑕᐅᓚᐅᕐᒪᑕ ᑮᓇᐅᔭᖅᑐᕈᑎᖏᑦ ᐱᔾᔪᑎᒋᓪᓗᒋᑦ. 

 

ᐊᒻᒪ ᑕᒻᒪᑐᐃᓐᓇᕆᐊᖃᖅᖢᖓ, ᓄᓇᕗᒻᒥ ᐃᓪᓗᓕᐅᑎᒃᑯᑦ ᑕᐃᒃᑯᐊᑐᐊᖅᑎᐊᖅ ᑳᓐᑐᕌᒃᑖᓚᐅᖅᓯᒪᒻᒪᑕ, 

ᐃᒡᓗᓕᐅᕐᓇᖅ ᑎᑭᒻᒪᑦ ᐊᑕᐅᓯᖅ ᐃᓯᒐᖅ ᑭᑉᐹᕆᑦᑐᖅ ᖃᑦᓯᕌᕐᒪᖔᖅ ᓇᓗᓇᐃᖅᑕᐅᔪᓐᓇᖅᐸ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑐ ᑯᓱᒐᖅ. 

 

ᐊᖏᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᔅᑐ ᑕᕗᕉᓪ ᐊᖅᑯᑎᒋᓗᑎᑦ ᐃᒻᒪᖄᖅ 

ᑕᒪᒃᑯᓂᖓ ᐅᓂᒃᑳᑲᓐᓂᕈᓐᓇᖅᑐᖅ ᐃᒡᓗᓕᐅᕐᓂᐅᑉ ᐱᔾᔪᑎᒋᓪᓗᒍ. ᐊᕐᕌᓂ ᓴᓇᔪᓐᓇᓚᐅᙱᑦᑐᒍᑦ ᐊᒃᓱᐊᓗᒃ 

ᐊᑭᑐᓚᐅᕐᒪᑕ $1,150.00 ᐅᑕᐅᓯ ᓯᑭᑦᑕᑯᓗᒃ ᐊᑕᐅᓯᖅ, ᐊᖅᑯᑎᒋᓗᑎᑦ ᒥᔅᑐ ᑕᕗᕉᓪ ᑭᒡᒍᒻᒥᒃ 

ᐃᓚᒋᐊᒃᑲᓐᓂᖁᔭᕋ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑏ ᒥᔅᑐ ᑕᕗᕉᓪ. 

 

ᑕᕗᕉᓪ: ᖁᔭᓐᓇᒦᒃ ᐊᐱᖅᑯᑎᒋᔭᓐᓂᒃ ᑖᓐᓇ ᓄᓇᕗᒻᒥ ᐃᓪᓗᓕᐅᖅᑎᒃᑯᑦ ᑳᓐᑐᕌᒃᑕᐅᓯᒪᔭᖏᑦ ᐊᒻᒪᓗ 

ᐋᔩᖃᑎᒌᓐᓂᒃᑯᑦ ᐱᓇᓱᐊᕈᓐᓂᒃ ᐊᒡᒋᖅᑐᓂᒃ ᑕᒫᓂ $600 ᓯᑭᑦᑕᖅ ᐋᖅᑭᒃᓯᒪᓕᖅᑐᖅ, ᑕᒫᓂᕈᔪᒃ. $600-

ᖏᓐᓃᑦᑐᖅ ᓯᒃᑭᑦᑕᖅ ᐊᑕᐅᓯᖅ. 

 

ᐊᒻᒪ ᑐᑭᓯᓇᖅᓯᑎᒋᐊᒃᑲᓐᓂᕐᓗᒍ ᐸᕐᓈᕆᓯᒪᔭᕗᑦ 2024-2025 ᐃᒡᓗᓕᐅᕐᓇᖓᓂᒃ, ᐊᒻᒪᓗ ᑕᐃᒃᑯᐊ 

ᓴᓇᔭᐅᔪᒫᓚᐅᖅᑐᑦ ᐅᓄᕐᓂᖏᑦ ᓄᓇᕗᒻᒥ ᐃᓪᓗᓕᐅᖅᑎᒃᑯᑎᒍᑦ ᑳᓐᑐᕌᒃᓴᒥᒃ ᑕᖅᑲᐅᖓᐃᔪᓐᓇᑲᓐᓂᕐᓂᐊᖅᑐᒍᑦ 

36−ᑲᓐᓂᕐᓂᒃ ᐃᓚᔭᐅᔪᓐᓇᑲᓐᓂᕈᓐᓇᕐᓂᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑐ ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒪᓐᓇ ᐃᓘᓕᐅᕐᓂᖅ ᐅᖃᐅᓯᕆᒃᑲᓐᓂᕐᓗᒍ, 22 ᑕᐃᒃᑯᐊ 

ᐃᒡᓗᒃ ᐃᒡᓗᓕᕆᔨᕐᔪᐊᒃᑯᓐᓄᑦ ᐊᕐᕌᓂ ᐅᐱᕐᖔᖅ ᓂᐅᕕᓚᐅᖅᓯᒪᔭᖏᑦ ᐃᓚᖏᓐᓄᑦ ᓄᓇᓕᓐᓄᐊᖅᑕᐅᓂᐊᖅᑐᑦ 

ᓇᔪᒐᕆᔭᐅᓂᐊᕐᓗᑎᒃ ᓄᓇᕗᒻᒥ ᐃᓗᓪᓕᐅᖅᑎᑯᓐᓄᑦ ᐃᖅᑲᓇᐃᔭᖅᑎ ᖃᑦᓯᕌᓚᐅᖅᐸᑦ ᑕᐃᒃᑯᐊ, ᖃᑦᓯᕌᖃᑦᑕᖅᐸᑦ 

ᐊᑐᖅᑕᐅᑎᓪᓗᒋᑦ ᓄᓇᕗᒻᒥ ᐃᓪᓗᓕᐅᖅᑎᑯᓐᓄᑦ ᐃᖅᑲᓇᐃᔭᖅᑎᖏᓐᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑐ ᑯᓱᒐᖅ. 

 

ᐊᖏᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒫᓂ $500,000ᑐᓚᐅᖅᑐᖅ ᐊᑕᐅᖅᓯᖅ 

ᐃᒡᓗ ᓅᒃᑎᖅᑕᐅᑎᓪᓗᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᓄᖅ ᐋᖅᑭᒃᓯᒪᕕᓯ ᑕᐃᒃᑯᐊ ᐃᖅᑲᓇᐃᔭᖅᑏᑦ ᖃᓪᓗᓈᖅ 

ᓄᓇᖏᓐᓃᑦᑐᑦ ᓄᓇᕗᒻᒥᐅᑕᐅᖃᑦᑕᖏᒻᒪᑕᐃᒃᑯᐊ ᐃᖅᑲᓇᐃᔭᖅᑎᑖᕆᔭᐅᖃᑦᑕᖅᑐᑦ. ᖃᓄᖏᒃᑯᐊ ᓄᓇᕗᒻᒥ 

ᐃᓪᓗᓕᐅᖅᑎᒃᑯᑦ ᑕᖅᑭᑕᒫᖅ ᐊᑭᓕᖅᓱᐃᕚᑦ ᓇᔪᒐᖃᖅᑎᑕᐅᒐᒥᒃ? ᓇᓗᓇᐃᔭᖅᑕᐅᑲᐃᓐᓇᕐᓕ 

ᐊᑭᓕᖅᓱᐃᖃᑦᑕᕐᒪᖔᖅ ᓄᓇᕗᒻᒥ ᐃᓪᓗᓕᐅᖅᑎᒃᑯᑦ ᓇᔪᒐᖃᖅᑎᑕᐅᒐᒥᒃ? 

 

ᑮᓇᐅᔭᖅᑐᕈᑏᑦ ᑕᒪᓐᓇ ᐃᓚᒋᔭᐅᖃᑕᐅᒻᒪᑦ, ᐃᒡᓗᓕᕆᔨᕐᔪᐊᒃᑯᓐᓄᓪᓗ ᐊᑭᓕᖅᓱᖅᑕᐅᖃᑕᐅᓪᓗᑎᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᓄᕐᓂᖓ ᑕᐃᒐᒃᑯᑦ $500,000. 

ᐃᒃᓯᕙᐅᑖᖅ, ᑕᐃᒃᑯᐊ ᐃᒡᓗᓕᐅᖅᑏᑦ ᑖᒃᑯᓇᓃᖃᑦᑕᖅᑐᑦ $1 ᑕᖅᑭᑕᒫᖅ. ᐊᒻᒪᓗ ᑮᓇᐅᔭᓂᒃ 

ᐊᑐᙱᓐᓂᖅᓴᐅᔪᒍᑦ, ᑕᐃᑲᓃᓐᓂᖏᑉᐸᑕ ᓯᓂᑦᑕᕐᕕᖕᓂ ᓂᕆᔾᔪᑎᖏᓪᓗᒍ ᑕᒪᒃᑯᐊ 

ᐊᑭᓕᖅᓱᖃᑦᑕᕆᐊᖃᕋᔭᖅᑕᕗᑦ. $1.5-ᒥᓕᐊᓐ ᐃᓚᙵᖅᑕᐅᓚᐅᖅᑐᖅ ᑕᐃᒪᓐᓇᐅᔪᓐᓇᕐᓂᐊᕋᑦᑕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, $1-ᔭᑐᐃᓐᓇᖅᖢᑎᒃ ᑕᖅᑭᑕᒫᑦ. ᐃᒡᓗᓕᕆᔨᕐᔪᐊᒃᑯᑦ ᐅᕝᕙᓘᓐᓃᑦ NCC-

ᒃᑯᑦ ᑕᐃᒃᑯᓂᖓ ᐊᑭᓕᖅᓱᐃᕙᑦ ᐃᖅᑲᓇᐃᔭᖅᑎᓄᑦ ᓇᔪᒐᕆᔭᐅᖃᑦᑕᖅᑐᓂᒃ. ᓱᕋᒃᑐᖃᕐᓂᖅᐸᓪᓘᓐᓃᑦ ᑭᒃᑯᓐᓄᑦ 

ᐊᑭᓕᖅᓱᑕᐅᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓇᓕᐊᖅᓱᑐᐃᓐᓇᖅ. ᐃᒡᓗᖁᑎᖃᖅᑐᒍᑦ 

ᖃᔅᓯ 100,000-ᓂᒃ ᐊᑭᓕᖅᓱᐃᓇᔭᕋᑦᑕ ᓯᓂᑦᑕᕐᕕᕐᒦᓂᖅᐸᑕ. ᐊᑭᖃᙱᑦᑑᖏᑦᑐᖅ, NCC-ᒃᑯᑦ ᑕᐃᒃᑯᓂᖓ 

ᑮᓇᐅᔭᖅᑐᕈᑎᓂᒃ ᐊᑭᓕᖅᓱᐃᔨᐅᔪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᖕᓂ ᐃᑲᔪᒃᑲᓐᓂᕈᒪᒍᔅᓯ ᑖᓐᓇ ᐊᑐᐃᓐᓇᐅᑎᑕᐅᒋᕚ 

ᑕᐃᒃᑯᐊ ᑳᓐᑐᕌᒃᓴᖑᖅᑎᑕᐅᖃᑦᑕᖅᑐᓄᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᕿᒥᕐᕈᓇᒍᓐᓇᖅᑕᕗᑦ ᑕᐃᒃᑯᐊ 

ᓇᒻᒥᓂᕆᔭᐅᔪᑦ ᑳᓐᑐᕌᒃᓴᓂᒃ ᐱᓇᔪᖃᑦᑕᖅᑐᑦ ᐃᒡᓗᖁᑎᖃᐅᑐᐃᓐᓇᐸᓘᖕᒪᑕ. ᑕᐃᒃᑯᐊ ᐄ, ᑕᒪᓐᓇ 

ᕿᒥᕐᕈᓇᒍᓐᓇᑦᑎᐊᖅᑕᕗᑦ ᑕᐃᒪᐃᑦᑐᖃᕈᒪᓐᓂᖅᐸᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐊᖅ ᒥᓂᔅᑕ ᐃᓛᒃ, ᐃᑉᐸᒃᓴᖅ ᐊᐱᖅᑯᑎᒋᔭᐅᖕᒪᑦ 

ᒥᓂᔅᑕᐃᑦ ᐅᖃᖅᑲᐅᔪᖅ ᐊᙳᑎᓯᒪᔪᒡᒎᖅ ᐃᒡᓗᓕᐅᕐᓂᖓᑦ. NCC-ᒃᑯᑦ ᐃᖅᑲᓇᐃᔭᖅᑎᖃᐅᖅᑐᒃᓴᐅᓕᖅᐸᑦ 

ᐃᓄᐃᑦ ᖃᑦᓯᓂᒃ ᐃᓄᖕᓂᒃ ᐃᖅᑲᓇᐃᔭᖅᑎᖃᖅᐸᑦ NCC-ᒃᑯᑦ ᐃᒡᓗᓕᐅᕐᓇᐅᓚᐅᖅᑐᒥᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᓇᒻᒥᓂᕆᔭᐅᔪᑦ ᐱᒋᐊᓕᑕᐃᓐᓇᕐᒪᑕ 

ᐊᒻᒪᓗ ᓂᐅᖅᑐᐃᕙᓪᓕᐊᓕᑕᐃᓐᓇᖅᖢᑎᒃ ᐃᓚᖏᓐᓂᒃ ᓄᓇᓕᖕᓂ. ᐊᒻᒪᓗ ᓈᓴᐅᑎᓂᒃ ᒫᓐᓇ ᐱᓯᒪᙱᑦᑐᖓ 

ᐃᓄᐃᑦ ᖃᑦᓯᐅᒻᒪᖔᖏᑦ ᑭᓯᐊᓂ 30%-ᖏᓐᓄᑦ ᐊᖅᑭᒃᓯᒪᔭᕗᑦ ᑖᓐᓇ ᑳᓐᑐᕌᒃ ᐃᓱᓕᓐᓇᓱᓐᓇᓐᓂᖓᓄᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐱᕙᓪᓕᐊᔪᒃᑰᖅᑎᑕᐅᓚᐅᖅᓯᒪᖕᒪᑦ ᐃᐳᓘ 20-ᒥ, NCC-

ᒃᑯᑦ ᐃᒡᓗᓕᕆᔨᕐᔪᐊᒃᑯᓐᓃᖓᖅᖢᓂᓗ ᐋᔩᖃᑎᒌᓐᓂᖅ ᑳᓐᑐᕌᒃᓴᖅ 130-ᓂᑦ ᐃᒡᓗᓕᐅᕈᒪᓪᓗᑎᒃ ᐃᖃᓗᐃᑦ 

ᓯᓚᑖᓂᒃ. ᐅᓄᒃᑲᓐᓂᖅᖢᑎᒃ ᑖᓐᓇ ᒥᓂᔅᑕ ᐅᖃᖅᑲᐅᖕᒪᑦ, 132 ᐃᒡᓗᑦ ᓴᓇᔭᐅᓂᐊᖅᖢᑎᒃ ᐃᖃᓗᐃᑦ 

ᓯᓚᑖᓃᑦᑐᖅ.  

 

ᑕᕝᕙ ᑕᑯᓐᓇᖅᑕᕗᑦ ᐊᒻᒪᓗ NCC-ᒃᑯᑦ ᐋᑦᑑᕝᕙ 13, 2023-ᖑᑎᓪᓗᒍ ᐅᖃᓕᒫᕐᓗᒍ. NCC-ᒃᑯᑦ 100% 

ᐃᓄᖕᓄᑦ ᓇᖕᒥᓂᕆᔭᐅᔪᖅ, ᐊᐅᓚᑕᐅᓪᓗᓂ ᓄᓇᕗᒻᒥ ᐊᒻᒪᓗ ᑐᒃᓯᕋᐅᑎᒃ ᑐᒃᓯᕋᖅᓯᒪᔪᑦ 

ᑎᑎᕋᐅᔭᖅᑎᐅᓂᐊᖅᑐᓂᒃ. 130 ᓴᓇᓯᒫᓂᐸᓗᒃᑐᓂᒃ ᐋᖅᑭᓱᒐᖅᑎᑐᑦ ᐃᓕᐅᖅᑲᑐᐃᓐᓇᕆᐊᓕᖕᓂ, ᑖᒃᑯᑎᒎᓇᖅ 

ᓴᓇᔭᐅᓂᐊᖅᑐᓂᒃ ᐆᒃᑐᖁᔨᓪᓗᑎᒃ.   

 

NCC-ᑯᑦ ᑕᐃᒪ ᐋᖅᑭᒃᓱᖅᓯᒪᐸᓗᒃᑐᓂᒃ ᓄᓇᓕᖕᓄᐊᖅᑕᖅᑎᑦᑎᓂᖅᐹᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐃᓪᓗᐃᑦ NCC-ᒃᑯᑦ ᐱᖏᑦ, 

ᐊᒻᒪᖃᐃ ᐱᔭᕇᖅᑲᑕ ᐅᕙᑦᑎᓐᓄᑦ ᐊᑭᑐᓗᐊᖏᑦᑐᓂᑦ ᐃᓪᓗᔅᓴᐅᓗᑎᒃ ᐱᑖᕆᓛᑐᐃᓐᓇᕆᐊᓕᕗᑦ. ᑭᓯᐊᓂ 

NCC−ᒃᑯᓪᓕ ᒫᓐᓇ ᑕᐃᒃᑯᐊ ᑲᒪᒋᔭᖏᑦ ᐃᓪᓗᓕᕆᔨᕐᔪᐊᒃᑰᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖃᐅᔨᒪᔪᖓ NCC-ᒃᑯᑦ ᐱᒋᒐᔭᕐᖓᒋᑦ. ᒥᓂᔅᑕᐅᑉ ᑭᓯᐊᓂ ᑖᓐᓇ 

ᐅᖃᐅᓯᕆᕋᑖᖅᑕᖓᐃᓛᒃ, ᐅᑭᐊ ᐊᑕᐅᑎᒃᑰᖃᑎᖃᑐᐃᓐᓇᖅᑳᑦ 122 ᐃᓪᓗᓕᕆᔨᒃᑯᑎᒎᕐᓂᐊᖅᑐᑎᒃ ᐊᒻᒪ 

ᑳᓐᑐᕌᒃᑎᒐᓱᐊᕋᔅᓴᑦ 132-ᒧᑦ ᐊᖅᑭᔅᓱᒐᕐᓄᑦ ᐃᓪᓗᓄᑦ ᑐᔅᓯᕋᐅᑎᐅᒻᒪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓪᓗᓕᕆᔨᕐᔪᐊᒃᑯᑦ ᓴᖅᑭᖅᓯᑎᓪᓗᒋᑦ 

ᑖᔅᓱᒥᖓ ᐱᖃᑕᐅᓚᐅᖏᑦᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᒥᓂᔅᑕᐅᑉ ᖃᐅᔨᒪᔭᓕᒫᖏᒍᑦ ᒫᓐᓇ 

ᐃᓪᓗᓕᐅᕐᓇᐅᓛᖅᑐᒥᒃ ᐊᕐᕌᒍᑦ ᑕᐃᒃᑯᐊ ᐋᖅᑭᓱᒐᑐᐃᓐᓇᐅᒐᔭᖏᑦᑑᑦ NCC-ᒃᑯᑦ ᐃᓪᓗᓕᐊᖏᑦ 

ᓂᐅᕕᐊᔅᓴᕆᓛᖅᑕᖏᑦ ᐃᓪᓗᓕᕆᔨᕐᔪᐊᒃᑯᓐᓄᑦ? ᐃᒫᒃ, ᕿᔪᑐᐃᓐᓇᐅᒐᔭᖅᑑᑦ ᓵᓗᕿᐊᓗᐃᓪᓗ ᐅᔭᕋᑦᑎᐊᓄᓪᓗ 

ᑭᑭᐊᓐᓄᓪᓗ ᐃᓪᓗᓕᐊᖑᒐᔭᖅᑑᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐃᓪᓗᓕᕆᔨᒃᑯᑎᒎᖓᔪᐃᑦ 

NCC-ᒃᑯᓐᓂᒃ ᐱᓕᕆᖃᑎᖃᖅᑐᑦ 146-ᓂᒃ ᐃᓪᓗᓕᐅᕋᓱᓐᓂᐊᓴᒻᒪᑕ, ᐃᑉᐸᔅᓴᕐᓗ ᐅᓪᓗᒥᓗ ᐅᖃᖃᑦᑕᕋᒪ. 

ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᑭᐅᑦᑎᐊᖏᒻᒫᖓ. ᖃᐅᔨᒪᔭᖓᒍᓪᓖ ᑖᔅᓱᒧᖓ 

ᐃᓪᓗᓕᐅᕐᓇᐅᓛᖅᑐᒧᑦ ᐃᒃᑯᐊ ᐋᖅᑭᔅᓱᒐᐅᒐᔭᖏᑦᑑᑦ ᓴᓇᕈᔪᑦᑕᐅᑎᒋᓯᒪᓗᑏᒃ? ᕿᔪᑐᐃᓐᓇᐃᑦ 

ᐃᓪᓗᓕᐊᖑᒐᔭᖅᑐᐃᓂᓛᒃ ᐋᖅᑭᔅᓱᒐᐅᖏᓪᓗᑎᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᖃᓄᖅ ᐊᐅᓪᓛᖅᑎᕋᔅᓴᐅᖏᑦᑐᐃᑦ 

ᐃᓪᓗᐃᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓴᕕᑲᑖᖅ. ᐱᕖᒍᑎᓕᕋ ᐊᓯᐊᓄᑦ ᓅᒋᐊᑦᑎᐊᒻᒪᕆᓕᕐᓚᖓ. ᑕᐃᒪᓕ ᐊᓯᐊᓂᒃ 

ᐅᖃᐅᓯᐅᓕᖅᑭᑦᑖᖏᓐᓇᕐᒥᔪᖅ ᐃᑭᑦᑐᒥᓃᑦ ᐊᓯᓂᑦᑕᐅᒋᐊᖃᕐᓂᖏᑦ. 2020-ᖑᑎᓪᓗᒍ 2023 

ᐃᓪᓗᓕᐅᖅᑐᖃᓚᐅᖏᒻᒪᑦ, ᑖᔅᓱᒧᖓ ᐊᕐᕌᒎᓂᐊᖅᑐᒧᑦ 2024-2025-ᒧᑦ. ᑕᐃᒃᑯᐊ ᐃᑭᑦᑐᒥᓂᕐᓄᑦ ᑐᕌᖓᔪᑦ 

ᑮᓇᐅᔭᑦ ᐊᑐᖅᑕᐅᓛᖅᑲᑦ ᓄᑖᓂᒃ ᐃᓪᓗᓕᐅᕈᑎᒋᔭᐅᓗᑎᒃ? ᑕᐃᒃᑯᓇᓂ ᐃᓪᓗᓕᐅᕐᕕᐅᓛᖅᑐᓂᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ ᐅᖃᓕᒫᕋᕐᓂᙱᕕᐅᑎᒻᒪᑕ, ᒥᔅᑕ 

ᑕᕗᕉᓪ ᑕᑯᑦᑎᐊᕈᓐᓇᓂᖅᓴᕆᕙᓪᓚᐃᔭᖏᑦ ᑭᐅᑎᓐᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᑕᕗᕉᓪ. 

 

ᑕᕗᕉᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. 2024-2025 

ᐅᓪᓗᓕᐅᖅᑕᐅᓛᖅᑐᓂᒃ ᐸᕐᓇᑕᐅᓯᒪᔪᓂᒃ. ᐊᓯᓃᒐᔭᖅᑐᒍᑦ ᑕᓗᕐᔪᐊᕐᒥ ᐃᑭᑦᑐᖃᔪᒻᒪᑦ 20222-2023-ᖑᑎᓪᓗᒍ. 

ᐊᒻᒪᑦᑕᐅᖅ ᐃᑭᑦᑐᖃᖃᑦᑕᖅᓯᒪᒻᒥᔪᖅ ᐃᓪᓗᓕᕆᔨᒃᑯᑎᒍ ᐃᓪᓗᖁᑎᑦᑎᓐᓂᒃ. ᑕᐃᑲᓂᔅᓴᐃᓐᓇᖅ ᐊᕐᕌᒍᖓᓂᒃ 

ᑲᖏᖅᓯᓂᕐᒥ ᖃᒪᓂᑦᑐᐊᕐᒥᓗ. ᑕᐃᒃᑯᐊ ᑕᐃᑲᓂ ᓄᓇᓕᓐᓂ ᐃᓪᓗᓕᐅᕋᔭᖅᑐᒍᑦ, ᐊᑐᕐᓗᑎᒍᑦ ᐃᓚᖏᑦ 

ᐃᑭᑦᑐᒥᓂᕐᓄᑦ ᐊᓯᓃᒍᑎᔅᓴᕗᑦ ᑮᓇᐅᔭᐃᑦ. ᑕᐃᒃᑯᐊ ᐃᓪᓗᓕᐊᖑᓛᖅᑐᐃᑦ ᖄᖓᒍᒃᑲᓐᓂᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᕖᒍᑎᓪᓚᕆᓕᕋᒪ, ᖃᐅᔨᒍᒪᑐᐃᓐᓇᖅᑐᖓᓕ ᐅᑎᕆᐊᑲᐃᓐᓇᕐᓗᑕ $280-

ᒥᓕᐊᓐ ᑮᓇᐅᔭᐅᒐᔭᖅᑐᐃᑦ ᐊᑐᐃᓐᓇᐅᒐᔭᖅᑐᐃᑦ. ᐊᒻᒪᓗ ᐃᓪᓗᓕᐅᕈᓐᓇᕋᔅᓯᒎᖅ ᐃᓱᓕᑦᑕᕐᕕᖃᕕᐅᑎᑦᑐᒥᒃ 

ᐃᖅᑲᓇᐃᔭᖅᑎᑭᔅᓴᓗᐊᕐᓂᑯᒧᓪᓘᓐᓃᑦ ᐃᓪᓗᔅᓴᑭᓗᐊᕐᓂᑯᒧᓪᓘᓐᓃᑦ.  

 



ᐱᖓᑦᓯᖅ, ᐅᑐᐱᕆ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

37 

ᓱᒻᒪᑦ ᐅᑯᐊ ᑮᓇᐅᔭᓂᑦ ᑐᔅᓯᕋᖅᑲᑦ ᐅᑯᐊᓕ ᐊᑐᖅᑕᐅᖔᕋᓱᙱᓚᑦ $280 ᒥᓕᐊᓐᓂᒃ. ᑕᐃᒃᑯᐊ ᑐᔅᓯᕌᕆᓯᒪᔭᓯ 

ᑕᑉᕗᖓ ᑲᑎᑉᐸᑕ $340 ᒥᓂᐊᓐᒪᕆᓐᓂᒃ ᐱᖃᕋᔭᙳᐊᕋᓗᐊᕋᔅᓯ, ᓄᐊᑦᑎᔪᐊᓗᑐᐃᓐᓇᐅᔮᕋᔅᓯ ᑮᓴᐅᔭᒃᑯᕕᔅᓯᓐᓄᑦ 

ᑕᕝᕙᓂ. ᖁᔭᓐᓇᒦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒥᔅᑐ ᑎᐊᕗᕉᒧᑦ ᐊᖓᔪᖅᑳᕐᒧᑦ ᑭᐅᔭᐅᖁᔭᕋ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐊᑏ, ᒥᔅᑐ ᑎᐊᕗᕉ. 

 

ᑎᐊᕗᕉ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. ᐱᓚᖏᑦ 

ᐊᒥᐊᒃᑯᒥᓃᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑮᓇᐅᔭᓕᕆᔾᔪᑎᖏᓐᓂᒃ ᐊᑕᒻᒪᑕ ᒐᕙᒪᒃᑯᑦ ᓯᓚᑖᓃᙶᖅᑐᒥᓂᕐᓂᒃ 

ᒐᕙᒪᑐᖃᒃᑯᓐᓂᓪᓗ ᑮᓇᐅᔭᖅᑖᒥᓂᑦᑎᓐᓂᒃ ᐃᓱᒪᖅᓲᑎᒋᒐᑦᑎᒍ ᑕᕝᕙᓂ ᐊᕐᕌᒍᑦᑎᓐᓂ ᐊᕐᕌᒍᓘᓐᓃᑦ 

ᐊᑐᕈᓐᓇᓛᕐᒪᖔᑦᑎᒍ ᐊᖏᔪᑲᓪᓚᐅᓗᑎᓪᓗ, ᓯᓚᑎᑦᑎᓐᓃᖔᖃᑦᑕᖅᑐᐃᑦ ᒐᕙᒪᒃᑯᑦ ᓯᓚᑖᓂ.  

 

ᑕᐃᒫ ᑕᑉᕙ ᐊᑐᕈᒫᕐᓂᐊᖅᑐᓂᒃ ᓴᖅᑭᖅᓯᒍᓐᓇᖅᑯᒍᑦ ᐅᒥᓱᐊᓗᓐᓂᒃ ᐊᒥᓲᓂᖅᓵᓗᓐᓂᒃ ᐊᕐᕌᒍᓂᒃ 

ᐊᓂᒍᖃᑦᑕᖅᓯᒪᔪᓂᒃ. ᐊᔾᔨᒌᖏᑦᑐᕈᓘᔭᐃᓪᓗ ᑖᒃᑯᐊ ᐱᓕᕆᑦᔪᑏᑦ ᐅᖃᐅᓯᐅᖅᑲᐅᔪᑦ ᓴᖅᑭᕋᔭᕆᓪᓗᑎ 

ᐊᖏᖅᑕᐅᑉᐸᑕ, ᐊᒻᒪᓗ ᐊᒥᐊᒃᑯᒥᓃᖅᑲᐃ ᐃᓚᖏᑦ ᑮᓇᐅᔭᑦ ᐃᓪᓗᓕᐅᕈᑎᐅᒃᑲᓐᓂᕈᓐᓇᕋᔭᖅᑐᑎᒃ 

ᐃᓪᓗᓕᕆᓂᕐᒧᓪᓗ ᐊᑐᖅᑕᐅᒍᓐᓇᖅᑐᑎᒃ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᐅᓕᕐᒥᔪᖅ ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ. (ᑐᓵᔨᑎᒍᑦ) ᒪᑉᐱᖓᕐᒧᑦ 3-ᒨᕈᒪᔪᖓ, ᒪᑉᐱᒐᖓᓄᑦ 2-ᖓᓄᑦ 

ᒪᑐᐃᖅᓯᒍᑎᒋᓚᐅᖅᑕᖓᓄᑦ. ᒥᓂᔅᑕᐅᑉ ᐅᖃᐅᓯᕆᓚᐅᖅᑕᖏᑦ, ᑐᓴᖅᑕᐅᑎᑦᑎᒋᔅᓴᕉᖅ ᖁᕕᐊᓱᓐᓂᕐᖓᑦ ᓄᑖᒥᒃ 

ᐱᓕᕆᔾᔪᑎᐅᔪᒥᒃ, ᐃᓛᒃ ᓴᖅᑭᖅᓯᒍᒪᒻᒪᑕᒎᖅ ᓄᑖᒥᒃ ᒫᓐᓇᓕᓴᐅᔪᒥᒃ ᒫᓇᓕᓴᐅᓂᖅᓴᐅᔪᒥᒃ ᓇᒻᒥᓂᖅ 

ᐃᓪᓗᓕᐅᖅᑎᑦᑎᖃᑦᑕᕈᑎᐅᒐᔭᖅᑐᓂ HAP-ᑎᑐᑦ ᒍᕙᔪᔪᑎᑐᑦ, ᓇᒻᒥᓂᖅ ᐊᖏᕐᕋᓕᐅᕈᑎᐅᒍᓐᓇᕋᔭᖅᑐᓂᒃ. 

ᒥᓂᔅᑑᑉ ᓇᓗᓇᐃᑐᒋᐊᒃᑲᓐᓂᕈᓐᓇᖅᑲᐅᒃ ᑕᒪᓐᓇ? ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᑐᓴᖃᑦᑕᖅᓯᒪᔪᒍᑦ 

ᓄᓇᕘᓕᒫᒥᐅᕙᓪᓚᐃᔫᖅ ᑐᔅᓯᕌᖑᖃᑦᑕᕐᖓᑕ ᐊᒻᒪᓗ ᖃᓄᕐᓗ ᖁᕕᐊᒋᔭᐅᖃᑦᑕᕐᓂᕐᖓᑕ ᑕᐃᔅᓱᒪᓂ 

ᐃᓪᓗᓕᐅᕈᑎᐅᖃᑦᑕᔪᔪᐃᑦ ᐅᐊᑦᑎᐊᕈ ᐊᒻᒪ ᐃᖅᑲᓇᐃᔭᖅᑎᕗᓪᓗᑦᑕᐅᖅ ᐊᖓᔪᖅᑲᐅᑎᖏᑦ ᐅᖃᖃᑎᒋᓗᑎᒍ 

ᑭᓱᓂᑦ ᐱᐅᓯᒋᐊᖅᓯᒍᓐᓇᕐᒪᖔᑦᑕ ᑭᓱᓂᓪᓗ ᐊᓯᔾᔩᒍᓐᓇᕐᒪᖔᑦᑕ ᐊᐱᖅᓱᖅᑐᑕ ᑖᓐᓇ 

ᐅᖃᐅᓯᐅᓕᖅᑭᑦᑖᖏᓐᓇᖃᑦᑕᔪᒻᒪᑦ, ᐅᖃᖃᑎᖃᖃᑦᑕᖅᑐᓗ ᒪᓕᒐᓕᐅᖅᑎᑐᐃᓐᓇᕐᓂᑦ ᑖᓐᓇ 

ᐅᖃᐅᓯᐅᖏᓐᓇᖃᑦᑕᔪᒻᒪᑦ. 

 

ᐊᑐᐃᓐᓇᕈᖅᓴᐃᒐᓱᑦᑐᒍᑦ ᓇᒻᒥᓂᖅ ᐊᖏᕐᕋᓕᐅᕈᒪᔪᓄᑦ ᐃᑲᔫᑎᔅᓴᑎᓐᓂᒃ 2.0-ᒥᒃ ᐊᑎᖃᙳᐊᕐᓗᒍ, ᑖᓐᓇ 

ᑐᓴᖅᑕᐅᖁᓛᖅᑕᕗᑦ ᒫᓐᓇᕈᓗᒃ ᑕᖅᑲᒃᑯᓄᖓ. ᑮᓇᐅᔭᓂᒃ ᐊᑐᐃᓐᓇᖅᑕᖃᕇᕐᖓᑦ ᒐᕙᒪᑐᖃᒃᑯᓐᓂᒃ 

ᐊᓯᖏᓐᓂᓪᓗ, ᓴᓇᔾᔪᑎᔅᓴᐅᔪᓂᒃ ᐊᑭᑐᓗᐊᖏᑦᑐᓂᒃ ᐃᓪᓗᓂᒃ ᐊᑐᖅᑐᐊᕆᐊᖏᑕ. ᓇᒻᒥᓂᖃᐅᑎᓕᓐᓄᑦ ᑕᒪᓐᓇ 

ᓴᖅᑭᖅᑕᐅᒍᒪᓯᒪᔪᖅ ᐃᑲᔪᕈᓐᓇᕋᑦᑎᒍ ᓇᒻᒥᓂᖃᐅᑎᓖᑦ ᐊᑭᑐᓗᐊᖏᑦᑐᓂᒃ ᐊᑐᖅᑐᐊᕋᔅᓴᓕᐅᕈᒪᑉᐸᑕ ᐃᓪᓗᓂᒃ, 

ᓇᒻᒥᓂᖅᑖᖑᒐᔭᖅᑐᓂᓪᓘᓐᓃᑦ ᐊᑭᑐᓗᐊᖏᑦᑐᓂᒃ. ᑕᑉᕙ ᑖᒃᑯᐊ ᒪᕐᕈᐃᑦ ᐱᓕᕆᐊᕆᓪᓚᕆᒐᓱᐊᖅᑲᕗᑦ, 

ᐃᑦᓯᕙᐅᑖᖅ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᒪᓕᑭ. 

 

ᒪᓕᑭ: ᖃᖓ ᓴᖅᑭᖅᑕᐅᓛᖅᑲᑦ ᑕᒪᒃᑯᐊ? ᐋᖅᑭᒃᑎᕆᓯᒪᕕᓰ? ᖁᔭᓐᓇᒦᒃ. 



ᐱᖓᑦᓯᖅ, ᐅᑐᐱᕆ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᒫᓐᓇ ᐱᓕᕆᐊᖑᒻᒪᑕ ᐱᓕᕆᐊᖑᑲᓚᐅᕐᖓᑕ 

ᐃᓛᒃ ᐱᔭᕇᖅᑕᐅᕙᓪᓕᐊᓕᖅᑑᒐᓗᐊᑦ, ᓅᕙᒻᐳ ᓄᖑᓚᐅᖏᓐᓂᖓᓂᒃ ᓴᖅᑭᕈᒪᓛᖅᑕᒃᑲ ᑕᖅᑲᐅᖓ. ᐅᒥᐊᕐᔪᐊᖅ 

ᓯᕗᓪᓕᖅᐹᖑᓛᖅᑐᖅ ᖄᖏᐅᑎᖁᙱᓇᑦᑎᒍ ᐅᓯᔅᓴᖏᑦ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦ ᐅᖃᖅᑎᑦᑎᔩ, ᑖᒃᑯᐊᓕ ᐱᓕᕆᔾᔪᑎᓯ ᐱᓕᕆᑦᔪᑎᔅᓯᓐᓄᑦ ᑐᔅᓯᕋᐅᑏᑦ 

ᐱᒡᒐᓇᓲᖑᓪᒪᑕ. ᑮᓴᐅᔭᓕᐅᕈᕕᑦ ᐃᒪᓐᓇᓂᒃ ᐊᖏᖅᑕᐅᒍᓐᓇᔭᙱᓚᒍᑦ, ᐊᖏᖅᑕᐅᓯᒪᓕᖅᑲᑦ 

ᑮᓇᐅᔾᔭᒃᓵᖑᔪᓐᓇᖅᑐᐃᑦ ᐊᖏᖅᑕᐅᔪᓐᓇᖅᑐᐃᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐ ᒪᓕᑭ, ᑖᓐᓇ ᐊᐱᖅᑯᑎᔅᓴᑦᑎᕚᓗᒃ 2014-ᖑᑎᓪᓗᒍ ᑕᐃᒃᑯᐊ 

ᖁᑉᕙᕆᐊᖅᑕᐅᓚᖅᓯᒪᒻᒪᑕ ᑮᓐᓇᐅᑦᔭᑦᓵᖑᔪᓐᓇᖅᑐᐃᑦ ᐃᑲᔫᓯᐊᕐᓂᐊᕐᓗᑎᒃ. ᒥᓂᔅᑐ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᑉᐸᔅᓴᖅ ᐅᓇ ᐅᖃᐅᓯᐅᑎᓪᓗᒍ 

ᐅᖃᓚᐅᖅᑐᒍᑦ ᕿᒥᕐᕈᐊᕋᑦᑎᒍ ᑮᓇᐅᔾᔭᒃᓵᑦ ᐃᓱᓕᑦᑕᕐᕕᖏᑦ, ᐊᖏᖅᑕᐅᒍᓐᓇᖅᕕᖏᑦ ᑮᓇᐅᔾᔭᑦᓴᖅᐸᑕ 

ᑕᐃᒪᓐᖓᓂᑦ, ᑖᒃᑯᐊ ᑲᒪᒋᑦᑎᐊᕋᓱᑦᑕᕗᑦ ᑭᒃᑯᓕᒫᓄᑦ ᐱᖃᑕᐅᑉᕕᐅᓂᖅᓴᐅᑎᒍᓐᓇᕋᓱᐊᖅᑐᑎᒍ. ᖁᔭᓐᓇᒦᒃ 

ᐃᔅᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ ᒥᓂᔅᑐ ᑭᐅᒫᑦᑎᐊᕋᕕᑦ ᑖᒃᑯᐊ, ᑖᒃᑯᐊ ᑐᓗᖅᑕᕈᑕᐅᖃᑦᑕᕐᒪᑕ 

ᑮᓇᐅᔭᓕᐅᕐᓂᕆᔭᐅᔪᐃᑦ, ᑖᓐᓇ ᖁᕝᕙᕆᐊᖅᓯᒪᒍᓂ ᐊᒥᓲᓂᖅᓴᐃᑦ ᐱᔪᓐᓇᕐᓂᐊᕐᒪᑕ ᐃᒡᓗᑖᕈᓪᓇᕐᓗᑎᓗ, ᐊᒻᒪ 

ᐊᑐᖅᑕᐅᖁᓐᓇᖅᖢᑎᒃ ᑖᒃᑯᐊ programs-ᖑᔪᐃᑦ ᑖᒃᓱᒥᖓ ᐅᖃᐅᓯᒃᓴᖃᑐᐃᓐᓇᖅᖢᖓ. ᐊᓯᐅᓄᖔᖅ 

ᓅᒋᐊᕈᒪᓕᕐᒥᔪᖓ, ᑖᒃᑯᐊ ᐅᓇ ᓄᓇᕗᑦ 3,000 ᑕᑯᓪᓗᒍ ᐃᒡᓗᓕᐅᖃᑎᒌᖕᓂᖅ, ᐃᓐᓇᕐᓄᑦ ᑐᕌᖓᔪᓂᒃ 

ᐸᕐᓇᒃᓯᒪᔪᖃᖏᒻᒪᑦ, ᑖᓐᓇ ᐃᓚᓕᐅᑎᔭᐅᓯᒪᔪᓐᓇᕐᒪᖔᑦ ᐊᐱᖅᑯᑎᒋᓕᕐᒥᔭᕋ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᔾᔨᕆᓚᐅᕐᒥᒐᑉᑭᑦ ᐃᓐᓇᕐᓄᑦ ᑐᕌᖓᔪᓪᓚᑦᑖᖅᑕᖃᖏᓐᓂᖓ ᑭᓯᐊᓂ ᓄᓇᓕᖕᓂ 

ᐅᖃᐅᔾᕙᐅᓇᔭᕈᑉᑕ ᐃᓐᓇᕐᓄᑦ ᑐᕌᖓᔪᓂᒃ ᐃᓪᓗᖃᒃᑲᓐᓂᕆᐊᓕᒃ, ᑕᐃᒃᑯᐊ ᐱᒋᐊᖅᑕᐅᔪᓐᓇᑦᓯᐊᖅᑐᑦ. ᐊᒻᒪ 

ᖃᐅᔨᒪᑉᓗᑕ ᓄᓇᓕᖕᓂ ᐃᒡᓗᖏᑦ ᐃᓚᖏᑦ ᒫᓐᓇ ᐊᑐᖅᑕᐅᔪᑦ ᐃᓄᑐᖃᕐᓄᑦ ᑐᕌᖅᑎᑕᐅᖔᓕᕈᓐᓇᖅᖢᑎᒃ 

ᑕᒪᓐᓇ ᓄᓇᓖᑦ ᐃᒡᓗᓕᕆᔨᖏᑦ ᓈᓚᖃᑦᑕᕋᑉᑎᒍ ᖃᓄᐃᑦᑐᓂᒃ ᑕᑯᔪᒪᓂᕆᔭᖏᑦ ᒪᓕᒐᓱᒃᖢᑎᒍᑦ ᑕᐃᑰᓇ 

ᐃᑲᔪᖅᑕᐅᔪᓐᓇᑦᓯᐊᖅᑐᑦ ᐃᓐᓇᕐᓄᑦ ᐃᒡᓗᒋᔭᐅᔪᓐᓇᖅᑐᓂᒃ ᐋᖅᑭᐅᒪᔪᓂᒃ ᐃᓐᓇᖅᓯᐅᑎᓂᒃ ᓴᓇᔭᕆᐊᖅ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ 2030-ᒧᑦ ᐸᕐᓇᐅᑎᐅᖕᒪᑕ, ᑕᑯᔪᒥᓇᕋᓗᐊᖢᓂ ᑕᒡᕙᓂ ᐃᓐᓇᕐᓄᑦ 

ᐃᒡᓗᒋᔭᐅᔪᓐᓇᖅᑐᓂᒃ ᐃᓐᓇᐃᑦ ᑕᒪᕐᒥᐊᓗᒃ ᐃᓐᓇᐅᓯᕝᕕᖕᒧᐊᕆᐊᖃᙱᒻᒪᑕ. ᐃᓚᖏᑦ ᐃᓐᓇᐃᑦ 

ᐃᑲᔪᖅᑎᖃᑐᐊᕈᑎᒃ 2 bedroom-ᒦᒃᑯᑎᓘᓐᓃᑦ ᐃᑲᔪᖅᑎᒋᓂᐊᖅᑕᖏᓐᓂᒃ ᐱᑕᖃᕈᓂ ᐱᐊᓂᒍᓐᓇᕐᒪᑕ ᐅᓪᓗᕐᒥ, 

ᑖᓐᓇ ᐃᓕᔭᐅᓯᒪᖁᓪᓗᒍ ᐃᓱᒪᒐᓗᐊᖅᐳᖓ ᐃᒡᓗᓕᕆᔨᕐᔪᐊᒃᑯ ᐅᓐᓃᑦ ᓄᓇᓖᑦ ᑐᒃᓯᕋᖅᓯᒪᙱᑎᓪᓗᒋᑦ ᐅᕝᕙ 

ᐃᓐᓇᕐᓄᑦ ᐱᒋᔭᐅᓂᐊᖅᑐᓂᒃ ᐃᓱᒪᖃᕐᒪᖔᑦ ᑐᓂᓯᑐᐃᓐᓇᕆᐊᒃᓴᖏᓐᓂᒃ ᑐᒃᓯᕋᖅᑕᐅᖏᑦᑑᒐᓗᐊᓂᒃ ᓄᓇᓖᑦ 

ᑕᒪᕐᒥᒃ ᐃᓐᓇᖅᑕᖃᐅᕐᒪᑕ ᐊᔪᖏᑦᑑᖓᓗᐊᓂᒡᓗ ᐃᓐᓇᖅᑕᖃᐅᖅᖢᑎᒃ. ᖁᔭᓐᓇᒦᒃ ᐃᒃᓯᕙᐅᑕ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 



ᐱᖓᑦᓯᖅ, ᐅᑐᐱᕆ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

39 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑲᑎᒪᔨᐅᖃᑎᒪ ᐅᖃᖅᑕᖏᑦ ᑐᑭᓯᑦᓯᐊᖅᐸᒃᑲ, ᑖᒃᑯᐊ 

ᕿᒥᕐᕈᒃᑲᓐᓂᕐᓂᐊᖅᐸᕗᑦ ᖃᓄᖅ ᐋᖅᑭᒋᐊᒃᑲᓐᓂᕐᕕᒃᓴᖅᑕᖃᕐᒪᖔᑕ ᑖᒃᑯᐊ ᓴᓇᔭᐅᖃᑦᑕᖅᑐᑦ ᐃᓐᓇᑐᖃᕐᓄᑦ 

ᑐᕌᖓ ᐊᑐᐃᓐᓇᕈᖁᓐᓇᕐᓗᒋᑦ ᐃᓗᓕᖏᑦ ᐃᑭᑦᑕᖅᑐᖃᕐᕕᖏᑦ ᐊᑦᑎᖕᓂᖅᓴᐅᓗᑎᒃ, ᒫᑯᐊ ᐊᔾᔨᒌᖏᑦᑐᓂᒃ 

ᒪᔪᕋᐅᑎᓂᒡᓗ ᐊᑐᐃᓐᓇᐅᓂᖅᓴᐅᔪᓂᒃ ᑖᒪᒃᑯᓂᖓ ᕿᒥᕐᕈᔪᓐᓇᑦᓯᐊᖅᐳᒍᑦ ᐃᒃᓯᕙᐅᑖᖅ, ᑖᔅᓱᒪ ᑲᑎᒪᔨᐅᖃᑎᒪ 

ᐅᖃᖅᑕᖏᑦ ᑎᒍᓂᐊᖅᐸᒃᑲ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐅᖃᖅᑎ: ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ. ᐊᒻᒪ ᐊᓯᐊᓄᖔᖅ ᓅᒋᐊᕈᒪᓕᕐᒥᔪᖓ ᑖᒃᑯᐊ ᐅᑕᖅᑭᖃᑦᑕᖅᑐᐃᑦ 

ᐃᒡᓗᑖᕋᓱᒃᑐᐃᑦ ᐊᒥᓲᖕᒪᑕ, ᑲᓄᒃᑲᓐᓂᖅ ᐋᖅᑭᒋᐊᕐᕕᒃᓴᖏᓐᓂᒃ ᐸᕐᓇᐃᓯᒪᖕᒪᖔ ᐃᒡᓗᓕᕆᔨᒃᑯᑦ ᑐᑭᓯᔪᒪᔭᒃᑲ 

ᑖᒃᑯᐊ ᐅᑕᖅᑭᕐᑲᑦᑕᖅᑐᐃᑦ ᓲᕐᓗ ᐃᒡᓗᑖᕈᒪᔪᖅ ᑐᓴᖅᓯᒪᒐᒪ 100 ᐳᐊᐃᑦᔅ-ᑖᕈᓂᒍᖅ ᑭᓯᐊ 

ᐃᒡᓗᑖᕈᓐᓇᖅᓯᓂᐊᖅᑐᖅ, ᐅᑯᐊ ᖃᓄᖅ ᐱᑲᑦᑕᖅᐸᑦ ᐳᐊᐃᑦᔅ-ᑖᖅᑐᖃᑦᑕᖅᐸᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᑖᓐᓇ ᐊᑭᑐᔫᑎᓄᑦ ᑐᕌᖓᖏᑦᑑᒐᓗᐊᑦ ᑭᓯᐊᓂ ᐃᒃᓯᕙᐅᑖᖅ, ᑖᒃᑯᐊ 

ᐊᖅᑭᒃᓱᖅᓯᒪᓲᖑᖕᒪᑕ ᓄᓇᓕᖕᓂ ᐃᑉᐸᒃᓴᕐᓗ ᐅᖃᐅᓯᕆᓚᐅᖅᖢᑎᒍ ᐃᒡᓗᑖᕋᓱᒃᑐᑦ ᐅᑕᖅᑭᔪᑦ 

ᐊᒥᓱᒻᒪᕆᐊᓘᖕᒪᑦᑕ. ᐃᒡᓗᐃᑦ ᓴᓇᔭᐅᔭᕌᖓᑕ ᐃᖏᖅᑕᐅᔭᕌᖓᑕ ᑭᓯᐊᓂ ᐊᒥᓲᔪᓐᓃᒃᑲᓐᓂᐊᕐᔪᑯᓗᖃᑦᑕᕐᒪᑕ. 

ᕿᒥᕐᕈᒃᑲᓐᓂᖁᔭᐅᓂᐊᖅᐸᕗᑦ ᑖᒃᑯᐊ ᖃᓄᖅ ᐃᑎᕈᑎᑖᖃᑦᑕᖅᑐᑦ ᓲᕐᓗ ᖃᑉᓯᓄᑦ ᓈᒻᒪᒃᓯᔭᕌᖓᑕ 

ᐃᒡᓗᑖᕈᓐᓇᖅᑐᑦ. ᖃᓄᖅ ᐋᖅᑭᒋᐊᕐᕕᒃᓴᖅᑕᕋᕐᒪᖔᑦ ᐱᓕᕆᔪᒍᓪᓗ ᕿᒥᕐᕈᓂᐊᖅᐸᕗᑦ ᐃᒡᓗᓕᕆᔨᒃᑯᓪᓗ 

ᑲᑎᒪᔨᖏᑦ ᖃᓄᖅᑑᖃᑎᒋᒃᑲᓐᓂᕐᓗᑎᒍ.  

 

ᐃᒡᓗᑭᒃᓴᕐᓂᕐᖏᓛᒃ ᐱᓪᓚᒃᑖᖑᖕᒪᑦ. ᐃᓚᒋᐊᕈᓐᓇᖅᐸᕋ ᐅᕘᓇ: ᒫᓐᓇ ᐱᓕᕆᐊᕆᔭᑉᑎᒍᑦ ᑕᐃᒃᑯᐊ ᐃᒡᓗᐃᑦ 

ᑐᔪᕐᒥᕕᐅᖃᑦᑕᕐᓂᐊᖅᑐᑦ ᒥᔅᑕ ᓴᕕᑲᑖᖅ ᐅᖃᐅᓯᕆᖅᑲᐅᔭᖏᑦ ᐃᓗᐊᓂ. ᓄᓇᓕᖕᓄᑦ ᑎᑭᑉᐸᓕᐊᖕᒪᑕ 

ᓴᓇᔭᐅᕙᓪᓕᐊᓂᐊᖅᑐᓄᑦ, ᓇᑉᐸᖅᓯᒪᕙᒌᖅᑐᐃᑦ ᐃᓕᑐᐃᓐᓇᕆᐊᓖᑦ. ᑕᐃᒃᑯᐊ ᐃᒡᓗᕐᔪᐊᓕᐅᖅᑏᑦ 

ᐃᒡᓗᕐᔪᐊᓕᐅᕌᓂᒃᐸᑕ ᑕᐃᒃᑯᐊ ᐊᑐᖅᑕᐅᔪᓐᓃᕐᓂᐊᕐᒪᑕ ᐱᓕᕆᖃᑎᒋᓂᐊᖅᐸᕗᑦ ᓄᓇᓖᑦ. ᐃᒻᒪᖄ, 

ᐃᒡᓗᖃᖏᑦᑐᒧᓪᓘᓐᓃᑦ ᕿᒫᕝᕕᖕᒨᕐᓗᒋᓪᓘᓐᓃᑦ ᐃᒡᓗᖃᖏᑦᑐᒧᑦ ᓯᓂᒃᑕᕐᕕᓕᐊᕆᓗᒋᓪᓘᓐᓃᑦ. 

 

ᐊᔾᔨᒌᖏᑦᑐᓂᒃ ᐊᑑᑎᖃᒃᑲᓐᓂᖦᖤᑐᐊᕆᐊᒃᓴᖏᓐᓄᑦ ᑖᓐᓇ ᐃᕚᓪᓕᕈᑕᐅᓇᔭᕐᓂᖓᓂᑦᑕᐅᖅ ᑕᐅᑐᒃᑲᑦᑎᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒃᓴᖃᓗᐊᕈᓐᓃᖅᖢᖓ ᐃᒡᓗᑭᒃᓴᕐᓃᓛᒃ ᓄᓇᕗᒻᒥ ᐊᖏᔪᕐᔪᐊᖑᖕᒪᑦ. 

ᓱᓇᓗᒃᑖᓄᑦ ᐊᒃᑑᑎᖃᖃᑦᑕᕐᒪᑦ. ᑖᒃᑯᐊ ᒪᓕᒐᓕᐅᖅᑎᐅᖃᑎᒪ ᓴᕕᑲᑖᖅ ᐊᐱᖅᑯᑎᒋᖅᑲᐅᔭᖓ, ᑕᐃᓐᓇ $70-

ᒥᓕᐊᓐ ᒥᒃᖠᒋᐊᕐᓂᐊᕐᓂᖓᓂᒃ $40-ᒥᓕᐊᓐᒧᑦ. ᑖᓐᓇ ᐊᖑᒻᒪᑎᓂᐊᖅᐸ ᓄᓇᕗᑦ ᐱᔭᕆᐊᖃᕐᓂᖏᓐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐃᒃᓯᕙᐅᑖᖅ. ᐊᖑᒪᓂᐊᕋᓱᒋᙱᑯᑉᑎᒍᑦ ᑕᐃᒪᓐᓇ ᐋᖅᑭᒐᔭᓚᐅᓐᖏᑕᕗᑦ. ᑕᐃᒃᑯᐊ 

ᖃᐅᔨᒪᓂᕆᔭᕗᓪᓗ ᒪᓕᒃᖢᒋᑦ ᒫᓐᓇᒧᑦ ᐊᖑᒪᓂᐊᖅᑐᖅ. ᑕᑯᒃᑲᓐᓂᕈᒪᓗᒃᑖᖑᔪᑦ ᐃᒡᓗᓕᕆᔨᕐᔪᐊᒃᑯᓪᓗ 

ᑲᑎᒪᔨᖏᑦ ᑲᑎᖃᑎᒋᖃᑦᑕᖅᓯᒪᓪᓗᒋᑦ. ᑕᒃᑯᐊ ᐊᒥᓱᒃᑲᓐᓂᕐᓂᒃ ᖃᓄᒃᑲᓐᓃᖅᓯᒪᕙᓪᓕᐊᖏᓐᓇᑦᑕ ᑕᒡᕙᓂᓗ 

ᐃᖃᓗᖕᓂ ᑲᑎᒪᓂᕐᔪᐊᖅᑕᖃᓚᐅᕋᑦᑕ ᐅᐱᕐᖔᑦ, ᐃᒡᓗᕐᔪᐊᓕᐅᕐᓂᐅᑉ ᒥᒃᓵᓄᑦ ᓄᓇᕗᒻᒥ. 

 

ᓇᑭᓗᒃᑖᑦᓯᐊᖅ ᑎᑭᑕᐅᓚᐅᖅᑐᒍᑦ ᑲᓇᑕᒥᓗ, ᑕᒪᑐᒥᖓ ᐃᒃᐱᒋᔪᓂᒃ ᑕᑯᓚᐅᖅᑐᒍᓪᓗ 

ᐅᖃᖃᑎᖃᖃᑦᑕᓕᖅᖢᑕᓗ ᐊᒡᓛᑦ ᓄᓇᕗᒻᒥ ᓴᓇᓚᐅᖅᓯᒪᖏᑦᑐᓂᒃ ᐃᒡᓗᕐᔪᐊᓂᒃ, ᐃᓚᐅᔪᒪᔪᓂᒃ. ᖃᓄᑭᐊᖅ 

ᓄᓇᕗᒻᒥ ᐃᒡᓗᕐᔪᐊᓕᐅᖃᑕᐅᔪᓐᓇᖅᐱᑕ ᖃᓄᑭᐊᖅ ᐊᑭᓗᖕᓂᖅᓴᒃᑯᑦ ᐱᕚᓪᓕᕈᑎᒃᓴᓂᒃ 

ᐱᓕᕆᔪᓐᓇᖅᐱᑖᖃᑎᒌᒃᐸᓪᓕᐊᓕᕋᑦᑕ ᑖᓐᓇ ᖁᕕᐊᓇᖅᑐᖅ.  

 

ᐅᓪᓗᒥ ᐊᖅᑭᒃᔮᖏᑦᑑᒐᓗᐊᖅ ᑭᓯᐊᓂ ᐸᕐᓇᒃᐸᓪᓕᐊᓕᕋᑉᑕ ᐃᑯᖓ ᑕᒪᓐᓇ ᑐᓵᑉᓗᒍ ᖁᕕᐊᓇᖅᑐᖅ. 

ᓇᔭᒃᓴᓪᓚᒃᑑᔭᕐᒪᑦ ᐅᔾᔨᕈᓱᒃᑑᔭᓕᕐᒪᑕ ᑲᓇᑕᒥᐅᑕᐅᖃᑎᒍᑦ ᓄᓇᕗᒻᒥᐅᑎᒍᑦ, ᓱᓇᑭᒃᓴᑦᑎᐊᖅᖢᑕ 

ᓄᓇᕗᑖᖅᑎᑕᐅᓚᖅᓯᒪᒐᑉᑕ, ᑎᑎᕋᕐᕕᑭᒃᓴᖅᑐᖢᑕ ᐋᓐᓂᐊᕕᑭᒃᓴᖅᖢᑕ ᐃᓕᓐᓂᐊᕐᕕᑭᒃᓴᖅᖢᑕ ᐊᒻᒪ 

ᐱᓗᐊᕕᒃᑐᒥᒃ ᐃᒡᓗᑭᒃᓴᖅᖢᑕ.  

 

ᑕᒪᓐᓇ ᐱᓕᕆᐊᕆᑉᓗᒍ ᐊᒃᓱᕈᕐᓇᖅᑐᐊᓘᒐᓗᐊᖅ ᑭᓯᐊᓂ ᖁᕕᐊᓇᖅᑐᖅ. ᐃᒃᓯᕙᐅᑖ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᒧᐊᖏᒻᓂᓐᓂᑦ. ᑕᒪᒃᑯᐊ ᓇᓚᐅᒃᑐᐃᑦ ᐊᖏᕐᕋᖅᓯᒪᔪᐃᑦ 

ᑕᒪᒃᑯᐊ ᐃᒻᒪᖄ, ᐊᖏᔪᑦ ᑮᓇᐅᔭᐃᑦ ᐃᒡᓗᓕᕆᔨᕐᔪᐊᒃᑯᓐᓄᑦ ᑎᒍᒥᐊᖅᑕᐅᔪᐃᑦ ᑐᒃᓯᕋᒃᑲᓐᓂᖅᑐᐃᑦ $82-ᒥᓕᐊᓐ 

ᑲᑎᖦᖢᒍ. ᑖᒃᑯᐊ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐸᕐᓇᐃᔩᑦ ᐱᔨᑦᓯᕋᖅᑏᑦ ᑖᒃᑯᐊ ᑮᓇᐃᔭᖏᑦ ᐊᕐᕌᒍᒧᑦ ᓄᑖᒧᑦ 

ᐃᓕᔭᐅᖃᑦᑕᖅᖢᑎᒃ ᑕᐃᒪᓐᓇ ᐊᕐᕌᒍᑕᒫᑦ ᐱᓕᕆᓪᓗᑎᒃ ᐱᓚᐅᕐᒪᑕ.  

 

ᑕᒪᒃᑯᐊ ᐊᓯᖏᑦ ᑮᓇᐅᔭᐃᑦ ᐱᑕᖃᖅᑐᑦ ᐄ, ᑭᓯᐊᓂ ᑕᒪᒃᑯᐊ ᑮᓇᐅᔭᑲᓪᓚᐃᑦ $200-ᒥᓕᐊᓐ 

ᐊᑐᐃᓐᓇᐅᓂᐊᖅᑐᑦ ᐃᒡᓗᓕᐅᕐᓂᕐᒧᑦ ᐊᒻᒪ ᓱᓕ ᖄᖓᒍᑦ ᑐᒃᓯᕋᕋᑉᓯ. ᒥᓂᔅᑕ ᐅᕝᕙᓘᓐᓃᑦ ᒥᔅᑕ ᑕᕗᕉᓪ, ᖃᓄᖅ 

ᑖᒃᑯᐊ ᐃᒃᐱᒋᓂᐊᕐᒪᖔᑦᑎᒍ ᐃᒡᓗᓕᐅᕐᓂᕐᒧᑦ ᐱᔾᔪᑎᖃᐅᖅᑐᐃᑦ ᑮᓇᐃᔭᑦ ᓴᕐᕙᒃᑕᐅᓯᒪᔪᐃᑦ ᑕᒡᕙᓂ? ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᒥᔅᑕ ᑎᕗᕉᒨᕐᓂᐊᖅᑐᒋᖅᑲᐅᒐᓗᐊᕋᒃᑭᑦ. ᒥᔅᑕ ᑎᕗᕉᒨᑲᐅᑎᒋᓚᐅᖅᑕ, 

ᐃᒃᓯᕙᐅᑖᖅ. 

 

>>ᐃᒡᓚᖅᑐᑦ 

 

ᑕᕗᕉᓪ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑖ. ᖁᔭᓐᓇᒦᕆᕙᐸ ᑐᓴᖏᐊᓴᙳᐊᕋᑖᕐᒪᑦ. ᖁᕕᐊᒋᔭᕋ ᐊᐱᖅᑯᑎᒋᔭᖓ. 

ᑖᓐᓇ ᐊᐱᖅᑯᑎᑦᑎᐊᕚᓗᒃ. ᑕᒪᓐᓇ ᐱᔾᔪᑎᖃᖅᑐᑦ ᐃᒡᓗᓕᕆᓂᕐᔪᐊᒃᑯᑦ ᑮᓇᐃᔭᑦ ᐊᑐᐊᓂᒃᓯᒪᖏᑦᑐᐃᑦ ᑕᒪᒃᑯᐊ 

ᐊᑭᑦᑐᕋᐅᑎᓂᒃᑯᑦ ᓄᖅᑲᖅᑎᑦᓯᓚᐅᕋᑉᑕ. ᑕᒪᒃᑯᐊ ᑮᓇᐃᔭᕐᒥᑦ ᒫᓐᓇ ᐊᑐᖅᑐᑲᓪᓚᐅᔪᒍᑦ, ᐱᓕᕆᔪᒍᑦ ᐊᕐᕌᒎᔪᒥ. 

ᑖᒃᑯᐊ NCC-ᒃᑯᑦ ᐊᖏᕈᑎᖓ $100-ᒥᓕᐊᓐ-ᒦᒻᒪᑦ ᐊᒻᒪ ᐊᖏᔪᐃᑦ ᐊᒥᓱᐃᑦ ᓴᓇᔭᐅᕙᓪᓕᐊᔪᐃᑦ ᒫᓐᓇ. 

 

ᑖᒃᑯᐊ ᓴᔭᐅᕙᒌᖅᓯᒪᔪᐃᑦ ᓇᑉᐸᕆᐊᑭᒃᑐᐃᑦ ᐃᒡᓗᐃᑦ ᑕᐃᒪᓐᓇ ᓱᓕ ᐱᓕᕆᔪᒪᔪᒍᑦ. ᑐᑭᓯᐅᒪᔪᒍ ᑕᒪᒃᑯᐊ 

ᑮᓇᐅᔭᐃᑦ ᓴᒡᕙᖅᑐᖅᓯᒪᔭᕗᑦ ᐊᑐᖅᑕᐅᕙᓪᓕᐊᓂᐊᖅᑐᑦ ᕿᓚᒥᐅᔪᒥᒃ. ᑮᓇᐅᔭᕗᑦ ᐅᑉᓗᒥ ᑕᐅᑐᒃᖢᒍ 

ᑮᓇᐅᔭᓕᕐᔪᐊᕌᓘᔮᖅᑐᒍᑦ ᑭᓯᐊᓂ ᐅᑉᓗᒥ ᐃᒃᓯᕚᖅᑎᓪᓗᑕ ᑮᓇᐅᔭᐃᑦ ᐊᑐᖅᐸᓪᓕᐊᔭᕗᑦ. ᑖᒃᑯᐊᓗ ᑳᑦᑐᕌᒃ 

ᓴᖅᑭᓯᒪᔪᐃᑦ ᐊᒻᒪ ᐊᓯᕗᑦ ᐃᒡᓗᓕᐅᖅᑎᐅᔪᐃᑦ ᑖᒃᑯᐊᑦᑕᐅᖅ ᕿᓚᒥᐅᔪᒥᒃ ᐱᓕᕆᔪᐃᑦ. NCC-ᒃᑯᑦ ᑖᒃᑯᐊ ᐃᒻᒪᖄ, 

130 ᐃᒡᓗᓕᒃᓴᐅᓇᔭᖅᑐᐃᑦ ᓯᕗᓂᒃᓴᑉᑎᓐᓂ.  

 

ᑖᒃᑯᐊ ᐊᑭᓗᖕᓂᖅᓴᒥᒃ ᐊᑐᖅᑐᐊᖅᑕᐅᓗᑎᒃ ᐅᕝᕙᓘᓐᓃᑦ ᖃᓄᑐᐃᓐᓇᖅ ᐊᑭᓗᖕᓂᖅᓴᐅᔪᓐᓇᕐᓗᑎᒃ ᑕᒪᓐᓇ 

ᑮᓇᐅᔭᕐᒥᒃ ᐊᑐᑲᓪᓚᒃᓂᐊᖅᑐᒍᑦ. ᑖᒃᑯᐊ ᐸᕐᓇᒃᓯᒪᔭᕗᑦ ᐱᓕᕆᐊᕆᓇᓱᒃᖢᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᕗᕉᓪ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᑭᓯᓇᖅᐹᓪᓕᕐᒪᑦ. ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 

ᑐᑭᓯᐅᒪᔭᒃᑯᑦ, ᐊᑐᖅᑐᐊᖅᑕᐅᓂᐊᖅᑐᓂᒃ ᓄᓇᓕᖕᓂ ᑖᒃᑯᐊ ᒪᓕᒃᖢᑎᒃ ᐅᑕᖅᑭᐅᖅᑐᐃᑦ ᐃᒡᓗᒃᓴᖏᑦ. 

ᐊᒥᓲᓂᖏᑦ ᑕᒪᒃᑯᐊ ᓄᓇᓕᖕᓂ ᐃᒡᓗᓕᐅᕌᖓᑕ, ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᓴᓇᔭᐅᔪᐃᑦ ᐱᐊᓂᒃᑯᑎᒃ. ᑖᒃᑯᐊ 

ᓄᓇᕗᒻᒥᐅᑦ ᐅᑕᖅᑭᔪᓃᑦᑐᐃᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᑕᒪᒃᑯᐊ ᑐᑭᓯᐅᒪᔭᒃᑯᑦ, ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖂᑭᐊᖅ. 

 

ᖂᑭᐊᖅ(ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓰᑏᕝᕙ 10, 2018 ᑲᓇᑕᐅᑉ ᒐᕙᒪᒃᑯᖏᑦ, ᑲᓇᑕᐅᓪᓗ 

ᒐᕙᒪᒃᑯᖏᑦ $12 ᒥᓕᐊᓐᓂᒃ ᓇᓗᓇᐃᖅᓯᓚᐅᕐᒪᑕ ᑕᒪᒃᑯᐊ ᖃᐅᒻᒪᖅᑯᑎᓕᕆᓂᕐᒧᑦ ᐊᑐᓗᐊᖅᑕᐃᓕᒪᓂᕐᒧᑦ 

ᐃᒡᓗᒋᔭᐅᔪᐃᑦ ᐊᑐᖅᑐᐊᖅᑐᓂᒃ. ᑕᒪᒃᑯᐊ ᓴᓂᑭᓗᐊᕐᒥ ᑕᓗᕐᔪᐊᕐᒥᓗ ᐅᖁᖅᓴᐅᑎᓂᒃ ᐋᖅᑭᒃᓱᐃᕙᓪᓕᐊᓗᑎᒃ. 

ᐃᒡᓗᓕᕆᔨᕐᔪᐊᒃᑯᑦ ᐃᑭᐊᖅᑯᑎᖏᓐᓂᒃ ᐊᒻᒪ ᐃᒐᓛᑦ ᐊᒻᒪ ᒪᑐᐃᑦ ᐊᓯᔾᔨᕐᓗᒋᑦ ᐆᓇᖅᑐᓕᕈᑏᓪᓗ ᐃᒪᕐᒧᑦ, 

ᐅᖁᖅᓴᐅᑏᓪᓗ. ᑕᒪᓐᓇ ᐱᐅᓯᕚᓪᓕᕐᓂᐊᕐᒪᑦ ᐊᒻᒪ ᐊᑭᓗᒃᓯᕚᓪᓕᕐᓗᓂ ᐊᐅᓪᓛᕈᑎᖏᓐᓂᒃ. 

 

ᐊᒻᒪ ᑖᒃᑯᐊ 1,000-ᖑᓪᓗᐊᖅᑐᐃᑦ ᑕᒪᓐᓇ ᐅᑉᓗᒥᒧᑦ ᖃᓄᐃᓕᖓᓕᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᑕᖅᑭᓯᒪᔭᕋ ᐊᐱᖅᑯᑦ 

ᖁᕕᐊᒋᓪᓚᕆᑦᑕᕋ, ᐊᐱᖅᑯᑎᒋᔭᐅᖕᒪᑦ. ᒥᔅᑕ ᐸᓪᓗᖅ ᑭᐅᔪᓐᓇᖁᓪᓗᒍ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐸᓪᓗᖅ ᐃᓚᐅᔪᓐᓇᓚᐅᕐᒪᑦ. ᑲᔪᓯᒋᐊᕆᑦ. 

 

ᐸᓪᓗᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᐊᐱᖅᑯᑎᒋᔭᓐᓄᑦ. ᑕᒪᓐᓇ ᐊᑐᓗᐊᖏᓐᓂᖅ 

ᐅᖅᓱᐊᓗᕋᔭᖕᓂᒃ ᑮᓇᐅᔭᒃᓴᖓᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐅᒃᐱᒋᔭᒃᑯᑦ ᐅᓇ $12 ᒥᓕᐊᓐᖑᖅᑰᖅᑐᖅ ᒐᕙᒪᑐᖃᒃᑯᑦ 

ᐅᖃᐅᓯᕆᓚᐅᖅᑕᖓ ᐅᑭᐊᒃᓵᖓᒍᑦ 2018, ᐃᖅᑲᐅᒪᑦᑎᐊᕈᒪ ᐅᒃᐱᕆᔭᒃᑯᑦ ᑖᓐᓇᐅᖅᑰᖅᑐᖅ ᐅᖃᐅᓯᕆᓚᐅᑲᒃᑕᑦ. 

ᑲᔪᓯᒃᑲᓐᓂᕆᑦ. 

 

ᐸᓪᓗᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᑕᓐᓇ ᑕᑯᒃᓴᐅᑎᑕᐅᓲᖅ ᐃᓱᓕᑲᓴᒃᓯᒪᔪᖅ ᑖᔅᓱᒧᖓ ᓄᓇᕘᑉ 

ᐃᒡᓗᓕᕆᔨᕐᔪᐊᖏᑕ ᑎᒥᖓᓄᑦ. ᑕᐃᔅᓱᒪᓂ ᐱᓯᒪᓚᐅᖅᑐᒍᑦ $8 ᒥᓕᐊᓐᒥᒃ ᑖᔅᓱᒪᙵᑦ $12 ᒥᓕᐊᓐᒥᒃ, 

ᐱᔭᕇᕋᓱᒃᖢᑎᒍᑦ ᑕᒻᒪᖏᒃᑯᒪ ᑲᑎᖦᖢᒍ 462 ᐃᒡᓗᐃᑦ. 

 

ᑖᒃᑯᐊ ᐱᖓᓱᓂᒃ ᑐᕌᖅᑕᖃᓚᐅᖅᑐᒍᑦ, ᐃᒐᓛᑦ ᐹᖏᓪᓗ, ᐆᓇᖅᑐᓕᐅᕈᑎᖏᑦ, ᐃᒪᖃᐅᑎᖏᑦ ᐊᒻᒪᓗ 

ᐅᖅᑰᓴᐅᑎᑦ ᓄᑖᕈᕆᐊᕈᑎᖏᓐᓄᑦ, ᑲᑎᙵᐅᖅᑐᓂᒃ ᓄᓇᓕᒐᓴᐅᔪᓂᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ 

 

ᖂᑭᐊᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᐊᒻᒪᓗ ᑭᐅᒐᕕᖓ ᖁᔭᓕᕙᒋᑦ. ᑕᒪᒃᑯᐊ ᓴᓇᔭᐅᕙᓪᓕᐊᑎᓪᓗᒋᑦ 

ᑕᑯᓚᐅᖅᑕᒃᑲ ᓄᓇᓕᑦᑎᓐᓂ, ᑕᒪᓐᓇ ᐃᑲᔫᑎᓕᒻᒪᕆᒃ. ᐅᓇ ᑭᖑᓪᓕᖅ ᐊᐱᖅᑯᑎᒐ, ᑖᒃᑯᐊ ᓄᓇᕘᑉ 

ᐃᒡᓗᓕᕆᔨᔾᔪᐊᒃᑯᑦ ᑎᒥᖓ 2023-24 ᐊᑭᑐᔪᖅᑑᑎᓄᑦ ᑮᓇᐅᔭᖅᑑᑎᒃᓴᖏᑦ ᐃᓚᖃᓚᐅᖅᑐᑦ $7 ᒥᓕᐋᓐ ᐅᖁᕐᒧᑦ 

ᖃᐅᔨᓵᖃᕐᓂᕐᒥᒃ ᐊᒻᒪᓗ ᓴᓗᒻᒪᖅᓴᐃᓂᕐᒧᑦ. 

 

ᐅᓪᓗᒥᒧᑦ ᑎᑭᖦᖢᒍ ᑖᔅᓱᒪᙵᑦ ᖃᔅᓯᐅᔪᑦ ᕿᒥᕐᕈᔭᐅᓯᒪᓕᖅᐸᑦ ᐊᒻᒪᓗ ᖃᔅᓯᑦ ᓴᓗᒻᒪᖅᓴᐃᓂᐅᔪᑦ ᑲᔪᓯᓯᒪᓕᖅᐸᑦ 

ᐃᓗᐊᓂ ᑮᓇᐅᔭᑦᑕ ᐊᕐᕌᒍᒋᓕᖅᑕᖓᑕᓂᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑲᑎᓕᒫᖅᖢᒋᑦ 58−ᓂᒃ 13−ᖑᔪᑦ 

ᓄᓇᓕᐅᔪᓂᒃ ᑲᒪᒋᔭᐅᓯᒪᔪᖅ ᐅᓪᓗᒥᒧᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 



ᐱᖓᑦᓯᖅ, ᐅᑐᐱᕆ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐅᐊᑦᑎᐊᖅ ᐊᐱᖅᑯᑎᒋᖅᑲᐅᔮᑕ ᑲᑎᒪᔨᐅᖃᑎᒪ ᑕᒪᒃᑯᓄᖓ 

ᐃᑯᐊᓪᓚᒃᑐᒧᑦ ᓱᕈᖅᑕᐅᓯᒪᔪᓄᑦ, ᑐᓴᖅᑲᐅᒐᒪ ᑕᓗᔾᔪᐊᖅ ᐃᖅᑯᓪᓕᐅᑕᐅᑎᓪᓗᒍ.  

 

ᒥᓂᔅᑕᖃᐃ ᐅᓂᒃᑳᒃᑲᓐᓂᕈᓐᓇᖅᐹ ᖃᓄᓪᓗᐊᖅ ᐊᑭᓕᒐᒃᓴᒥᒃ ᓴᖅᑭᑦᑐᖃᖅᓯᒪᖕᒪᖔᑦ ᑕᓗᕐᔪᐊᕐᒥ? ᓇᓪᓕᐊᖕᓄᑦ 

ᐊᕐᕌᒍᒧᑦ ᐊᒻᒪᓗ ᑭᓱᒥᒃ ᑕᓗᕐᔪᐊᕐᒥᐅᑦ ᑕᑯᒐᔭᖅᐸᑦ ᓴᓇᔭᐅᓕᖅᑎᓪᓗᒍ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐅᒃᐱᕆᔭᒃᑯᑦ ᑕᓗᕐᔪᐊᕐᒥ ᒫᓐᓇ 

ᓴᓇᔭᐅᕙᓪᓕᐊᔪᖅ ᑮᓇᐅᔭᖁᑎᑦᑕ ᐊᕐᕌᒍᖓᓐᓂᒃ, ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓕᒋᕙᒋᑦ ᒥᓂᔅᑑ ᑭᐅᑲᐅᖅᑐᕋᕕᑦ. ᐊᓯᖔᖓᓄᑦ ᓅᓪᓗᖓ 

ᓇᖕᒥᓂᖃᖅᑎᑦ ᒥᒃᓵᓄᑦ, ᓂᕈᐊᖅᑕᐅᕝᕕᖕᓂ ᐊᒥᓱᐋᓗᖕᓂᒃ ᓇᖕᒥᓂᖅ ᐃᒡᓗᖃᖅᑐᖃᐅᕐᒪᑕ ᑕᓗᕐᔪᐊᕐᒥ ᐊᒻᒪᓗ 

ᐃᑲᔪᖅᑕᐅᔪᒪᖃᑦᑕᖅᖢᑎᒃ.  

 

ᐃᓗᐊᓂ ᒪᓕᒐᓕᐅᕐᕕᒃ ᑲᑎᒪᓂᖃᖅᑎᓪᓗᒍ ᓯᑎᐱᕆ 14, 2021−ᖑᑎᓪᓗᒍ, ᓴᓇᔭᐅᔪᖃᓚᐅᕐᒪᑦ ᓄᑖᒥᒃ 

ᐅᑏᓐᓇᓲᒥᒃ ᓄᒃᑭᓪᓚᐅᑎᒃᑯᑦ ᐆᒻᒪᖅᑯᓯᐅᕆᓂᖅ ᓇᖕᒥᓂᖃᖅᑐᓄᑦ ᓴᖅᑭᑕᐅᓚᐅᖅᓯᒪᖕᒪᑦ. ᑕᐃᒪᓕ 

ᓴᖅᑭᑕᐅᒐᓗᐊᖅᖢᓂ ᑐᑭᓯᐅᒪᔾᔪᑎᑦ ᐊᒻᒪᓗ ᐅᒃᑑᑎᖃᕐᓂᕐᒧᑦ ᑐᕌᖓᔪᑦ ᑕᑕᑎᕆᐊᓕᖏᑦ ᑕᑯᒃᓴᐅᑎᑕᐅᓇᓱᒃᑐᒧᑦ 

ᐊᑐᐃᓐᓇᐅᓂᕋᖅᓯᒪᔫᒐᓗᐊᑦ ᓄᓇᕘᑉ ᐃᒡᓗᓕᕆᔨᕐᔪᐊᒃᑯᑦ ᐃᑭᐊᖅᑭᕕᖓᑕ ᑐᑦᑕᕐᕕᖏᑦ. 

 

ᑖᒃᑯᐊ ᓄᓇᕘᑉ ᐃᒡᓗᓕᕆᔨᕐᔪᐊᑦ ᑎᒥᖓᑕ 2024-2025 ᐅᓂᒃᑳᕈᑎᖏᑦ ᐱᔾᔪᑎᖃᖅᑐᑦ ᓇᖕᒥᓂᖃᖅᑎᓄᑦ 

ᑕᑯᒃᓴᐅᑎᑕᖏᓐᓄᑦ ᐅᖃᐅᓯᖃᖏᑦᑎᐊᖅᑐᖅ ᑖᔅᓱᒧᖓ ᐅᑏᓐᓇᓲᑦ ᓄᒃᑭᓪᓚᐅᑎᒃᑯᑦ ᐆᒻᒪᖅᑯᓯᐅᕆᓂᐅᑉ 

ᓇᖕᒥᓂᖃᖅᑎᓄᑦ ᐃᑲᔫᓯᐊᖓᓄᑦ ᑮᓇᐅᔭᖓᓂᒃ. 

 

ᖃᓄᐃᒻᒪᓪᓕ ᓄᓇᕘᑉ ᐃᒡᓗᓕᕆᔨᕐᔪᐊᖏᑦ ᑎᒥᖓᑕ 2024-25 ᐅᓂᒃᑳᕈᑎᖏᑦ ᑮᓇᐅᔭᖅᑑᑎᖏᓐᓄᑦ 

ᓇᖕᒥᓂᖃᖅᑎᓄᑦ ᐅᖃᐅᓯᖃᖅᓯᒪᙱᓚᑦ ᑖᔅᓱᒧᖓ ᑕᑯᒃᓴᐅᑎᑕᐅᓯᒪᔪᒧᑦ ᓇᖕᒥᓂᖃᖅᑐᑦ ᐅᑏᓐᓇᓲᑦ 

ᓄᒃᑭᓪᓚᐅᑎᑦ ᐆᒪᖅᑯᓯᐅᕆᓂᕐᒧᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᐊᒻᒪᓗ ᐅᑕᖅᑭᑦᑎᐊᕋᕕᑦ ᐊᐱᕆᑎᓪᓗᖓ. 

ᓱᓕᒻᒪᖔᑦ ᖃᐅᔨᑲᐅᖅᑐᕋᓱᓚᐅᑲᒃᑲᒪ. ᑖᓐᓇ ᐅᖃᐅᓯᕆᔭᖓ ᑕᑯᒃᓴᐅᑎᑕᐅᔪᖅ ᐊᐅᓚᑕᐅᒻᒪᑦ ᐊᕙᑎᓕᕆᔨᒃᑯᑦ 

ᐱᓕᕆᕝᕕᐊᓄᑦ ᐊᒻᒪ ᐱᓕᕆᖃᑎᒋᖃᑦᑕᖅᑕᕗᑦ ᐊᒃᑐᖅᑕᐅᓂᖃᖅᑐᑦ ᓇᖕᒥᓂᖅ ᐃᒡᓗᖃᖅᑏᑦ 

ᐱᕚᓪᓕᖃᓯᐅᑎᔭᐅᓇᓱᖃᑦᑕᖅᖢᑎᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᓄᕗᐱᕆ 7, 2019, ᑖᒃᑯᐊ ᓄᓇᕘᑉ ᐃᒡᓗᓕᕆᔨᕐᔪᐊᖏᑦ ᑎᒪᖓ 

ᓇᖕᒥᓂᖅ ᐃᒡᓗᖃᕐᓂᕐᒧᑦ ᑕᑯᒃᓴᐅᑎᑕᖏᓐᓄᑦ ᕿᒥᕐᕈᓂᖃᓚᐅᕐᒪᑕ ᑖᓐᓇᓗ ᐅᓂᒃᑳᓕᐊᕆᔭᖓᑦ ᑐᖅᑯᖅᑕᐅᓪᓗᓂ 

ᐃᓗᐊᓄᑦ ᓄᓇᕘᑉ ᒪᓕᒐᓕᐅᕐᕕᖓᑕ ᓄᕗᐱᕆ 7, 2019. 

 

ᐅᓂᒃᑳᓕᐊᖑᔪᖅ ᐃᓗᓕᖃᓚᐅᖅᑐᖅ 18-ᓂ ᐊᑐᓕᖁᔨᓯᒪᔪᓂᒃ ᐸᐃᑉᐹᓪᓚᕆᒃᑎᒍᑦ ᑕᑯᔭᐅᔪᒪᔪᓂᒃ. ᐃᓚᖓᑕ 

ᐊᑐᓕᖁᔭᐅᔪᖅ ᑎᓕᐅᖅᓯᔪᖅ ᓄᓇᕘᑉ ᐃᒡᓗᓕᕆᔨᕐᔪᐊᒃᑯᖏᑦ ᑎᒥᖓ ᑲᑎᖅᓱᐃᖁᔭᐅᓯᒪᓪᓗᑎᒃ ᐃᓚᖏᓐᓂᒃ 

ᑕᑯᒃᓴᐅᑎᑕᒥᓂᒃ ᐊᒃᑐᐊᓂᖃᖅᑐᑦ ᓂᐅᕕᕋᕐᓂᕐᒧᑦ ᐅᕝᕙᓘᓐᓃᑦ ᓇᖕᒥᓂᖅ ᐃᒡᓗᓕᐅᕐᓂᕐᒧᑦ ᐊᑕᐅᓯᕐᒧᑦ 

ᑕᑯᒃᓴᐅᑎᑦᑎᓂᖃᖅᑐᒧᑦ ᓇᖕᒥᓂᒥᖃᕐᓂᕐᒧᑦ ᐊᒃᑐᐊᔪᑦ ᓇᖕᒥᓂᖃᖅᑐᑦ ᐃᒡᓗᖏᑕ ᐋᖅᑭᒋᐊᕈᑎᖏᓐᓄᑦ, 

ᐸᖅᑭᔭᐅᑎᓄᑦ ᐊᒻᒪᓗ ᓄᑖᕈᐃᔾᔪᑎᑦ ᐊᑕᐅᓯᐅᔪᒧᑦ ᐃᒡᓗᖃᖅᑎᑦ ᐱᐅᓯᒋᐊᕈᑎᖏᑕ ᑕᑯᒃᓴᐅᑎᑕᐅᔪᒧᑦ. 

ᐅᖃᓕᒫᖅᑕᕋ ᐃᓱᓕᑉᐳᖅ. 

 

ᖃᓄᐃᑦᑐᓂᒃ ᓄᓇᕘᑉ ᐃᒡᓗᓕᕆᔨᒃᑯᖏᑦ ᑲᒪᒋᔭᖃᖅᓯᒪᕙᑦ ᐅᓪᓗᒥᒧᑦ ᑖᔅᓱᒥᖓ ᐊᑐᓕᖅᑎᑦᑎᓇᓱᖕᓂᕐᕐᒧᑦ 

ᐅᒃᑑᑎᒋᖁᔭᐅᓯᒪᔪᒧᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᒪᓐᓇ ᐱᔾᔪᑎᒋᓪᓗᒍ, ᓄᑖᓂᒃ 

ᓴᖅᑭᑎᑦᓯᕙᓪᓕᐊᒐᑦᑕ ᑕᒪᓐᓇ ᒫᓐᓇ ᐱᓕᕆᐊᕆᔭᕗᑦ, ᓄᑖᙳᖅᑎᕆᓂᕐᒥᒃ ᑕᒪᒃᑯᐊ ᐃᑲᔫᓯᐊᖑᔪᑦ 

ᐅᖃᐅᓯᕆᔭᖓᓗ ᑕᓗᕐᔪᐊᕐᒧᑦ ᒪᓕᒐᓕᐅᖅᑎᐅᑉ ᐃᓚᒋᔭᐅᖃᑕᐅᓂᐊᖅᑐᖅ ᑖᓐᓇ ᐊᐱᖅᑯᑎᒋᔮ. ᓴᖅᑮᓕᖅᐸᑕ 

ᓄᐃᓛᖅᑐᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ ᐊᐱᖅᑯᑎᒋᔭᒃᑲ ᑭᒡᒍᓯᖓᓐᓂᒃ ᓂᕈᐊᖕᓂᐊᖅᐳᖓ. ᔫᓂ 1, 

2020−ᑎᓪᓗᒍ, ᓄᓇᕘᒻᒥ ᐃᒡᓗᓕᕆᔨᕐᔪᐊᒃᑯᑦ ᑳᓐᑐᕌᒐᒃᓴᓂᒃ ᓴᖅᑭᑦᑎᖁᔨᓚᐅᑉᒪᑕ ᓄᓇᕗᒻᒥ ᐊᑭᖏᓐᓄᑦ 

ᕿᒥᕐᕈᓇᒃᖢᑎᒃ ᐃᒡᓗᓕᐅᖅᑎᓪᓗᒋᑦ ᑖᒃᑯᐊ ᑐᒃᓯᕋᐅᑎᓕᐊᕆᔭᐅᔪᑦ ᑳᓐᑐᕌᒃᓴᓂᒃ ᐱᔪᒪᓇᓲᑎᑦ ᔫᓂ 29−ᒥ 

ᒪᑐᔭᐅᓚᐅᖅᑐᖅ ᐅᓂᒃᑳᓪᓗ ᒪᓕᒐᓕᐅᕐᕕᖕᒥ ᓴᖅᑭᑕᐅᓚᐅᖅᖢᓂ ᓯᑎᐱᕆ 16, 2021−ᒥ.  

 

ᐅᓂᒃᑳᖅ ᑖᓐᓇ ᐱᖃᓯᐅᔾᔨᓯᒪᓚᐅᕐᒪᑦ ᐱᓕᕆᔾᔪᑎᐅᔪᑦ ᑕᒪᒃᑯᓄᖓ ᓄᓇᕗᒻᒥ ᐃᒡᓗᑖᕈᑎᒃᓴᓄᑦ ᐊᑭᓕᖅᓱᐃᔾᔪᑏᑦ 

ᐋᖅᑭᒃᑕᐅᓯᒪᖕᒪᑕ ᑎᓕᐅᕆᓪᓗᑎᒃ ᓇᖕᒥᓂᖅ ᐃᒡᓗᑖᕈᓐᓇᕐᓂᐊᕐᒪᑕ. ᐃᓱᒪᒋᔭᑦᑎᒍᑦ ᑖᒃᑯᐊ ᑕᐃᒪᓐᓇᐃᑦᑐᓂᒃ 

ᐱᔪᒪᔪᑦ ᐃᒡᓗᒃᓴᓄᑦ ᐊᑭᓕᖅᑕᐅᔾᔪᑎᖏᓐᓄᑦ ᐃᑲᔪᖅᑕᐅᔾᔪᑏᑦ ᓇᖕᒥᓂᖅᑖᕈᑏᑦ ᐅᓄᖅᓯᒋᐊᓪᓚᕆᔾᔮᖏᒻᒪᑕ 

ᑕᕝᕙᓂ. ᑖᓐᓇ ᐱᔾᔪᑎᒋᓪᓗᒍ ᓇᖕᒥᓂᖃᖅᑐᑦ ᐃᓚᖏ ᑦ ᑕᒪᒃᑯᐊ ᓄᓇᕗᒻᒥ ᐊᑭᓕᖅᓱᐃᔭᕆᐊᖃᒻᒪᑕ 

ᐆᒻᒪᖅᑯᑎᖏᓐᓄᑦ ᐅᖅᑰᓴᐅᑎᖏᓐᓄᓪᓗ ᐊᑭᑐᔪᒻᒪᕆᐋᓘᖕᓂᑦ.  

 

ᐃᓚᖏᑦ ᓂᐅᕐᕈᑎᒋᓂᐅᖃᑦᑕᖅᑐᓪᓕ ᐃᒡᓗᐃᑦ ᐊᔾᔨᒌᖃᑦᑕᖏᒻᒪᑕ ᐊᑭᑐᔪᐊᓘᓪᓗᑎᒡᓗ ᐊᓯᕈᓘᔭᖏᓪᓗ. 

ᖃᓄᑎᒋᓕ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᖏᖃᑎᖃᖅᐸᑦ ᖃᐅᔨᔭᐅᔪᒥᒃ ᑕᕝᕗᖓ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᕿᒥᕐᕈᓇᒃᑐᒍᑦ ᑕᒪᒃᑯᓂᖓ ᐃᓚᖏᓐᓂᒃ 

ᓴᖅᑭᑕᐅᓯᒪᔪᓂᒃ ᑕᐃᒃᑯᓇᓂ, ᑕᐄᑲᓂ ᐅᓂᒃᑳᒥᒃ ᓴᖅᑭᑕᐅᓯᒪᔪᓂᒃ ᐊᓯᔾᔩᓇᓱᖃᑦᑕᖅᑐᒍᑦ ᓲᕐᓗ ᐃᑲᔪᖅᓰᔾᔪᑎᑦ 

ᐃᒡᓗᑖᕈᑎᒃᓴᓄᑦ ᓇᖕᒥᓂᖅᑖᕈᑎᒃᓴᓄᑦ ᖃᓄᖅ ᐊᑑᑎᖃᑦᑎᐊᕈᓐᓇᕐᓂᖅᓴᐅᔪᓐᓇᕐᒪᖔᑦ ᓄᓇᓕᖕᓄᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᑭᖑᓪᓕᖅᐹᖑᓂᐊᖅᑐᖅ ᐊᐱᖅᑯᑎᒋᔭᓐᓂᒃ. ᓇᖕᒥᓂᖃᖅᑐᑦ 

ᐅᓄᖅᑐᒻᒪᕆᐅᖕᒪᑕ ᓂᕈᐊᖅᑕᐅᕝᕕᓐᓂ ᑕᓗᕐᔪᐊᕐᒥ ᑰᒑᕐᔪᖕᒥᓪᓗ. ᑕᐃᒃᑯᐊ ᓇᖕᒥᓂᖃᖅᑐᑦ ᐃᒡᓗᖃᖅᑎᑦ 

ᑐᒃᓯᕌᐃᓐᓇᐅᔭᕐᒪᑕ ᓄᑖᕈᕆᐊᖅᑕᐅᖁᓪᓗᒍ ᐃᒡᓗᖓᑦ.  

 

ᖃᓄᓪᓕ ᑕᐃᒃᑯᐊ ᓂᕈᐊᖅᑎᒋᔭᒃᑲ ᐊᐱᕆᔪᓐᓇᖅᐸᑦ ᐃᑲᔪᖅᑕᐅᔪᒪᓗᑎᒃ ᓄᓇᓕᖕᓂ 

ᐃᒡᓗᓕᕆᔨᒃᑯᓐᓄᐊᕐᓂᐊᖅᐹᑦ? ᑐᒃᓯᕋᐅᑎᓕᐅᓪᓗᑎᒃ ᑕᑕᑎᕆᓗᑎᒃ ᐅᕝᕙᓘᓐᓃᑦ ᑭᓇᒧᑦ ᐃᑲᔪᖅᑐᖅᑕᐅᔪᓐᓇᖅᐸ 

ᓄᑖᕈᕆᐊᖅᓰᔪᒪᑎᓪᓗᒋᑦ ᑕᑕᑎᕆᑎᓪᓗᒋᑦ? ᑖᓐᓇ ᑭᖑᓪᓕᖅᐹᒥᒃ ᐊᐱᖅᑯᑎᒋᓂᐊᖅᑕᕋ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᐱᖅᑯᑎᒃᓴᑦᑎᐊᕙᖅ, ᖁᔭᓐᓇᒦᒃ. ᑖᓐᓇ ᑕᕝᕙ 

ᐃᓚᖓ ᐅᖃᐅᓯᕆᖃᑦᑕᖅᓯᒪᔭᕗᑦ ᐊᑯᓂᑲᓪᓚᕈᓗᒃ, ᕿᒥᕐᕈᓇᒃᑎᓪᓗᑕ ᑕᒪᒃᑯᓂᖓ ᐊᔾᔨᒌᖏᑦᑐᓂᒃ 

ᐃᒡᓗᓕᕆᔨᕐᔪᐊᒃᑯᑦ ᑎᒥᖓ ᐱᓕᕆᐊᕆᔭᖏᓐᓂᒃ.  

 

ᑖᒃᑯᐊ ᐃᓚᖏᑦ ᐃᓱᒫᓘᑎᒋᔭᐅᓚᐅᖅᑐᖅ ᐊᑐᖅᑕᐅᓇᓱᒃᑲᓗᐊᖅᖢᑎᒃ ᐱᔭᕐᓂᖏᑦᑐᓪᓛᓘᓚᐅᕐᒪᑕ ᑕᐃᒃᑯᐊ. 

ᕿᒥᕐᕈᓇᒐᓱᒃᑎᓪᓗᒋᑦ ᖃᓄᖅ ᐊᑭᖃᖅᑎᒋᖕᒪᖔᑦ ᐃᒐᓛᖅ ᐊᓯᔾᔨᖅᑕᐅᓇᓱᒃᑎᓪᓗᒋᑦ ᑕᐃᓐᓇ ᐱᔾᔪᑎᒋᓪᓗᒍ 

ᐱᐅᓯᒋᐊᕐᓂᐊᖅᑕᕗᑦ ᑕᐃᒃᑯᐊ ᑕᑕᑎᕆᐊᓖᑦ ᖃᕆᓴᐅᔭᒃᑰᖅᑐᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑐᓴᕐᕕᐅᔪᓐᓇᖅᑐᑦ 

ᐅᕝᕙᓘᓐᓃ ᓄᓇᓕᖕᓂᑦ ᐃᒡᓗᓕᕆᔨᒃᑯᓐᓄᑦ ᐅᐸᒍᓐᓇᖅᑐᑦ ᐊᒡᒍᖅᑐᖅᓯᒪᓂᖏᑕ ᐅᕝᕙᓘᓐᓃᑦ ᓄᓇᓕᖕᓃᑦᑐᓂᒃ 

ᐃᑲᔪᖅᑕᐅᔪᓐᓇᖅᑐᑦ ᐃᒡᓗᓕᕆᔨᐅᔪᓂᒃ. 

 

ᑕᐃᒪᐃᓕᒐᓗᐊᖅᑎᓪᓗᖓ ᐃᒃᓯᕙᐅᑖᖅ, ᓂᕆᐅᒃᑐᖓ ᑕᒪᒃᑯᐊ ᐱᓕᕆᔾᔪᑎᐅᔪᑦ ᐃᓚᖏᓐᓂᒃ ᓄᓇᓕᖕᓂ 

ᐱᔭᕐᓂᕐᓂᖅᓴᐅᓕᕐᓂᐊᖅᑐᑦ ᐊᑐᒐᕐᓂᕐᓂᖅᓴᐅᓕᕐᓗᑎᒃ, ᓱᖅᑯᐃᓇᕐᓂᖅᓴᐅᓕᕐᓗᑎᒡᓗ. ᒫᓐᓇ ᐅᖃᐅᓯᖃᖅᑐᒍᑦ 

ᐱᓕᕆᐊᖅᑕᖃᖁᓪᓗᒍ ᓲᕐᓗ ᐅᖅᑰᓴᐅᓯᕆᔨᓂᒃ, ᐅᖅᑰᓴᐅᑎᓂᒃ ᓴᓇᔨᓂᒃ ᓄᓇᓕᖕᓄᑦ ᖃᐅᔨᓴᖃᑦᑕᕈᓐᓇᕐᓂᐊᕐᒪᑕ 

ᐊᕐᕌᒍᑕᒫᑦ ᓇᖕᒥᓂᖅ ᐃᒡᓗᖃᖅᑐᓂᒃ ᐊᒻᒪᓗ ᑕᐃᒪᓐᓇ ᐱᓕᕆᓂᖅᓴᐅᖃᑦᑕᕐᓗᑎᒃ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ ᐱᓯᒪᔭᕋ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᐱᖅᑯᑎᒃᓴᖃᕋᒪ ᐊᒥᓲᓐᖏᑦᑐᓂᒃ ᐊᐱᖅᑯᑎᒋᔭᖓᓂᒃ 

ᒪᓕᒐᓕᐅᖅᑎᐅᖃᑎᖕᒪ. 

 

ᐊᓕᐊᓇᐃᒋᑦᑎᐊᖅᑕᕋᓗᐊᕗᑦ ᑕᒪᒃᑯᐊ ᐆᒃᑐᖅᑕᐅᔪᓐᓇᖅᑐᑦ ᑮᓇᐅᔭᐃᑦ ᓇᖕᒥᓂᖃᖅᑎᐅᔪᓄᑦ, ᑭᓯᐊᓂ 

ᑐᑭᓯᔭᐅᒃᑲᓐᓂᖁᓪᓗᒍ ᐊᒻᒪᓗ ᓇᖕᒥᓂᖅ ᑐᑭᓯᒃᑲᓐᓂᕈᒪᓪᓗᖓ, ᑖᔅᓱᒧᖓ ᓇᖕᒥᓂᖃᖅᑐᓄᑦ ᐋᖅᑭᒋᐊᕈᑎᒃᓴᓄᑦ 

ᑮᓇᐅᔭᓂᒃ.  

 

ᑐᒃᓯᕋᕋᔭᕐᓂᕈᒪ, ᑖᒃᑯᐊ ᑮᓇᐅᔭᐃᑦ ᓲᕐᓗ ᑕᒪᒃᑯᓄᖓ ᐃᓚᓕᐅᑎᓂᐊᖅᑐᓄᑦ ᐊᓯᔾᔩᔾᔪᑎᒋᓂᐊᖅᑐᓄᑦ 

ᑐᕌᖓᑐᐃᓐᓇᕋᔭᖅᐹᑦ? (ᑐᓵᔨᑎᒎᓕᖅᑐᖅ) ᐱᖁᑎᓄᐃᓐᓇᐅᒐᔭᖅᐹ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒃᑲ. ᐊᑐᖅᑕᐅᔪᓐᓇᖅᑐᖅ ᓇᓪᓕᐊᖕᓄᒥᐊᖅ ᐅᕝᕙᓘᓐᓃᑦ 

ᑕᒪᒃᑮᖕᓄᑦ.  

 

ᐃᓚᖏᑦ ᓴᓇᔪᓐᓇᑦᑎᐊᓲᖑᖕᒪᑕ ᐃᒡᓗᒥᓂᒃ. ᑕᐃᒃᑯᐊ ᓴᓇᔪᓐᓇᕐᓂᖅᓴᐃᑦ ᐃᖕᒥᓂᒃ ᐱᔪᒪᓐᓂᕈᑎᒃ ᑕᐃᒪᓐᓇ 

ᓴᓇᓂᕐᒥᒃ. ᑕᒪᐃᓐᓄᑦ ᑐᕌᖓᔪᖅ ᑐᒃᓯᕋᐅᑦ ᐃᒡᓗᕙᖅᓯᒪᙱᑦᑐᖅ ᐱᖁᑏᓐᓇᕐᓄᑦ ᐅᕝᕙᓘᓐᓃᑦ ᓴᓇᔨᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᖁᐊᓴ.  

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑕ. ᐊᓕᐊᓇᐃᑦ, ᑭᓯᐊᓂ ᑕᒪᐃᓐᓄᑦ ᑐᕌᖓᓂᐊᕋᓗᐊᖅᐸᑦ 

ᓄᓇᓖᑦ ᑕᒪᒃᑯᓂᖓ ᓴᓇᔪᓐᓇᖅᑐᓂᒃ ᑕᐃᒪ ᕿᔪᓕᕆᔩᓐᓈᓗᓘᔪᓐᓇᙱᒻᒪᑕ ᐊᒻᒪ 

ᐅᐊᔭᓕᕆᔩᓐᓈᓘᔪᓐᓇᙱᖦᖢᑎᒃ. ᑕᒪᒃᑯᐊ ᖃᖓᑦᑕᐅᑎᖏᑦᑕᐅᖅ ᑎᑭᑦᑕᕆᐊᖃᖅᐸᑕ ᕿᒥᕐᕈᔭᕆᐊᖃᕋᔭᕐᒥᖕᒪᑕ. 

ᑖᒃᑯᐊ ᑕᕝᕘᓇ ᑐᒃᓯᕋᖅᑕᐅᔪᑎᒍᑦ ᐊᑕᖏᕋᔭᕆᕚᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐅᑐᖅᑰᒐᕆᖃᖅᑐᒍᑦ ᐃᒪᓐᓇ ᑖᒃᑯᐊ 

ᓴᓇᔪᐃᓐᓈᓘᔪᓐᓇᙱᓐᓂᖏᓐᓄᑦ ᐊᔾᔨᒌᙱᑦᑐᓂᒃ ᓄᓇᓕᖕᓂ, ᑖᓐᓇ ᐅᖃᖅᑕᐃᑦ ᓱᓕᑦᑎᐊᕐᒪᑦ ᐃᓚᖏᓪᓗ 

ᓄᓇᓖᑦ ᕿᔪᓕᕆᔨᖃᐅᙱᖦᖢᑎᒃ ᐅᕝᕙᓘᓐᓃᑦ ᓱᓪᓗᓕᕆᔨᖃᐅᙱᖦᖢᑎᒃ.  

 

ᑕᐃᒪᓐᓇᐃᑎᓪᓗᒍ ᑖᒃᑯᐊ ᑐᒃᓯᕋᐅᑎᑦ ᐱᒍᑦᑎᒍᑦ ᓇᓗᓇᐃᖅᓵᓕᔪᓐᓇᕋᔭᖅᑰᕋᑦᑕ ᐆᒃᑑᑎᒋᓗᒍ, ᑕᐃᓐᓇ 

ᐃᒡᓗᕐᔪᐊᓕᐅᖅᑎ ᓴᕕᒐᐅᓕᕆᔨᖃᖅᖢᓂᓗ ᖃᓄᖅ ᑳᓐᑐᕌᑎᐅᔪᖅ, ᑕᒫᓂ ᕿᑭᖅᑖᓘᑉ 

ᐅᐊᖕᓇᖓᓂᕐᒥᐅᑕᖅᑕᖃᖅᐸᑦ ᑖᒃᑯᓂᖓᓗ ᕿᑭᖅᑖᓘᑉ ᐅᐊᖕᓇᖅᓯᖓᓃᑦᑐᓂᒃ ᐃᑲᔪᖅᑕᐅᔪᖅᑕᖃᕆᐊᖃᖅᑯᑦ 

ᐃᒻᒪᖃ ᑕᒪᒃᑯᕆᐊᕐᓗᖏᑦ ᑖᒃᑯᐊ ᓄᓇᓖᑦ ᑳᓐᑐᕌᑎᒍᑦ ᐱᓕᕆᐊᕆᓇᔭᖅᑕᖅᐸᖏᑦ. ᑭᕙᓪᓕᕐᒥ ᐃᒻᒪᖃ ᐊᓯᐊᓂ 

ᐱᑕᖃᕋᔭᖅᐳᖅ.  

 

ᑕᐃᒪᓐᓇ ᐃᓱᒪᖃᖅᑐᒍᑦ ᐱᓕᕆᔨᓂᒃ ᐊᑐᐃᓐᓇᖅᑕᖃᖃᑦᑕᖏᓐᓂᐊ ᐱᔾᔪᑎᒋᑉᓗᒍ. ᐱᔫᒥᓇᕐᓂᖅᓴᒥᖏᓛᒃ 

ᐋᖅᑭᒃᓯᓇᓱᒃᑲᓗᐊᕋᑦᑕ. ᑕᐃᒃᑯᐊ ᐃᓕᓯᕝᕕᒋᑉᓗᑎᒍ ᐃᓚᖏᑦ ᐅᑭᐅᒐᓴᖕᓄᑦ ᐃᓂᖅᑕᐅᔪᓐᓇᐃᓕᓯᒪᖃᑦᑕᕐᒪᑕ 

ᑐᒃᓯᕋᓚᐅᖅᑑᒐᓗᐊᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᖁᐊᓴ.  

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᒥᓂᔅᑕ ᑐᑭᓯᑎᒃᑲᓐᓂᐅᔭᕋᑦᑎᒍᑦ.  

 

ᐅᖃᐅᓯᑐᐃᓐᓇᖅ ᐊᓕᐊᓇᐃᑦ ᑕᒪᓐᓇ ᐋᖅᑭᒃᓱᖅᐸᓪᓕᐊᔪᖅ ᐊᒻᒪᓗ ᓂᕆᐅᓇᕐᓂᖅᓴᐅᓂᐊᖅᑐᒃᓴᐅᓕᖅᐳᖅ ᐃᒻᒪᖃ 

ᓇᖕᒥᓂᖃᖅᑐᐃᑦ, ᐱᓗᐊᖅᑐᒥᒃ ᐃᓐᓇᐅᓕᖅᑐᑦ ᓇᖕᒥᓂᖃᐅᖅᑐᑦ ᐃᒻᒪᖃ ᑖᒃᑯᓄᖓ ᐋᖅᑭᒋᐊᖅᑕᐅᔾᔪᑎᒃᓴᖏᓐᓄᑦ 

ᐆᒃᑐᓛᕈᓐᓇᓕᖅᐳᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᖃᑎᒋᕙᕋ ᑖᔅᓱᒪ ᒪᓕᒐᓕᐅᖅᑎᐅᖃᑎᒪ ᐅᖃᖅᑕᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᒥᔅ ᖁᐊᓴ, ᑕᐃᒫ? ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑯᓂᐅᔾᔮᙱᑦᑐᖓ; ᖃᐅᔨᒍᒪᑐᐃᓐᓇᖅᑯᖓᓕ. ᑭᐅᔭᐅᒐᐃᒐᕕᑦ 

ᐊᒻᒪᓗ ᖃᐅᔨᔪᒪᓕᖅᑐᓯ. ᑕᐃᒃᑯᐊ ᐃᓪᓗᐃᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᓂᐅᕕᖅᓯᒪᔭᖏᑦ ᐊᒻᒪᓗ ᓄᓇᓕᓐᓂ, 

ᒥᓂᔅᑕ ᐅᖃᖅᑲᐅᒻᒪᑦ $500,000-ᓂᒃ ᐊᑭᖃᕐᒪᑕ ᓄᓇᓕᓐᓂ. ᑕᑯᓯᒪᔭᕋ ᐊᕐᕕᐊᓂ.  

 

ᕿᓚᒥᑯᓘᓚᐅᖅᑐᖅ ᐊᒻᒪᓗ ᐊᖏᔪᐊᓘᓪᓗᓂ, ᐊᖏᔫᓪᓗᓂ. ᓱᓇᐅᕙ ᑭᑉᐹᕆᑦᑐᖅ ᐆᑦᑑᑎᐅᔪᖅ ᐃᓪᓘᑉ, 

ᐃᖅᑲᓇᐃᔭᖅᑎᖓ ᐱᓯᒪᑐᐃᓐᓇᕆᐊᖃᖅᐸᐅᒃ? ᓇᑯᕐᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 900-ᓂᒃ 1,000-ᓄᑦ ᑭᑉᐹᕆᑦᑐᓂᒃ ᐃᓯᒐᓂᒃ 

ᐊᖏᓂᓖᑦ, ᐃᒃᓯᕙᐅᑖᖅ. ᓇᑯᕐᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓈᓴᐅᓯᕆᒍᕕᑦ, $500-ᖑᕙᓪᓚᐃᒻᒪᑦ ᑭᑉᐹᕆᑦᑐᖅ ᐃᓯᒐᖅ 

ᓴᓇᔭᐅᓂᐊᕐᓗᓂ. 1,000 ᑭᑉᐹᕆᑦᑐᑦ ᐃᓯᒐᐃᑦ, ᑕᒪᓐᓇ ᐱᐅᔪᒻᒪᕆᐅᕗᖅ ᐊᒻᒪᓗ ᑕᑯᓚᐅᖅᑐᖓ ᖃᓄᑎᒋ 

ᕿᓚᒥᐅᑎᒋᒻᒪᖔᖅ ᐃᓕᔭᐅᓐᓂᕐᒪᑦ ᐊᒻᒪᓗ ᐊᑐᐃᓐᓇᐅᓪᓗᓂ ᑕᐃᑯᖓ ᐃᓯᖅᑐᒧᑦ. ᐃᓪᓗᑖᕈᓐᓇᕈᕕᑦ 

ᑕᐃᒪᓐᓇᑎᒋ ᐊᑭᖃᖅᑐᒥᒃ.  

ᖃᓄᐃᒻᒪᑦ ᐃᒡᓗᓕᕆᔨᕐᔪᐊᒃᑯᑦ ᑕᐃᒪᓐᓇ $100-ᓂᒃ ᑭᑉᐹᕆᒃᑐᒥᒃ ᐃᓯᒐᖃᓐᖏᓂᖅᓴᐅᒐᔭᖅᐸᑦ, ᐊᒻᒪᓗ 

ᑲᑎᙵᑎᑕᐅᒐᔭᖅᑐᓂ, ᓄᓇᕗᒻᒥᐅᑦ ᑐᒃᓯᕋᖃᑦᑕᖅᓯᒪᔭᖏᑦ, ᐊᒻᒪᓗ ᑕᐅᕗᖓᓪᓗᐊᖅ ᑭᑉᐹᕆᑦᑐᖅ, ᐊᒻᒪᓗ 

ᑲᑎᓐᖓᓗᓂ ᐃᓪᓗ, ᓄᓇᕗᒻᒥᐅᑦ ᑐᒃᓯᕋᐅᑎᒋᔭᖓᑦ, ᐊᒻᒪᓗ ᐃᓪᓗᓕᕆᔨᕐᔪᐊᒃᑯᑦ ᑕᓪᓕᒪᐃᓐᓇᕐᓂᒃ 

ᑲᑎᓐᖓᐅᖅᑐᓂᒃ ᐃᓪᓗᓕᐅᖃᑦᑕᖅᓯᒪᓕᕐᒪᑕ ᐊᒻᒪᓗ ᒫᓐᓇ 8-ᖑᓕᖅᑐᑎᒃ ᑲᑎᓐᖓᔪᑦ ᐊᒻᒪᓗ 12-ᖑᓪᓗᑎᒃ 

ᑲᑎᓐᖓᔪᑦ? ᖃᓄᐃᒻᒪᑦ ᑕᐃᒪᓐᓇᐅᖏᓚᖅ? ᐃᓯᒐᐃᑦ ᑭᑉᐹᕆᑦᑐᑦ, ᐊᑭᑭᓐᓂᖅᓴᐅᔮᖅᑐᖅ. ᓇᑯᕐᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑐᖅᑐᖅ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖓᑦ ᕿᒥᕐᕈᔭᕗᑦ ᒪᓕᒐᓕᐅᖅᑎᐅᖃᑎᒻᒪ 

ᐅᖃᐅᓯᕆᕋᑖᖅᑕᖓ. ᓄᓇᕗᒻᒥ ᐃᓪᓗᓕᐅᖅᑎᒃᑯᑦ ᓴᖅᑮᕙᓪᓕᐊᒻᒪᑕ ᑐᔅᓯᕋᐅᑎᓂᒃ ᑐᔅᓯᕋᐅᑎᓂᒃ ᐊᒥᓱᑲᓪᓚᓐᓂᒃ 

ᐃᓪᓗᓂᒃ, ᑕᐃᒪᐃᒻᒪᑦ ᓯᐅᑎᕗᑦ ᓄᓇᒨᖅᑎᒐᓱᐊᖅᐸᕗᑦ ᑕᒪᓐᓇᓗ ᑕᑯᒋᐊᑦᑎᐊᖅᑐᑎᒍ. ᐄ, ᑖᒃᑯᐊ ᑕᕝᕙ 

ᐊᑐᓪᓚᕆᒍᓐᓇᖅᑕᕗᑦ ᑖᒃᑯᐊ ᑯᐊᐳᕇᓴᓐ, ᐃᒃᓯᕙᐅᑖᖅ. ᑕᒪᓐᓇ ᖃᐅᔨᒪᓇᓱᐊᕐᓂᐊᖅᐸᕗᑦ ᐊᒻᒪᓗ 

ᖃᐅᔨᓇᓱᐊᕐᓗᑕ ᖃᓄᖅ ᐱᕙᓪᓕᐊᑎᒋᒻᒪᖔᖅ ᐊᒻᒪᓗ ᑕᒪᓐᓇ ᓇᓕᕌᕈᑎᒃᓴᐅᑐᐃᓐᓇᕆᐊᖃᖅᑐᓂ.  

 

ᐃᒃᓯᕙᐅᑖᖅ, ᑕᒪᓐᓇ ᑕᑯᑎᑦᑎᑐᐃᓐᓇᖅᐳᖅ ᐱᓪᓚᕆᐅᔪᓂᒃ ᕿᓂᕈᓐᓇᖅᓯᓂᑦᑎᓐᓂᑦ ᕿᓂᖅᑎᓪᓗᑕ 

ᐊᔾᔨᒌᙱᑦᑐᓂᒃ ᐋᖅᑮᒋᐊᕈᑎᔅᓴᓂᒃ ᐃᓪᓗᓂᒃ ᓄᓇᕗᒻᒥ. ᖁᕕᐊᑉᐳᖓ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᖃᐅᔨᖅᑲᐅᒻᒪᒍ, ᐃᒃᓯᕙᐅᑖᖅ. ᓇᑯᕐᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᔭᒃᓴᖏᓐᓃᒻᒪᑦ, ᑕᐃᒪᓕ 

ᖃᐅᔨᔪᒪᒐᓗᐊᖅᑐᖓ ᑕᒪᓐᓇ ᑲᒪᒋᔭᐅᒻᒪᖔᖅ ᐃᒡᓗᓕᕆᔨᕐᔪᐊᒃᑯᑦ ᐊᔪᕐᓇᕋᔭᓐᖏᒻᒪᖔᑦ ᑕᒪᒃᑯᐊ ᐊᒥᓱᑲᓪᓚᐅᔪᑦ 

ᐃᒡᓗᐃᑦ ᓂᐅᕕᖅᑕᐅᒐᔭᖅᑐᑦ ᓴᒃᑯ ᐃᒡᓗᓕᐅᕈᑕᐅᔪᒥᒃ ᓴᓇᔭᐅᔪᒥᒃ ᐊᕐᕕᐊᓂ ᐊᒻᒪᓗ ᓴᓇᓂᐊᖅᑐᑎᒃ 

ᐋᖅᑭᒃᓱᕆᐊᓕᓐᓂᒃ ᐃᓪᓗᓂᒃ ᓴᓇᔭᐅᑐᐊᖅᐸᑕ. ᕿᒥᕐᕈᕙᑦ ᓂᐅᕕᕈᓐᓇᕐᒪᖔᑕ ᑕᒪᒃᑯᓂᖓ ᓯᕗᓂᐊᒍᑦ ᐃᒡᓗᓂᒃ 

ᐊᕐᕕᐊᓂᒃ? ᓇᑯᕐᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

  

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᒃᓯᕙᐅᑖᖅ, ᐊᑭᖓ ᓈᒻᒪᑉᐸᑦ ᐊᒻᒪᓗ 

ᐱᐅᓂᕆᔭᖓ ᑕᕝᕙᓃᑉᐸᑦ, ᑕᒪᓐᓇ ᐱᓪᓚᑦᑖᖑᒻᒪᑦ. ᐅᖃᐅᓯᖃᑦᑎᓪᓗᑕ ᐊᑐᖅᑕᐅᒍᓐᓇᖅᑐᓂᒃ, ᐃᑲᔪᖅᑐᐃᒍᒪᔪᒍᑦ 

ᓄᓇᕗᒻᒥᒃ, ᓴᓇᔪᒪᔪᒍᑦ ᓄᓇᕗᒻᒥ, ᐊᒻᒪᓗ ᐱᔪᓐᓇᖅᐸᑕ ᐊᑭᖏᑎᒍᑦ ᕿᓂᖅᑕᕗᑦ, ᐊᔪᓐᓇᖏᑦᑎᐊᖅᑐᖅ, 

ᐃᒃᓯᕙᐅᑖᖅ. ᓇᑯᕐᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓪᓗᐃᑲᐃᓐᓇᕐᓚᖓ ᐊᔾᔨᒋᙱᑦᑎᐊᖅᑕᖓᓂᒃ. ᐃᑉᐸᒃᓴᖅ ᒪᓕᒐᓕᐅᖅᑎ 

ᐊᐱᕆᓚᐅᕐᒪᑦ ᑐᒃᓯᕋᐅᑎᓕᐅᖁᔨᓂᕐᒥᒃ ᐊᑐᖅᑐᐊᕈᒪᓂᕐᒥᒃ ᐃᖅᑲᓇᐃᔭᖅᑏᑦ ᐃᒡᓗᒃᓴᖏᓐᓂᒃ ᐊᒻᒪᓗ 

ᑐᒃᓯᕋᐅᑎᓕᐅᖁᔨᓂᖅ ᓴᖅᑭᑕᐅᓚᐅᕐᒪᑦ ᑕᖅᑭᑦ 6-ᖑᓕᖅᑐᑦ. ᒥᓂᔅᑕ ᐅᕝᕙᓘᓐᓃᑦ ᐃᖅᑲᓇᐃᔭᖅᑎ ᑭᐅᓚᐅᖅᑐᖅ 

ᐊᒻᒪᓗ ᐅᖃᖅᖢᓂ ᐱᑕᖃᕆᐊᖃᕐᓂᕋᖅᖢᑎᒃ ᑕᒪᑐᒥᖓ ᓯᕗᓪᓕᖅᐹᒥᒃ ᑕᖅᑭᑦ ᐱᖓᓱᑦ ᐃᓗᐊᓂ.  

 

ᐊᑯᓂᑲᓪᓚᐅᓕᕐᒪᑦ ᐊᒻᒪᓗ ᐃᓱᒪᓪᓗᖓ ᑐᒃᓯᕋᐅᑎᓕᐅᕈᕕᑦ, ᑭᓇᑐᐃᓐᓇᖅ ᐃᒡᓗᖃᖅᑐᖅ ᐅᖃᕋᔭᖅᑐᒥᒃ 

ᐊᑐᖅᑐᐊᖅᑕᐅᓂᐊᖅᑐᖅ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ ᐃᒡᓗᓄᑦ. ᖃᓄᐃᒻᒪᑦ ᐊᑯᓂᓗᐊᕌᓗᒃ ᐅᑕᖅᑭᕙᑦ 

ᑐᒃᓯᕋᐅᑎᓕᐅᖁᔨᑎᓪᓗᒋᑦ ᐊᑐᖅᑐᐊᕈᒪᓪᓗᑎᒃ ᐃᖅᑲᓇᐃᔭᖅᑏᑦ ᐃᒡᓗᒃᓴᖏᓐᓂᒃ ᓄᓇᕗᑦ ᐃᓗᐊᓂ? ᓇᑯᕐᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 



ᐱᖓᑦᓯᖅ, ᐅᑐᐱᕆ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᒋᓪᓗᒍ ᐊᑐᖅᑐᐊᖃᑦᑕᕐᓂᖅ, 

ᑐᒃᓯᕋᐅᑎᓕᐅᕐᓂᖅ, ᐊᒻᒪᓗ ᐅᑕᖅᑭᓂᖅ ᑭᐅᔾᔪᑎᒥᒃ ᐅᕝᕙᓘᓐᓃᑦ ᐱᔭᕇᔭᖅᑕᐅᓂᒃᓴᖓᓂᒃ, ᐃᓱᒪᔪᖓ ᑎᕗᕉ 

ᐃᕝᕕᑦ, ᐃᒃᓯᕙᐅᑖᖅ, ᑭᐅᑎᒍᓐᓇᕐᒪᖔᒃᑯ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᔪᓯᒋᐊᕈᓐᓇᖅᑯᑎᑦ, ᒥᔅᑕ ᑎᕗᕉ. 

 

ᑎᕗᕉ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. ᐊᕐᕌᒍᑕᒫᑦ, 

ᐃᓪᓗᓕᕆᔨᕐᔪᐊᒃᑯᑦ ᓴᖅᑮᕙᑦᑐᑦ ᑐᒃᓯᕋᐅᑎᓂᒃ ᐱᔪᒪᓇᓱᒍᒻᒥᒃ ᖃᐅᔨᓇᓱᐊᖅᑐᑎᒃ ᖃᓄᐃᑦᑐᑦ ᐊᑐᐃᓐᓇᐅᒻᒪᖔᑕ 

ᓂᐅᕐᕈᑕᐅᓂᖏᓐᓄᑦ ᐃᖅᑲᓇᐃᔭᖅᑎᓄᑦ ᐃᓪᓗᐃᑦ. ᑕᐃᒪᐃᖃᑦᑕᖅᑐᒍᑦ ᐅᐱᕐᖔᑕᒫᑦ.  

 

ᖃᐅᔨᓴᖃᑦᑕᖅᑐᒍᑦ ᑐᓂᔭᐅᓯᒪᔪᓂᒃ ᑕᒪᒃᑮᓐᓂᒃ ᐱᑕᖃᑉᐸᒌᖅᑐᓂᒃ ᐊᑐᐃᓐᓇᐅᒍᓐᓇᖅᑐᓂᒃ, ᐊᒻᒪᑕᐅᖅ, 

ᓇᓕᐊᑐᐃᓐᓇᖅ ᐱᓇᓱᐊᖅᑐᖅ ᐅᕝᕙᓘᓐᓃᑦ ᐃᓪᓗᖃᑦᑎᐅᔪᑦ ᐅᖃᐅᓯᖃᖅᐸᑕ ᐃᓪᓗᓕᐅᕐᓂᕐᒥᒃ ᓄᑖᓂᒃ ᐃᓪᓗᓂᒃ, 

ᐊᒻᒪᓗ ᑕᕝᕙᓐᖓᑦ ᑐᒃᓯᕋᐅᑎᒥᒃ, ᐅᑯᐊ ᐊᑕᐅᓯᖅ, ᒪᕐᕉᒃ, 6, ᐅᕝᕙᓘᓐᓃᑦ ᑕᖅᑮᑦ 8 ᐊᓂᒍᖅᐸᑕ, 

ᐃᖅᑲᓇᐃᔭᖅᑎᓄᑦ ᐃᓪᓗᖃᕆᐊᖃᕐᓂᖅ ᐊᓯᔾᔨᖅᐸᑦ ᐅᕝᕙᓘᓐᓃᑦ ᐃᓪᓗᑖᒃᑲᓐᓂᕆᐊᖃᓕᕈᑦᑕ, ᐲᖃᑦᑕᖅᑕᕗᑦ 

ᑐᒃᓯᕋᐅᑎᓂᒃ ᐱᔪᒪᓇᓱᒍᑎᓂᒃ.  

 

ᐊᑕᐅᓯᖅ ᑕᒫᓂ ᐊᕐᕌᒍᒥ, ᐆᑦᑑᑎᒋᓗᒍ, ᑐᓂᓯᒐᔭᓚᐅᖅᑐᒍᑦ ᑎᒍᓯᓪᓗᑕ ᐃᖅᑲᓇᐃᔭᖅᑎᓄᑦ ᐃᓪᓗᒃᓴᓂᒃ. 

ᖃᐅᔨᒪᔪᔅᓴᐅᕗᓯ, ᐊᐅᓚᑦᑎᕙᒃᑲᑦᑕ ᐊᖏᔪᒻᒪᕆᓐᓂᒃ ᐃᖅᑲᓇᐃᔭᖅᑎᓄᑦ ᐃᓪᓗᓂᒃ 1,800-ᓂᒃ ᐃᓪᓗᓂᒃ ᐊᒻᒪᓗ 

ᑕᕝᕙᙵᑦ 1,800-ᓂᒃ, 1,200-ᐸᓗᐃᑦ ᐊᑐᖅᑐᐊᖅᑕᐅᒻᒪᑕ ᐃᓪᓗᐃᑦ ᐊᒻᒪᓗ ᑖᒃᑯᐊ ᐊᑐᖅᑐᐊᖅᑕᐅᔪᑦ 

ᐃᓱᓕᑉᐸᑦᑐᑎᒃ ᐃᓛᓐᓂᒃᑯᑦ ᐊᒻᒪᓗ ᓄᑖᓂᒃ ᐊᑐᖅᑐᐊᕈᑎᑖᖅᐸᒃᑭᓪᓗᑕ. ᑕᕝᕙᓐᖓᑦ ᑐᒃᓯᕋᐅᑎᓂᒃ 

ᐱᔪᒪᔾᔪᑎᐅᔪᖅ, ᑕᒪᓐᓇ ᑲᔪᓰᓐᓇᖅᑐᖅ ᐊᒻᒪᓗ ᐱᓂᐊᖅᑕᕗᑦ ᐊᕐᕌᒎᑉ ᐃᓗᐊᓂ ᐅᐱᙵᔅᓵᕈᕋᓱᐊᕐᓂᖓᓂᒃ 

ᓴᖅᑮᒃᑲᓐᓂᓕᕈᑦᑕ ᑐᔅᓯᕋᐅᑎᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖅᑎ ᐅᖃᖅᑐᓂ ᐊᕐᕌᒍᑕᒫᑦ ᑕᐃᒪᐃᖃᑦᑕᕐᓂᕋᖅᑐᑎᒃ. 

ᖃᓄᖅ ᐊᑯᓂᐅᑎᒋᔪᖅ ᐊᑐᖅᑐᐊᖃᑦᑕᖅᐸᑦ ᐃᖅᑲᓇᐃᔭᖅᑏᑦ ᐃᒡᓗᖏᑦ, ᑕᐃᒪᓕ, ᓇᖕᒥᓂᕆᔭᐅᔪᒥᑦ ᐊᕐᕌᒍᑕᒫᑦ? 

ᓇᑯᕐᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔾᔨᒌᑉᐸᖏᒻᒪᑕ ᐊᒻᒪᓗ ᒪᓕᑦᑐᑎᒃ 

ᐊᑐᖅᑐᐊᑎᑦᑎᔪᒥᒃ, ᑭᓯᐊᓂᓕ, ᑕᓪᓕᒪᓄᑦ ᐊᕐᕌᒍᓄᑦ ᐊᑐᖅᑐᐊᕈᑎᓄᑦ, ᐃᒃᓯᕙᐅᑖᖅ. ᓇᑯᕐᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᐊᓅᕐᓗᖓ ᐊᔾᔨᒋᙱᑕᖓᓄᑦ. ᖃᐅᔨᒪᔪᖓ 

ᐊᐱᕆᔭᐅᓚᐅᕐᒪᑦ ᐊᒻᒪᓗ ᑕᐃᒫᔅᓴᐃᓐᓇᖅ ᑭᐅᔭᐅᖅᑲᐅᓪᓗᓂ ᓄᑖᓂᒃ ᐅᑕᖅᑭᔪᓂᒃ ᐅᑕᖅᑭᔪᖃᕆᐊᖃᕐᒪᑦ 

ᓯᕗᓪᓕᖅᐹᖏᓐᓂᒃ ᑕᖅᑭᑦ ᐱᖓᓱᑦ, ᑕᒪᓐᓇ ᐅᖓᓯᑦᑐᒻᒪᕆᐅᒻᒪᑦ, ᐊᒻᒪᓗ ᖃᐅᔨᒪᔪᖓ ᕿᒥᕐᕈᓯᒪᒻᒪᑕ ᖃᓄᖅ 

ᐊᓯᔾᔩᒍᓐᓇᕐᒪᖔᑕ ᐅᑕᖅᑭᔪᓂᒃ ᐅᑕᖅᑭᔪᓂᒃ ᑕᐃᒪᓕ ᐊᒥᓲᓂᑐᐃᓐᓇᕐᒨᖏᑦᑐᖅ ᐃᓪᓗᑖᕋᓱᐊᖅᑐᓄᑦ 

ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓄᑦ. ᒥᓂᔅᑕ ᐅᖃᕋᑖᕐᖓᑦ ᒫᓐᓇᐅᔪᖅ, ᐃᓪᓗᑖᖅᑎᑦᑎᔪᒪᒻᒪᑕ ᓄᓇᓕᓕᒫᓄᑦ 

ᐅᑕᖅᑭᒐᓗᐊᖅᑲᑕ, ᑕᐃᒪᐃᖅᑰᔨᒻᒪᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑭᓱᒃᑲᓐᓂᕐᓂᒃ ᐱᔾᔪᑎᖃᕐᒪᖔᑕ ᐅᑕᖅᑭᔪᓄᑦ ᐅᑕᖅᑭᔪᓄᑦ ᑭᓯᐊᓂ ᐊᒥᓲᓂᖏᑦ 

ᐃᓪᓗᑖᕋᓱᐊᖅᑐᑦ ᓄᓇᓕᓐᓂᒃ ᐃᓪᓗᑖᕋᓱᐊᖅᓯᒪᔪᑦ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂᒃ. ᓇᑯᕐᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 



ᐱᖓᑦᓯᖅ, ᐅᑐᐱᕆ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᑐᑭᓯᑦᑎᐊᕈᒃᑯ ᐊᐱᖅᑯᑎᖓ, ᐊᒥᓱᑲᓪᓚᐅᒍᓐᓇᕐᒪᑕ ᐱᔾᔪᑕᐅᔪᑦ 

ᐅᑕᖅᑭᔪᓄᑦ. ᐃᓚᖏᑦ ᐱᖃᓯᐅᔾᔨᔪᑦ ᐃᓪᓗᖃᕈᓐᓃᕐᓂᐊᕋᑦᓯ ᐃᓪᓗᒥᒃ. ᐃᓪᓗᓕᕆᔨᒃᑯᑦ ᐃᓪᓗᖁᑎᒋᓐᖏᑉᐸᒍ, 

ᐃᖅᑲᓇᐃᔭᖅᑎᓄᑦ ᐃᓪᓗᒋᔭᐅᑐᐃᓐᓇᕆᐊᓕᒃ ᐅᕝᕙᓘᓐᓃᑦ ᐊᑐᖅᑐᐊᖅᑕᐅᓗᓂ ᐃᓪᓗ. ᑐᒃᓯᕋᑐᐃᓐᓇᕆᐊᖃᕋᕕᑦ 

ᐃᒡᓗᒧᑦ.  

 

ᐃᓪᓗᒨᕋᓱᐊᑐᐃᓐᓇᕆᐊᖃᕋᕕᑦ ᐱᓪᓗᒍ ᓄᑦᑎᕋᕕᑦ ᑕᐃᑯᖓ ᓄᓇᓕᒻᒧᑦ ᐅᕝᕙᓘᓐᓃᑦ ᐃᓚᖃᕈᕕᑦ ᐊᒻᒪᓗ 

ᓅᒍᒪᓕᖅᑐᓯ ᒫᓐᓇᐅᔪᖅ ᖃᓄᐃᓕᖓᓂᐅᔪᒥᒃ, ᐃᓄᒋᐊᓗᐊᖅᑐᖃᓕᕐᒪᑦ ᐃᓪᓗᓯᓐᓂᒃ, ᐊᒻᒪᓗ ᑎᑎᕋᖅᓯᒪᔪᑦ 

ᑲᔪᓯᓪᓗᑎᒃ, ᐃᒃᓯᕙᐅᑖᖅ, ᑭᓯᐊᓂᓕ ᑕᒪᒃᑯᐊ ᐱᔾᔪᑎᐅᒐᔪᒻᒪᑕ ᐃᓄᓐᓄᑦ ᐅᑕᖅᑭᔪᓄᑦ. ᒫᓐᓇᓕ, ᐃᓚᖏᑦ ᓄᓇᓖᑦ 

ᐊᔾᔨᒌᙱᑦᑐᓂᒃ ᒪᓕᒐᒃᓴᖃᓕᕐᒪᑕ ᐅᑕᖅᑭᔪᓄᑦ.  

 

ᐃᓐᓇᐅᓪᓗᓂ ᑐᓂᓯᕙᒃᐳᖅ ᖃᔅᓯᐊᕐᔪᖕᓂᒃ ᐱᕚᓪᓕᕈᑕᐅᔪᓐᓇᖅᑐᓂᒃ ᓄᑖᖑᓪᓗᓂᓗ ᓄᓇᓕᖕᓄᑦ ᐃᓕᖕᓂᒃ 

ᐅᓄᙱᓐᓂᖅᓴᓂᒃ ᐅᖃᐅᓯᖃᖅᑎᑦᑎᕙᒃᐳᖅ ᑕᐅᑐᒃᖢᒋᑦ ᑭᓇᒧᒃᑭᐊᖅ ᑎᑎᕋᖅᑕᐅᓯᒪᓂᖅᓴᐅᔪᒧᑦ. ᐄ, ᑖᒃᑯᐊ 

ᓈᓴᐅᑎᕈᓘᔭᐃᑦ ᓈᓴᐅᑎᓕᖅᑕᐅᓯᒪᔪᑦ ᐅᑕᖅᑭᔪᒃᑯᑦ. ᐃᒪᐃᒍᒪᕗᒍᓪᓕ ᑕᖅᑮᒃ ᒪᕐᕉᒃ ᐊᓂᒍᖅᐸᑎᒃ ᕿᒥᕐᕈᓗᑕ 

ᑭᓱᑦ ᐊᐅᓚᓂᖃᑦᑎᐊᕐᒪᖔᑕ, ᑭᓱᑦ ᐊᐅᓚᓂᖃᑦᑎᐊᙱᒻᒪᖔᑕ, ᐊᒻᒪᓗ ᐱᓇᓱᐊᕐᓗᑕ ᐱᔪᓐᓇᖅᑐᒥᒃ ᓄᓇᕗᒻᒥ 

ᐱᔾᔪᑎᒋᓪᓗᒍ ᒫᓐᓇᐅᔪᖅ ᐊᒥᓲᒻᒪᑕ ᐊᔾᔨᒌᓐᖏᐊᕐᔪᑦᑐᑦ. ᐊᑭᓕᒃᓴᖃᕐᓂᖅ ᐊᓯᐊᓂᒃ ᓄᓇᓕᖕᓂ ᐃᒡᓗᓕᕆᔨᒃᑯᓐᓂᒃ 

ᔭᒐᐃᕙᒃᑭᕗᖅ ᐃᓕᓐᓂᒃ ᐊᒻᒪᓗ ᐊᓯᖏᓐᓂᒃ. 

 

ᓴᖅᑮᓇᓱᐊᖅᑐᒍᑦ ᐱᔭᕆᐊᑭᑦᑐᒥᒃ, ᑐᑭᓯᓇᖅᑐᒥᒃ, ᐊᒻᒪᓗ ᑐᙵᓇᕐᓂᖅᓴᐅᔪᒥᒃ ᐊᒻᒪᓗ ᐊᑑᑎᖃᑦᑎᐊᖅᑐᒥᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ ᐊᐱᖅᑯᑎᒋᕋᑖᖅᑕᖓ, ᖃᑦᑎᓂᒃ ᐱᕙᒃᐸ ᑐᒃᓯᕋᖅᑐᖅ ᑎᑎᖅᑲᒥᒃ 

ᐱᓪᓗᓂ ᒪᓕᒐᓕᐅᖅᑎᒥᒃ? ᒥᓂᔅᑕ ᑯᓱᒐᖅ. 

 

>>ᐃᒡᓚᖅᑐᑦ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖃᐅᔨᒪᓐᖏᓐᓇᒪ. ᖃᐅᔨᒪᔭᒃᑯᓪᓕ, ᐱᒃᑲᓂᖅᐸᖏᓐᓇᕕᑦ ᐊᒻᒪᓗ 

ᑎᑎᖅᑲᐅᓯᐊᕈᕕᑦ ᖃᐅᔨᒋᐊᕐᕕᐅᔪᓐᓇᖅᑐᒥᒃ, ᑕᐃᒪᐃᒋᐊᖃᙱᑦᑐᑎᒃ, ᑭᓯᐊᓂᓕ ᓱᓕᒍᒪ ᐱᑕᖃᒃᑲᓂᖏᑦᑐᖅ 

ᑕᒪᑐᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓇᓗᓇᐃᕋᕕᐅᒃ, ᒥᓂᔅᑕ. ᐄ, ᑕᐃᒪ ᐊᐱᕆᔭᐅᓯᒪᔪᐃᓐᓇᐅᔪᒃᓴᐅᔪᒍᑦ. 

ᖃᐅᔨᒪᔪᖓ ᐊᔪᐃᓐᓇᕋᓱᐊᖅᐸᒃᑐᒍᑦ ᒥᓂᔅᑕᐅᔪᒥᒃ. ᓇᖕᒥᓂᖅ ᐱᓕᕆᐊᕆᖃᑦᑕᖅᓯᒪᔭᕋ ᐊᑕᐅᓯᐊᕐᓇᖓ, ᑭᓯᐊᓂ 

ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔭᕇᓕᕋᓗᐊᖅᑐᖓ. ᐊᐱᕆᓚᐅᕋᒃᑯ ᒥᓂᔅᑕ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᑦ ᓄᓇᕗᒻᒥ ᐃᓪᓗᓕᐅᖅᑎᒃᑯᓐᓂᒃ ᐊᒻᒪ ᓴᓇᔭᐅᕙᓪᓕᐊᓕᑕᐃᓐᓇᖅᑐᓂᒃ.  

 

ᒥᓂᔅᑕ ᐊᖏᕈᓐᓇᖅᐹ ᑎᑎᕋᕐᓂᐊᕐᓂᕋᕐᓗᓂ ᑲᑎᒪᔨᕋᓛᓄᑦ, ᐅᖃᕋᔭᖅᑐᖓ, ᐅᑭᐅᒃᑯᑦ ᑲᑎᒪᕐᔪᐊᓕᕈᑦᑕ 

ᐅᕝᕙᓘᓐᓃᑦ ᐅᑭᐅᒃᑯᑦ ᑲᑎᒪᕐᔪᐊᓕᕈᑦᑕ ᐃᖅᑲᓇᐃᔭᖅᑏᑦ ᐊᒥᓲᓂᖏᑦ ᓄᓇᕗᒻᒥ ᐃᒡᓗᓕᐅᖅᑎᒃᑯᓐᓄᑦ ᐊᑐᓂ 

ᓄᓇᓕᖕᓄᑦ ᐊᒻᒪ ᓄᓇᓕᖕᓄᑦ ᐃᖅᑲᓇᐃᔭᖅᑐᓄᑦ? ᓇᑯᕐᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᙱᑦᑐᖅ ᐊᒻᒪᓗ ᐅᕙᓐᓂᒃ 

ᒪᓕᒍᒪᖕᒥᔪᖓ ᐊᖓᔪᖅᑳᖑᓪᓗᖓ ᖃᐅᔨᓇᓱᐊᕐᓗᖓ ᓇᐅᒃᑯᑦ ᖁᕝᕙᐸᓪᓕᐊᒻᒪᖔᖅ ᐊᒻᒪᓗ ᒥᑭᒡᓕᕙᓪᓕᐊᖕᒪᖔᑦ 

ᐱᓕᕆᓂᓕᒫᓐᓂᒃ. ᓴᓇᓐᓇᐅᑉ ᐊᕐᕌᒍᐊ ᐊᓯᔾᔨᖅᑕᓂᐊᖅᑐᖅ ᐊᒻᒪᓗ ᑕᒪᓐᓇ ᖃᐅᔨᒪᓇᓱᐊᑦᑎᐊᕐᓂᐊᖅᑕᕗᑦ 

ᐅᕙᑦᑎᓐᓄᑦ ᐊᒻᒪᓗ ᑳᓐᑐᕌᖃᖅᑐᒧᑦ, ᐊᒻᒪᓗ ᖁᕕᐊᓱᖕᓂᐊᖅᑐᖓ ᐅᓂᒃᑳᕆᐊᒃᓴᖅ ᑖᒃᑯᓂᖓ, ᐃᒃᓯᕙᐅᑖᖅ. 

ᓇᑯᕐᒦᒃ.  

 



ᐱᖓᑦᓯᖅ, ᐅᑐᐱᕆ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ, ᒥᔅᑕ ᓴᕕᑲᑖᖅ. ᐃᒪᐃᒐᔪᒃᑐᖅ, ᑭᖑᓂᑦᑎᓐᓂ, ᑳᓐᑐᕌᑦ ᑲᒪᒋᔭᐅᑎᓪᓗᒋᑦ, 

ᐱᓗᐊᖅᑐᒥᒃ ᐊᑐᓂ ᓄᓇᓕᖕᓂ, ᐃᖅᑲᓇᐃᔮᖃᕈᓐᓇᖅᑐᑦ ᖃᐅᔨᓴᖅᑕᐅᓪᓗᑎᒃ ᓄᓇᓕᖕᓂ ᐃᖅᑲᓇᐃᔮᖃᕈᓐᓇᖅᑐᑦ 

ᐊᑐᐃᓐᓇᐅᓂᖏᓐᓂᒃ, ᐊᔾᔨᒌᙱᑦᑐᓂᒃ ᐳᓴᓐᑎᓂᒃ ᐊᒻᒪ ᖃᓄᐃᓕᖓᓂᖏᓐᓂᒃ ᐊᔾᔨᒌᙱᑦᑐᓂᒃ ᑳᑦᑐᓛᓂᒃ. 

ᒥᓂᔅᑕ ᐅᖃᖅᑲᐅᒻᒪᑦ 30-ᐳᓴᓐᑦ. ᑖᓐᓇ ᕿᐱᑐᐃᓐᓇᐅᕚ ᓄᓇᓕᓕᒫᓂᒃ? ᑖᓐᓇ ᑐᑭᓯᔪᒪᑐᐃᓐᓇᖅᑕᕋ 

ᐅᑎᓚᐅᓐᖏᓂᓐᓂᒃ ᒥᔅᑕ ᓴᕕᑲᑖᖅ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑭᐅᔾᔪᑎᓐᓄᑦ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᒪᓐᓇ ᐊᐱᖅᑯᑎᒋᒋᐊᖃᖅᑲᐅᔭᕋᓗᐊᕋ ᐅᐊᑦᑎᐊᕈ ᐅᖃᐅᓯᖃᖅᑎᓪᓗᖓ 

ᑭᖑᕝᕖᓂᕐᒧᑦ ᐃᓪᓗᓂᒃ ᐊᒻᒪ ᑮᓇᐅᔭᐃᑦ ᑕᐃᑯᙵᖅᑕᐅᕙᑦᑐᑦ. ᐃᓪᓗᑕᖃᖁᔨᓚᐅᖅᓯᒪᓐᖏᓚᒍᑦ, ᐃᓪᓗᓕᕆᔨᒃᑯᑦ 

ᐃᓪᓗᖁᑎᒋᒐᓗᐊᖅᐸᒍ ᐅᕝᕙᓘᓐᓃᑦ ᑭᐊᑐᐃᓐᓇᐅᑉ ᐃᓪᓗᒋᒐᓗᐊᖅᐸᒍ, ᑭᓯᐊᓂᓕ 

ᑕᑯᓐᓇᓐᖑᐊᑦᑎᐊᓂᖅᓴᐅᓂᐊᕋᑦᑕ, 2023-24-ᒥ ᐊᒻᒪᓗ ᖃᐅᔨᒪᕗᖓ ᐅᖓᑖᓅᙱᒻᒪᑦ, ᖃᑦᑎᑦ ᐃᓪᓗᓕᕆᔨᒃᑯᑦ 

ᐃᓪᓗᖁᑎᖏᑦ ᐃᑭᓐᓂᕐᒪᖔᑕ, ᑕᑯᓐᓇᑦᑎᐊᓂᖅᓴᐅᓂᐊᕋᑦᑕ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓗᓕᑯᓘᔭᖏᑦ ᐱᓯᒪᓐᖏᓐᓇᒃᑭᑦ 

ᑕᒪᑐᒪᓂ ᐊᕐᕌᒍᒥ, ᐃᒃᓯᕙᐅᑖᖅ. ᓇᑯᕐᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᑭᖑᓪᓕᖅᐹᖅ ᐊᑎᖁᑎᒐ ᑎᑎᕋᖅᓯᒪᔭᕋ. ᑲᑎᒪᔩᑦ ᐊᖏᖅᐹᑦ 

ᐱᔭᕇᕋᑦᑎᒍ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ? ᒪᒥᐊᓇᖅ, ᒪᒥᐊᓇᖅ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ. ᑲᑎᖦᖢᒋᑦ 

ᐊᑭᑐᔫᑎᓄᑦ ᐊᑭᓕᖅᓱᕆᐊᓖᑦ. $82,669,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᔾᔪᑎᖃᕈᒪᕖᑦ, ᒥᓂᔅᑕ? 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐅᖃᐅᓯᕆᖃᑦᑕᖅᑕᕋ 

ᖁᕕᐊᒋᑦᑎᐊᕋᒃᑯ ᑕᕝᕙᓂ ᐃᒃᓯᕚᓕᕌᖓᒪ ᒪᒥᐊᑉᐳᖓᓗ ᖁᕕᐊᓱᓗᐊᕌᖓᒪ ᐃᓛᓐᓂᒃᑯᑦ, ᑭᓯᐊᓂ 

ᐃᖅᑲᓇᐃᔭᕐᕕᒋᖃᑦᑕᖅᑕᒪ ᖃᓄᐃᑦᑑᓂᖓ ᒪᓕᒡᓗᒍ.  

 

ᖁᔭᒋᕙᒃᑲ ᐊᐱᖅᑯᑎᓕᒫᒃᑲ ᐊᒻᒪ ᐃᓱᒪᒃᓴᖅᓯᐅᑦᑎᐊᓚᐅᕋᒪ ᐊᒻᒪ ᐊᐱᖅᑯᑎᒃᓴᖅᑕᖃᖅᑐᓂ ᐊᒻᒪ ᐅᖃᐅᓯᒃᓴᓂᒃ 

ᒪᓕᒐᓕᐅᖅᑎᐅᖃᑎᓐᓂᒃ. ᖃᐅᔨᒪᔪᖓ ᑕᐃᒃᑯᐊ ᐅᖃᐅᓯᕆᖃᑦᑕᕐᓯᒪᒐᑦᑎᒍᑦ. ᑖᒃᑯᐊ ᒪᓕᖕᓂᐊᖅᐸᕗᑦ. 

ᐊᖏᖅᓯᒪᔪᒍᑦ, ᓱᓕᒍᒪ, ᑐᓴᐅᒪᑎᖃᑦᑕᕐᓂᐊᖅᑕᕗᑦ ᒪᓕᒐᓕᐅᖅᑏᑦ ᖃᓄᐃᓕᐅᓕᕐᒪᖔᑦᑕ ᐃᒡᓗᓕᕆᔨᕐᔪᐊᑯᓐᓂᒃ. 

ᑕᒪᓐᓇ ᐱᐅᔪᒻᒪᕆᐅᓱᒋᕙᕋ. ᐄ, ᓱᒃᑲᓂᖅᓴᐅᔪᓐᓇᖅᑐᒍᑦ, ᑭᓯᐊᓂ ᐊᖅᑯᑎᖃᑦᑎᐊᕐᓂᖅᓴᐅᕙᓪᓚᐃᔪᒍᑦ. 

ᐱᕕᖃᕈᒪᕗᖓ ᖁᔭᓕᔪᒪᓪᓗᒋᑦ ᐃᒡᓗᓕᕆᔨᒃᑯᑦ ᑲᑐᔾᔨᖃᑎᒌᓪᓗ ᑲᑎᒪᔨᖏᑦ ᓄᓇᕗᓕᒫᒥᑦ ᑕᒪᓐᓇ 

ᑕᖃᔪᐃᑦᑑᓪᓗᓂ. ᐊᒥᓱᓂᒃ ᐊᑲᕐᓴᖏᑦᑐᓂᒃ ᐱᖃᑦᑕᕐᒪᑕ ᐊᒻᒪᓗ ᐃᓄᐃᑦ ᐹᒥᓐᓂ ᐅᖃᖅᑐᑎᒃ 

ᐃᒡᓗᖃᕆᐊᖃᕐᓂᕐᒥᓂᒃ ᐊᒻᒪᓗ ᐱᓕᕆᑦᑎᐊᒃᑲᓐᓂᕆᐊᖃᖅᑐᑎᒃ. ᐱᓇᓱᐊᖅᑐᐃᑦ, ᐃᒃᓯᕙᐅᑖ, ᐱᓇᓱᐊᖅᓱᑎᒃ 

ᐱᔪᓐᓇᕐᓂᓕᒫᖏᓐᓂᒃ. ᐅᐱᒋᕙᒃᑲ ᐱᕕᖃᑦᑎᑦᑎᓚᐅᕐᒪᑕ ᐃᑲᔪᕋᓱᐊᖅᑐᑎᒃ ᐃᒡᓗᓕᕆᓂᕐᒥᒃ. 

 

ᐃᖅᑲᓇᐃᔭᖅᑎᖃᑦᑎᐊᕋᑦᑕ ᐃᒡᓗᓕᕆᔨᕐᔪᐊᑯᓐᓂ. ᐃᖅᑲᓇᐃᔭᖅᑎᖃᖅᑐᒍᑦ ᑕᐃᑲᓃᓯᒪᓕᖅᑐᑦ ᐊᕐᕌᒍᓄᑦ 40-ᓄᑦ, 

20-ᓄᑦ, 30-ᓄᑦ ᐊᕐᕌᒍᓄᑦ. ᑕᑯᒃᓴᐅᑎᑦᑎᖕᒪᑦ ᖃᓄᐃᑦᑐᓂᒃ ᐃᖅᑲᓇᐃᔭᖅᑎᖃᕐᒪᖔᑦᑕ ᓄᓇᕗᒻᒥ ᐃᓗᐊᓂ 

ᑯᐊᐳᕇᓴᓐᑯᑦ ᐊᒻᒪᓗ ᓄᓇᓕᖕᓂ ᐃᒡᓗᓕᕆᔨᒃᑯᑦ. ᐸᑦᑕᒃᑐᕈᓐᓇᓚᐅᙱᑕᒃᑲ ᐊᒻᒪᓗ ᖁᔭᒋᓪᓗᒋᑦ ᐊᐱᖅᑯᑎᓯ 

ᐊᒻᒪᓗ ᐱᓕᕆᑦᑎᐊᕐᓂᕆᕙᑦᑕᖏᑦ ᐊᓪᓚᒡᕕᒻᒪᕆᑦᑕ ᐊᒻᒪᓗ ᐃᒡᓗᓕᕆᔨᕐᔪᐊᒃᑯᑦ ᑲᑎᒪᔨᖏᑦ. ᐃᒃᓯᕙᐅᑖᖅ, 

ᖁᔭᓐᓇᒦᒃ ᐱᕕᖃᖅᑎᒃᑲᕕᙵ. 

 



ᐱᖓᑦᓯᖅ, ᐅᑐᐱᕆ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐃᕝᕕᑦ ᐊᒻᒪᓗ ᐅᖃᖅᑎᑎᑦ ᐊᓂᒍᓐᓇᖅᑐᑦ ᐊᐱᖅᓱᖅᑕᐅᕕᒻᒥ 

ᐊᒻᒪᓗ ᓄᖅᑲᖓᑲᐃᓐᓇᕐᓂᐊᖅᑐᒍᑦ ᐊᒻᒪᓗ ᐸᕐᓇᓪᓗᑕ ᑭᖑᓪᓕᕐᒧᑦ ᐱᓕᕆᕕᖕᒧᑦ, ᓄᖅᑲᕐᓂᐊᕋᑦᑕ 2 ᐅᕝᕙᓘᓐᓃᑦ 

3 ᒥᓂᔅᒥᒃ. ᖁᔭᓐᓇᒦᒃ.  

 

>>ᑲᑎᒪᔩᑦ ᓄᖅᑲᖓᑲᐃᓐᓇᖅᑐᑦ 17:11-ᒥ ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 17:19-ᒥ 

 

ᒪᓕᒐᒃᓴᖅ 31 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2024-2025 - 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᑐᐃᓐᓇᕐᓂᖅ ᐱᒋᐊᒃᑲᓐᓂᖁᓕᖅᐸᕋ. ᓯᕗᓪᓕᕐᒥᒃ, ᐊᐱᕆᔪᒪᔭᕋ 

ᒥᓂᔅᑕ ᐊᕿᐊᕈᖅ, ᐃᖅᑲᓇᐃᔭᖅᑎᓐᓂᒃ ᑕᑲᒪᓃᖃᑎᒋᔪᒪᕕᓯᐅᒃ ᑲᑎᒪᔨᕋᓛᑦ?  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐹᑦ ᑖᓐᓇ ᒥᓂᔅᑕ ᐃᖅᑲᓇᐃᔭᖅᑎᓐᓂᒃ 

ᓵᑦᑎᓃᑎᑦᑎᖁᓪᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᔪᓯᔪᓐᓇᖅᐳᑎᑦ. ᖁᔭᓐᓇᒦᒃ. ᓇᓗᓇᐃᑲᐃᓐᓇᒃᑭᑦ ᐃᖅᑲᓇᐃᔭᖅᑎᑎᑦ 

ᐊᒻᒪᓗ ᑕᕝᕗᖓᑦᑎᐊᖅ ᐅᖃᐅᓯᕆᓂᐊᕋᕕᒋᑦ, ᒥᓂᔅᑕ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᓃᑦᑐᖅ ᒥᓂᔅᑑᑉ ᑐᖏᓕᖓ, ᑕᐃᕕᑦ ᑯᓄᒃ, 

ᐊᒻᒪᓗ ᓴᐅᒥᓐᓃᖅᑐᖅ ᑖᓐᓇ ᔮᓐ ᕼᐋᑭᓐᔅ, ᒥᓂᔅᑕ ᑐᖏᓕᖓ ᐃᑲᔪᖅᑎᖓ. ᑕᒫᓂ ᐃᔅᓯᕚᖃᑕᐅᙱᑦᑑᒐᓗᐊᖅ 

ᑭᓯᐊᓂ ᐊᕙᓂ ᐅᑕᖅᑭᔪᖅ, ᑖᒃᑯᐊ ᐱᖓᓲᔪᒍᑦ ᑭᐅᔪᓐᓇᙱᑳᓪᓚᒃᑯᑕ ᑭᐅᔭᖅᑐᕈᓐᓇᓂᐊᕐᒪᑦ, ᐅᐱᒋᑦᓯᐊᖅᑐᒍᑦ 

ᑕᒪᐅᙵᖅᑐᐊᓐᓅᒻᒪᑦ, ᑖᓐᓇ ᔮᑭᓕᓐ ᑰᓕ, ᒥᓂᔅᑕᐅᑉ ᑐᖏᓕᒃᑲᓐᓂᖓ ᐱᕙᓪᓕᐊᔪᓕᕆᔨᒃᑯᓐᓄᑦ ᐊᒻᒪᓗ 

ᐃᖏᕐᕋᔪᓕᕆᔨᒃᑯᓐᓄᑦ ᑕᐃᑲᓂ ᑲᖏᖅᓯᓂᕐᒥ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑦᑎᐊᖅᐳᖓ ᑕᒪᐅᖓ ᕿᒥᕐᕈᐊᖃᑎᒌᓐᓂᐊᓕᕐᒥᒐᑦᑕ ᑖᒃᑯᐊ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ ᐊᑭᑐᔫᑎᖏᓐᓄᑦ ᑖᔅᓱᒧᖓ 2024-2025 ᐊᕐᕌᒍᒨᖓᔪᑦ ᐃᓕᔅᓯᓐᓂᒃ 

ᑲᑎᒪᔨᕋᓛᖑᔪᓂᒃ, ᐊᒻᒪᓗ ᑭᐅᓇᓱᑦᑎᐊᖃᑦᑕᓂᐊᖅᐳᖓ ᐊᐱᖅᑯᑎᒋᔭᐅᔪᓂᒃ ᑖᒃᑯᓄᖓ ᒪᓕᒐᓕᐅᖅᑎᐅᖃᑎᓐᓄᑦ.  

 

ᑖᓐᓇ ᑐᔅᓯᕋᖅᑕᓄᑦ ᐊᖏᓂᖅᐹᖑᓂᕆᔭᖓ ᑖᔅᓱᒪᐅᑉ ᐱᓕᕆᕕᐅᑉ ᐊᑭᑐᔫᑎᓄᑦ ᑮᓇᐅᔭᓂᒃ ᑐᔅᓯᕋᕐᕕᒋᔭᕗᑦ 

ᒥᑦᑕᕐᕕᓐᓄᑦ ᑐᕌᖓᔪᑦ, ᑖᒃᑯᐊ ᐊᐅᓚᑦᑎᐊᕆᐊᖃᐃᓐᓇᕐᒪᑕ ᐊᒻᒪᓗ ᐅᓗᕆᐊᓇᖅᑐᒦᑦᑐᖃᙱᓪᓗᓂ 

ᐃᖏᕐᕋᑦᑎᐊᕐᓗᓂᓗ ᑕᕝᕗᖓ ᓄᓇᓕᖁᑎᑦᑎᓐᓄᑦ ᓂᐅᕐᕈᑎᓪᓗᑕ ᐊᒻᒪᓗ ᓄᓇᕐᔪᐊᓕᒫᒧᑦ.  

 

(ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑏᑦ ᖃᐅᔨᒪᒻᒪᑕ, ᑲᓇᑕᒥ ᑕᐅᖅᓰᔪᓕᕆᓂᕐᒧᑦ ᑮᓇᐅᔭᐃᑦ 

ᑮᓇᐅᔭᖃᖅᑎᑦᓯᒍᑕᐅᓯᒪᒻᒪᑦ ᐊᒥᓱᓄᑦ ᐊᖏᔫᑎᓄᑦ ᐱᓕᕆᐊᑦᑎᓐᓄᑦ ᑕᕝᕙᓂ ᐸᕐᓇᐅᑎᓂᒃ. ᐊᖏᓂᖅᐹᖅ 

ᑮᓇᐅᔭᖃᖅᑎᑕᐅᓂᐊᖅᑐᖅ ᖃᖓᑕᔫᒃᑯᕕᓐᓂ ᐅᑕᖅᑭᕕᓐᓄᑦ ᑲᖏᖅᖠᓂᕐᒥ, ᐃᒡᓗᓕᒑᕐᔪᒻᒥ, ᓇᐅᔮᓂ, ᑎᑭᕋᕐᔪᐊᒥ, 

ᖁᕐᓗᖅᑑᒥ, ᑭᒻᒥᕈᒻᒥᓗ. 

ᐃᓪᓗᓕᐅᖅᑎᓄᑦ ᑳᓐᑐᕌᑦ ᑖᒃᑯᓄᖓᓕᒫᖅ ᐱᓕᕆᐊᓄᑦ ᑐᓂᔭᐅᓯᒪᓕᖅᑐᑦ. ᐱᓕᕆᐊᑦ ᓴᓇᔭᐅᕙᓪᓕᐊᓕᖅᑐᑦ, 

ᐃᓘᓐᓇᑎᓪᓗ ᑲᔪᓯᕙᓪᓕᐊᓂᖃᑦᓯᐊᖅᑐᑎᒃ. 

 

ᐊᓪᓛᑦ, ᐃᒃᓯᕙᐅᑖᖅ, ᒪᕐᕉᒃ ᐱᓕᕆᐊᒃ, ᖁᕐᓗᖅᑑᒥ ᑭᒻᒥᕈᒻᒥᓗ, ᑲᔪᓯᓂᖃᑦᓯᐊᕐᓂᖏᓐᓄᑦ ᕿᓚᒥᐅᔪᒃᑯᑦ 

ᓯᕗᒧᒋᐊᖅᑎᑦᓯᒋᐊᖃᕐᓂᐊᖅᑐᒍᑦ ᑮᓇᐅᔭᓂᒃ 2024-ᒥᒃ ᑕᕝᕗᖓ ᐊᕐᕌᒍᒧᑦ. 

ᑖᓐᓇ ᑐᑦᓯᕋᐅᑦ ᐃᓚᒋᔭᐅᖃᑕᔪᖅ ᐊᑭᑐᔫᑎᓄᑦ ᑮᓇᐅᔭᐃᑦ ᐊᑐᖅᑐᑦᓴᐃᑦ ᐃᓚᒋᐊᕈᑎᓄᑦ ᐱᖁᔭᑦᓴᒧᑦ 

ᒪᓕᒐᓕᐅᖅᑏᑦ ᓵᖓᓐᓂ ᑕᕝᕙᓂ ᑲᑎᒪᓂᕐᒥ. ᐋᖅᑭᒋᐊᕈᑕᐅᔪᑦ ᖄᒃᑲᓐᓂᖓᒍᑦ ᑮᓇᐅᔭᖅᑖᕈᑕᐅᒋᐊᑐᖏᑦᑐᑦ − 

ᓯᕗᒧᒋᐊᖅᑕᐅᑐᐃᓐᓇᖅᑐᑦ ᑮᓇᐅᔭᖅᑐᕈᑎᑦᓴᐃᑦ ᐊᕐᕌᒎᓛᖅᑐᒥᒃ ᑕᕝᕗᖓ ᐊᕐᕌᒍᒧᑦ. 

 

ᑲᓇᑕᒥ ᑕᐅᖅᓰᔪᓕᕆᓂᕐᒧᑦ ᑮᓇᐅᔭᐃᑦ ᐃᑲᔪᕈᑕᐅᓂᐊᕐᒥᔪᑦ $30 ᒥᓕᐊᓐᓂᒃ ᖃᖓᑕᔫᒃᑯᕕᓐᓂ ᓱᓇᒃᑯᑖᓄᑦ 

ᓯᕐᓗᐊᓂᒃ ᐊᕐᕕᐊᓂ, ᐅᖅᓱᖅᑑᒥ, ᐊᐅᓱᐃᑦᑐᕐᒥ, ᑰᒑᕐᔪᒻᒥ, ᖁᕐᓗᖅᑑᒥ, ᒥᑦᑎᒪᑕᓕᒻᒥ, ᑕᓗᕐᔪᐊᓂᓗ. ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ ᐱᔭᕇᕐᓂᐅᓴᓕᖅᑐᑦ ᐸᕐᓇᑕᐅᓂᖏᓐᓂᒃ ᑖᒃᑯᐊ 7 ᐱᓕᕆᐊᑦ. 2024-ᒥ, 

ᑐᑦᓯᕋᖅᑐᒍᑦ $3.5 ᒥᓕᐊᓐᓂ ᐱᒋᐊᖅᑕᐅᒍᓐᓇᖁᓪᓗᒋᑦ ᑖᒃᑯᐊ ᐱᓕᕆᐊᑦ ᓴᓇᒪᓂᒃᓴᖏᑦ 

ᑎᑎᖅᑐᒐᖅᑕᐅᒍᓐᓇᖅᓯᖁᓪᓗᒋᑦ. 

 

ᐃᒃᓯᕙᐅᑖᖅ, ᑲᓇᑕᒥ ᑕᐅᖅᓰᔪᓕᕆᓂᕐᒧᑦ ᑮᓇᐅᔭᖅᑎᒍᑦ, ᑮᓇᐅᔭᖅᑖᕈᓐᓇᖅᓯᒪᒻᒥᔪᒍᑦ ᐃᒪᕕᒻᒨᖓᔪᒧᑦ 

ᐊᑭᑐᔫᑎᓄᑦ ᕿᑭᖅᑕᕐᔪᐊᒥ. ᓴᓇᒪᓂᒃᓴᖓᑕ ᑎᑎᖅᑐᒐᖅᑕᐅᓂᖓᓄᑦ ᐱᓕᕆᐊᒧᑦ ᑳᓐᑐᕌᒃ ᑐᓂᔭᐅᕋᑖᓚᐅᖅᑐᖅ, 

ᐱᒋᐊᖅᑕᐅᒍᓐᓇᓛᓕᖅᑐᓂ ᐊᕐᕌᒎᓛᖅᑐᒥ. 

 

ᐃᒃᓯᕙᐅᑖᖅ, ᖃᖓᑕᔫᒃᑯᕕᑦᑎᓐᓂᒃ ᒪᑭᒪᐃᓐᓇᖅᑎᑦᓯᒋᐊᖃᕐᓂᖅ ᐱᓪᓗᒍ ᓄᓇᓯᐅᑎᖃᑦᓯᐊᕆᐊᖃᕋᑦᑕ, 

ᐊᐅᓚᑦᓯᐊᕐᓂᖃᖁᓪᓗᒋᓪᓗ ᐊᑦᑕᓇᖅᑑᖁᓇᒋᓪᓗ ᖃᖓᑕᔫᒃᑯᕕᑦᑎᓐᓂ ᐱᓕᕆᕕᕗᑦ. ᑕᐃᒪᐃᓕᐅᕐᓂᐊᖅᑐᒍᑦ 

ᒪᕐᕉᓐᓄᑦ ᐱᓕᕆᐊᓄᑦ: 

 

ᓯᕗᓪᓕᖅ, ᐃᖏᕐᕋᔪᓕᕆᓂᕐᒧᑦ ᓱᓇᒃᑯᑖᓄᑦ ᐱᓕᕆᕕᓐᓄᓪᓗ ᐱᓕᕆᐊᖅ, ᐅᖁᒪᐃᑦᑐᕐᓂᐅᑎᓄᑦ ᓄᓇᓯᐅᑎᓄᑦ 

ᐱᓕᕆᕕᓐᓂᓪᓗ ᓴᓇᒋᐊᕐᓂᕐᒧᑦ, ᐊᑐᓂᒃ ᓂᐅᕕᖅᑕᐅᒋᐊᓖᑦ ᐊᑭᖃᖅᑐᑎᒃ $250,000 ᐅᖓᑖᓂ. ᑮᓇᐅᔭᐃᑦ 

ᐊᑐᖅᑕᐅᓗᐊᖑᐊᕐᓂᐊᖅᑐᑦ ᓂᐅᕕᕈᑕᐅᓗᑎᒃ ᐅᖁᒪᐃᑦᑐᕐᓂᐅᑎᓂᒃ ᓱᓇᒃᑯᑖᓂᒃ, ᐊᒻᒪᓗ 2024-25-ᒥ 

ᑐᑦᓯᕋᖅᑐᒍᑦ ᑮᓇᐅᔭᓂᒃ ᓂᐅᕕᕈᑎᑦᓴᓂᒃ ᐅᑯᓂᖓ ᖃᖓᑕᔫᒃᑯᕕᓐᓂ ᓱᓇᒃᑯᑖᓂᒃ: 

 

 ᐊᐳᑏᔭᐅᑦ ᓄᓇᓯᐅᑦ ᐅᖅᓱᖅᑑᒧᑦ; 

 ᓴᓕᒎᑦ ᐊᕐᕕᐊᓄᑦ; 

 ᓴᓕᒎᒻᒧᑦ ᐋᖅᑭᑦᑕᐅᓲᖅ ᐊᐳᑏᔭᐅᑎᑦ ᐅᑯᓄᖓ: 

o ᓴᓂᕋᔭᒃ 

o ᒥᑦᑎᒪᑕᓕᒃ 

o ᑭᒻᒥᕈᑦ, ᐊᒻᒪᓗ ᐅᖅᓱᖅᑑᖅ 

 

ᐊᐃᑉᐸᖓ ᐱᓕᕆᐊᖅ, ᒥᑭᔫᑎᓄᑦ ᐊᑭᑐᔫᑎᓄᑦ, ᑮᓇᐅᔭᖅᑐᕈᑎᑦᓴᐃᑦ ᑐᖔᓂ $250,000. ᑐᑦᓯᕋᖅᑐᒍᑦ 

ᑮᓇᐅᔭᓂᒃ ᓂᐅᕕᕈᒪᓪᓗᑕ ᐱᖓᓱᓂᒃ ᓱᓇᒃᑯᑖᓂᒃ ᐃᒪᐃᑦᑐᓂᒃ: 

 

 ᒥᑦᑕᕐᕕᓐᓂ ᖃᐅᔨᓴᕈᑎᑦᓴᐃᑦ ᓄᓇᓯᐅᑏᒃ ᐊᐅᓱᐃᑦᑐᕐᒧᑦ ᐸᖕᓂᖅᑑᒧᓪᓗ 

 ᖃᖓᑕᔫᒃᑯᕕᒻᒥ ᒥᑦᑕᕐᕕᒻᒥᒃ ᓯᐅᕋᓕᖅᓱᐃᑎ ᑲᖏᖅᖠᓂᕐᒧᑦ. 

 

ᒥᑭᔫᑎᓄᑦ ᐊᑭᑐᔫᑎᓄᑦ ᐱᓕᕆᐊᖅ ᐃᓚᒋᓕᐅᔾᔨᓯᒪᒻᒥᔪᖅ ᑮᓇᐅᔭᖃᖅᑎᑦᓯᓂᕐᒧᑦ ᐱᑐᖃᐅᓕᕐᓂᖏᓐᓄᑦ 

ᓄᑖᕐᖑᕆᐊᖅᓯᓂᕐᒧᑦ ᐱᓕᕆᕕᖁᑎᑦᑎᓐᓂᒃ, ᖃᐅᔨᓴᕐᓂᒧᓪᓗ ᐱᒋᐊᖅᑎᑕᐅᓂᒃᓴᖏᓐᓂᒃ ᐋᖅᑭᑦᓱᐃᓂᕐᒧᓪᓗ 

ᐊᑭᑐᔫᑎᓂᒃ ᐱᓕᕆᐊᓂᒃ. 

 

ᐃᒃᓯᕙᐅᑖᖅ, ᑖᒃᑯᐊ ᑮᓇᐅᔭᐃᑦ ᐊᑐᖅᑐᑦᓴᐃᑦ ᐃᓚᒋᓕᐅᔾᔨᓯᒪᒻᒥᔪᑦ ᑮᓇᐅᔭᖃᖅᑎᑦᓯᓂᕐᒧᑦ ᐃᖃᓗᐃᑦ ᓄᓇᕐᔪᐊᒥ 

ᖃᖓᑕᔫᒃᑯᕕᒻᒥ ᓴᓇᒋᐊᕈᑎᑦᓴᓂᒃ. ᓄᓇᕗᑦ ᒐᕙᒪᒃᑯᖏᑦ ᓱᓕ ᒪᓕᒋᐊᖃᕐᖓᑕ ᐊᕐᕌᒍᓄᑦ 30-ᓄᑦ ᐊᖏᕈᑎᒥᒃ, 

ᐊᑭᑐᔫᑎᓄᓪᓗ ᑮᓇᐅᔭᖅᑐᕈᑎᐅᒋᐊᓖᑦ ᓇᓗᓇᐃᔭᖅᓯᒪᔪᑦ ᑕᕝᕙᓂ ᐊᕐᕌᒍᒥ ᐃᓚᒋᓕᐅᔾᔨᔪᑦ ᐊᐳᑏᔭᐅᑎᒧᑦ 

ᐃᓚᑦᓴᕐᒥᒃ, ᓴᓇᔭᐅᒋᐊᕆᐊᓕᓐᓂᓪᓗ ᓄᑖᕐᖑᕆᐊᖅᑕᐅᒋᐊᓕᓐᓄᑦ ᖃᕆᓴᐅᔭᒃᑯᕈᑎᖏᓐᓂᒃ. 

 

ᐃᒃᓯᕙᐅᑖᖅ, ᐱᓕᕆᕕᕗᑦ ᐋᖅᑭᑦᓱᐃᕙᓪᓕᐊᒋᐊᖃᕐᒥᒻᒪᑕ ᐃᒪᕕᒻᒨᖓᔪᓂᒃ ᐊᑭᑐᔫᑎᓂᒃ ᓄᓇᓕᑦᑎᓐᓂ. ᑕᒪᒃᑯᐊ 

ᐊᑭᑐᔫᑎᓄᑦ ᐊᑐᖅᑐᑦᓴᐃᑦ ᐃᓚᒋᓕᐅᔾᔨᔪᑦ ᑮᓇᐅᔭᖃᖅᑎᑦᓯᓂᕐᒧᑦ ᓴᓇᒋᐊᕈᑕᐅᒐᔭᖅᑐᓂᒃ ᑐᓚᑦᑕᕐᕕᓐᓂᒃ, 

ᐅᒥᐊᕐᓄᑦ ᐃᒫᕆᕕᓂᒃ ᓄᓈᕆᕕᓂᒃ, ᓄᕝᕗᓕᐅᒐᕐᓂᒃ ᓄᓇᕗᓗᑦᑖᒥ ᐊᑐᖅᑐᒍ ᐅᒥᐊᒃᑯᕕᓐᓄᑦ ᑮᓇᐅᔭᐃᑦ 

ᐊᑐᖅᑐᑦᓴᓂᒃ. ᑖᒃᑯᐊ ᑮᓇᐅᔭᐃᑦ ᐊᑐᐃᓐᓇᐅᑎᑕᐅᓛᖅᑐᑦ ᑮᓇᐅᔭᖃᖅᑎᑦᓯᓂᕐᒧᑦ ᐊᖏᕈᑎᒃᑯᑦ, ᓄᓇᓖᑦ 

ᑲᒪᒍᓐᓇᖁᓪᓗᒋᑦ ᐱᓕᕆᐊᓂᒃ ᓯᕗᓪᓕᐅᑎᒍᒪᔭᕐᒥᓂᒃ ᓇᓗᓇᐃᖅᓯᒪᔭᖏᓐᓂᒃ. 

 

ᐃᒃᓯᕙᐅᑖᖅ, ᓱᓕᔪᖅᓴᖅᑐᖓ ᑖᒃᑯᐊ ᐸᕐᓇᐅᑏᑦ ᒪᓕᑦᓯᐊᕐᖓᑕ ᐱᓕᕆᕕᑦᑕ ᑐᕌᒐᖏᓐᓂᒃ 

ᑐᙵᕕᓕᐅᖅᐸᓪᓕᐊᖏᓐᓇᑎᓪᓗᑕ ᑲᑐᔾᔨᖃᑎᒌᖃᑎᖃᕐᓂᕐᒥᒃ ᒐᕙᒪᑐᖃᒃᑯᓐᓂᒃ, ᓇᒻᒥᓂᖃᖅᑎᐅᔪᓂᒃ, 

ᓄᓇᓕᓐᓂᓪᓗ, ᑮᓇᐅᔭᖃᖅᑎᑦᓯᒍᑕᐅᔪᑦ ᓄᓇᕗᒻᒥ ᐊᑯᓂ ᐊᑦᑐᐃᓂᖃᑦᓯᐊᕈᓐᓇᖁᓪᓗᒋᑦ 

ᐊᑦᑕᓇᖅᑐᒦᑦᑕᐃᓕᑎᑦᓯᓂᕐᒧᑦ, ᑮᓇᐅᔭᓕᐅᕈᑕᐅᒍᓐᓇᖅᑐᓄᑦ ᐃᓅᓕᓯᕆᓂᕐᒧᓪᓗ ᓯᕗᓂᒃᓴᖓᓄᑦ ᓄᓇᕗᑦ. 

 

(ᑐᓵᔨᑎᒎᕈᓐᓃᖅᑐᖅ) ᒫᓐᓇ ᐊᐱᖅᑯᑎᔅᓴᖃᖅᑐᖃᑐᐊᖅᑲᑦ ᑭᐅᒐᓱᒍᓐᓇᕐᓂᐊᓕᖅᓱᖓ ᒪᓕᒐᓕᐅᖅᑎᐅᖃᑎᑦᑎᓐᓂᒃ.  

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ ᐃᒃᓯᕙᐅᑕᖓᑦ ᐅᖃᐅᓯᒃᓴᖃᖅᐸ? ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑉᐳᖓ ᒪᑐᐃᖅᓯᔾᔪᑎᓂᒃ ᐅᖃᐅᖃᕈᓐᓇᕋᒪ ᐅᖃᕈᑎᓗᒋᑦ ᑲᑎᒪᔨᕋᓛᖑᔪᑦ 

ᓄᓇᓕᓐᓄᑦ ᐱᕙᓪᓕᐊᔪᓕᕆᓂᕐᒧᓪᓗ ᕿᒥᕐᕈᓂᖃᓐᖑᓱᑦᑎᓪᓗᒋᑦ ᑐᒃᓯᕌᖑᔪᓂᒃ 2024-2025-ᒥ 

ᐊᑭᑐᔪᖅᑐᕈᑎᒃᓴᖏᓐᓂᒃ ᐱᓕᕆᕕᖓᑕ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ.  

 

ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ ᐊᑭᑐᔪᖅᑐᕈᑎᒃᓴᑦ ᐊᑐᕈᒫᕐᓂᐊᖅᑐᑦ 2024-2025-ᒥ $43.849 ᒥᓕᐊᓐ−ᖑᒻᒪᑕ. 

ᐊᕐᕌᒍᓂ ᐊᓂᒍᕋᑖᖅᓯᒪᔪᓂᒃ, ᐊᒥᓱᑲᓪᓚᐃᑦ ᐱᒪᕆᐅᔪᑦ ᐃᖏᕐᕋᔪᓕᕆᓂᕐᒨᖓᔪᑦ ᐱᖁᑎᕐᔪᐊᓕᐅᕐᓂᐅᔪᑦ 

ᑮᓇᐅᔭᖅᑖᕈᓐᓇᖅᓯᒪᒻᒪᑕ ᑲᓇᑕᐅᑉ ᒐᕙᒪᖓᑕ ᑲᓇᑕᒥ ᑕᐅᖅᓯᕋᕐᓂᕐᒧᑦ ᐊᖅᑯᓯᐅᕈᑎᒃᓴᖏᓐᓂᒃ ᑮᓇᐅᔭᓂᒃ, 

ᐱᖃᓯᐅᔾᔭᐅᓪᓗᑎᒃ ᓄᑖᕈᕆᐊᖅᑕᐅᓂᖓ ᐊᖏᓪᓕᒋᐊᖅᑕᐅᓂᖓᓗ ᑲᖏᖅᖠᓂᕐᒥ ᖃᖓᑕᓲᒃᑯᑦ 

ᐊᐅᓪᓚᕆᐊᖅᑐᖅᑎᒃ ᐊᒻᒪᓗ ᓴᓇᔭᐅᓂᖏᓐᓄᑦ ᓄᑖᑦ ᖃᖓᑕᓲᒃᑯᑦ ᐊᐅᓪᓚᕆᐊᖅᑐᕐᕖᑦ ᐃᓪᓗᓕᒑᕐᔪᒻᒥ, ᑭᒻᒥᕈᕐᒥ, 

ᖁᕐᓗᑦᑑᕐᒥ, ᓇᐅᔮᓂ, ᐊᒻᒪᓗ ᑎᑭᕋᕐᔪᐊᕐᒥ. ᒪᓕᒐᓕᐅᖅᑏᑦ ᖁᕕᐊᓱᑦᑐᑦ ᑳᓐᑐᕌᑦ ᐱᒐᓱᐊᕋᒃᓴᐅᔪᔪᑦ 

ᓴᓇᔭᐅᓂᖏᓐᓄᑦ ᑕᓪᓕᒪᑦ ᖃᖓᑕᓲᒃᑯᑦ ᐊᐅᓪᓚᕆᐊᖅᑐᕕᒃᓴᐃᑦ ᑐᓂᔭᐅᓯᒪᓕᕐᒪᑦ. 

 

ᐋᒡᒌᓯ 9, 2021−ᒥ, ᑲᓇᑕᐅᑉ ᒐᕙᒪᖓᑕ ᒥᓂᔅᑕᖓ ᐃᖏᕐᕋᔪᓕᕆᓂᕐᒧᑦ ᑐᓴᖅᑕᐅᑎᑦᑎᔪᒻᒪᑦ $30.0 ᒥᓕᐊᓐᓂᒃ 

ᑮᓇᐅᔭᖃᖅᑎᑦᑎᓂᐊᕐᒪᑕ ᓴᓇᔭᐅᔾᔪᑎᒃᓴᖏᓐᓂᒃ “ᓄᑖᑦ ᐃᓯᖅᓯᒪᕖᑦ ᐅᖁᒪᐃᑦᑐᓄᑦ ᓄᓇᓯᐅᑎᓄᑦ 

ᐊᑐᖅᑕᐅᒋᐊᖃᓪᓚᕆᓲᓄᑦ ᖃᖓᑕᓲᓕᕆᔨᓄᑦ, ᐊᒻᒪᓗ ᑐᖅᑯᖅᓯᕕᐅᖃᑦᑕᓛᕐᓗᑎᒃ ᖃᖓᑕᓲᒃᑯᑦ ᑎᑭᑎᑕᐅᔪᓄᑦ 

ᓄᓇᓕᖏᓐᓂ ᐊᕐᕕᐊᑦ, ᑰᒑᕐᔪᑦ, ᑕᓗᕐᔪᐊᖅ, ᐅᖅᓱᖅᑑᖅ, ᖁᕐᓗᑦᑑᖅ, ᒥᑦᑎᒪᑕᓕᒃ ᐊᒻᒪᓗ ᐊᐅᓱᐃᑦᑐᖅ.” ᑖᓐᓇ 

ᑕᖅᑲᐅᖓ ᑐᓴᖅᑕᐅᑎᑦᑎᔾᔪᑎ ᓇᓗᓇᐃᖅᓯᓂᐅᓚᐅᖅᑐᖅ ᑖᓐᓇ ᐱᓕᕆᐊᒃᓴᐅᔪᖅ “ᐃᓗᓕᖃᕐᒪᑦ 

ᓴᓇᔭᐅᓂᖏᓐᓂᒃ 7 ᐃᓯᖅᓯᒪᑎᑦᑎᕕᒃᓴᐃᑦ ᐊᑐᖅᑐᐊᖅᑕᐅᑎᑕᐅᒐᔭᖅᑐᑦ ᓇᒻᒥᓂᖃᐅᑎᓕᓐᓄᑦ ᖃᖓᑕᓲᓕᕆᔨᓄᑦ 

ᐊᐅᓚᑦᑎᔨᐅᔪᓄᓪᓗ ᑕᐃᒃᑯᐊ ᓄᓇᓕᖏᓐᓂ.” ᒪᓕᒐᓕᐅᖅᑏᑦ ᑲᔪᖏᖅᑯᑦ ᓇᓗᓇᐃᖅᑐᐃᕕᐅᓛᕐᓂᕐᒥᓄᑦ 

ᐊᑐᖅᑐᐊᑎᑦᑎᓂᕐᒧᑦ ᐊᖏᖃᑎᒋᒍᑎᖏᑕ ᒥᒃᓵᓄᑦ.  

 

ᐊᒃᑑᕝᕙ 18, 2019−ᒥ, ᓄᓇᕗᑦ ᒐᕙᒪᖓ ᓴᖅᑭᖅᓯᔪᒻᒪᑦ ᑳᓐᑐᕋᒥᑦ ᐱᒐᓱᐊᕋᒃᓴᒥᑦ ᑖᒃᓱᒧᖓ “ᐃᓗᓕᖅᑐᔪᒥᒃ 

ᐃᒪᕐᒥᐅᑕᓕᕆᓂᕐᒧᑦ ᑐᕌᖓᔪᓂᒃ ᖃᓄᑎᒋ ᐱᖁᑎᕐᔪᐊᓕᐅᕆᐊᖃᕐᒪᖔᑕ  ᖃᐅᔨᓴᕐᓂᕐᒥᒃ.” ᑮᓇᐅᔭᑦ ᑖᒃᓱᒧᖓ 

ᐱᒻᒪᕆᐅᓘᔪᒧᑦ ᐱᓕᕆᓂᐅᔪᒧᑦ ᐱᔭᐅᔪᓐᓇᓚᐅᖅᑐᑦ ᑲᓇᑕᐅᑉ ᒐᕙᒪᖓᑕ ᐃᒪᕕᒻᒥᑦ ᓴᐳᒻᒥᑦᑎᓂᕐᒧᑦ 

ᐸᕐᓇᐅᑎᖓᓂᒃ. ᑐᑭᓯᑎᑦᑎᒋᐊᕈᑏᑦ ᓴᖅᑭᖅᑕᐅᓯᒪᔪᑦ ᒐᕙᒪᒃᑯᓐᓄᑦ ᓇᓗᓇᐃᖅᓯᓯᒪᔪᑦ ᕗᐊᓕ ᑲᓇᑕᒥ 

ᐱᔨᑦᑎᕋᖅᑎᒃᑯᑦ ᑳᓐᑐᕌᒥᒃ ᑐᓂᓯᔭᒥᓂᐅᒻᒪᑕ. ᒪᓕᒐᓕᐅᖅᑏᑦ ᓱᓕ ᓂᕆᐅᑉᐳᑦ ᑕᑯᔪᒪᓪᓗᑎᒃ ᖃᐅᔨᓴᕐᓂᒃᑯᑦ 

ᖃᐅᔨᔭᒥᓂᐅᔪᑦ ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᓛᕐᓂᖏᓐᓂᒃ. ᒪᓕᒐᓕᐅᖅᑏᑦ ᓂᕆᐅᒻᒥᔪᑦ ᑲᔪᓰᓐᓇᖅᑐᓂᒃ 

ᖃᓄᐃᓕᕙᓪᓕᐊᔭᐅᓂᖏᓐᓂᒃ ᑐᓴᖅᑎᑕᐅᖃᑦᑕᓛᕐᓂᕐᒥᓄᑦ ᐱᓗᒋᑦ ᐊᓯᖏᑦ ᑖᒃᓱᒪᓐᖓᑦ  ᐱᓕᕆᕕᐅᔪᒥᑦ 

ᑐᒃᓯᕋᖅᓯᒪᔪᑦ ᐊᑖᒍᑦ ᐃᒪᕕᓐᓂᒃ ᓴᐳᒻᒥᑦᑎᓂᕐᒧᑦ ᐸᕐᓇᐅᑎᖓᓂᒃ.  

 

ᐋᒡᒌᓯ 4, 2021, ᒐᕙᒪᑐᖃᒃᑯᑦ ᒥᓂᔅᑕᖓ ᐃᖏᕐᕋᔪᓕᕆᓂᕐᒧᑦ ᑐᓴᖅᑕᐅᑎᑦᑎᔪᒻᒪᑦ $40.0 ᒥᓕᐊᓐᓂᒃ 

ᑮᓇᐅᔭᖃᖅᑎᑦᑎᓂᐊᕋᒥᒃ ᓴᓇᔭᐅᓂᖓᓄᑦ ᐃᑎᔪᒥ ᐄᒐᕐᕕᒃᓴᖅ ᕿᑭᖅᑕᕐᔪᐊᒥ. ᑖᓐᓇ ᐱᓕᕆᓂᐅᔪᖅ 

ᐃᑲᔪᖅᓰᔪᓐᓇᕐᒪᑦ ᓄᓇᕘᑉ ᐃᖃᓗᓕᕆᔨᖏᓐᓂᒃ.  

 



ᐱᖓᑦᓯᖅ, ᐅᑐᐱᕆ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑏᑦ ᓂᕆᐅᑉᐳᑦ ᖃᓄᐃᓕᖓᓕᕐᒪᖔᖅ ᓇᓗᓇᐃᖅᓯᕕᐅᖃᑦᑕᓛᕐᓂᕐᒥᓄᑦ ᑖᒃᓱᒥᖓ ᐊᖏᔪᐊᓗᒻᒥᒃ 

ᐱᓕᕆᐊᖑᓂᐊᖅᑐᒥᒃ. ᒪᓕᒐᓕᐅᖅᑏᑦ ᑲᔪᖏᖅᓴᐃᕗᑦ ᑖᒃᓱᒥᖓ ᐱᓕᕆᕕᐅᔪᒥᒃ ᐃᖅᑲᓇᐃᔭᖃᑎᖃᖁᔭᐅᓪᓗᓂ 

ᖃᓂᒃᓴᕐᓗᓂ ᐊᓯᖏᓐᓂᒃ ᑎᒥᐅᔪᓂᒃ ᐃᓚᖃᖅᑐᓂᒃ ᕿᑭᖅᑕᕐᔪᐊᑉ ᓄᓇᓕᖓᑕ ᒐᕙᒪᕋᓛᖓᓂᒃ ᐊᒻᒪᓗ 

ᖁᓪᓕᖅᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᓐᖓᓂᒃ, ᓇᓗᓇᐃᖅᑐᐃᓗᑎᒃ ᓯᕗᓂᕆᓛᖅᑕᑎᓐᓂᒃ ᐊᐅᓚᑕᐅᓂᖓᓄᑦ 

ᐋᖅᑭᐅᒪᑎᑕᐅᓂᖓᓄᓪᓗ ᐊᑭᒋᓛᖅᑕᖏᓐᓂᒃ ᑖᒃᓱᖓ ᓄᑖᑉ ᐱᖁᑎᕐᔪᐊᑉ. 

 

ᐋᒡᒌᓯ 13, 2019−ᒥ, ᑲᓇᑕᐅᑉ ᒐᕙᒪᖓᑕ ᐃᖏᕐᕋᔪᓕᕆᓂᕐᒧᑦ ᒥᓂᔅᑕᖓ ᑐᓴᖅᑕᐅᑎᑦᑎᔪᒻᒪᑦ 

ᑮᓇᔭᖅᑕᖃᕐᓂᕋᐃᓪᓗᓂ ᐊᓯᓱᑲᓪᓚᓐᓄᑦ ᐱᓕᕆᐊᒃᓴᐅᔪᓄᑦ, ᐱᖃᓯᐅᑎᓪᓗᒍ ᖃᐅᔨᓴᖅᑕᐅᓂᖓ 

ᑎᑎᕋᐅᔭᖅᑕᐅᓂᖓᓗ ᓄᓇᓕᓐᓂᒃ ᑲᓱᖅᑎᑦᑎᒐᔭᖅᑐᒥᒃ ᐊᑐᕆᐊᕐᒥᒃ ᑭᕙᓪᓕᕐᒥ ᐊᒻᒪᓗ ᐋᖅᑭᑎᖅᑕᐅᓂᖏᓐᓄᑦ 

ᐊᐅᓪᓚᕆᐊᖅᑐᖅᑐᓄᑦ ᒪᔪᕋᐅᑎᑦ 7−ᓂᒃ ᒥᕝᕕᓐᓂ. ᔫᓂ 2022-ᒥ, ᒪᓕᒐᓕᐅᕐᕕᒃ ᐊᖏᖅᓯᔪᔪᖅ $1.5 ᒥᓕᐊᓐᓂᒃ 

ᐊᕐᕌᓂ ᐊᒥᐊᒃᑯᒥᓂᕐᓂᒃ ᓄᑖᒧᑦ ᐊᕐᕌᒍᒨᖅᓯᓪᓗᑎᒃ ᑐᕌᖓᔪᓂᒃ ᑭᕙᓪᓕᕐᒥ ᑕᐅᖅᓯᕋᕐᓂᕐᒧᑦ ᐊᖅᑯᑎᒃᓴᖏᓐᓂᒃ 

ᖃᐅᔨᓴᕐᓂᕐᒧᑦ. ᒪᓕᒐᓕᐅᖅᑏᑦ ᑲᔪᖏᖅᑯᑦ ᖃᓄᐃᓕᕙᓪᓕᐊᓂᖓᓂᒃ ᓇᓗᓇᐃᖅᑐᐃᕕᐅᖃᑦᑕᓛᕐᓂᖏᒥᓄᑦ 

ᐱᓪᓗᒍ ᑖᓐᓇ ᐱᒻᒪᕆᐊᓘᔪᖅ ᐱᒋᐊᖅᑎᑕᐅᔪᒪᔪᖅ. 

 

ᑕᐃᒃᑯᐊ ᐅᐱᕐᖔᖓᓂ 2017-ᒥ ᐅᓂᒃᑳᓕᐊᒥᓂᖏᑦ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ ᑲᓇᑕᐅᑉ 

ᑲᑎᒪᕐᔪᐊᕐᕕᖓᓄᑦ ᐃᓚᖃᔪᒻᒪᑕ ᑎᑎᕋᖅᓯᒪᔪᓂᒃ ᐊᑎᖃᖅᑐᓂᒃ ᐅᓇᓕᒃᑰᖏᑦᑐᑦ ᖃᖓᑕᓲᖏᓐᓄᑦ 

ᐱᖁᑎᕐᔪᐊᖑᔪᑦ ᐅᑭᐅᖅᑕᖅᑐᒥ. ᐃᓚᖓᑦ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ ᐊᑐᓕᖁᔭᓕᐊᒥᓂᖏᑕ 

ᑕᒪᓐᓇᐅᔪᒻᒪᑦ ᑖᒃᑯᐊ ᑲᓇᑕᒥ ᐃᖏᕐᕋᔪᓕᕆᔨᒃᑯᑦ ᐱᓕᕆᕕᖓ “ᓯᕗᓕᐅᒋᐊᖃᕐᒪᑦ ᐱᕙᓪᓕᐊᑎᑕᐅᑎᓪᓗᒍ 

ᓯᕗᓂᑐᖃᑦᑎᓐᓄᑦ ᑐᑭᒧᐊᒍᑎᒃᓴᖅ ᐅᑭᐅᖅᑕᖅᑐᒥ ᒥᕝᕖᑦ ᐱᖁᑎᕐᔪᐊᖏᓐᓄᑦ. ᑖᓐᓇ ᑐᑭᒧᐊᒍᑎᒃᓴᖅ ᐸᕐᓇᐅᑎ 

ᓇᓗᓇᐃᖅᓯᓯᒪᑦᑎᐊᕆᐊᓕᒃ ᖃᓄᖅ ᐱᓕᕆᒋᐊᖃᕐᓂᐊᕐᒪᖔᑕ ᑲᓇᑕᒥ ᐃᖏᕐᕋᔪᓕᕆᔨᒃᑯᑦ ᓴᖅᑭᖅᓯᒐᓱᓪᓗᑎᒃ 

ᐱᖁᑎᕐᔪᐊᖅᑖᖑᒋᐊᓕᓐᓂᒃ ᓄᓇᓕᕐᔪᐊᓂᒃ ᖃᓂᒃᓴᖏᑦᑐᓂ ᐅᑭᐅᖅᑕᖅᑐᒥ ᒥᒃᕕᓐᓂ.” ᒐᕙᒪᑐᖃᒃᑯᑦ ᑭᐅᔾᔪᑎᖓ 

ᑖᒃᓱᒧᖓ ᐊᑐᓕᖁᔭᓕᐊᒧᑦ ᐃᒪᐃᓕᖓᔪᔪᖅ ᑖᒃᑯᐊ ᑲᓇᑕᒥ ᐃᖏᕐᕋᔪᓕᕆᔨᒃᑯᑦ “ᐱᓕᕆᖃᑎᖃᕐᓂᐊᖅᑐᑦ ᓄᓇᕗᑦ 

ᒐᕙᒪᖓᓂᒃ ᐊᓯᖏᓐᓂᓪᓗ ᒐᕙᒪᑐᖃᒃᑯᑦ ᐱᓕᕆᕕᖏᓐᓂᒃ ᐊᓯᖏᓐᓂᓪᓗ ᐊᒃᑐᖅᑕᐅᒐᔭᖅᑐᓂᒃ 

ᓇᓗᓇᐃᖅᑐᐃᓗᑎᒃ ᐃᓘᓐᓇᖏᓐᓄᑦ ᓯᕗᓪᓕᐅᖁᔭᐅᔪᓂᒃ ᐅᑭᐅᖅᑕᖅᑐᒥ ᐱᖁᑎᕐᔪᐊᖅᑖᕆᐊᓕᓐᓂᒃ, 

ᐱᖃᓯᐅᑎᓗᒋᑦ, ᑖᒃᑯᐊᑐᐊᖑᓐᖏᑦᑐᑦ, ᐅᑭᐅᖅᑕᖅᑐᒥ ᒥᒃᕖᑦ.” ᒪᓕᒐᓕᐅᖅᑏᑦ ᓱᓕ ᑲᔪᖏᖅᓴᐃᕗᑦ ᒥᓂᔅᑕᐅᔪᒥᒃ 

ᐅᖓᓯᒌᑦᑕᖏᑦᑐᓂᒃ ᓇᓗᓇᐃᖅᑐᐃᖃᑦᑕᖁᔭᐅᓪᓗᓂ ᒪᓕᒐᓕᐅᕐᕕᒻᒧᑦ ᖃᓄᖅ ᐱᓕᕆᖃᑎᖃᕐᒪᖔᑕ ᑲᓇᑕᒥ 

ᐃᖏᕐᕋᔪᓕᕆᔨᒃᑯᓐᓂᒃ ᑖᒃᑯᐊ ᐱᓪᓗᒋᑦ. 

 

ᒫᑦᓯ 10, 2023−ᒥ, ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᒪᓕᒐᓕᐅᕐᕕᒻᒧᑦ ᓴᖅᑭᖅᓯᔪᒻᒪᑦ 

ᓄᓇᕗᑦ ᒥᑦᑕᕐᕕᑦ 20-ᐊᕐᕌᖑ ᐊᑭᑐᔫᑎᑦ ᐱᔭᐅᒋᐊᖃᓂᖕᒋᓐᓂᒃ 2020-2040 ᓄᑖᕈᕆᐊᖅᑕᐅᓯᒪᔪᑦ. 2018-2019 

ᐱᓕᕆᐊᒃᓴᓄᑦ ᐸᕐᓇᐅᑎᖓᑦ ᐱᓕᕆᕕᖓᑕ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐅᖃᖅᓯᒪᔪᖅ 

ᐃᓚᖓᑦᒎᖅ ᓯᕗᓪᓕᐅᑏᓐᓇᖅᑕᖏᓐᓄᑦ ᑕᒪᓐᓇᐅᒻᒪᑦ “... ᐱᔭᕇᕐᓗᑎᒃ ᐸᕐᓇᐅᑎᓕᐅᕐᓂᕐᒥᒃ ᐲᔭᖅᑕᐅᓂᖏᓐᓄᑦ 

ᐃᓂᖏᑕᓗ ᓴᓗᒻᒪᓴᖅᑕᐅᓂᖏᓐᓄᑦ ᖃᖓᑕᓲᒃᑯᑦ ᐊᐅᓪᓚᕆᐊᖅᑐᕐᕕᒥᓃᑦ ᐃᓪᓗᐃᑦ” ᐊᒥᓱᑲᓪᓚᓐᓂ ᓄᓇᓕᓐᓂ.  

 

ᑕᒪᓐᓇᓗ ᐱᓕᕆᐊᒃᓴᐅᔪᖅ ᐱᔭᕇᖅᑕᐅᓯᒪᓇᓂ ᕿᑭᖅᑕᕐᔪᐊᕐᒥ, ᓴᓕᕐᒥ, ᓇᓂᓯᕕᒻᒥ ᐊᒪᓗ ᖃᐅᓱᐃᑦᑐᕐᒥ. 

ᐃᓕᑕᖅᓯᓯᒪᓪᓗᑎᒃ ᓇᓕᐊᓐᓄᑦ ᒐᕙᒪᐅᔪᒧᑦ ᐱᓕᕆᐊᖑᔭᕆᐊᖃᕐᒪᖔᑕ ᑐᑭᓯᓇᖅᓯᓯᒪᑎᓐᓇᒍ ᐱᓗᒋᑦ ᐃᓚᖏᑦ 

ᐱᖁᑎᒥᓃᑦ, ᒪᓕᒐᓕᐅᖅᑏᑦ ᓱᓕ ᑲᔪᖏᖅᓴᐃᕗᑦ ᒥᓂᔅᑕᐅᔪᒥᒃ ᑕᖅᑲᒃᑯᐊ ᑐᓵᑎᓪᓗᒋᑦ ᓇᓗᓇᐃᖅᑐᐃᖁᔭᐅᓪᓗᓂ 

ᐱᓕᕆᕕᖓᑕ ᐅᓪᓗᖏᓐᓂᒃ ᐋᖅᑭᑎᖅᓯᒪᔭᖏᓐᓂᒃ ᐊᑐᕈᓐᓃᑎᑦᑎᕕᒋᓛᖅᑕᖏᓐᓂᒃ ᐃᓪᓗᒥᓂᕐᓂᒃ ᓱᓕ 

ᓴᓗᒻᒪᓴᖅᑕᐅᓯᒪᓐᖏᑦᑐᓂᒃ ᐲᔭᖅᑕᐅᓯᒪᓐᖏᑦᑐᓂᓪᓗ. 

 

ᑖᒃᓱᒪ ᐱᓕᕆᕕᐅᑉ ᓄᓇᓕᓐᓂ ᐃᖏᕐᕋᔪᓕᕆᓂᕐᒥ ᐱᒋᐊᖅᑎᑕᐅᔪᓄᑦ ᐱᓕᕆᓂᐅᔪᕐᒧᑦ ᐊᑐᐊᒐᖅ 

ᓄᑖᕈᖅᑎᑕᐅᔪᒻᒪᑦ ᕕᕝᕗᐊᕆ 2023-ᒥ ᐊᒻᒪᓗ “ᓯᕿᓂᖓ ᓂᐱᕕᒃᓴᖃᖅᑐᓂ (ᐊᑐᕈᓐᓃᕕᒃᓴᖃᖅᑐᓂ)” ᒫᑦᓯ 31, 

2027−ᒥ. ᐅᐃᒍᖓ “A” ᐊᑐᐊᒐᕐᒥ ᓇᓗᓇᐃᖅᑐᐃᔪᖅ ᐱᓕᕆᕕᖓᑕ ᐃᑲᔪᖅᓰᓂᖏᓐᓂᒃ ᑐᕌᖓᔪᓂᒃ 

“ᐃᓯᕆᐊᖏᓐᓂᒃ ᐊᖅᑯᑎᓕᐅᕐᓂᕐᒧᑦ ᐊᒻᒪᓗ ᓄᓇᓕᓐᓂ ᐃᒪᕐᒥᑦ ᐱᔾᔪᑎᓕᓐᓂᒃ ᐱᖁᑎᕐᔪᐊᓕᐅᕐᓂᕐᒧᑦ,” ᐊᒻᒪᓗ 

ᐅᐃᒍᖓ “B” ᓇᓗᓇᐃᖅᑐᐃᓪᓗᓂ ᐱᓕᕆᕕᖓᑕ ᐃᑲᔪᖅᓰᓂᖏᓐᓂᒃ ᓄᓇᓕᓐᓂ ᐃᒪᕐᒥᑦ ᐱᔾᔪᑎᓕᓐᓂᒃ 

ᐱᖁᑎᕐᔪᐊᓕᐅᕐᓂᕐᒧᑦ ᐊᑭᑐᔪᓄᑦ ᐱᓕᕆᓂᐅᔪᓄᑦ”.  

 



ᐱᖓᑦᓯᖅ, ᐅᑐᐱᕆ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᐅᐃᒍᖓ “B” ᐊᑎᖃᖃᑦᑕᔪᔫᒐᓗᐊᖅ “ᒥᑭᔫᑎᓄᑦ ᐅᒥᐊᕐᓄᑦ ᐅᖅᑯᐊᓕᓂᓕᐅᕐᓂᕐᒧᑦ ᐃᑲᔫᑎᑦ”. ᑕᐃᒃᑯᐊ 

2020-2021 ᐊᕐᕌᒍᑕᒫᖅᓯᐅᑎᑦ ᐅᖃᐅᓯᖃᖅᑐᑦ ᐊᐅᓚᑕᐅᓂᖓᓂᒃ ᑖᒃᓱᒪ ᐱᓕᕆᓂᐅᔫᑉ ᒪᓕᒐᓕᐅᕐᕕᒻᒧᑦ 

ᓴᖅᑭᖅᑕᐅᔪᒻᒪᑕ ᒫᑦᓯ 7, 2023-ᒥ. ᑕᐃᒃᑯᐊᓕ 2021-2022 ᐊᒻᒪ 2022-2023 ᐊᕐᕌᒍᑕᒫᖅᓯᐅᑎᑦ 

ᐅᓂᒃᑳᓕᐊᒥᓃᑦ ᓱᓕ ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᓯᒪᓐᖏᒻᒪᑕ. ᒪᓕᒐᓕᐅᖅᑏᑦ ᓂᕆᐅᑉᐳᑦ ᑲᔪᓰᓐᓇᖅᑐᒥᑦ 

ᖄᖏᐅᑎᓯᒪᓐᖏᑦᑐᓂᓪᓗ ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᖃᑦᑕᖁᔨᓪᓗᑎᒃ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐊᒥᓂᕐᓂᒃ 

ᐅᖃᐅᓯᖃᖅᑐᓂᒃ ᐊᐅᓚᑕᐅᓂᖓᓂᒃ ᑖᒃᓱᒪ ᐱᒻᒪᕆᐊᓘᔫᑉ ᐱᓕᕆᓂᐅᔫᑦ.  

 

ᑖᒃᓱᒪ ᐱᓕᕆᓂᐅᔫᑉ ᑐᒃᓯᕌᖏᑦ 2024-2025 ᐊᑭᑐᔪᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ ᐃᒪᖃᕐᒥᒻᒪᑕ ᑮᓇᐅᔭᓂᒃ 

ᐱᕙᓪᓕᐊᔪᓕᕆᔨᒃᑯᑦ ᐃᓪᓗᖁᑎᖏᑕ ᐋᖅᑭᒋᐊᖅᑕᐅᔾᔪᑎᒃᓴᖏᓐᓂᒃ. ᒪᓕᒐᓕᐅᖅᑏᑦ ᓂᕆᐅᑉᐳᑦ 

ᑐᓴᖅᑎᑕᐅᖃᑦᑕᓛᕐᓂᕐᒥᓄᑦ ᐱᓕᕆᐊᒥᓂᐅᔪᓂᒃ ᑖᒃᑯᐊ ᑮᓇᐅᔭᑦ ᐊᑐᖅᑕᐅᓪᓗᑎᒃ.  

 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ ᐱᓪᓗᒋᑦ ᑐᒃᓯᕌᖑᔪᑦ 2024-2025 ᐊᑭᑐᔪᖅᑐᕈᑎᒃᓴᖏᑦ ᒥᒃᓴᐅᓯᔭᐅᓯᒪᔪᑦ  

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐱᓕᕆᕕᖓᓄᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᐅᖃᐅᓯᔅᓴᑐᐃᓐᓇᖅᑕᖃᖅᑳ ᒪᑐᐃᖅᓯᔾᔪᑎᖏᓐᓄᑦ? ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕈᐃᓐᓈᒃ ᐅᖃᐅᓯᕆᔪᒪᔮᒃᑲ ᐊᒻᒪᓗ ᐊᑕᐅᓯᖅ 

ᐊᐱᖅᑯᑎᒋᖃᑦᑕᖅᓯᒪᔭᕋ ᐊᕐᕌᒎᒐᓴᐅᓕᖅᑐᓄᑦ ᑖᒃᑯᐊ ᓇᓗᓇᐃᖅᓯᔾᔪᑎᖏᑦ ᐱᔭᕇᖅᑕᐅᑦᑎᐊᖁᓪᓗᒋᑦ, 

ᐱᖃᓯᐅᑎᓪᓗᒋᑦ ᑖᒃᑯᐊ ᐊᐅᓚᔾᔪᑎᓄᑦ ᒪᑭᒪᐅᑎᓄᓪᓗ, ᐃᓚᖓ C-ᒥ ᐊᒻᒪᓗ ᐃᓚᖓ 2-ᒥ ᓇᓗᓇᐃᖅᓯᔾᔪᑎᓂᒃ. 

ᑖᒃᑯᐊ ᐊᑕᐅᓯᑐᐃᓐᓇᐅᕙᓪᓚᐃᔪᑦ ᑖᒃᑯᐊ ᐱᖃᓯᐅᔾᔨᓯᒪᔫᒐᓗᐊᑦ ᐊᐅᓚᔾᔪᑎᖏᑕ ᐊᑭᖏᓐᓂᒃ, ᑭᓯᐊᓂ ᐊᓯᖏᑦ 

ᓴᓇᓂᕐᒦᑦᑐᑦ, ᐱᖃᓯᐅᔾᔨᓯᒪᔪᑦ Class A-ᒥᒃ ᐊᑭᒋᒐᔭᖅᑕᖏᓐᓂᒃ, ᐱᖃᓯᐅᔾᔨᓯᒪᖏᒻᒪᑕ ᑖᒃᑯᓂᖓ 

ᐊᑭᑦᑐᕆᐊᕈᑎᓂᒃ ᐊᐅᓚᔾᔪᑎᓄᑦ ᒪᑭᒪᐅᑎᓄᓪᓗ.  

 

ᐅᖃᖅᑏ, ᑕᐃᒪ ᐊᑐᓕᖁᔨᒃᑲᓐᓂᐊᕐᔪᑐᐃᓐᓇᖅᑐᖓ ᑖᒃᑯᐊ ᓇᓗᓇᐃᖅᓯᔾᔪᑎᓕᒫᑦ ᐱᔭᕇᖅᑕᐅᑦᑎᐊᖁᓪᓗᒋᑦ, 

ᐱᓗᐊᖅᑐᒥᒃ Class A-ᒦᑎᓪᓗᒋᑦ. 

 

ᐊᓯᐊᑦᑕᐅᖅ ᐊᑐᓕᖁᔭᓕᐊᖅ ᓴᖅᑭᖃᑦᑕᕐᓯᒪᔭᕋ ᑭᖑᓂᒃᑎᓐᓂ ᑕᒪᒃᑯᐊ ᐱᓕᕆᐊᖑᔪᑦ ᓴᓇᔭᐅᓕᖅᑎᓪᓗᒋᑦ ᐊᒻᒪᓗ 

Class A-ᒥ, ᑕᐃᓐᓇ ᐊᔾᔨᓐᖑᐊᖅ ᐱᖃᓯᐅᔾᔭᐅᓗᓂ, ᓇᑎᖓᓄᑦ ᐸᕐᓇᒍᑕᐅᓗᓂ ᐅᕝᕙᓘᓐᓃᑦ 

ᑎᑎᕋᐅᔭᕐᓯᒪᓂᖓᓄᑦ ᓯᓚᑖᑕ ᐃᓪᓘᑉ, ᖃᐅᔨᒪᖁᑐᐃᓐᓇᖅᑐᒍᑦ ᖃᓄᖅ ᓂᕈᐊᕐᓂᐊᕐᒪᖔᑦᑕ.  

 

ᐄ, ᑖᓐᓇ ᓇᓗᓇᐃᖅᓯᔾᔪᑎᐅᔪᖅ ᑕᕝᕙᓂ ᐱᖃᓯᐅᔾᔨᓯᒪᒻᒪᑦ ᑲᖏᖅᖠᓂᕐᒥ ᖃᖓᑕᓲᒃᑯᕕᐅᑉ 

ᐊᖏᓪᓕᒋᐊᖅᑕᐅᓂᖓ, ᑭᓯᐊᓂ ᓴᖅᑮᑲᓐᓂᕈᒪᔪᖓ ᐊᑐᓕᖁᔨᔾᔪᑎᒃᑲᓐᓂᕐᒥᒃ ᓯᕗᓂᔅᓴᑎᓐᓂ, ᐃᓪᓗᓕᐅᕐᓂᕐᒧᑦ 

ᑎᑎᕋᐅᔭᖅᓯᒪᔪᒥ A-ᒥ ᐊᑭᖏᑦᑕ ᒥᒃᓴᐅᓴᒃᑕᐅᓯᒪᓂᖏᑦ ᐱᖃᓯᐅᔾᔨᒻᒪᑕ ᖃᓄᖅ ᑐᑭᖃᕐᒪᖔᖅ 

ᑐᑭᓯᐅᒪᓂᖅᓴᐅᖁᓪᓗᑕ ᑖᒃᑯᐊ ᒥᓕᐊᓐ ᑭᓱᓄᑦ ᐊᑐᕐᓂᐊᕐᒪᖔᑕ.  

 

ᑖᒃᑯᐊ ᐊᑐᓕᖁᔭᐅᓯᒪᔪᑦ ᐅᖃᐅᓯᒃᓴᑐᐃᓐᓇᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓚᐃᑦᓯᑑᓐ. ᖃᐅᔨᒪᔪᖓ ᑕᒪᓐᓇ ᐅᖃᐅᓯᐅᖃᑦᑕᕐᓯᒪᒻᒪᑦ ᐊᒻᒪᓗ 

ᐃᑲᔪᕐᓂᖃᕋᔭᖅᐸᓪᓚᐃᔪᖅ ᑲᑎᒪᔨᕋᓛᓄᑦ ᑕᑯᓐᓇᙳᐊᕈᓐᓇᕐᓗᑎᒃ ᐱᓕᕆᐊᖑᔪᓂᒃ. ᓱᓕ ᐅᖃᐅᓯᔅᓴᑐᐃᓐᓇᐃᑦ 

ᐱᒋᐊᕈᑕᐅᖅᑲᐅᔪᒧᑦ? ᐱᑕᖃᖏᒻᒪᑦ, ᐊᑎᕐᒨᕐᓂᐊᖅᑯᖓ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐊᕿᐊᕈᖅ, ᑐᙵᓱᑦᑎᐊᕆᑦ ᐃᖅᑲᓇᐃᔭᖅᑎᑎᓪᓗ.  

 

ᐆᒥᖓ ᓯᕗᓪᓕᕐᒥᒃ ᐊᐱᖅᑯᑎᖃᕈᒪᔪᖓ: (ᑐᓵᔨᑎᒎᓕᖅᑐᖅ) ᒪᑐᐃᖅᓯᔾᔪᑎᒋᕋᑖᖅᑕᖏᓐᓂᒃ ᒥᓂᔅᑕ. 

ᐱᓕᕆᕕᖓᑦᑕᐅᖅ ᐋᖅᑭᒃᓱᐃᕙᓪᓕᐊᒻᒥᔪᖅ ᐅᒥᐊᒃᑯᕕᓕᕆᓂᕐᒥᒃ ᓄᓇᑦᑎᓐᓂ. ᓇᓗᓇᐃᖅᓯᔪᓐᓇᖅᑳ 

ᓇᓪᓕᐊᖑᒻᒪᖔᖅ ᓄᓇᓕᐅᔪᖅ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᕋᓱᐊᖅᑲᐅᔭᒃᑲ ᓄᓇᓕᓕᒫᑦ. 

ᓇᓕᐊᓐᓂᒃ ᐅᖃᐅᓯᖃᕐᒪᖔᖅ ᐅᖃᐅᑎᒍᓐᓇᖅᐹᖓ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐊᑖᓂᒃᑐᑦ ᒪᑉᐱᒐᖅ 3 ᐊᒻᒪᓗ ᖄᖓᓂ ᒪᑉᐱᒐᐅᑉ 4. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᖃᐅᓯᖃᖅᑐᖅ ᐅᕙᖓ 

ᐱᓕᕆᕕᖓᑕ ᐱᓕᕆᐊᖓᓂᒃ ᐅᒥᐊᒃᑯᕕᓕᕆᓂᕐᒧᑦ, ᑖᒃᑯᐊ ᑐᒃᓯᕋᐅᑎᐅᔪᑦ ᓇᓪᓕᐊᒃ ᓄᓇᓖᑦ 

ᐱᓇᓱᐊᕈᓐᓇᖅᑕᖏᑦ ᐊᒻᒪᓗ ᑕᐃᒪᐃᒻᒪᑦ ᑎᑎᕋᖅᓯᒪᔪᓂᒃ ᐱᓯᒪᖏᓚᒍᑦ ᓄᓇᓕᓐᓂᒃ. 2024-25−ᒧᑦ 

ᑎᑎᕋᓛᖅᑐᒍᑦ ᓄᓇᓖᑦ ᑐᒃᓯᕋᖁᓗᒋᑦ ᑐᒃᓯᕋᐅᑎᒥᓂᒃ ᑕᕝᕘᓇ ᐱᓕᕆᐊᒃᓴᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᑲᐃᑎᒋᐊᑐᐃᓐᓇᕐᓗᒋᑦ ᒪᓕᒐᓕᐅᖅᑏᑦ; ᒪᒥᐊᓇᖅ, K-3-ᒦᒃᑲᑦᑕ. 

ᐃᖏᕐᕋᔪᓕᕆᓂᖅ. $43,099,000. ᒥᔅᑕ ᒪᓕᑭ, ᑲᔪᓯᒋᑦ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᕐᕌᓂ, 2022-ᒥ, ᖃᐅᔨᓴᕐᓂᖅᑕᖃᓚᐅᕐᒪᑦ ᑕᒪᒃᑮᓐᓂᒃ 

ᓂᕈᐊᖅᑕᐅᕕᒋᓯᒪᔭᓐᓂᒃ ᑕᒪᑐᒧᖓ ᑐᓚᑦᑕᕐᕕᒻᒧᑦ... ᐳᐃᒍᕐᓂᕋᒃᑯ ᐊᑎᖓ ᖃᐅᔨᒪᔨᑕᐅᑉ. ᑕᐃᒃᑯᐊ 

ᖃᐅᔨᒪᔨᑕᐅᔪᑦ ᑎᑭᓚᐅᖅᐸᑦ ᒥᓂᔅᑕᐅᑉ ᐊᓪᓚᕝᕕᖓᓄᑦ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᒻᒥᐅᑕᓂᒃ ᓴᐳᔾᔨᓂᕐᒧᑦ 

ᐸᕐᓇᐅᑎᑎᒍᑦ ᐊᐱᕆᓚᐅᕋᑦᑕ ᐊᒻᒪᓗ ᑮᓇᐅᔭᖅᑖᖅᑐᑕ ᐃᒪᕐᒥᐅᑕᓄᑦ ᓱᓇᒃᑯᑖᖑᔪᓄᑦ ᓄᓇᓕᓕᒫᓄᑦ, ᐊᒻᒪᓗ 

ᑕᒪᓐᓇ ᐱᓕᕆᐊᖑᓚᐅᖅᑐᓂ. ᑕᐃᓐᓇ ᖃᐅᔨᒪᔨᑕᐅᔪᖅ ᐃᖅᑲᓇᐃᔭᖅᑎᑕᐅᔪᖅ ᐳᓚᕋᖅᑕᐅᓚᐅᖅᑐᖅ 

ᐊᒥᓲᓂᕐᓴᐅᔪᓄᑦ ᓄᓇᓕᐅᔪᓄᑦ, ᐊᒻᒪᓗ ᑕᒪᓐᓇ ᐱᓕᕆᐊᖑᓯᒪᔪᖅ, ᑕᒪᓐᓇ ᐱᓕᕆᐊᕆᓇᓱᐊᖅᑕᕗᑦ 

ᓯᕗᕙᕆᐊᕋᓱᐊᖅᑕᕗᑦ ᑮᓇᐅᔭᓂᒃ ᑐᒃᓯᕋᕐᓗᑕ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐊᒻᒪᓗ ᑐᕌᒐᖃᖅᑐᑕ 

ᐃᒪᒻᒥᐅᑕᓕᕆᓂᕐᒧᑦ ᓴᐳᑎᔭᐅᓯᒪᓂᖏᓐᓄᑦ ᐸᕐᓇᒍᑕᐅᔪᒥᒃ, 100%-ᖑᔪᑦ ᑮᓇᐅᔭᖃᖅᑎᑕᐅᕙᒃᑐᑦ ᑲᓇᑕᐅᑉ 

ᒐᕙᒪᒃᑯᖏᓐᓂᒃ. 

 

ᑕᒪᓐᓇ ᐊᑐᓚᐅᖅᑕᕗᑦ ᐃᒪᕐᒥᐅᑕᓂᒃ ᖃᐅᔨᓴᖅᑐᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐃᓚᖓᑦ ᓄᓇᓖᑦ ᑭᒡᒐᑐᖅᑕᕋ, ᓇᐅᔮᑦ, ᑐᓚᑦᑕᕐᕕᖃᓐᖏᑦᑐᖅ. 

ᑖᒃᑯᐊ ᓄᓇᓕᖁᑎᒃᑲ ᑕᒪᕐᒥᒃ ᑭᒡᒐᑐᖅᑖᒃᑲ ᑐᐹᓃᖁᒐᒃᑭᒃ ᐅᒥᐊᒃᑯᕕᓐᓄᑦ.  

 

ᒥᓂᔅᑕ ᐊᖏᖃᑎᖃᕈᓐᓇᖅᐹ ᐅᕙᓐᓂᒃ ᑕᒪᑐᒪ ᒥᒃᓵᓄᑦ? (ᑐᓵᔨᒃᑯᑦ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ 

ᐱᔾᔪᑎᖃᓚᐅᖅᑐᖅ ᓇᓗᓇᐃᖅᓯᕙᓪᓕᐊᓂᕐᒥᒃ ᓇᓪᓕᐊᑦ ᓄᓇᓖᑦ ᓯᕗᓪᓕᐅᔾᔭᐅᒋᐊᖃᕐᒪᖔᑕ. ᓱᓕ ᑕᕝᕗᖓ 

ᑎᑭᓚᐅᓐᖏᑦᑐᒍᑦ, ᑭᓯᐊᓂ ᖁᕕᐊᓱᒃᐳᖓ ᑕᒪᓐᓇ ᑎᑎᕋᖅᑕᐅᒋᐊᖓᖅᓯᒪᔪᖅ ᐱᔭᕇᕐᒪᑦ ᐊᒻᒪᓗ 

ᕿᒥᕐᕈᓂᐊᖅᑐᑎᒍ ᑕᒫᓂ ᐅᑭᐅᒥ, ᑭᓯᐊᓂᓕ ᐊᑐᕐᓂᐊᖅᑕᕗᑦ ᐊᑐᓂᒃ ᓄᓇᓕᐅᔪᑦ ᐊᑦᑕᓇᓐᖏᓂᖅᓴᓂᒃ 

ᐅᒥᐊᒃᑯᕕᑦᑖᕋᓱᐊᕐᓗᑕ ᑕᕝᕘᓇ.  

 

ᑕᑎᖃᕋᒪ ᒐᕙᒪᑐᖃᒃᑯᑦ ᐱᓕᕆᐊᖓᓂᒃ ᓴᓇᖁᓪᓗᒋᑦ ᑕᒪᒃᑯᓂᖓ ᐊᒻᒪᓗ ᑕᐃᒪᐃᒻᒪᑦ ᓱᓕ ᐊᑭᑐᔪᖅᑐᕈᑎᑦᑎᓐᓄᑦ 

ᐸᕐᓇᐅᑎᑦᑎᓐᓄᑦ ᐃᓕᓯᒪᓐᖏᑕᕗᑦ, ᑭᓯᐊᓂ ᓄᓇᓕᓕᒫᑦ ᑕᑯᔪᒪᒻᒪᑕ ᐊᑦᑕᓇᖏᑦᑐᒥᒃ, ᑐᕚᕆᔭᔅᓴᐅᔪᒥᒃ, 

ᑕᑯᕙᓪᓕᐊᓕᕋᑦᑕ ᓄᓇᓕᓐᓂᒃ ᓲᕐᓗ ᐸᓐᓂᖅᑑᖅ, ᐃᖃᓗᐃᑦ, ᐊᒻᒪᓗ ᒥᑦᑎᒪᑕᓕᒃ ᐱᔭᕇᖅᑕᐅᓯᒪᓕᖅᑐᑦ. ᑕᒪᓐᓇ 

ᑕᑯᒃᑲᓐᓂᕈᒪᒐᒃᑯ. ᑕᑯᔪᒪᔭᒃᑲ ᓄᓇᓕᓕᒫᑦ ᐱᔪᐃᓐᓇᐅᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒥᓂᔅᑕ ᑭᐅᕋᑖᙱᒻᒪᑦ ᐊᐱᖅᑯᑎᓐᓂᒃ. ᑕᒪᓐᓇ ᐱᔾᔪᑎᒋᓪᓗᒍ, 

ᖃᖓᒃᑰᒐᔭᕐᒪᖔᖅ ᒐᕙᒪᑐᖃᒃᑯᑦ ᒥᓂᔅᑕᖓᑦ ᖃᐅᔨᒃᑲᐃᓛᕐᒪᖔᖅ ᒥᓂᔅᑕᒥᒃ ᐱᓕᕆᐊᖅᑕᖃᓛᕐᒪᑦ 

ᐅᒥᐊᒃᑯᕕᓐᓄᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᓱᒋᕋᑖᖅᐸᕋ ᐊᐱᖅᑯᑎᖓ. 

ᐊᐱᕆᖅᑲᐅᒻᒪᑦ ᑖᒃᑯᐊ ᒪᕐᕉᒃ ᓄᓇᓖᒃ ᓯᕗᓪᓕᐅᔾᔭᐅᔪᓐᓇᕐᒪᖔᑕ. ᐅᖃᖅᑲᐅᔪᖓ ᓄᓇᓕᓕᒫᑦ ᓯᕗᓪᓕᐅᑦᔭᐅᒻᒪᑕ 

ᐅᕙᑦᑎᓐᓄᑦ. ᑕᒪᓐᓇ ᓇᓗᓇᐃᕈᒪᑐᐃᓐᓇᕋᑖᖅᑕᕋ ᑭᐅᖅᑲᐅᒐᒃᑯ. 

 

ᑕᐃᒃᑯᐊ ᑕᕆᐅᕐᔪᐊᒥ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐸᕐᓇᐅᑏᑦ, ᑎᑎᖅᑲᑎᒎᖃᑦᑕᖅᑐᑦ ᐊᒻᒪᓗ 

ᑎᑎᖅᑲᐅᓯᐊᓚᐅᖅᑐᑕ ᐊᕐᕌᒍᓪᓗᐊᖑᓕᖅᑐᖅ ᐊᒻᒪᓗ ᑐᓂᓯᓚᐅᕆᓪᓗᑕ ᖁᓕᓄᑦ ᐱᓕᕆᐊᓄᑦ; ᐃᓚᖏᑦ 

ᓄᓇᓕᓐᓄᑦ ᐊᐅᓚᑕᐅᓪᓗᑎᒃ. ᑐᓴᒃᑲᓐᓂᓚᐅᖅᓯᒪᓐᖏᑦᑐᒍᑦ ᓱᓕ ᑲᓇᑕᐅᑉ ᒐᕙᒪᒃᑯᖏᓐᓂᒃ ᑮᓇᐅᔭᓂᒃ 

ᑐᒃᓯᕋᖅᑐᓂᒃ, ᑭᓯᐊᓂᓕ ᓂᕆᐅᒃᑐᒍᑦ ᑕᒪᓐᓇ ᓴᖅᑭᓛᕆᐊᖓᓂᒃ. ᐅᑕᖅᑭᑦᑎᐊᖃᑦᑕᕋᑦᑕ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᑭᐅᔭᐅᓂᐊᖅᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ)ᕙ ᖁᔭᓐᓇᒦᒃ. ᒥᔅᑕ ᒪᓕᑭ.  

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪ'ᓈᖅᖢᒍᓗ ᒥᓂᔅᑕ ᑭᐅᔾᔪᑎᑦᑎᐊᕚᓗᖕᒧᑦ. (ᑐᓵᔨᑎᒍᑦ) 

ᓅᑦᑐᒪᓕᕋᒪ ᓄᓇᓖᑦ ᒥᑦᑕᕐᕕᖏᓐᓄᑦ. ᒥᓂᔅᑕ ᖃᐅᔨᒪᖕᒪᑦ, ᐅᖃᖃᑎᒋᓪᓗᒋᑦ ᑳᒻ ᐃᐊᒃᑯᑦ, ᖃᖓᑕᓲᓕᕆᔩᑦ 

ᑭᕙᓪᓕᕐᒥ, ᐅᖃᐅᓯᖃᖅᓯᒪᒻᒪᑕ ᓇᐃᓗᐊᖅᑐᒥᒃ ᒥᕝᕕᖃᕐᓂᕐᒥᒃ ᐅᓯᔭᒃᓴᖃᙱᓗᐊᕐᓂᕐᒥᒃ ᓄᓇᓕᓐᓄᑦ. 

ᐅᖃᐅᓯᐅᓯᒪᕚ ᒥᕝᕕᒃ ᑕᑭᓪᓕᒋᐊᖅᑕᐅᖁᓪᓗᒍ? (ᑐᓵᔨᒃᑯᑦ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᑦᑕᖅᑐᕈᒪᔭᒃᑲ ᑲᑎᒪᔨᕋᓛᑦ ᐊᒻᒪᓗ 

ᐱᓗᐊᖅᑐᒥᒃ ᐃᒃᓯᕙᐅᑕᖅ ᐅᖃᓕᒫᖅᑐᖅ ᑲᑎᒪᔨᕋᓛᑦ ᐅᖃᐅᓯᕐᖓᐅᑎᖏᓐᓂᒃ. ᑕᕝᕙᓂ, ᐅᖃᐅᓯᐅᓯᒪᒻᒥᔪᖅ 

ᑲᓇᑕᒥ ᐃᖏᕐᕋᔪᓕᕆᔨᒃᑯᑦ ᖃᖓᑕᓲᒃᑯᕕᓐᓄᑦ ᐊᑭᑐᔪᓄᑦ ᐃᑲᔫᑎᐅᔪᖅ ᐅᑭᐅᖅᑕᖅᑐᒦᖃᑕᐅᒻᒪᑦ. ᓱᓕ 

ᐊᔭᐅᖅᑐᐃᕗᖓ ᒪᓕᒐᓕᐅᖅᑎᐅᖃᑎᓐᓂᒃ ᐊᒻᒪᓗ ᓄᑖᒥᒃ ᒥᓂᔅᑕᒥᒃ, ᑲᑎᖃᑎᒋᓚᐅᖅᑕᒃᑲ ᒫᓐᓇᕋᑖᖅ 

ᐱᓇᓱᐊᕈᓯᐅᓚᐅᖅᑐᒥ, ᐱᓇᓱᐊᕈᓰᒃ ᒪᕐᕉᒃ ᐊᓂᒍᓕᖅᑑᒃ. ᐅᖃᐃᓐᓇᖅᐳᖓ ᐅᑭᐅᖅᑕᖅᑐᒦᒋᐊᖃᕋᓗᐊᕐᒪᑦ. 

 

ᒥᑦᑕᕐᕖᑦ ᐊᑭᑐᔫᑎᓄᑦ ᐃᑲᔫᑎᐅᔪᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐅᖓᕙᕆᐊᖅᑎᑦᑎᕙᒻᒪᑕ ᐅᕝᕙᓘᓐᓃᑦ 

ᖄᓕᖅᑕᐅᓪᓗᑎᒃ ᒥᕝᕖᑦ. ᑕᒪᓐᓇ ᐱᐅᔪᒻᒪᕆᐅᕗᖅ ᐱᓕᕆᐊᖑᔪᖅ ᒐᕙᒪᑐᖃᒃᑯᓐᓄᑦ ᐊᒻᒪᓗ ᑕᑯᒃᑲᓐᓂᕈᒪᕗᖓ 

ᐊᒥᓲᓂᖅᓴᓂᒃ ᓄᓇᓕᓐᓄᑦ. ᐅᖓᕙᕆᐊᖅᑕᐅᔭᕆᐊᖃᖅᑐᖃᓕᕌᖓᑦ, ᑕᒪᒃᑯᐊ ᐅᖃᐅᓯᕆᖃᑦᑕᖅᑕᕗᑦ ᓇᓕᐊᖕᓄᑦ 

ᑮᓇᐅᔭᓄᑦ ᐊᑐᕋᓱᒃᑲᔭᕐᒪᖔᑦᑎᒍᑦ. ᐃᒪᐃᒃᑲᔪᑉᐳᑦ ᐅᕙᖓ ᒥᓂᔅᑕᖃᕐᕕᖓᓐᓂᒃ, ᐅᖓᕙᕆᐊᖅᑕᐅᑎᓪᓗᒋᑦ ᐊᒻᒪ 

ᖄᓕᖅᑕᐅᑎᓪᓗᒋᑦ, ᐊᑦᑕᑎᖃᖅᐳᖓ ᑕᒪᑐᒥᖓ ᐱᓕᕆᐊᕐᒥᒃ, ᐊᒻᒪᓗ ᖃᐅᒻᒪᖅᑯᑎᖏᑦ ᐋᖅᑭᓪᓗᒋᑦ.  

 



ᐱᖓᑦᓯᖅ, ᐅᑐᐱᕆ 25, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᓕᓯ ᐅᕝᕙᓘᓐᓃᑦ ᓇᓕᐊᑐᐃᓐᓇᖅ ᓄᓇᓖᑦ ᓇᓗᓇᐃᖅᑕᐅᓯᒪᑉᐸᑕ ᐅᖁᒪᐃᓐᓂᖅᓯᐅᖅᑕᐅᑉᐸᑕ 

ᖃᖓᑕᓲᓕᕆᔩᑦ, ᑕᒪᓐᓇ ᖃᐅᔨᒪᒍᒪᕙᕗᑦ ᖃᐅᔨᒪᓪᓗᑕᓗ ᐊᒥᓱᑦ ᓄᓇᓖᑦ ᑕᐃᒪᐃᑦᑐᒦᒻᒪᑕ. ᐊᑭᑐᓂᖅᓴᐅᒻᒪᑦ 

ᐅᓯᔭᕌᖓᕕᑦ ᐅᓯᔪᓐᓇᙱᒐᐃᒐᕕᒋᑦ. ᐄ, ᑖᓐᓇ ᐃᓕᓴᕆᕙᕋ ᑖᓐᓇ ᐅᖃᐅᓯᕆᔭᖓ ᐊᒻᒪᓗ ᖁᔭᒋᓪᓗᒋᑦ ᑖᒃᑯᐊ 

ᑲᑎᒪᔨᕋᓛᑦ ᑕᒪᑐᒥᖓ ᐱᓕᕆᐊᖃᖅᐸᓪᓕᐊᖕᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒪᐃᔭᐅᑎᓪᓗᖓ ᓇᐅᔮᓂ, ᐊᒃᓱᕈᒻᒪᕆᓚᐅᖅᓯᒪᒐᒪ ᓇᐅᔮᑦ 

ᒥᕝᕕᖓ ᑕᑭᓪᓕᒋᐊᖅᑕᐅᖁᓪᓗᒍ. ᒥᓂᔅᑕ ᖃᐅᔨᒪᖕᒪᑦ ᓄᓇᓕᖕᓄᑦ ᖃᓂᒃᑑᖕᒪᑦ ᐊᒻᒪᓗ ᑲᑕᓗᐊᕋᔭᙱᖦᖢᓂ 

ᓄᓇᓕᖕᓂ ᐃᒡᓗᐃᑦ ᑲᑕᒃᑐᖃᕐᓂᖅᐸᑦ. ᑕᒪᓐᓇ ᐃᓚᒋᔭᖓ ᐅᖃᐅᓯᐅᓚᐅᖅᑐᖅ ᑲᑎᒪᔨᓐᓂᒃ ᐊᒻᒪᓗ ᑖᓐᓇ 

ᐊᖓᔪᖅᑳ ᐊᔭᐅᖅᓯᒋᐊᓪᓚᕆᖁᕙᕋ ᑕᑭᓪᓕᒋᐊᖅᑕᐅᖁᓪᓗᒍ ᐅᕝᕙᓘᓐᓃᑦ ᓄᑖᖅ ᒥᕝᕕᒃ ᓄᓇᓕᓐᓄᑦ.  

 

ᑖᒃᑯᐊ ᐊᐱᖅᑯᑎᒃᓴᑐᐊᒃᑲ. (ᑐᓵᔨᒃᑯᑦ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒪᐃᔭᐅᓂᕐᓄᑦ ᐱᓕᕆᓂᕐᓄᑦ 

ᐊᒻᒪᓗ ᒫᓐᓇ ᒪᓕᒐᓕᐅᖅᑎᐅᓪᓗᑎᑦ ᑕᕝᕙᓂ ᒪᓕᒐᓕᐅᕐᕕᒻᒥ. ᐃᓚᖏᑦ ᒥᕝᕖᑦ ᓴᓇᔭᐅᓚᐅᖅᓯᒪᔪᑦ ᐱᕕᒃᓴᕗᑦ 

ᑎᑭᓚᐅᖅᑎᓐᓇᒍ ᐊᔪᕐᓇᕈᔪᒻᒪᑦ ᐅᖓᕙᕆᐊᕋᓱᐊᕆᐊᖓ ᐅᕝᕙᓘᓐᓃᑦ ᒫᓐᓇ ᓄᑦᑎᕋᓱᐊᕆᐊᖓ ᐱᒡᒐᓇᕐᒪᑦ.  

 

ᓇᐅᔮᑦ ᑕᑭᓪᓕᒋᐊᖅᑕᐅᓂᖓ ᒥᕝᕕᐅᑉ ᖃᐅᔨᓴᖅᑕᐅᓚᐅᕐᒪᑦ ᐊᒻᒪᓗ ᐃᓚᖏᑦ ᐊᐅᓚᒍᓐᓇᖏᑕᕗᑦ, ᑭᓯᐊᓂᓕ 

ᑕᒪᓐᓇ ᓇᓗᓇᐃᖅᑕᐅᓯᒪᒻᒪᑦ ᐊᒻᒪᓗ ᑎᑎᕋᖅᑕᐅᓯᒪᓪᓗᓂ. ᑖᒃᑯᐊ ᓄᑦᑎᖅᑕᐅᓂᖏᓐᓄᑦ 20-ᓄᑦ ᐊᕐᕌᒍᓄᑦ 

ᐸᕐᓇᐅᑎᑦᑎᓐᓂ, ᐸᓐᓂᖅᑑᒥ ᑭᒻᒥᕈᒻᒥᓗ ᑕᐃᓯᓚᐅᕋᑦᑕ ᒪᕐᕉᓐᓂᒃ ᓴᓇᒋᐊᖅᓯᒍᓐᓇᕋᑦᑕ. ᑭᓯᐊᓂ $100 ᒥᓕᐊᓐ 

ᐅᖓᑖᓂ ᓇᓂᓯᔪᓐᓇᖅᓯᒍᒪ ᒥᕝᕖᑦ ᓄᑦᑎᖅᑕᐅᓂᖏᓐᓄᑦ, ᒫᓐᓇ ᐱᑕᕗᑦ ᐊᑐᕋᑦᑎᒍ ᐊᒻᒪᓗ ᐃᓛᓐᓂᒃᑯᑦ 

ᓈᒻᒪᖃᑦᑕᖏᒻᒪᑦ, ᑭᓯᐊᓂ ᐱᓪᓚᑦᑖᖑᒻᒪᑦ ᐃᓅᕝᕕᒋᔭᕗᑦ.  

 

ᑐᓴᖅᐸᒃᑲ ᐃᓱᒫᓘᑎᓯ ᓄᓇᔅᓯᓐᓂᒃ ᐊᒻᒪᓗ ᑲᔪᓯᓂᐊᖅᑐᒍᑦ ᕿᓂᕐᓗᑕ ᐊᔾᔨᒌᖏᑦᑐᓂᒃ ᐊᑐᖅᑕᐅᔪᓐᓇᖅᑐᓂᒃ 

ᐃᑲᔪᕐᓂᐊᕐᓗᑕ ᑮᓇᐅᔭᖃᖅᑎᑦᑎᓂᕐᒥᑦ ᑖᔅᓱᒥᖓ ᐊᑭᑐᔪᒻᒪᕆᒻᒥᒃ ᑭᓯᐊᓂ ᐱᑕᖃᕆᐊᖃᒻᒪᕆᒻᒪᑦ ᓄᓇᕗᒻᒥ. 

ᖁᔭᓐᓇᒦᒃ ᑕᒪᓐᓇ ᐊᐱᖅᑯᑎᒋᒐᕕᓐᖓ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᐅᒪᔪᖓ ᑕᒪᓐᓇ ᐅᖃᐅᓯᕆᖃᑦᑕᕋᒃᑯ ᐊᒥᓱᐊᖅᑎᑲᓪᓚᒃ ᑕᕝᕙᓂ 

ᐃᓪᓗᒥ ᐊᒻᒪᓗ 100-ᑐᐃᓐᓇᐅᕙᓪᓚᐃᒻᒪᑦ ᐃᓯᒐᐃᑦ ᐅᕝᕙᓘᓐᓃᑦ ᑕᐃᒫᒐᓚᒃ ᑭᖑᓪᓕᕐᒨᖅᑕᐅᕙᑦᑐᑦ ᖃᖓᑕᓲᓄᑦ 

ᐊᑐᐃᓐᓇᐅᔪᓄᑦ ᒥᑦᑕᕐᕕᒻᒧᑦ ᒥᕝᕕᒻᒧᑦ, ᑭᓯᐊᓂ ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᖅᑎᑦᑎᔪᒪᕗᖓ ᓄᖅᑲᖁᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᒋᐊᖅᑎᑦᑎᓯᒪᔪᖃᖅᑯᖅ ᓄᖅᑲᕈᒪᓕᖅᑐᒥᒃ. ᑕᒪᓐᓇ 

ᐊᐃᕙᔾᔪᑕᐅᔪᓐᓇᖏᑦᑐᖅ. ᓈᒻᒪᒃᓴᖅᑐᓕᒫᑦ. ᐱᒋᐊᖅᑎᑕᖅ ᑲᔪᓯᕗᖅ. ᓇᖏᖅᓯᓂᐊᓕᖅᐳᖓ ᐅᓂᒃᑳᕐᓂᐊᕐᓗᖓ 

ᐅᖃᖅᑎᒧᑦ. ᒪᒥᐊᓇᖅ. ᑕᐅᑐᒃᑐᑦ, ᐊᓂᔪᓐᓇᖅᓯᕗᑎᑦ ᐊᐱᖅᓱᖅᑕᐅᕕᖕᒥ. 

 

ᐅᖃᖅᑎ (ᑐᓵᔨᑎᒍᑦ): 20. ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓᑦ. ᒥᔅᑕ Hᐃᒃᔅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑲᑎᒪᔨᕋᓛᖁᑎᑎᑦ ᐃᓱᒪᒃᓴᓯᐅᖅᑲᐅᕗᑦ ᒪᓕᒐᒃᓴᖅ 31ᒥᒃ 

ᐊᒻᒪ ᓯᕗᒧᐊᖅᓯᒪᐃᓐᓇᕈᒪᓪᓗᑎᒃ. ᐅᖃᖅᑏ, ᐱᒋᐊᖅᑎᑦᑎᕗᖓ ᑲᑎᒪᔨᕋᓛᑦ ᐅᓂᒃᑳᖓᑦ ᐊᖏᖃᑕᐅᖁᓪᓗᒍ. 

ᓇᑯᕐᒦᒃ. 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐲᔪᖃᖅᐹ? ᒥᔅᑕ ᓴᕕᑲᑖᖅ. 

 

>>ᐃᒡᓚᖅᑐᑦ 

 

ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᐱᑕᖃᙱᒻᒪᑦ. ᑲᑎᒪᔾᔪᑎᒃᓴᖅ 22. 

ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᐃᖅᑲᐃᑎᔪᒪᓪᓗᓯ ᒪᓕᒐᓕᐅᖅᑎᓕᒫᑦ ᑲᑎᒪᓛᕐᒪᑕ 9:00-ᒧᐊᖅᐸᑦ ᓇᓄᒃ 

ᑲᑎᒪᕕᒻᒥ. 

 

ᑲᑎᒪᔾᔪᑎᒃᓴᐃᑦ ᐅᑐᐱᕆ 26-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᒃ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 31 

 ᒪᓕᒐᒃᓴᖅ 32 

 ᒪᓕᒐᒃᓴᖅ 33 

 ᒪᓕᒐᒃᓴᖅ 35 

 ᒪᓕᒐᒃᓴᖅ 36 

 ᓴᖅᑭᑕᐅᓯᒪᔪᖅ ᑎᑎᖅᑲᖅ 1 - 6(2) 

 ᓴᖅᑭᑕᐅᓯᒪᔪᖅ ᑎᑎᖅᑲᖅ 73 - 6(2) 

 ᓴᖅᑭᑕᐅᓯᒪᔪᖅ ᑎᑎᖅᑲᖅ 120 - 6(2) 

 ᓴᖅᑭᑕᐅᓯᒪᔪᖅ ᑎᑎᖅᑲᖅ 163 - 6(2) 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ ᕿᑎᖅᑰᖑᓇᓱᓐᓂᖓᓂ, ᐅᑐᐱᕆ 26, 1:30-ᒧᐊᖅᐸᑦ 

ᐅᓐᓄᓴᒃᑯᑦ. 

 

ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖅᑐᖅ 17:55ᒧᐊᖅᑎᓪᓗᒍ



 

 

 


